
GENESIS 1:1 1 GENESIS 1:16

Genesis

¢Iman0Opataj yurisha cay pacha janaj pacha y caway-bida?

¢ImanOpataj yurisha alli caj, mana alli caj y wafiuy?
¢Imataj caycan cay librucho? Génesis ninanga «gallarinan» ninanmi. Genesischo
willamanchi llapantapis Tayta Dios gallarachishantami. Tayta Dios mana camaptenga
manami imapis canmanchu caran.

Génesis libroga ishcay partiman raquishami caycan. Rimir caj partichdga (1-11)
willacuycan: imacunatapis Tayta Dios camashanta, runa imano yurimushanta, runa
masta-masta jucha rurayman chayashanta. Chaypita jucaj partichona (12-50) willacuy-
can Tayta Dios imano salbananpaj cashantapis. Chay willapa gallaycun Abrahamwan
(11.27-25.11) Jacobwan (25.12-37.1) y Joséwan (37.2-50.26).

Tayta Dios llapanta camashanpitanaga Génesis librucho willapa gallaycun Edén
wertacho runa tiyashanwan. Adanpa willapanpitana willamanchi Noépita, Sempita,
Tarépita y Abrahampita. Chaypitanaga willamanchi Isaacpita y Jacobpita. (Jacobtami
jucaj jutinta Israel niran). Mas ushanantana willamanchi Josépita. Chay runacunaga
Tayta Dios acrashanmi caran. Chaynopis willamanchi Tayta Dios mana acrashan
runacunapita (Cain, Ismael, Esau).

Gallarinancho Tayta Dios camashan

1 Gallarinancho manaraj imapis captin Tayta Dios camaran syélutawan cay pachata.™
2Cay pachaga manamicanan caycashanndchu caran. Manamiimapis caranchu. Chacay

anauyaycaj yacujuntashalla caran. Chay yacujanallanchomi Tayta Diospa Espiritonga
umaycaran.

3 Chaura Tayta Diosga «jAchicyaj cachun!» niran.” Niptin achicyaj ricacuran. 4Dios
ricaran achicyaj alli cashanta. Nircur chacaypita achicyajta raquiran. > Achicyaj cajta
«junaj» niran. Chacay cajtana «pagas» niran. Chaytami camaran rimir junajcho.

6 Chaypita Tayta Dios niran:  «Asulyaraycaj cachun yacucuna ishcayman
raquicdnanpaj.» 7 Diosga chay nishannélla asulyaraycdmojta camaran yacu ishcay
pachaman raquicinanpaj. Waquin caj yacu quédaran uracho, waquin cajnami janajcho.
8 Asulyaraycémojta Tayta Dios jutichaparan «syélu»™ nir. Chaytami camaran ishcay caj
junajcho.

9 Chaypitana Tayta Dios niran: «Ura caj yacu juc pachallaman shuntacdchun allpa
ricacédnanpaj.» Chaura nishanndélla caran. 10 Chaqui cajtami «allpa» niran. Shuntacasha
caj yacutanami «lamar» niran. Chayno camarcur Dios ricaran llapanpis alli cashanta.

11 Chaypita yapay niran: «Allpapita wifiamuchun llapan casta jachacuna, muruyoj
guewacuna, tucuy-niraj wayoj yoracunapis». Chaura nishannélla caran. 12 Chaymi allpa-
pita wifiamuran tucuy-niraj muruyoj jachacuna chayno tucuy-niraj wayoj yoracunapis.
Chayta camarcur Dios ricaran llapanpis alli cashanta. 13 Chaycunatami camaran
quimsa caj junajcho.

1415 Chaypita Dios niran: «Syélucho cachun achicyajcuna allpaman achi-
cyapamunanpaj. Chaynopami junaj chacaypita raquicasha canga. Chay achicyajcunaga
alli canga junajcunata, watacunata yupananpaj, imay wichan cashantapis
musyananpami.» Chaura nishannélla ruracaran. 16 Nircur camaran intitawan

* 11 Juan1.1-3 ¥ 1:3 2Cor. 46 © 1:8 2Ped. 3.5



GENESIS 1:17 2 GENESIS 2:9

quillata; inti junajpa achicydnanpaj, quillana chacaypa achicydnanpaj. Chaynomi
goyllarcunatapis camaran. 17 Chaycunata Tayta Dios syéluman churaran cay pachata
achicyaptin 18 chacaypita junaj raquicénanpaj. Chaycunata camarcur Tayta Dios ricaran
alli cashanta. 19 Chaycunatami camaran chuscu caj junajcho.

20 Chaypita Tayta Dios niran: «Tucuy casta yurichun yacucho tiyajcuna, chayno
pacha jananpa péarejcunapis.» 21 Chayno imapis mana cashanpitami camaran jatun
animalcunata lamarcho tiyajta, yacucho tiyaj cajta llapan castata, abicunatapis llapan
castata. Chaycunata rurarcur Tayta Dios ricaran chayno alli caycashanta. 22 Nircurna
bindisyunta goshpan niran: «Lamarcho tiyajcunapis, parejcunapis achcaman mirachun
quiquin-pura mirachinacushpan.» 23 Chaycunatami camaran pichga caj junajcho.

24 Chaypita Dios niran: «Tucuy-niraj animalcuna yurichun manshu cananpaj y chu-
caru cananpdpis. Chayno cachun garachaypa purejcunapis.» Chaura nishannolla
llapanpis caran. 25 Dios ricaran llapan rurashan animalcuna alli cashanta.

26 Chaypita Dios niran: «Canan runata rurashun quiquinchi-nirajta.” Paypa munayn-
inchomi canga pescdducuna, parejcuna, manshu caj chucaru caj animalcunapis, chayno
garachaypa purejcunapis.»

27 Chay nishannollami runata Tayta Dios ruraran.
Quiquin-nirajtami camaran.
Ollgutapis warmitapis camaran.”

28 Nircur bmdlsyunta goran cayno nir: «Gamcuna miray aypallaman cay pachaman
juntanayquicama. Munayniquicho cachun pescaducunapis, parej cajcunapis, cay pacha-
cho llapan cajcunapis.»

29 Nircur paycunata niran: «Gamcunatami llapan cay muruchaj caj lanta jachacunata
goyco, chayno fritata wayoj yOracunatapis. Chaycunaga llapanmi canga micunayqui-
cunapaj. 30 Chayndmi guewacunata camashcid uywacuna micunanpaj, garachaypa
purejcuna micunanpaj, pirej cajcunapis micunanpaj.» Chaura nishannollami caran.
31 Llapan rurashancuna amatar alli cashanta ricar Dios cushicuran. Chaycunatami
camaran sojta caj junajcho.

2

1 Chaynopami Tayta Dios camayta usharan cay pachata, cay pachacho cajcunatapis,
syélutapis syélucho cajcunatapis. 2 Llapanta camarcurna ganchis caj junajchdga Dios

jamaran.* 3 Nircur chay junajta bindisaran. Jamashanpitami Diosga chay junajta
raquiran rispitasha junaj cananpaj.”

Edén wertacho runa tiyashan

4 Caychomi isquirbiraycan syélutawan cay pachata TAYTA Dios camashanpaj. Syéluta
cay pachata camanan wichanga 5> manarami tamyachiranrdchu. Chaymi manaraj
wiflamuranrdchu ima jachacuna ni guewacunapis. Chayno manarami pipis caranrdchu
chacracho aroj. ¢ Chay wichan yacuga pacha rurinpita pashtaycédmuran intéru allpata
ushmananpaj. 7 Chaypitana TAYTA D10SGA runata ruraran allpapita. Nircur senganpa
plicaran cawayta gallaycunanpaj. Chaura runa cawaytana gallaycuran.

8 Chaypitana TAYTA D10SGA Edencho wertata ruraran. Chayga caycaran inti yagamu-
nan caj-lacho. Nircur rurashan runata chay wertaman churaran. 2 Chay wertachdmi
TAYTA DIOS wiflachimuran tucuy-niraj cuyayllapaj yOracunata. Chaycunapa wayuynin
alli caycaran runa micunanpaj. Werta chaupinchona caran ishcay yoracuna. Juc

* 1:26 1Cor 117 © 1:27 Mat. 19.4: Mar. 10.6 ~ 1:28 Gén.5.1-2  2:2 Exo.20.11: Heb. 44,10 * 2:3 Exo.
20.11



GENESIS 2:10 3 GENESIS 3:7

yOrapa wayuynin caran runa micuptin imaycamapis cawachinanpaj.* Jucaj yérapa
wayuyninta micuptinna caran alli cajta mana alli cajtapis runa musyananpaj.

10Quiquin Edén wertapitami juc mayu yuriycaran chay wertata pargunanpaj. Nircur
chay mayuga wertapita llojshir chuscuman raquiycaran. 11 Rimir caj mayupa jutin
caran Pison. Chay mayuga tumaycamuran Havila nishan partipa. Chaychdga achcami
gorl caran. 12 Chaycho caj goriga mas alli caj gorimi. Chayno chaychomi caycan alli asyaj
risina, cuyayllapaj «Gnice» jutiyoj rumicunapis. 13 Jucaj mayupa jutinmi caycan Gihon.
Chay mayu tumaycdmun Cus partipa. 14 Mas jucaj mayupa jutinmi caycan Tigris. Chay
mayuga inti yagamunan caj-lapa aywar, Asiria nasyunpa pdsan. Jucaj mayupana jutin
caycan Fufrates.

15 TAYTA DI10SGA rurashan runata churaran Edén wertaman chaycho arunanpaj
y ricananpaj. 16 Chayman churar runata cayno willaparan: «Cay wertacho cay-
caj yoracunapa wayuynincunaga llapanpis micunayquipami. 17 Ichanga ama micun-
quichu allita mana allita musyachicoj yorapa wayuynillanta. Chayta micushpayquega
wafunquipdmi».”

18 Nircur TAYTA Dios niran: «Runa japallanga manami allichu canman. Payta
yan'ginanpaj yanapdnanpaj jucta rurashaj.» 19 Chaypitana TAYTA D10SGA allpapita
rurashan tucuy-niraj animalcunatawan tucuy-niraj pariypa purejcunatapis runa caj-
man apaparan pay jutincunata churapananpaj. Runa jutinta churapashallanmi llapan-
papis jutincuna caycan. 20 Chaura runaga jutincunata churapasha manshu caj chucaru
caj ammalcunapatawan pdrej cajcunapatapis. Ichanga mayganpis manami allichu
caran paypa yan'guinpaj ni yanapananpapis.

21 Chaymi TAYTA DIOSGA runata wafiuy pufiuyman pufiucdcachiran. Pufiushanyaj juc
custillanta jorguran. Nircur aychanta allchacéchiran. 22 Chay jorgushan custillan-
pitanami TAYTA D10SGA warmita ruraran. Nircurna runa cajman pusharan.

23 Ricaycurmi runaga cayno niran:

«Caymi ichanga tulld-niraj tulluyoj, aychd-niraj aychayoj.
Payga ollgupita jorgusha cashpanmi warmi canga.»

24 Chaypitami runaga mamanpa taytanpa maquinpita yargun warminwan mana
raquicaypa tiyananpaj. Chayno tiyarmi ishcan ricacun jucnayllanona. * 25 Runapis
warmipis ropaynaj galallami caycaran. Chaypis manami pengacuyta musyaranchu.

3

Adanwan Eva Diosta mana wiyacushan

1TAYTA D10s camashan llapan animalcunapita culebraga™ caran mas sabidu. Chaymi
warmi caycashan cajman aywaycur tapuran: «;Rasunpachi Dios nisha-cashunqui may-
gan yOrapa wayuynintapis mana micunayquicunapaj?»

2 Chayno niptin warmi niran: «Y6racunapa wayuynintaga micundcunapdmi nimasha.
3 Wertapa chaupincho caycaj yérapa wayuyninpdmi ichanga nogacunata Tayta Dios
nimasha mana micunécunapaj, ni yatayllapis mana yatanacunapaj. Chay yorapa wayuyn-
inta micorga wafiushdcunashi.»

4 Chayno niptin culebraga warmita niran: «Nishushayquega manami rasunpachu.
Manami wafiunquipdchu. 5 Diosga musyanmi chay yOrapa wayuyninta micushpayqui
Diosnona alli cajtapis mana alli cajtapis musyanayquipaj cashanta.»

6 Chay yorapa wayuynin munapaypaj caycajta ricar warmi fiyupa munaparan. Yachaj
tantiyaj cayta munashpan y0rapa wayuyninta pallarcur mlcuran Nircur runantapis

macyaran paypis micunanpaj. Chaura runanpis micuran.” 7 Chay friitata micurcérerga

* 2:9 Apoc. 2.7;22.2,14 © 2:17 Rom. 6.23  2:24 Mat. 19.5; Mar. 10.7-8; 1Cor. 6.16; Efe. 5.31 — 3:1 Apoc.
12.9:20.2 * 3:6 Rom. 5.12

jinan Ora tantiyacuran galalla carcaycashanta. Chaura igus yOrapa Ojanta jirarcurna
pengayninta chapacuran.

8 Chay tardi inti pdsariptin, llantullata wertacho Tayta Dios puriycaran. Chayta
mayar runaga warminwan pacacaycdriran yoracunapa wajtanman. 9 Runata TAYTA D10S
gayacuran: «¢Maych0taj caycanqui?» nir.

10 Chaura runa niran: «Wertacho puriycashayquita mayarmi manchacushpé paca-
cushca galalla cashpa, tayta.»

11 Chaura Dios tapuran: «¢Pitaj nisha-cashunqui galalla cashayquita? ¢<Ama micun-
quichw nishd y0rapa wayuynintachu micushcanqui?»

. 1% Niptin runa niran: «Majdpaj apapdmashayqui warmi macyamaptinmi micushci,
ayta.»

13 Chaura warmitana TAYTA DIOSGA tapuran: «¢Imatataj rurashcanqui?» nir.

Warmina niran: «Culebra engafiamaptinmi™ micushcé.»

14 Chayno niptin TAYTA DI0OSGA culebrata niran:

«Chayno rurashayquipitamillapan animalcunachd6pis maldisyunadu canquipaj.
Cananpitaga garachayllapami purinquipépis.
Allpata micullarmi cawanquipdpis.
15 Warmiwanpis chiquinacachishayquimi.
Paypita mirajwan gampita mirajpis chiquinacongapénami.”
Warmipita yurejtami talunnincho cafiinquipaj.
Paymiichanga umayquipita Ritirishunquipaj.»
16 Nircur warmitana niran:
«Gueshyaj ricacur amatarmi fiacanquipaj.
Fiyupa nanaywanrami gueshyacunquipépis.
Runayquiwanga iwal goyaytami amatar munanquipaj.
Paypa munayninchodna canquipépis.»
17 Chaypita runatana niran:
«Warmiqui nishushayquita wiyashayquipitami,
yOrapa wayuyninta mana micunayquipaj nishata micushayquipitami
cananga cay pacha maldisyunadu canga.
Chaypitami cawashayquicamaga
waran-waran fiyupa fiacar chacracho arunqui micuyniqui cananpaj.
18 Allpapitapis wiflamonga cashayoj mana alli ]achacunallaml
Allpacho wifiamoj jachacunatami micunquipapis.
19 Micunayquipépis cangapaj stidashayquiyaj aruptiquirdmi.
Chayno aruycéllarmi wafiunquipaj allpaman ticranayquicama.
Allpapitami rurasha cashcanquipis.
Chaymi cashgan allpaman cutinquipaj.»

20 Chaypitardmi runaga warminpa jutinta churaparan «Eva» nir. Chayno jutita
churaparan pay gueshyacushallanpita llapan runacuna ollgupis warmipis mirananpaj
captinmi. 21 Tayta Diosga warmipaj ollgupépis ropancunata ruraparan animalcunapa
garachancunallapita. 22 Nircur Tayta Dios niran: «Canan runaga noganchintnami cay-
can. Musyannami alli cajta mana alli cajtapis. Cayllacho tiyaycarga micucurcunmanchi
imaycamapis cawachicoj yorapa wayuyninta. Chayta micucurcorga imaycamapis
cawangami. Chaymi cay wertachéga ama tiyachunnachu.»™ 23 Chayno nirmi runataga
Edén wertapita garguran. Nircur chacramanna arunanpaj churaran, allpapita rurasha
cashanman. 24 Runata chayno gargurir Tayta Diosga wertaman churaran querubin
nishan anjilcunata. Paycunaga achicyaypa achicyar rataycaj sablinwan caycaran. Chay

* 3:13 2Cor 11.3; 1Tim. 214 3:15 Apoc. 12.17 © 3:18 Rom. 8.20; Heb. 6.8~ 3:22 Apoc. 22.14

wertata tdpaycaran inti yagamunan caj-lacho, imaycamapis cawachicoj yéraman mana
pipis yaycunanpaj.

4
Abelta Cain wafiuchishan o
1 Chaypita Adanga warmin Evawan pufiuran. Chaura Evaga gueshyaj ricacu-

ran. Gueshyacushpan Eva niran: «TAYTA Di10sS munayninpa ollgu wamrata tarishca.
Chaynopami cay wamrépa jutin canga Cain»™ 2 Chaypita yapay ollgu wamran caran.
Chay caj wamranpa jutintanami churaparan «Abel» nir. Abelga jatunyar uyshayoj
cabrayoj caran. Cainnami chacra aroj caran.

3 Achca watataraj Cainga TAYTA DI0OSPAJ aparan micuynin wayushanta. 4 Chayno
Abelpis TAYTA DIOSPAJ aparan manta uyshacunapa rimir caj wawancunata mas wiran-
nin cajta. Chaymi Abel apashan cajtaga TavYTA Dios alli chasquiran.” 5 Cain apashanta
ichanga mana chasquiranchu Abelpatandga. Chaura Cainga fiyupa rabyar jucajyasha
puriran.

6 Chaymi Cainta TAYTA D10S niran: «¢Imanirtaj gam rabyasha uysuraycanqui? 7 Allita
ruraptiquega gamtapis allimi chasquishayqui. Mana allita ruraptiquega jucha ruray
yargaycaj liyunnomi shuyaraycishunqui usharishunayquipaj. Ichanga jucha rurayta
ichipanquimanmi.»

8 Juc junajcho wauguin Abelta Cainga «Jircapa pasyaj aywashun» niran. Jircacho
ishcallan caycarna illajpita Abelta wafiuycachiran.™

9 Chaypita TAYTA D10SGA Cainta tapuran: «;Maytaj wauguiqui Abel?» nir.

Tapuptin Cain niran: «Nogaga manami musyéchu. ¢ Waugué ricaj-imatachu ca?»

10 Niptin Tayta Dios niran: «¢Imanirtaj wauguiquita wafiuchishcanqui? Wauguiquipa
yawarnin mashtaraycajmi gayacaycidman gamta castiganipaj.” 11 Canan gamga wau-
guiquipa yawarninta cay pachaman mashtashayquipitami maldisyundadu canqui.
12Maycho aruptiquipis manami micuypis suméga wayupdashunquipdchu. May-chaypapis
mushrincu puricullarmi cacunquipaj. Manami maychopis jamayta tarinquipachu.»

13 Chayno niptinmi Cainga TAYTA DIOSTA niran: «Chay castigutaga manami awan-
tashapachu tayta. 14 Cananga caypita gargaycamanqu1m1 Naupayqulpltapls carumanmi
gargaycdmanqui may-chaypapis mushrincu puricunépaj. Chayno puriycajta pipis
wafuycachimangachari.»

15 Chaura TAYTA DI0S niran: «Pipis wafiuchishoj cdga ganchis cuti mas fiyupa casti-
gashami canga.»

Nircur Caintaga juc sefialta churaparan piwan tincuptinpis mana wafiuchinanpaj.
16 ChaynOmi Cainga TAYTA D10SWAN parlaycashanpita aywacuran «Nod»* nishan parti-
man. Chayga caycaran Edenman inti yagamunan caj-lacho.

Cainpita mirajpa jutincuna

17 Chaypita Cainga warminwan cacuran. Warmin gueshyaj ricacur ollgu wamrata
gueshyacuran. Jutinta churaparan «Enoc» nir. Chaypita Cainga juc marcata jatarachir
chay marcapa jutinta churaparan wamran Enocpa jutillanta. 18 Enocpa wamran
caran Irad. Iradpa wamran caran Mehujael. Mehujaelpa wamran caran Metusael.
Metusaelpa wamran caran Lamec. 19 Lamecga caran ishcay warmiyoj. Jucajpa jutin
caran «Ada», jucajpana «Zila». 20 Ada gueshyacur wamranta jutichaparan «Jabal» nir.
Jabalmi rimir-puntataga tolducunacho tiyaj y uywacunata mirachej caran. 21Jabalpa
wauguinna caran Jubal. Jubalmi rimir-puntata arpata, quénata tucaj caran. 22 Lamecpa
jucaj warmin Zila gueshyacur wamranta jutichaparan «Tubal-Cain» nir. Tubal-Cainga

* 4:1 Cainninanga Tarishaninanmi. — 4:4 Heb.11.4  4:8 Mat. 23.35; Luc. 11.51; 1juan3.12 — 4:10 Heb.
12.24 T 4:16 Nod ninanga Puricoj ninanmi.

jirréru cashpanmi runsipita fyérrupita ima-aycatapis ruraj. Pafiinpanami jutin caran
«Naama».
23 Lamecga ishcan warminta cayno willaparan:

«jAda, Zila, nishdta wiyamay!

Juc runa rachejpaj magamashanpitami wafiurachir.

Goyojpaj chayaycachimaptinpis supaynintami apachira.

24 Cainta pipis wafiuchej caj ganchis cuti mas fiyupa castigasha cananpaj caycaptenga

nogata imatapis ruramaj cdga ganchis chunca ganchisnin (77) cuti masmi castigasha
canga.»

Adanpayapay wamran cashan
25 Adanga warminwan yapay cacuran. Warmin yapay gueshyaj ricacur gueshyacu-
ran ollgu wamrata. Nircur niran: «Abelpa ruquin cananpami Dios munasha wamrayoj
candta. Chaymi wamrépa jutinta churapéshaj «Set> nir,# Abelta Cain wafiuchishanpa
ruquin captin.»
26 Setpapis wamran caran. Wamran yuriptin jutinta churaparan «En0s» nir. Enospi-
tardmi runacunaga TAYTA D10STA adurayta gallaycériran.

)

Adanpita mirajcuna

1 CaychOmi isquirbiraycan Adanpita miraj runacunapa willapan.

Runata rurar Diosga quiquin-nirajtami ruraran.” 2 Ollguta warmita rurashan junaj
Dios jutichaparan: «runa» nir. Nircur bindisyunta goran.™

3 Adan pachac quimsa chunca (130) watayoj caycaptin wamran Set yuriran. Chay
wamranga pasaypa taytallanmi caran. 4 Wamran yurishanpita pusaj pachac (800)
wataraj Adanga cawaran. Chay wamranpa jananman warmi ollgu wamrancuna caran-
raj. 5> Chaura Adanga cawaran isgun pachac quimsa chunca (930) watayoj cananyaj.
Chay watayoj caycar-raj wafiuran.

6 Set pachac pichgan (105) watayoj caycaptin wamran Ends yuriran. 7 Chaypita Set
cawaran pusaj pachac ganchisnin (807) wataraj. Paypapis warmi ollgu wamrancuna
caran. 8 Chaura Set cawaran isgun pachac chunca ishcaynin (912) watayoj cananyaj.
Chay watayoj caycar-raj wafiuran.

9 Ends isgun chunca (90) watayoj caycaptin wamran Caindn yuriran. 10 Wamran
yurishanpita Ends cawaran pusaj pachac chunca pichgan (815) wataraj. Paypapis
warmi ollgu wamrancuna caran. 11 Chaura Ends cawaran isgun pachac pichgan (905)
watayoj cananyaj. Chay watayoj caycar-raj wafiuran.

12 Caindn ganchis chunca (70) watayoj caycaptin wamran Mahalaleel yuriran.
13 Wamran yurishanpita Caindn cawaran pusaj pachac chuscu chuncan (840) wataraj.
Paypapis warmi ollgu wamrancuna caran. 14 Chaura Caindn cawaran isgun pachac
chuncan (910) watayoj cananyaj. Chay watayoj caycar-raj wafiuran.

15 Mahalaleel sojta chunca pichgan (65) watayoj caycaptin wamran Jared yuriran.
16 Wamran yurishanpita Mahalaleel cawaran pusaj pachac quimsa chuncan (830)
wataraj. Paypapis warmi ollgu wamrancuna caran. 17 Chaura Mahalaleel cawaran
pusaj pachac isgun chunca pichgan (895) watayoj cananyaj. Chay watayoj caycar-raj
wanuran.

18 Jared pachac sojta chunca ishcay (162) watayoj caycaptin wamran Enoc yuriran.

19 Wamran yurishanpita Jared cawaran pusaj pachac (800) wataraj. Paypapis warmi
ollgu wamrancuna caran. 20 Chaura Jared cawaran isgun pachac sojta chuncan ishcay
(962) watayoj cananyaj. Chay watayoj caycar-raj wafiuran.

¥ 4:25 Setninanga Goycusha ninanmi. * 5:1 Mat. 19.4; Mar. 10.6 * 5:2 Gén. 1.27-28

21 Enoc sojta chunca pichga (65) watayoj caycaptin wamran Matusalén yuriran.
22 Enoc cawaran Tayta Dios munashanno. Wamran Matusalén yurishanpita quimsa
pachac (300) wata goyaran cay pachacho. Paypapis warmi ollgu wamrancuna caran.
23Enoc quimsa pachac sojta chunca pichgan (365) watayoj caycashanchomi 24 illgaran.
Tayta Dios munashanno cawasha captinmi paytaga Dios apacuran.*

25 Matusalén pachac pusaj chunca ganchis (187) watayoj caycaptin wamran Lamec
yuriran. 26 Wamran yurishanpita Matusalén cawaran, ganchis pachac pusaj chunca
ishcay (782) wataraj. Paypapis warmi ollgu wamrancuna caran. 27 Matusalén cawaran
isgun pachac sojta chunca isgun (969) watayoj cananyaj. Chay watayoj caycar-raj
wafluran.

28 Lamec pachac pusaj chunca ishcay (182) watayoj caycaptin wamran yuriran.

29 Wamran yuriptin Lamec niran «Cay pachata TAYTA Dios maldisyunasha captinpis
cay wamrami jamachiméshun arurpis alldpa mana fhacananchipaj» nir. Chaypitami
chay wamranpa jutinta churaparan Noé nir. 30 Wamran Noé yurishanpita Lamec
cawaran pichga pachac isgun chunca pichgan (595) wataraj. Paypapis warmi ollgu
wamrancuna caran. 3! Lamec cawaran ganchis pachac ganchis chunca ganchis (777)
watayoj cananyaj. Chay watayoj caycar-raj wafiuran.

32 Noé pichga pachac (500) watayoj caycaptin wamrancuna yuriran. Chay wamran-
cunapa jutin caran: Sem, Cam, Jafet.

Runacuna mana allita rurashan _ _ _ _
1 Cay pachacho runacuna aypallaman miraptin, warmi wamrancunapis aypallana

caran. 2 Chaura Diospa wamrancunaga ricaran runacunapa warmi wamrancuna
cuyayllapaj cashanta. Chaymi maygantapis munashan cajta acrarcur majachacaran.
3 Chayno captinmi TAYTA DIOSGA niran: «Runalla captinmi jdmaynéga runacho manana
imaycamapis canganachu. Chaymi runacunaga cawanga pachac ishcay chuncan (120)
watayoj cananyajlla.»

4 Chay wichan runacunapa warmi wamrancunawan Diospa wamrancuna majacha-
captinmi cay pachachdga yurimuran jatusaj runacuna. Paycunaga caran callpasapa,
rejsisha runacuna.™

5 TAYTA D10s ricaran runacuna pasaypa mana alli rurayllach6na cawashanta. Chay
runacunaga yarparaycaran jucha rurayllapaj. 6 Chaymi TAYTA DIOSGA runata rurashan-
pita pésacushpan 7 niran: «jImapdraj runata rurard! Cananga rurashd runacunata usha-
jpaj illgdchishaj. Illgdchishaj llapan animalcunata garachaypa purejcunatawan périypa
purejcunatapis.»

8 Noétami ichanga TAYTA D1os alli flawinpa ricaran pay munashanno cawaptin.*

Biiquita Noé rurashan

9 Caychomi isquirbiraycan Noépa willapan: Noéga caran amatar alli runa. Chay
wichanga payllami Dios munashanno goyaran.* 10 Noépaga wamrancuna caran
quimsa. Jutincuna caran: Sem, Cam, Jafet.

11 Dios ricaran cay pachachdga fiyupa jucha ruraywan wafiuchinacuyllana caycajta.
12 Cay pachacho tiyaj runacunaga fiyupa mana allimanna ticrasha caran. Jucha rurayl-
lamanna uman churacasha caycaran. 13 Chaymi Noéta Tayta Dios niran: «Cay pacha-
cho caycaj runacunaga carcaycan fiyupa jucha rurayllachémi, wafiuchinacuyllachomi.
Chaymi munducho cajtaga ushajpaj illgachej-aywd. 14 Chaymi gamga guerupita ruray

achca cuartuyoj jatuncaray buiquita. Yacu mana yaycunanpaj jananpa rurinpapis

* 5:24 Heb.11.5Jud. 14~ 6:4 Num.13.33  6:8 Mat. 24.37; Luc. 17.26; 1Ped. 3.20 ~ 6:9 2Ped. 2.5

breyawan chapanqui. 15 Chay biiquita ruranqui cayno: larguyninta ruranqui pachac
quimsa chunca pichgan (135) metruta. Anchuyninta ruranqui ishcay chunca ishcay
(22) metruta. Altuynintanami ruranqui chunca quimsa (13) metruta. 16 Ruranqui ish-
cay jana altusniyojta. Jananta gatashayqui chaquinpana pullan metru altutano uchcu-
cunata ruranqui intéru cantupa tumarej. Bliquipataga puncuntapis ruranqui. 17 Nogami
tamyachimushaj dilubyu tamyata. Chay dilubyu tamyaptinmi llapan puntacunata
fitinanyaj yacu juntanga. Allpa janancho cawaj cajcunaga intéru munducho shengaypa
ushajpaj wafiongapaj. 18 Gamwanmi ichanga contratuta rurashun salbanédpaj. Gamga
yaycunquipaj buquiman, warmiqui, wamrayquicuna, wamrayquicunapa warmincu-
napis. 19 Biiquimanga yaycachinquipaj cay pachacho caj tucuy-niraj uywacunatapis
chinan orgunta. Chayndpami paycunapis gamcunano salbaconga. 20 Gamcunawanmi
biiquiman yayconga tucuy-niraj animalcuna chinan orgun, uywana caj mana uywana
cajpis, garachaypa purejcunapis, pariypa purejcunapis. Chayndpami paycunapis gam
cawashayquino cawanga. 21 Micuyta churanqui aypallata quiquiquicunapépis animal-
cunapdpis. Chaytami biiquicho llapayqui micunquipaj.»
22 Chaura Noéga llapantapis ruraran Tayta Dios nishannélla.”

7

Dilubyu cashan

1 Chaypita Noéta TAYTA D10s niran: «Cay pachacho caj llapan runacunapita gaml-
lami goyaycanqui noga munashéta rurar. Chaypitami gamga llapan famillyayquiwan
yaycunqui biiqui rurashayquiman. 2 Limyu caj uywacunataga ganchis majata chinan
orgunta charircur biiquiman wichganqui; mana limyu cajta ichanga chinan orgullanta.
3 Chayno périypa purej dbicunatapis charinqui ganchis majata chinan orgunta. Chay-
cunatapis cay pachacho mana illgdnanpaj bliquiman wichganqui. 4 Cananpita ganchis
junajtami tamyata tamyachimushéapaj chuscu chunca (40) junaj, chuscu chunca (40)
pagas mana chawayllapa. Chayndpami llapan rurashdcuna cawaycajta cay pachapita
illgé&chishaj.»

5 Chaura Noéga llapantapis ruraran imano rurananpépis TAYTA D10s nishanndlla.

6 Cay pachaman 16cu tamya tamyamushan wichan Noéga caycaran sojta pachac (600)
watayoj. 7 Locu tamyawan mana wafiunanpdmi Noéga bliquiman yaycuran warminwan,

wamrancunawan, 11umchuynincunawanpis *8 Chaynijmi bliquimanga yaycuran limyu
caj mana limyu caj animalcunapis, pdriypa purejpis, garachaypa purejpis. 9 Chay
animalcunataga Tayta Dios nishanno Noémi yaycachiran chinan orgunta. 10 Tayta Dios
nishanno rasunpami ganchis junajtagalocu tamya gallaycuran. Allpataga yacu fiitiytana
gallaycuran.

11 Chay tamyaga gallaycuran mushoj wataman gallarej ishcay quilla chunca ganchis
(17) junajnin caycaptinmi. Noéga caycaran sojta pachac (600) watayoj. Syélucho
yacuta chaparaycaj puncucunapis quichacécuran. Tamyaycaptillanmi yacuga pacha
rurinpitapis pashtacaramuran.” 12 Tamyaga tamyaran chuscu chunca (40) junaj chuscu
chunca (40) pagas mana chawayllapa. 13 Tamya gallarishan junaj Noéga biiquiman
yaycushana caran quimsan wamrancunawan. Wamrancunapa jutin caran: Sem,
Cam, Jafet. Noépa warminpis yaycushana caran quimsan llumchuynincunawan.
14 Paycunawan iwalmi yaycuran llapan casta animalcuna chucarupis, manshupis,
tucuy-niraj garachaypa purej animalcunapis, pariypa purej dbicunapis. 15 Llapan casta
animalcunatami ishcayta-cama Noéga biiquiman yaycachiran. 16 Cada casta animalcu-
natami yaycachiran chinan-orgunta. Llapantapis yaycuchiran TAYTA D1os nishannolla.
Bliqui rurichdna llapan carcaycaptin puncutaga Tayta Dios wichgaran.

* 6:22 Heb.11.7 = 7:7 Mat. 24.38-39; Luc. 17.27 © 7:11 2Ped. 3.6

17 L6cu tamya tamyaran chuscu chunca (40) junaj. Chayno tamyaycaptillanna yacu
juntaran intéru allpa jananpa. Yacu juntarga buiquita jogariranna. Chaura wampuytana
gallaycuran. 18 Yacuga masta mastana juntaycaran. Chaymi biiquiga yacu jananpa
wampur tumaycaran. 19 Tamyaycaptillan yacuga juntaran altunnin puntacunata
fiitinanyaj. 20 Altunnin puntacunata fitishanpitapis ganchis metrupanoéraj mas altuta
pasaran. 21 Allpa janancho tiyaj cajtaga yacu fitirmi llapanta wafiuchiran. Runacu-
nawan iwalmi wafiuran manshu caj chucaru caj animalcunapis, garachaypa purejpis
périypa purejpis. 22 Allpa janancho tiyaj jdmayniyoj cdga llapanmi shengaypa ushacaran.
23 Noéwan biiquiman yaycojcunallami cawaycarga quédaran. Chaypita cdga llapanmi
ushacaran: runacunapis, animalcunapis, pérej dbicunapis, pampapa garachaypa purej
cajcunapis. 24 Yacuga allpa janancho gochardcuran pachac pichga chuncan (150)
junajmi.

8

Dilubyu chawashan

1 Tayta Diosga manami gongaranchu Noéta y blquicho caycaj animalcunatapis.
Chaymi Dios niran chay lamar yacuta wayra pucananpaj. Wayra plcaptinmi yacuga
chaquiyta gallaycuran. 2 Chaura pacha rurinpita yacu pashtamojpis manana pashta-
murannachu. Syélupita yacu llojshimunanpaj quicharaycaj puncupis wichgacéicuranna.
Chauraga tamyapis manana tamyarannachu. 3 Chaura yacuga wallca-wallcalla
chaquiytana gallaycuran. Pachac pichga chuncan (150) junajtaga yacu chaquiy-
caranna. 4 Chay watacho ganchis quillana caycaptin chunca ganchisnin (17) ju-
najcho biiquega jamacidcuran Ararat parti puntacho. 5 Waranllanta waranllantana
yacuga chaquiycaran. Chunca quillaman gallarej junajchdga jatunnin caj puntacuna
ricacaranna.

6 Chaypita chuscu chunca (40) junajta Noé quicharan rurashan biiquipa benténanta.
7 Chay quichashan bentédnapa cachaycuran «cuervo» jutiyoj dbita yacu chaquishanta
u manaraj chaquishantapis musyananpaj. Chay dbiga maymanpis ratananpaj mana
captin pdriyllapa puriycaran wac-laman cay-lamanpis aywashpan. Ratananpaj chaqui all-
pata mana tarir chayno buylar puriycaran. 8 Chaypitaga Noé cacharan juc palumatana
yacu chaquishantana u manaraj chaquishantapis musyamunanpaj. 9 Ichanga paluma
cutimuran bliquiman maychopis chaqui allpata ratananpaj mana tarir. Yacuga jinal-
laraj allpata fiitiraycaran. Noéga maquinta bentinapa macyarcur palumata bliquiman
cutichimuran.

10 Chaypita ganchis junajta Noé yapay cacharan palumata. 11 Pacha chacaycaptinna
paluma cutimuran olivo jachapa rdmanta amusha. Chayntpami Noé musyaran yacu
chaquiycashantana. 12 Cutimushanpita ganchis junajta palumata yapay cacharan.
Chaura palumaga manana cutimurannachu.

13 Cay pachapita yacu chaquiran Noé sojta pachac juc (601) watayoj caycaptin.
Chayga caran juc wataman gallarej quilla rimir junajchona. Noéga biiquipa jananta
quicharan. Quicharerga ricaran allpa caycajtana. 14Ishcay caj quillacho ishcay chunca
ganchis (27) junajninna caycaptin intéru allpa jananpita yacu chaquishana caycaran.
15 Chaymi Noéta Dios niran: 16 «Cananga biiquipita llojshiyna llapayqui chaycho céga,
gampis warmiquipis wamrayquicunapis llumchuyniquicunapis. 17 Gamcunawan iwal
caycaj llapan casta animalcunatapis cachayna manshutapis, chucarutapis, pampapa
garachaypa purejtapis mirar intéru munduman juntananpaj.»

18 Chayno niptinmi Noéga biiquipita llojshiran warminwan, wamrancunawan llum-
chuynincunawan. 19 Chay biiquipita llojshiran llapan casta animalcuna cay allpa janan-
cho tiyaj cdga manshupis chucarupis, pampapa garachaypa purejpis, pariypa purejpis.
20 Chaypita Noéga juc altarta pergaran TAYTA DIOSTA adurananpaj. Nircur limyu caj

animalcunapita jucta-cama chariran. Chaycunata pishtarcur altarcho rupachiran
Tayta Diospaj. 21 Chayno rupachiptinmi TAYTA D10S cajman jomuynin chayaran. Chaymi
pay niran: «Runaga wamra cashanpita-pachami mana allita rurar goyan. Chaypis
runapa juchanpitaga allpata manami <maldisyunddu cachun> nishdchu. Cananpitaga
llapan casta animalcunatapis manami ushacéchishdpénachu canan rurashéanoga.

22 «Mundu manaraj ushacashanyédga caycangami

micuycunata murupacuypis shuntapacuypis.

Cangami shanaypis gasaypis.

Cangami tamyapis usyapis.

Cangami junajpis chacaypis.»

9
Noéwan Dios contrdtuta rurashan

1 Noéta wamrancunatawan bindisyunta goshpan Dios cayno niran: «Gamcuna miray
aypallaman cay pachaman juntananyaj.” 2 Mundu intérucho caj animalcunapis gamcu-
natamimanchacushunquipaj. Llapan casta animalcuna gamcunapa munayniquichOmi
canga pdriypa purejpis, allpa janancho purejpis, chayno lamarcho cajpis. 3 Nogaga
gamcunatami micunayquipaj goyco llapan animalcunata, micuycunata, berdira lan-
tacunata. 4 Ama micunquichu yawarniyoj caycaj aychataga. Yawarninchoga cawaymi
caycan.” 5 Chaymi runapa yawarninta mashtaj cajtaga jusgashaj. Runata wafiuchej
animalpis wafiuchicangami. Chaynomi runa-masinta wafiuchej cajpis wafiuchicanga.

6 «Quiquin-nirajtami Diosga runata rurasha.”

Chaymi pipis juc runata wafiuchiptin quiquintapis jucga wafiuchengapaj™.»
7Gamcunapis aypallaman miray.

Munduman juntanayquiyaj miray.

8 Yapaypis Noéta wamrancunatawan Dios niran: 9 «Sumaj wiyamay. Gamcu-
nawan, gamcunapita mirajcunawanpis juc contratutami rurashun. 10 Bliquipita llapan
casta llojshej animalcunawanpis contratutami rurashun. Contrdtuta rurashanchéga
canga llapan casta dbicunapaj, uywana caj animalcunapaj, chucaru caj animalcunapaj,
mundu intérucho caj animalcunapépis. 11 Chayno canan contratuta rurashanchipitaga
mananami yapayga tamyawan illgdchishdpdnachu allpata, runata ni animaltapis.
12 Runawan animalcunawan imaycamapis contratu rurashépitami cay sefialta chura.
13 Pucutaymanmi turmanyata churashcd. Cay pachacho tiyajcunawan noga contratu
rurashd musyacdnanpaj chay turmanyami sefial caycan. 14 Allpa jananpa pucutay
shamuptin chaychémi turmanya yurengapaj. 15 Chay turmanya yuriptenga noga
yarpashdpaj gamcunawan llapan animalcunawan contrdtu rurashéta. Yarparishapaj
yapayga manana locu tamyawan illgichindpaj noga nishdta. 16 Pucutaycho turmanya
yuriptin, noga ricérir yarpdrishapaj llapan runacunawan animalcunawanpis cay pacha-
cho caycajcunawan imaycamapis contratuta rurar parlashéta. 17 Llapan cawajcunawan
noga contratu rurashdpitami cay turmanya sefial caycangapaj.» ChaynOomi Diosga
Noéwan parlaran.

Noépay wamrancunapa willapan
18 Noépa wamrancuna buquipita llojshej caycunami caran: Sem, Cam y Jafet. Camga
Canaanpa papéaninmi caran. 19 Chaycunami Noépa quimsan wamrancuna caran. Paycu-
napita miraj wamrancunawannami cay pachacho yapay aypallamanna miraran.
20 Noéga chacra aroj runami caran. Paymi riméruga libasta lantaran. 21 Chaypita juc
junajcho Noéga binuta rurarcur upur machacéacuran. Nircur toldun rurincho ropaynaj

* 91 Gén. 1.28 T 9:4 Lev. 7.26-27: 17.10-14; 19.26; Deut. 12.16,23: 1523 * 9:6 Gén.1.26 = 9:6 Exo. 20.13

galalla jitaraycaran. 22 Canaanpa papanin Camga papénin Noé galalla caycajta ricaycur
aywaran ishcay caj wauguincunata willaj. 23 Chaura Semwan Jafetga jinan ora juc
jacucunata aparan. Papénin galalla caycajta ricananpita aywaran guepallapa juc-lapa
ricacushalla. Nircur papénin galalla jitaraycajta chaparcuran.

24 Machashanpita paucarcur Noé musyaran shullca wamran imano portacushan-
tapis. 25 Chaymi Campa wamran Canadn y paypita mirajcuna maldisyunasha cananpaj

niran: . )
«jCanaanga maldisyunddu cachun!

Payga wauguincunapa uywayninmi canga.»
26 Mastapis niran:
«jSemtaga noga rispitashd TAYTA Dios bindisyunta gochun!
Canaanpita mirajcunaga Sempita mirajcunapa uywayninna cachun.
27Tafet-taga Dios yanapdchun achcaman mirananpaj.
Paypita mirajcunaga Sempita mirajcunawan iwal tiyachun.
Canaanpita mirajcunaga Jafetpita mirajcunapapis uywaynin cachun.»
28 Chay l6cu tamya cashanpita Noéga cawaran quimsa pachac pichga chuncan (350)
wataraj. 29 Chaura Noéga wafiuran isgun pachac pichga chuncan (950) watayoj caycar-
raj.

10

Noépa wamrancunapita mirajcuna
(1Cron. 1.5-23)
1 Caychomi isquirbiraycan Noépa wamrancunapa, paycunapita mirajcunapa willa-
pan. Noépa wamrancuna caran: Sem, Cam, Jafet. Dilubyu cashanpitaraj chay wamran-
cunapa wamrancuna cayno jutiyojcuna caran:

Jafetpita mirajcuna

2Jafetpa wamrancuna caran:

Gomer, Magog, Madai, Javan, Tubal, Mesec, Tiras.

3 Gomerpa wamrancuna cayno caran: Askenaz, Rifat Togarma.

4Javanpa wamrancuna caran: Elisa, Tarsis, Quitim, Rodanim.

5 Chaycunami caran Jafetpita mirajcuna. Chaura paycunaga lamar cantunpa mash-
tacaran mirar nasyuncuna cananpaj. Paycunaga cada nasyuncho juc rimayta-camana
parlaj.

Campita mirajcuna
6 Campa wamrancuna caran:
Cus, Mizraim, Fut, Cananeo.
7Cuspa wamrancuna caran: Seba, Havila, Sabta, Raama, Sabteca. Raamapa wamran-

cunana caran: Sebawan Dedan. _ _ ) o
8 Nimrodpis Cuspa wamranmi caran. Nimrodmi cay pachachtga munayniyoj runa

caran. 9 Nimrodga TAYTA Dios yanapaptinmi yachacuycuran jirca animalcunata
chariyta. Chaypitami rimaypis can: «TAYTA D10s yanapaptin Nimrod cashanno animal
chariyta yachan» nir. 10Pay mandashan mas jatun caj siudacunaga caran Sinar particho:
Babel, Erec, Acad, Calne. 11 Chay pachapitami aywacuran Asur partiman. Nircur
ruraran Ninive siudéta, Rehobot-Ir siudéta, Cala siudédta. 12 Chayno ruraran jatun Resén
siudatapis. Chay siudaga caycaran Ninivepita Calaman aywaj nanichOmi.

13 Mizraimpita mirajcunanami caycan Lud runacuna, Anam runacuna, Lehab runa-
cuna, Naftuh runacuna, 14 Patrus runacuna, Casluh runacuna, Caftor runacuna. Chay
Caftor runacunapitami Filistea runacunaga mirasha.

15 Canaanpa guechpa wamran caran Sidon. Paypa shullcanna caran Het.
16 Canaanpita mirajcunami caycan Jebus runacuna, Amorreo runacuna, Gerges

runacuna, 17 Hev runacuna, Araz runacuna, Sin runacuna, 18 Arvad runacuna, Zemar
runacuna, Hamat runacuna.

Chayrunacunaga aypallaman mirashpan intéruman mashtacaran. 19 Chaura Canaan-
pita mirajcuna tiyarcaycaran Sidon marcapita Gaza marcapa flaupancho caycaj Gerar
siuddcama. Chay marcapitana chayaraycaran Lasa marcapa fiaupancho caycaj Sodoma,
Gomorra, Adma, Zeboim marcacuna caycashancama.

20 Chaycunami caran Campita mirajcuna. Chaura paycunami mirar mashtacaran
nasyuncuna cananpaj. Chaura cada nasyuncho juc rimaytana parlaj.

Sempita mirajcuna
21Tafetpa mayur wauguin Sempapis wamrancuna caran. Sempa wamranpita mirajl-
lami caran Heberpis paypita mirajcunapis. 22 Sempa wamrancunami caran:
Elam, Asur, Arfaxad, Lud, Aram.
23 Arampa wamrancunana caran: Uz, Hul, Geter, Mas.
24 Arfaxadpa wamranmi caran Sala. Salapa wamranmi caran Heber.

25 Heberpapis wamran caran ishcay. Jucaj wamranpa jutin caran Peleg.” (Chaynoga
jutin caran cay pachacho tiyaj runacuna chay wichan intéruman raquicashanpitami.)
Pelegpa wauguinpana jutin caran Joctan.

26 Joctanpa wamrancunana caran: Almodad, Selef, Hazar-mavet, Jera, 27 Adoram,
Uzal, Dicla, 28 Obal, Abimael, Seba, 29 Ofir, Havila, Jobab. Llapan paycunaga Joctanpa

wamrancunami caran. ) o
30 Paycuna tiyashanga caran Mesdpita-pacha Sefarcama. Sefarga caycan inti

yagamunan-lacho aypalla puntacuna caycashanchomi. 31 Chaycunami caran Sempita
mirajcuna. Chaura paycunami mashtacaran mirar nasyuncuna cananpaj. Paycunaga
cada nasyuncho juc rimaytana parlaj.

32 Cay pachata yacu fiitishanpitaga Noépita mirajcuna cay pachacho intéruman mash-
tacaran. Paycunaga achca nasyuncunapaj aypajmi miraran.

11

Babel torripa willapan

1 Chay wichanga llapan runacunapis juc casta rimayllatami parlaran. 2 Inti yaga-
munan cajpita aywacur Sinar jutiyoj pampata tariran. Chaura chay pampallachona
tiyacaycariran.

3 Tiyarcaycashancho shuntacarcur juc junaj llapan parlacuran: «Llapanchi ladrilluta
rurashun. Nircur cuwashun» nir. Ladrillutaga ruraran rumipa ruquin cananpdami.
Chay ladrillucunatanami breyallanpawan pergaran.

4Chaypita llapan parlacur ninacuran: «jatun marcata rurashun. Chaychona juc torrita
rurashun syélucama chayajta. ChaynOpami rejsisha cashun. Chaura cay pachachoga
noganchi manami intéruman mashtacashunnachu.»

5 Ichanga TAYTA DI10s urdmuran runacuna arurcaycashan siuddtawan torrita ricaj.
6 Chaymi yarpachacur TAYTA DIOS niran: «Paycunaga carcaycan juc marcallami. Juc
castallatami parlarcaycanpis. Chay arurcaycashanga gallaycunallanmi canpis. Imat-
apis munashantaga rurarengachari. 7 Chaymi paycuna cajman urarcur rimashancu-
nata achca castaman ticrachishun quiquin-pura mana tantiyachinacunanpaj.»

8 Chayno nirmi TAYTA D10sGA llapan runacunata cay pacha intéruman mashtacdchiran.
Chayndpami arurcaycashan marcatapis cachaycdriran. 9 TAYTA D10SGA cay pachacho
runacuna rimashanta ticrachiran achca casta rimayman. Mana tantiyachinacurnami

* 10:25 Peleg ninanga raquicasha ninanmi.

runacunaga raquicarcur-raquicarcur intéru mundupa aywacuran. Chaypitami chay
marcapa jutinta churaparan «Babel» nir.

Sempa wamrancunapita mirajcuna
(1Cron. 1.24-27)

10 Caychomi isquirbiraycan Sempa wamrancunapa, paycunapita mirajcunapa willa-
pan.

Dilubyu cashanpita ishcay watatami Sempa wamran Arfaxad yuriran. Chay wichan
Sem caycaran pachac (100) watayojna. 11 Wamran Arfaxad yurishanpita Semga
cawaran pichga pachac (500) wataraj. Wamrancuna caranraj warmipis ollgupis.

12 Arfaxad quimsa chunca pichgan (35) watayoj caycaptin wamran Sala yuriran.
13 Wamran Sala yurishanpita Arfaxad cawaran chuscu pachac quimsan (403) wataraj.
Paypapis warmi ollgu wamrancuna caranraj.

14 Sala quimsa chunca (30) watayoj caycaptin wamran Heber yuriran. 1> Wamran
Heber yurishanpita Sala cawaran chuscu pachac quimsan (403) wataraj. Paypapis
warmi ollgu wamrancuna caranraj.

16 Heber quimsa chunca chuscu (34) watayoj caycaptin wamran Peleg yuriran.
17Wamran Peleg yurishanpita Heber cawaran chuscu pachac quimsa chuncan (430)
wataraj. Paypapis warmi ollgu wamrancuna caranraj.

18 Peleg quimsa chunca (30) watayoj caycaptin wamran Reu yuriran. 19 Wamran Reu
yurishanpita Peleg cawaran ishcay pachac isgun (209) wataraj. Paypapis warmi ollgu
wamrancuna caranraj.

20 Reu quimsa chunca ishcay (32) watayoj caycaptin wamran Serug yuriran.
21 Wamran Serug yurishanpita Reu cawaran ishcay pachac ganchisnin (207) wataraj.
Paypapis warmi ollgu wamrancuna caranraj.

22 Serug quimsa chunca (30) watayoj caycaptin wamran Nacor yuriran. 23 Wamran
Nacor yurishanpita Serug cawaran ishcay pachac (200) wataraj. Paypapis warmi ollgu
wamrancuna caranraj.

24 Nacor ishcay chunca isgun (29) watayoj caycaptin wamran Taré yuriran.
25 Wamran Taré yurishanpita Nacor cawaran pachac chunca isgunnin (119) wataraj.
Paypapis warmi ollgu wamrancuna caranraj.

26 Taré ganchis chunca (70) watayoj caycaptin wamrancuna quimsana caycaran:
Abram, Nacor, Haran.

Tarépita mirajcuna

27 Caychomi isquirbiraycan Tarépita mirajcunapa willapan. Tarémi caran Abrampa,
Nacorpa, Haranpa papédnin. Haranpa wamrannami caran Lot. 28 Haranga yuris-
han marcallachomi wafiucuran Caldeacho caycaj Ur marcacho. Payga papéanin Tarépa
Naupantami wafiucuran.

29 Abramga Saraiwan majachacaran. Wauguin Nacornami Milcawan majachacaran.
Milcaga caran Iscapa fiafian. Paycunapa papénin caran Hardn. 30 Saraiga wawata
charayta manami camépacuranchu.

31 Chay tiyaycashan Ur marcapita Taréga aywacuran Canadn partiman. Chayno
aywacurmi pushacuran wamran Abramta, llumchuynin Saraita, willcan Lot-tapis.
Hardn siuddman chayaycérerga chayllachtna tiyacuran. 32 Haranllachtna Taréga
wafucuran ishcay pachac pichgan (205) watayoj caycashancho.

12

Abramta Dios acrashan

1 Juc junaj Abramta TAYTA DIOS niran: «Famillyayquicunata cachaycur cay mar-
cayquipita aywacuy ricachinépaj caycaj partiman.” 2 Gampita mirajcunataga noga
yanapashdpaj jatun nasyunpaj aypaj mirananpaj. Gamtapis bindisyunta goshayquimi.
Sumaj rejsisha canayquipami yanapashayquipaj. Gam-cashami waquin runacunatapis
bindisyunta goshaj. 3 Gamta bindisashoj cajtaga nogapis bindisyuntami goshaj. Gamta
chiquishoj cajtaga nogapis maldisyunddu cananpdmi nishaj. Gam-cashami mundu
intérucho tiyaj runacunatapis bindisyunta goshaj.»*

4 Chaura Abramga TAYTA D10s nishanta wiyacur aywacuran Hardn siudépita Canadn
partiman. Aywacushan 0ra Abramga caycaran ganchis chunca pichgan (75) watayoj.
> Abram aywacuran warmin Saraiwan subrinun Lot-tapis pushacurcur. Harancho tar-
ishan uywaynincunatapis Abramga pushacuran. Haran siuddcho tiyar tarishan cajtaga
llapan ima-aycantapis Canaanman apacuran. Canaanman chayaycurpis ¢ Abramga
carutaraj aywaran Shequem marcaman chayananyaj. Chay quinraychona Morecho
encina yora caycashan faupancho pachacuran. Chay partich6ga achcami Cananeo
runacunapis tiyarcaycaran.

7Chaycho tiyaycaptin Abramta TAYTA DI10S yuriparcur niran: «Cay partitaga gampita
mirajcunatami goycushépaj»*

Chaycho yuripashanpitami Abramga TAYTA D10STA adurananpaj juc altarta jinancho
pergaran. 8 Chaypita aywacur Bet-elpa chimpanchoéna tiyaran. Paycuna tiyashan
cajpita Bet-elga caycaran inti yaganan caj-lachOna. Hail siudénami caycaran inti yaga-
munan caj-lacho. Chaychomi Abramga yapay juc altarta pergaran Tayta Diosta adu-
rananpaj. 9 Chaypitapis aywacuran. Pachacur-pachacur aywaycéllar chayaran Néguev
particama.

Egipto nasyuncho Abram tiyashan

10 Chay wichan Abram tiyashan partichdga intérucho muchuy caran. Chaymi
Abramga Egiptumanna aywacuran. 11 Egiptuman chayaycashanchéna Abramga
warmin Saraita cayno niran: «Gamga cuyayllapaj camaraj warmimi canqui. 12 Chaymi
warmeé cashayquita Egipto runacuna musyarga nogata wafluchimanga gamwan tiyanan-
paj. 13 Gam-raycu mana wafiuchiménanpaj <pafiinmi ci> ninqui.»*

14 Nishannollami Abram Egiptuman chayaycuptin Egipto runacuna Saraita ricaran
cuyayllapaj camaraj warmita. 15 Egipto nasyuncho faraonta mandéshej runacunapis
chaynomi ricaran. Chaymi faraonta willaran cuyayllapaj warmi cashanta. Willaptinna
faraonga palasyunman pushachiran.

16 Sarai-raycumi faraonga Abramta alli ricaran. Chaymi goycuran wécacunata, uysha-
cunata cabracunata, blrrucunatapis, caméllucunatapis, chayno uyway runacunatapis
warmita ollguta. 17 Ichanga Sarai-jananmi TAYTA Dios castigaran fiyu gueshyawan
faraonta llapan famillyancunatawan. 18 Chaymi faraonga Abramta gayarcachir
cayno tapuran: «/Imanirtaj chayno ruramashcanqui? ¢Imanirtaj cay warmipédga mana
willamarayquichu warmiqui cashanta? 19 Gamga nimashcanqui cay warmi pafiiqui
cashantami. Chayno0pitachi warmépépis uywacurcoman caran. Cananga warmiquita
pushacurcur caypita aywacuy.» 20 Chayno nirmi faraonga maquincho caj runacunata
niran Abramta «aywacuy» ninanpaj. Chaura chay runacunaga Abramta garguran
warmintawan llapan charashancunatawan.

13

Abramwan Lot shuyniyashan

* 12:1 Hech. 7.2-3: Heb. 11.8  12:3 Hech. 3.25;Gal. 3.8  12:7 Hech. 7.5: G4l 3.16  12:13 Gén. 20.2; 26.7

1 Abram Egipto nasyunpita cuticur aywacuran warminta pushacurcur llapan ima-
aycantapis apacurcur. Néguev partiman chayaran. Subrinun Lotpis Abramwan
iwal aywacuran. 2 Abram ricu captinmi paypaga caran goripis, guellaypis, aypalla
uywacunapis. 3 Abramga Neguevpita aywar pachacur-pachacur aywaran Bet-elman
chayanancama. Chaypitana aywacuran fiaupata tiyashan partiman. Chayga caycan Bet-
elpita Haiman aywajchomi. 4Chay tiyashan partiga caran unay altarta pergashan cajmi.
ChaychOmi TAYTA DIOSTA yapay aduraran.

5 Abrampa subrinun Lotpis tiyunnona ricuyaran. Paypapis wadca, uysha, cabra,
uywaynin runacunapis aypallana caran. 6 Aypalla uywancuna captinmi ishcan juc
pachallacho tiyananpédga guewa mana ayparannachu. 7 Chaymi Abrampa uywa rica-
jnincunawan Lotpa uywa ricajnincuna guewa-janan pillyaj. Chay wichanga Cananeo
runacunapis Ferez runacunapis chay particho tiyarcaycaranraj.

8 Chayndpami subrinun Lot-ta Abram niran: «Noganchéga famillyami canchipis.
Chaymi noganchéga ama rimanacushwanchu. Gampa uywayqui ricajpis ni nogapa
uywa ricajpis ama pillyachunchu. 9 Cay partiga may-may jacojmi caycan. Chaymi
shuyni-cama tiyashwan. Gam acray maygan laduman aywacunayquipépis. Gam janapa
aywacuptiquega noga urapa aywacushaj. Gam urapa aywacuptiquega noga janapa
aywacushaj.»

10 Chaura Lotga intérupa ricachacuran. Ricériran Jorddn mayu aywajpa Zoar marca-

cama. Chay ragran pampa aywajpa Edén werta cashannoraj achca yacuyoj caycdmuran.™
Egiptucho tiyashanta cachaycushan-nirajraj caycdmuran. (Chayno caycaran Sodoma
siuddta Gomorra siudata TAYTA D10s manaraj illgachiptinmi.) 11 Chaura Lotga acraran
Jorddn mayu aywaycashan caj ragran aywaj pampata. Chay tiyaycashan partipita
Lotga inti yagamunan-ldman aywacuran. Chayndpami Abramwan Lotga juc-lacho juc-
lachona tiyacuran. 12 Abramna jinan Canaan partillacho tiyacuran. Lotnami aywacuran
chay ragran pampapa caycaj siuddcunaman. Sodoma siuddpa faupanchOna tiyaran.
13Sodomachdgallapanpis fiyu runacunalla tiyaran. TAYTA D10STA rabyachishpan fiyupa
juchallatana ruraran.

14 Lot aywacushanpitana TAYTA D10SGA Abramta niran: «Canan caycashayquipita
intérupa ricachacuy. 15 Nogami goycushayqui llapan chay ricashayqui partita. Chay
partiga imaycamapis canga gampami, gampita mirajcunapami.” 16 Gampita mirajcu-
naga fiuchu allpano yupaytapis mana atipaypaj mirananpami camacdachishaj. 17 Chay
ricashayquitaga aywar tumamunqui intéruta. Anchunta largunta ricamunqui. Rica-
pacamushayquitaga llapantami gamta goycushayquipaj.»

18 Chayno niptin Abramga chay tiyaycashanpita juc-ldman aywacuran llapanninta
apacurcur. Chayno aywacur chayaran Mamrecho yora caycaj fiaupanman. Chayga
caycaran Hebron siudépa sercancho. Chaycho Abramga altarta pergaran TAYTA DIOSTA
adurananpaj.

14
Lot-ta Abram cutichimushan _ R L
1 Chay wichan Sinar nasyunpa raynin caran Amrafel jutiyoj. Arioc jutiyojna caran

Elasar nasyunpa raynin. Quedorlaomer jutiyojna caran Elam nasyunpa raynin. Tidal
jutiyojna caran Goim nasyunpa raynin. 2 Chay raycunami guérracho caycaran cayno
jutiyoj raycunawan: Sodomapa raynin Bera jutiyojwan, Gomorrapa raynin Birsa jutiy-
ojwan, Admapa raynin Sinab jutiyojwan, Zeboimpa raynin Semeber jutiyojwan, Belapa
rayninwanpis. Belapa jucaj jutin caran Zoar. 3 Cay pichga caj raycunaga suldaruncunata
shuntaran ragra pampacho caycaj Sidim partiman. Chay partiga caycaran Cachi Lamar

* 13:10 Gén.2.10 * 13:15 Hech. 7.5; Gl 3.16

caycashancho. 4 Chay runacunataga ray Quedorlaomermi chunca ishcay (12) watana
munaynincho charararan. Chunca quimsan (13) wata cajchonami ichanga pichgan
raycuna contran jatariran.

> Watannin cajchdga Quedorlaomerwan caycaj raycunapis paywan aywaran Astarot
Karnaim partiman. Chaychona Refai runacunata binsiran. Nircur Zuzi runacunatapis
Hamcho binsiran. Emirunacunatapis binsiran Save-quiriataim particho. 8 Hor runacu-
natapis binsiran Seir jircacunacho. Waquintana gueshpiptin gatiran Paran particama.
Chaypitaga chunyaj chaqui jircana caycaran. 7 Chaypita cutimur Quedorlaomer pay-
wan caycajcuna chayaran En-mispat partiman. Chaypa jucaj jutin caran Cades. Chay
quinraychOmi Amalec runacunatapis ushaypa wafuchiran. Chaypita pasar Hazezon-
tamar particho tiyaj Amorreo runacunatapis ushaypa wafiuchiran.

8 Chaymi Sodomapa raynin, Gomorrapa raynin, Admapa raynin, Zeboimpa raynin,
Belapa raynin (Belapa jucaj jutin caran Zoar) camaricuran Sidim ragra pampacho
pillyananpaj. 9 Chaychona pillyaran Elampa raynin Quedorlaomerwan, Goimpa raynin
Tidalwan, Sinarpa raynin Amrafelwan, Elasarpa raynin Ariocwan. Chaynomi chay
pichgan raycuna pillyaran chay chuscun caj raycunawan. 10 Chay Sidim ragran pampa
aywarajpaga aypalla caran breya cashan posucuna. Sodoma, Gomorra sulddrucuna
pillyapita gueshpishanchéga yagaran breyayoj caycaj pOsucunaman. Waquin cajnami
ichanga puntacunaman gueshpiran.

11 pillyacho binsej chuscu raycunaga Gomorrapita Sodomapita llapan ima-aycantapis
apacuran. 12 Abrampa subrinun Lot tiyaycaran Sodomacho. Chaymi Lot-tapis présu
apacuran llapan ima-aycantawanpis. 13 Juc runa chay pillyapita gueshpir aywacurmi
willaran hebreo runa Abramta. Abram tiyaycaran Amorreo runa Mamrepa chacran-
cho yOracuna caycashan cajcho. Mamrega caran Escolpawan Anerpa wauguinmi.
Paycunaga Abramwan imach0pis yanapanacunanpdmi parlacusha carcaycaran.

14 Subrinun Lot présu caycashanta mayaycur Abramga shuntaran maquincho yurej
uywaynincunata. Chaura paywan aywajpaj cajlla caran quimsa pachac chunca
pusajnin (318) runacuna. Nircur shuntashan runacunawan Abramga Dan marcacama
aywaran Lot-ta présu apaj runacunapa guepanta. 15 Abramga uywaynincunawan
raquinacuran. Nircur chacaypa illajpita yaycapaycariran chay présu apaj runacu-
naman. Chaycho pillyar binsiptin chay runacunaga gueshpir aywacuran. Chaura
gatiran Hoba marcacama. Chay marcaga Damasco siuddpita pasaychOna caycaran.
16 Abramga raycuna llapan apashanta guechumuran. Lot-tapis, Lotpa ima-aycantapis
cutichicamuran. Warmipis ollgupis présu caycajcunata cutichimuran.

Abramta Melquisedec bindisyunta goshan

17 Quedorlaomerta, paypa yanapajnin raycunata binsiycur Abram cutiycdmuptin
Sodomapa rayninpis aywar tariparan Save ragra pampaman. (Chay pampatami
waquenga «Raypa pampan» nej.) 18 Salempa raynin Melquisedecpis Abramwan tincoj
aywaran. Payga munayniyoj Tayta Diospa cliranmi caran. Paymi tantatawan binuta
gararan Abramta. 19 Nircur bindisyunta goshpan cayno niran:
«Abram, janaj pachatapis cay pachatapis camaj munayniyoj Tayta Dios
bindisyunta goycushunqui ari.
20 Chiquishojcunata munayniquiman churamoj janaj pachacho caycaj Tayta Diosga
alabasha cayculldchun ari.»
Chaura Abrampis ima-aycatapis cutiycidchimushanpita diesmuta raquircur
Melquisedecta goycuran.™

21 Chaypitaga Sodomapa rayninpis Abramta niran: «Sodoma runacunataga cutiy-
cachimay. Guepincunata ichanga llapanta apacuy.»

* 14:20 Heb. 5.6-7.17

22 Chayno niptin Abramga niran: «Janaj pachatapis cay pachatapis camaj TAYTA DIOSPA
jutinchémi nogaga jurashca 23 gampataga ni juc jilullatapis, ni llangui watullatapis
mana apacundpaj. Chayndpami gamga mana ninquipachu Nogapitami Abram ricuyasha
nir. 24 Quiquépédga manami imatapis mundchu. Uywaynécuna micushallan cacuchun.
Aywashimaj Aner, Escol, Mamremi ichanga deréchunta apaconga.»

15

Abramwan Tayta Dios contrdtuta rurashan

1 Chaypita unayllataga Abramta TAYTA Di1os ribilar cayno niran: «Abram, ama man-
chacamaychu. Nogami gamtaga ima mana allicunapitapis chapayca. Gamtaga ima-
aycayquipis mas aypalla cananpdmi yanapashayqui.»

2 Chayno niptin Abramga niran: «TAYTA DIOS, ¢imapdnataj imdcuna mas aypalla
cananpdpis yanapamanqui?  Nogapaga manami wamra canchu ni jucnayllapis.
Warlucuptéga llapan ima-aycawanpis quédanga Damasco runa uywaycasha Eliezerchari.
3 Manami yanapamashcanquichu wamra cananpaj. Chaynopami uywaynilld quédanga
llapan ima-aycawanpis.»

4 Chayno niptin TAYTA DIOS niran: «Manami. Chay runaga manami ima-
aycayquiwanpis quédangachu. Quiquiquipa wamrayquimi ima-aycayquiwanpis
quédangaga.»

5> Chaypita TAYTA DiosGA Abramta jawaman pushaycur niran: «Syélupa sumaj ri-
cachacuy. Ma estréllacunata yupayta atipanquichush. Chayno aypallami canga gampita
mirajcunaga.»”

6 Chayno TAYTA Di1os nishanta Abramga riguiran. Chaypitami TAYTA DIOSGA niran:
«Cay runaga juchaynajnami caycan»™ nir. 7 Abramta TAYTA DIOS niran: «Nogaga Caldea-
cho caycaj Ur marcapita jorgamushojniqui Tayta Diosmi caycd. Gamtaga jorgamura cay
partita goycundpami.»

8 Chayno niptin Abramga niran: «TAYTA DI10S, ¢imanOpataj musyashaj rasunpa cay
partita goycamanayquipaj cashanta?»

9 Chaura TAYTA D10S niran: «Cayman apapamay juc ternérata, juc cabrata, juc uyshata
quimsa watayojta-cama. Apapdmay juc palumatapis juc pushapa wampatapis.»

10 Chaura Abramga apapdmuran nishan uywacunata. Nircur pullanpa cuchurgériran.
Chayno rurarcur aychataga churaran wac-liman cay-liman.* Abicunata ichanga pul-
lanpa mana cuchuranchu. 11 Wisculcunaga urdmuran chay aycha cajman. Chaura
Abramnami michar manchaycéchiran. 12 Pacha chacaycaptinna Abramga fiyupa
pufiucdcuran. Chay ora pufiuycashancho fiyupa manchariran.

13 Chay 6rami TAYTA DIOS niran: «Gam musyay, gampita mirajcuna juc-1a nasyuncho
tiyananpaj cashanta. Chaycho paycunaga goyangapaj uywayllami. Chuscu pachac
(400) watayajmi facar goyangapaj juc casta runacunapa munaynincho.® 14 Ichanga
flacachej nasyun runacunata nogapis castigashapami. Chaypitaga gampa castayqui-
cuna 110]sh1camongapa] librinami. Paycunaga aypallawanmi ima-aycanwanpis sha-
camongapa] 15> Gamga auquinydnayquicamami cawanquipaj. Alli wafiuypanami
waflucunquipdpis. Wafiorga flaupa wafioj castayquicunawan tincojnami aywacunquipaj.
16 Gampita mirajcunaga chuscu pachac (400) wata juc-lacho tiyarcur yapay cay-
man cutimongapaj. Chay wichanpdga Amorreo runacunata juchanpita castigana
mereésenganami.»

17 Pacha chacashana caycaptin illajpita yurircuran shanshayoj cafialla goshtatay-
cajwan nina ratataycajpis. Chayga aycha churaraycaj chaupinpa pésaran. 18 Chay

* 15:5 Rom. 4.18; Heb. 1112 15:6 Rom. 4.3, 9, 22; G4l. 3.6; Stg. 2.23 © 15:10 Jer 34.18-19  15:13 Exo.
1.1-14; Hech. 7.6 15:14 Exo. 12.40-41; Hech. 7.7

junajllami Abramwan TAYTA DIOSGA contrdtuta ruraran. Dios niran: «Cay partitaga
Egipto mayupita Eufrates jatun mayucama gampita mirajcunatami noga goycushépaj.”
19 Chay partiga caycan canan Queni runacuna, Cenez runacuna, Cadmon runacuna,

20 Het runacuna, Ferez runacuna, Refai runacuna, 21 Amorreo runacuna, Cananeo
runacuna, Gerges runacuna, Jebus runacuna tiyarcaycashanmi.»

16

Ismaelta Agar gueshyacushan

1 Abrampaga warmin Saraicho wamran mana caranchu. Ichanga Saraipa uywaynin
caran Agar jutiyoj warmi. Chay warmiga caran Egipto nasyunpita. 2 Mana wamran
captin Saraiga runan Abramta niran: «Noga wamrayoj candta TAYTA DIOSGA manami
munashachu. Chaymi uywayné Agarwan pufiucuy ari. Paycho wamrayqui yuriptenga
quiquépa wamratanOmi uywacushaj» nir.

Chaura Abramga auniran warmin Sarai nishanno. 3 Chaymi Saraiga Abramta
pufiuchiran Egiptupita apamushan Agar warmiwan. Chay wichanga Canaancho tiyay-
caran chunca watana. 4 Abramwan pufiurcur Agarga gueshyajna ricacuran. Gueshyaj
caycashanta musyar Agarga patronan Saraita manacajman churaytana gallaycuran.

5> Chaymi Saraiga Abramta niran: «Agar manacajman churaméananpaj gammi juchayoj
canqui. Nogaga cay warmiwan pufiunayquipdmi nird. Ichanga canan pachayoj cash-
panga nogata manacajman churaycdman. Imano captinpis TAYTA DIOSMI musyan
mayganchi juchayoj cashanchitapis.»

6 Abramga Saraita niran: «Uywayniquega maquiquichomi caycan. Imatapis
yarpashayquita ruray paytaga.»

Chaura Saraiga Agarta amatar facachiytana gallaycuran. Chaymi Agarga gueshpir
aywacuran.

7Chaymi Agartaga TAYTA DI0SPA anjilnin yuriparan chunyaj pucyu fiaupancho. Chay
pucyuga caycaran Shur partiman aywaj nénicho. 8 Yuriparcur Tayta Diospa anjilnenga
tapuran: «Saraipa uywaynin Agar ¢maypitataj shamunqui? ¢Maypataj aywaycanqui?» nir.

Chaura Agar niran: «PatrOnd Saralpltaml gueshpicuycéa.»

9 Chaura TAYTA DIOSPA anjilnin niran: «Cutiy patronayqui Sarai cajman. Pay man-
dashushayquita wiyacur goyay.» 19 Mastapis TAYTA DI10sPA anjilnenga niran:

«Gampita mirajcunaga aypallamanmi miranga.

Yupaytapis mana atipaypami canga.

11 Gueshyaj caycashayqui wamrayqui ollgumi canga.

Llaquicushayquita TAYTA D1os wiyashanpitami jutinta churapanquipaj Ismael nir.*

12 «Chay wamrayquega jirca chucaru blrrundmi cangapaj.

«Payga llapanwanmi pillyangapaj.
Paytapis wacpita caypitami magangapaj.
Wauguincunawanpis chiquinacurmi goyangapaj.»

13 TayTA DIOSWAN parlashanpita Agarga niran «Ricamaj Tayta Diostami ricashcé» nir.
Chaypitami Diosta jutichaparan «Ricamaj Dios» nir. 14 Chaypitami chay pdsupa jutintapis
churaparan «Ricamaj Cawaj Diospa posun» nir. Chay pdsuga caycan Cadespita Beredman
aywaj nanichomi.

15 Abram cajman cutir paypa churinta Agar gueshyacuran ollgu wamrata.” Jutinta
churaparan Ismael nir. 16 Ismael yuriptin Abram caycaran pusaj chunca sojta watayoj.

17

Tayta Dioswan contridtuta rurar Abraham sefialacushan

15:18 Hech. 7.5 * 16:11 Paycunapa rimayninchoga Ismael ninan caran Dios wiyan nishanchin6shi. * 16:15
Gal. 4.22

1 Abram isgun chunca isgun (99) watayoj caycaptin TAYTA DI10OS yuriparcur niran:
«Nogami €4 munayniyoj Dios. Noga munashdnolla goyay. Mana allicunata ama ru-
raychu. 2 Chayno goyaptiqui gamwan contrdtu rurashanchitami cumlishaj. Nogami
camacdachishdpaj gampita mirajcuna aypallaman mirananpaj.»

3 Chayno niptin Abramga juclla gongurpacuran urcunpis pampaman tdpanancama.
Tayta Diosnami siguir willapaycaran: 4 «Contrdtu rurashanchéga caynomi canga:
Gampitaga achca nasyunpami mirangapaj. 5 Chaymi cananpitaga jutiquipis manana
Abramnachu canga. Chaypa ruquin jutiqui canga Abrahamnami. Chayndga jutiqui
canga gampita mirajcuna achca nasyunpaj mirananpaj captinmi.® 6 Gampita mi-
rajcunaga aypalla cananpami camacachishaj. Chayno mirashpanmi cangapaj achca
nasyunpaj aypaj. Gampita mirajcuna waquenga cangapaj raycunami. 7 Gamwanpis
gampita mirajcunawanpis contratutami rurashaj. Chay contratu rurashdga imay-
camapis canga. Nogami cashaj gampa Diosniqui; chayno gampita mirajcunapapis.
8 Canan tiyaycashayqui Canaan partitapis gamtami, gampita mirajcunatami imay-
camapis goycushayqui.* Gampita mirajcunapa Diosninpis nogallami cashéipaj.»

9 Chaynopis Abrahamta Dios niran: «Gamga contrdtu rurashanchita cumliy. Gampita
mirajcunapis chaynolla cumlichun. 10 Gamwan contratuta rurashanchéga canga gampaj
gampita mirajcunapdwanmi. Chaymi contrdtu rurashanchita cumlir cayno ruranqui:

Gampita mirajcunaga llapan ollgu cajcuna sefialacunqui. * 11 Gamcunaga llapaniqui
ollgu cajcuna pengayniquipa puntanpa garanta cuchunqui. Chaymi canga contratu
rurashanchita yarpanayquipaj. 12 Cananpitaga llapan ollgu wamracunatapis chaynoélla
seflalanqui yurishanpita pusaj junajyojllata. Maquiquicho yurej cajtapis, chayraj
rantishayqui juc-la nasyun uywaycunatapis sefialanqui. 13 Chaynomi llapayqui mana
gongaypa seflalacunqui contrétu rurashanchita imaypis yarparanayquipaj. 14 Sefialaconi
caj ollgoga gamcunacho tiyaycashanpita gargushami canga contratu rurashdta mana
cumlishanpita.»

15 Mastapis Abrahamta Dios niran: «Cananpitaga warmiquipa jutin manami
Sarainachu canga. Chaypa ruquenga Saranami jutin canga. 16 Noga payta bindisyunta
goshaj paycho wamrayqui cananpaj. Bindisyunta goptémi payga cangapaj achca
nasyun runacunapa mamanno. Paypita mirajcuna waquenga cangapaj nasyuncunapa
rayninmi.»

17 Niptin Abrahamga Diosta rispitashpan gongurpacur umpuran urcun pampaman
tOpanancama. Asicushpan shongullancho niran: «Auquin pachac (100) watayojna cay-
captéga ¢imanOpanataj warmeé gueshyaj ricaconga? Sarapis isgun chunca (90) watayojna
caycan. Chacwanna caycaptenga ¢imanOpanataj wamran canga?» nir. 18 Chaymi Diosta
niran: «Tayta, chay bindisyunta wamré Ismaelta goycuptiqui allimi canga.»

19 Niptin Dios niran: «Manami Ismaelpéchu niycd, juc wamrayqui warmiqui Sara-
cho yurinanpaj cajpdmi niycd. Chay wamrayquipa jutintaga churapanquipaj Jdsaac»
nirmi. Gamwan contratu rurashétaga imaycamapis bdlichishdmi paypéapis paypita
mirajcunapépis. 20 Ismaelpépis gam nimashayquita wiyashcami. Chaymi paytapis
bindisyunta goshdpaj achcaman mirananpaj. Ismaelpa wamrancuna cangapaj chunca
ishcay munayniyoj mandajcunami. Ismaelpita mirajcuna cangapaj jatun nasyunpaj
aypajmi. 21 Ichanga Isaacpami bélichishaj gamwan contratu rurashétaga. Isaactaga Sara
gueshyacongapaj cananpita juc watatami.» 22 Abrahamwan chayno parlayta usharcur
Tayta Diosga aywacuran.

23 Abrahamga chay junajllami wamran Ismaeltawan ushajpaj wasincho tiyaj oll-
gucunata Tayta Dios nishanno sefialaran. Sefialaran wasincho yurej uywaynincunata,
rantishan uywaynincunatapis. 24 Abrahamga sefialacushan 6ra caycaran isgun chunca

* 17:5 Rom. 4.17-18  17:8 Hech.7.5-6  17:10 Hech. 7.8; Rom. 4.11

isgun (99) watayoj. 25 Wamran Ismaelpis caycaran chunca quimsa (13) watayoj.
26 Chay junajlla Abrahamga wamran Ismaelwan ishcan sefialacuran. 27 Chay junajllami
sefialacuran Abrahampa maquincho tiyaj ollgu cajcunapis. Sefialacuran wasincho yurej
uywaynincunapis, rantishan uywaynincunapis.

18

Abrahamta Tayta Dios watucushan

1 Mamrepa chacran encina y6racuna caycaj fiaupancho Abraham tiyaycaran. Chay-
chOmi inti pullan junaj fiyupa shanaptin Abrahamga toldun puncucho jamaraycaran.
Chay Orami TAYTA D10s yuriparan. 2 Abrahamga ricérishancho ricaran quimsaj runa-
cuna ichirpaycajta. Ricérerga apuri jatariran jamachinanpaj.” Rispitashpan urcunpis
pampaman tépanancama flaupanman gongurpacur 3 cayno niran: «Jamalldshun taytacuna.
Ama aywacuyrichu ari. 4 Yacuta aparaycachimushaj gamcuna chaquiquita maylla-
cunayquipaj. Nircur jamapérinqui yora chaquin llantullacho. 5 Ima allishi chayay-
camunqui uywayniquita watucamaj. Tantatapis aparaycamushaj manaraj pasacur
micupdrinayquipaj.»

Chayno niptin paycuna niran: «Allimi callanga.»

6 Chaura Abrahamga toldun rurinman yaycuriycur Sarata niran: «juclla ishcay
chunca (20) quilu alli caj jarinata chapuriycur tantata ruray.»

7 Chaypita Abrahamga cOrriylla aywaran wéicancuna caycashan cajman. Nircur
werannin caj besérata acraran. Chaytana uywayninta entregaran. Chay runana
pishtariycur apuréd micuyta ruraran gorpan micunanpaj. 8 Chay beséra aychata garash-
panmi apaparan léchita, quésuta, tantatapis. Apapashancunata paycuna micuran yora
chaquincho. Chayno micupacuptin Abrahamga shuyaraycaran imatapis munashan
cajta apapénanpaj.

9Micuyta usharcérir Abrahamta tapuran: «,Maych0taj caycan warmiqui Sara?» nir.

Chaura Abraham niran: «Chay toldo rurichdmi.»

10 Chayno niptin juc niran: «Watan yapay cutimupté warmiqui Saraga wawayojnami
caycangapaj.»”

Abraham runacunawan parlashanta Saraga toldun puncu yaycurinacho wiyaparay-
caran. 11 Abrahamwan Saraga ishcanpis caran auquin chacwanna. Chacwanna
captinmi Sarataga manana charejnachu quilla gueshyanpis. 12 Chayno parlajta wiyar
Saraga pacayllapa asicur cayno niran: «Ima alliraj caycunman wawa captin. Ichanga
chacwannaga ¢imandpanataj wawayoj cashaj runépis auquinna caycaptenga?»™ nir.

13 Chaymi Abrahamta TAYTA D10s niran: «¢Imanirtaj asicusha Saraga «Chacwanna cay-
carga ¢rasunpachuraj wawata tarishaj?> nir? 14 ;imallaga TAYTA D10SPAJ sasa canchuraj?
Watan cananno wichan rajacoj cutimupté Saraga ollgu wawayojmi caycanga.»™

15 Saraga fiyupa manchacdcur «Nogaga manami asishcichu» niran.

Niptin Dios niran: «Noga musyaycami asicushayquita.»

Tayta Diosta Sodomapaj Abraham ruwacushan
16 Chaypitana gorpan jatarcirir aywayta gallaycériran Sodoma siudd-ldman. Abra-
hamga despachashpan carucama iwal aywaran. 17 Aywarcaycashancho TAYTA D10s
yarpachacuran cayno nir: «Imata rurandpaj cashantapis Abrahamtaga ¢manachuraj
willaycoman? 18 Abrahampita mirajcunaga munayniyoj jatun nasyun cananpdmi
nishcépis. Paytaga nishcd mundu intérucho caj nasyuncunata pay-raycu bindisyunta

* 18:2 Heb. 132 © 18:10 Rom. 9.9  18:12 1Ped. 3.6 ~ 18:14 Jer 32.16,27; Luc. 1.37; Rom. 9.9

gondpami. 19 Paytaga noga acrashca wiyacaménanpaj wamrancunata, llapan famillyan-
cunata yachachinanpdmi, alli cajllata rasun cajllata rurananpami. Abraham chayno
ruraptenga contrdtu rurashita noga cumlishami.»

20 Chayno yarpachacurirmi Abrahamtaga TAYTA D10S niran: «Gomorracho Sodomacho
tiyaj runacunapéga fiyupami quijacamasha. Chaycho tiyaj runacuna mana awan-
taypdnami juchata rurasha. 21 Chaymi canan aywayca quijacamar willamashanno
rasunpa juchancuna cashanta musyandépaj. Imano captinpis chayar-rdmi musyashaj.»

22 Ishcay caj gorpanga aywacuranna Sodomaman. Abrahammi TAYTA DIOSWAN
quédacuran. 23 Naupanman witiycushpan Abrahamga niran: «Juchayojcunataga ¢juchay-
najcunatawan iwalchuraj usharinquiman? 24 Juchaynaj runacunaga capaschari caycan
pichga chuncapis (50) chay jatun siudachoga. ¢Chay pichga chunca (50) runacuna-raycu
manachu cuyapanquiman chay siudédcho tiyajcunataga? 25 ;Juchaynaj runacunatawan
juchasapa runacunata tallucashata wafiuchinquimanchuraj? Juchaynajcunataga juchay-
ojcunatano manami wafiuchinquimanchu. Chaytaga ruraycunquimanriachu. Mundu
intérucho llapanpa juchaynaj jueznin caycarga ;manachu alli arriglanquiman?» nir.

26 Chaura TAYTA DI10S niran: «Juchaynaj runacunata pichga chuncata (50) Sodoma
siudécho tarerga paycuna-raycu chay siuddta manami illgéchishachu.»

27 Chauraga yapay Abraham niran: «Yapay tapupté ama rabyacuycuychu ari Tayta.
Gamga canqui Tayta Diosmi. Nogaga cd runallami. 28 Juchaynajrunacunaga capaschari
pichgallapis pichga chuncapéaga (50) pishin. Chaypis ¢illgdchinquichuraj chay siudécho
tiyaj llapan runacunata?»

Niptin Dios niran: «Juchaynaj runacunata chuscu chunca pichganta (45) tarir manami
illg&chishachu.»

29 Yapay Abraham niran: «Chaychdga capaschari caycan chuscu chuncallapis (40)
juchaynaj runacunaga.»

Niptin Dios niran: «Chuscu chunca (40) juchaynaj runacuna-raycu manami
illg&chishachu.»

30 Yapay Abraham ruwacuran: «Tayta, yaparir-yaparir tapupté ama rabyacuycuychu
ari. Capaschari quimsa chuncallatapis (30) tarinquiman.»

Chaura Dios niran: «Juchaynaj runacunata quimsa chuncallata (30) tarirpis manami
illgachishachu.»

31 Abraham yapay niran: «Manami lisu caypitachu tapo, Tayta. Juchaynaj runacunata
ishcay chuncallata (20) tarishpayquega ¢imataraj ruranqui?»

Chaura TAYTA Di10s niran: «Ishcay chunca (20) juchaynaj runacuna-raycupis manami
illgachishachu.»

32 Abrahamga yapaypis niranraj: «Yaparir-yaparir tapupté ama rabyacuycuychu ari
Tayta. Cananllanami ruwacushayqui. Chuncalla juchaynaj captenga ¢imataraj ruran-
qui?»

Niptin TAyTA Dios niran: «Chay chunca juchaynaj runacuna-raycu chay siudéta
manami illgachishachu.»

33 Chayno Abrahamwan parlarcur TAYTA D10SGA aywacuran. Abrahampis tiyashan
cajman cuticuran.

19

Gomorratawan Sodomata illgdchishan
1Pacha chacaycaptinna Sodomaman chayaran fiaupacoj caj ishcay anjilcuna. Lotna
jamaraycaran siuddman yaycurina sawan puncucho. Paycuna chayajta ricarir Lotga
jatariran jamachinanpaj. Rispitar gongurpacur flaupanman umpuran urcunpis pam-
paman tdpanancama. 2 Nircur niran: «Taytacuna, waséman aywaycushun ari pachacu-
nayquipaj, chaquiquita mayllacunayquipaj. Wara tutanachari pasacunqui.»

Chayno niptin chayajcunaga niran: «Manami. Cay callillachdmi wardshaj» nir.

3 Chaypis Lotga yaparir-yaparir «aywacushun» niran wasincho pachacunanpa;j.
Chaura paycunaga aywaran Lotpa wasinman. Wasinchona Lotga alli micuyta ruraran
Sénachinanpaj. Lebadiiraynaj tantatapis ruraran gorpancunata garananpaj.

4 Lotpa wasincho mayganpis manaraj pufiuptin chay siudacho tiyaj llapan runacuna
juntapaycdriran wamra-mosupita auquincama. > Nircur Lot-ta gayapayta gallaycériran:
«¢Maytaj canan chacay wasiquiman pachacamoj runacuna? jCanan Ora gargamuy!
jPaycunawanmi cacuyta muna!» nir.

6 Chayno gayapaptinmi Lotga paycunawan parlananpaj llojshiran puncuta sumaj
wichgarcur. 7 Lot parlar niran: «Taytacuna, waséman pachacamojcunataga ama mana
allita ruraychu ari. & Paycunapa ruquenga runa yaténi ishcay warmi wamrécunatami
jorgapdmushayqui munashayquita ruranayquipaj. Waséman pachacamoj runacunata
ichanga ama imatapis ruraychu.»

9 Chayno niptinpis runacunaga nircaycaran: «jGamga washata ayway! Jdpa runa
caycashpayquichi nogacunataga mandayta munamangui. jCananmiichanga paycunata
rurandpaj cashdpitaga gamta mas piyur rurashayqui!»

Chayno nir Lot-ta wacpita caypita magarcur wasli puncunman aywaran
amiriycérinanpaj.

10 Runacuna Lot-ta magaycaptin gorpancunaga guechuriycéariran. Nircur wasi ruri-
man yaycaraycachir puncuta sumaj wichgacurcuran. 11 Jawacho caycaj runacunatana
gaprayacdcachiran. Paycuna gaprayacdcuran wamra mosupita auquiscama. Gaprayasha
carnaga wasipa puncunta ashir puriycallarna uticaranpis.

12 Chaypita chay gorpancunaga Lot-ta niran: «;Gampa famillyayquicuna masga
caycho tiyaycanchu? Cay siudécho caycajtaga wamrayquicunata ollguta warmitapis,
mashayquicunatapis llapanta pushacurcur carupa aywacuy. 13 Cay siudécho tiyaj
runacunapaj achcaj fiyupa quijacusha captinmi cay siudataga ushajpaj illgachej aywa.
Chayno illgichindpdmi TAYTA D10s cachamasha.»

14 Chayno niptin Lotga aywaran mashan cananpaj caycajcunata willaj. Chayar pay-
cunata niran: «Caypita juclla aywacushun. {TAYTA D1osMI illgdchej-aywan cay siudataga!»

Chayno niptin Lotpa mashan cananpaj caycajcunaga mana riguir asicuran. 15 Pacha
waraycaptinna Lot-taga anjilcuna niran: «jApuray! Mana wafluyta munarga caypita
juclla aywacuy. Caypitaga pushacuy ishcan wamrayquitawan warmiquita. Carupa
aywacuy cay siudécho tiyajcunata ushajpaj illgachipté mana wafiunayquipaj.»

16 Lot mana llojshiyta atipaptin anjilcunaga maquinpita janchacurcur jorguran. Jan-
chacurcur jorguran Lotpa warminta wamrancunatawan. Paycunataga siudépita caru-

cama pusharan TAyTA DIos cuyapaptinmi.* 17 Siudépita carumanna pusharcur jucaj
anjil niran: «jApurd corriyllapa aywacuy mana wafiuyta munarga! Ama guepayquipaga
ticraycamunquipischu. Cay guechwa pampachd6ga niimanillarpis ama ichiycunquichu.
Puntacunaman aywacuy mana wafiunayquipaj.»

18 Chayno niptin Lotga niran: «jQuibd, taytacuna! 19 Manacajlla caycaptépis gam-
cunaga achcapitanami cuyapdmashpayqui salbamashcanqui. Chay caru puntacu-
namanga noga manami aywdmanchu. Ldtaycachaycaptillachari nogatapis taripamar
wafluycachimanga. 20 Caypita sercallachtmi caycan tacshalla marca. Chayllaman aywa-
cushaj ari tayta. Chayno tacsha marcachtga manami wafiushachu.»

21 Chaura jucaj runa niran: «Nimashayquino chayllaman aywacuy. Manami
illgédchishdchu nimashayqui marca-mallwataga. 22 Chauraga juclla chayman aywacuy.
Manaraj chayman chayaptiquega cay siudata manamiimatapis rurashdrachu.»

Tacshalla cashanpitami chay marcapa jutinta churaparan «Zoar» nir.

* 19:16 2Ped. 2.7

23 Pacha warasha caycaptinna Lotga Zoarman chayaran. 24 Chayraj TAYTA DIOSGA
tamyachimuran ratataycaj ninatawan asufrita Sodoma siuddman Gomorra siudéman.
Chayndpami ishcan siuddcho nina ratariran. 25 Chay ragran pampa aywajpaga llapan
tiyajcunata ima-ayca jacha wifiamojtapis llapan uywacunatawanmi nina ruparan.”
26 Aywaycashancho Lotpa warmenga™ guepapa ticraycuran. Chaura jinallanchéna
chiyacacuran. Cachi rumiman ticracuriran.

27 Chaypita warannin tuta Abrahamga aywaran TAYTA DIOSWAN parlashan cajman.
28 Ricdriran Sodomawan Gomorra caycashan ragran aywajpa. Ricaran intéru chay ra-
gran aywajpaga jurnillupitanOraj goshtay yana gontaynoraj jatariycdmojta. 29 Chaynomi
Tayta Diosga ishcan siudécunata illgdchiran. Abraham ruwacushanta yarparmi chay
illgachishan siudépita Lot-taga jorguran.

Moabwan Amon runacuna pipita yurishanpis

30 Chaypita Lotga fiyupa manchacuran Zoar marcallacho tiyayta. Chaymi chunyaj
jircaman aywacuran ishcan warmi wamrancunata pushacurcur. Nircur machayllacho
quimsan tiyacuran.

31 Tiyarcaycashancho juc junaj Lotpa mayur caj wamranga shullcanta niran:
«Papdninchéga auquinnami. Cay tiyashanchicho manami ollgu runacuna canchu no-
ganchi majachacaptinchi wamranchi cananpaj. 32 Chaymi papéaninchita machéachishun.
Nircur paywan pufiushun paypa wamranta chardnanchipaj».

33Parlacushan chacaylla papanintaga binuta upyachiran. Nircur mayur caj wamranga
papdninwan pufiuran. Papanenga mana mayaranchu imay 6ra wamran yaycapashan-
tapis ni imay Ora llojshishantapis.

34 Warannin junaj mayurnenga shullcanta niran: «Ganyan chacay nogaga
papéninchiwan pufilushcdnami. Chaymi yapay canan chacaypis papdninchita
machéchishun gamna paywan pufiunayquipaj. ChaynOpami paypa wamrallanta
ishcanchipis charashun.»

35 Chay chacay yapay papéninta upyachiran binuwan. Nircur shullca cajna papéninwan
pufiuran. Papinenga mana mayaranchu imay 6ra wamran yaycapashantapis niimay ora
llojshishantapis.

36 Chayndpami Lotpa ishcan wamrancuna papéninpata gueshyaj ricacuran. 37 Mayur
caj gueshyacuran ollgu wamrata. Jutinta churaparan «Moab» nir. Moabpita mirajmi
caycan Moab runacunaga. 38 Shullca cajpis gueshyacuran ollgu wamrata. Jutinta
churaparan «Ben-ami» nir. Ben-amipita mirajmi caycan Amon runacunaga.

20

Abrahampawan Abimelecpa willapan

1Tiyaycashan partipita Abrahampis aywacuran Néguev partiman. Chayman aywacur
tiyaran Gerar siudécho. Chayga caycaran Cadespita Shurman aywanacho. 2 Chaycho
tiyashpanmi Abrahamga «Pafié»* nej warmin Sarapaj. Chaymi Gerarpa raynin Abim-
elecga Sarata pushachiran warmin cananpaj. 3 Pushachishan chacay Abimelecta
suyhuynincho Dios willaparan: «Warmiquipaj pushachimushayqui warmiga runayojmi.
Chaypitami gamga wafiunqui.»

4 Abimelecga Sarata manami yatapasharédchu caran. Chaymi Abimelecga niran:
«Tayta, ¢imanirtaj yarpanqui wafiuchimayta, paywan ima juchatapis manaraj rurasha
caycaptéga? >Quiquin Abrahamminimasha chay warmipéga pafiin cashanta. Chaynomi
warmipis nimasha paypéga turin cashanta. Chaymi nogaga llapantapis sumaj tapu-
cachaycur pushachimushca. Manami imatapis rurashcidchu mana allitaga.»

* 19:25 Mat. 10.15; 11.23-24; Luc. 10.12; 17.29; 2Ped. 2.6; Jud. 7 * 19:26 Luc. 17.32 * 20:2 Gén. 12.13; 26.7

6 Chayno niptin Diosga suyfiuynincho willaparan: «Au nogapis musyami gam sumaj
tapucushayquitaga. Chayndpami chay warmiwan pufiunayquitapis mana munashcachu,
noga ricaycapté juchata mana ruranayquipaj. 7 Chaymi cananga chay runapa
warminta cutiycachiy. Payga profétami. Chaynopami gam mana wafiunayquipaj Abra-
ham mafiacamanga. Warminta mana cutichishpayquimiichanga gampisllapan wasiqui-
cho cajcunapis wahiunquipaj.»

8 Tutannin jatarcur Abimelecga gayaran llapan uywaynincunata. Nircur willa-
paran imano suyfiushantapis. Wiyaycdrir paycuna fiyupa manchariran. 9 Chaypita
Abimelecga gayachiran Abrahamta. Nircur niran: «¢Imanirtaj nogacunataga chayno
llullap@mashcanqui? ¢Imachotaj gamtaga rabyachishcd, nogata y mandasha runacunata
fiyupa jatun juchata rurachiménayquipdga? Chayntga manami pitapis ruranchichu.
10 Chayno ninayquipéga ¢imatataj yarpaycarayqui?»

11 Chayno niptinmi Abrahampis niran: «Nogaga yarpara cay pachacho pipis Diosta
mana adurashantami, warmeé-casha wafiuycachimédnantami. 12 Pafié caytaga rasunpa
pafiémi. Payga papdnépa wamranmi, ichanga juc warmicho caj. Chaynodpami nogaga
paywan majachacashca. 13 Papédnépa wasincho tiyaycapté Dios <Aywacuy> nimaran.
Chaymi warméta nird maymanpis chayaptécuna «<Payga turé> niménanpaj.»

14 Chaypita Abimelecga Abrahamta cutiycachiran warminta. Warminta cutichishpan
Abrahamtaga goycuran uyshata, cabrata, wacata, warmi ollgu uyway runacunatapis.
15 Nircur Abrahamta niran: «Nogapa nasyunnémi cayga. Gam munashayquita acray
maygancho tiyanayquipapis.»

16 Saratana niran: «Turiquita goycushdga waranga guellaymi cuestan. Chaymi lla-
pan ricashojcunapis gampaj nengapaj <ima mana allitapis manami rurashachw nir.
Chauraga manami pipis washayquita rimangapéanachu.»

17-18 Sarata Abimelec pushachishanpitami TAYTA DI0SGA camacédchiran Abimelecpa
wasincho caj warmicuna wawata mana tarinanpaj. Chaymi Abraham Diosta
marfiacuptin Abimelecpa uywaynin warmicunata allchacéchiran llapan wawayoj canan-
paj. Abimelectapis warmintinta allchacéchiran.

21

Isaac yurishan

1 TAYTA DI0s yarpdriran Sarapaj nishanta. Chaymi Sarapaj aunishanta cumliran.
2 Chaura Saraga gueshyaj ricacuran Abraham auquin caycaptinpis.* Gueshyacuran
ollgu wamrata. Tayta Dios imaypépis nishan quillachomi Abrahampa wamran yuriran.

3 Sara gueshyacuptin Abrahamga wamranpa jutinta churaparan «Isaac»" nir.
4 Yurishanpita pusaj junajta® Abrahamga Dios nishannémi wamran Isaacta sefialaran.
5Wamran Isaac yuriptin Abrahamga caycaran pachac (100) watayojna.

6 Chaypita Sara cayno niran: «Cananga Diosmi cushicachimasha. Chayno llapan
runacunapis wawayoj cashdta musyaycorga cushicongami. 7 Noga wawayoj canataga
ni imanillarpis pipis yarpanmanrachu caran. Abraham auquin caycaptinpis paypa
wamrantami gueshyacushcéa» nir.

Agartawan Ismaelta Abraham gargushan
8Isaacjatullanna captin maman wasguiran. Wasguishan junaj Abrahamga cushicuy-
wan jatun fistata ruraran. 9 Saraga ricaran Abrahampa jucaj wamran Ismael Isaacta
pucllacuycajta. Ismaelga caran Egipto warmi Agarpa wawanmi. 10 Chayno pucllacuy-
cajta ricaycurmi Saraga Abrahamta niran: «jChay uywaytaga wamrantawan garguriy!

iWamrd Isaacga chay wamrawan manami ima-aycanchitapis raquipdnacongachu!»*

* 21:2 Heb.11.11 © 21:3 Isaac ninanga asin ninanmi. © 21:4 Gén.17.12; Hech. 7.8 © 21:10 Gal. 4.29-30

11 Chayno niptin Abrahamga fiyupa llaquicuran Ismaelpis paypa wamran captin.
12 Chaymi Abrahamtaga Tayta Dios niran: «Wamrayquipdwan uywayniquipiga ama
llaquicuychu. Gamga Sara nishushayquino ruray. Aunishataga wamrayqui Isaacpita
miraj cajchémi cumlishaj.” 13 Uywayniquipa wamrantapis wamrayqui captinmi
yanapashdpaj aypallaman mirananpaj. Paypita mirajpis cangapaj jatun nasyunpaj
aypajmi.»

14 Chayno Dios nishan warannin, tutallana Abrahamga tantata, ordiwan yacutapis
camarircur Agarta goycuran. Llapanta aparicurcuptin wamran Ismaeltawan ishcanta
«aywacuy» nir despacharan.

Agar mana musyaranchu maypa aywaytapis. Chayno aywacurmi puriycaran
Beerseba chunyajpa. 15 Upunanpaj apashan yacu ushacécuptin wamran Ismaelta
cachaycuran jacha chaquinman. 16 Yacunayllapita wamran wafiojta mana ricayta
munar carullaman aywarcur jamacuycuran. Pay carullaman aywarcur jamacuycuptin
wamranga wagayta gallaycuran.

17Wamra wagashanta Dios wiyaran. Chaymi Diospa anjilnenga syélupita gayacuran
Agarta cayno nishpan: «;Imanaycanquitaj Agar? Ama llaquicuychu. Wamrayqui wagay-
cashantami Dios wiyasha. 18 jCutiy wamrayquiman! Janchacurcur pushacuy. Nogami
yanapéshaj pay cawananpaj. Paypitami mirangapaj jatun nasyun cananpaj.»

19 Chaura Dios camacéchiptin Agarga ricchacurishancho ricaran poésucho yacu cay-
cajta. Chaymi Agarga ordiman yacuta wifiarcur Ismaelta upuchiran. 20 Wamrataga
Dios yanaparan. Chunyajllachomi tiyacuran. Chunyajcho tiyar wamraga yachacuran
léchawan jirca animalcunata césayta. 21 Paycuna tiyaran chunyaj Paran jutiyoj particho.
Jatunyaptinnami Ismaeltaga maman Agar majacharan Egipto warmiwan.

Abimelecwan Abraham contrdtuta rurashan

22 Chay wichan Abimelecga™ aywaran Abrahamwan parlaj.  Sulddruncunapa
mandajnin Ficolpis aywashiran. ~Abimelecga Abrahamta niran: «Gamtaga llapan
rurashayquichomi Dios yanapaycashunqui. 23 Chaymi canan 6ra Diospa jutincho juray
nogatapis, wamrdacunatapis, wamrdcunapita mirajcunatapis mana engafiamanayquipaj.
Juray ari gampaj alli cashano nogapapis alli canayquipaj. Chayno alli caycunqui ari cay
tiyaycashayqui nasyuncho caycaj runacunapépis.»

24 Chayno niptin Abraham niran: «Au, jurdmi.»

25 Nircur Abrahamga Abimelecta niran: «Uywayniquicunami uywaynécunata yacu
pOsuta guechusha» nir.

26 Chaura Abimelec niran: «Nogaga manami chayta musyashcariachu. Gampis manami
imaypis willapdmashcanquichu. Cananrdami nogaga chayta wiyarcopis.»

27 Chayno parlarmi Abrahamga Abimelecta goycuran uyshata, cabrata, wacata. Chay
junajmi ishcan juc contratuta ruraran. 28 Nircur Abrahamga uyshancunapita mas
ganchis uyshata raquiran. 29 Raquiptin Abimelec tapuran: «¢Imapitaj raquiycanqui
chay ganchis uyshataga?» nir.

30 Chaura Abraham niran: «Cay ganchis uyshatami gamta goycushayqui rasunpa cay
yacu posuta noga uchcushi musyacéinanpaj.»

31 Chaycho ishcan jurashanpitami chay partita jutichaparan «Beerseba»f nir.

32Beersebacho contritutaruraycur Abimelecwan Ficolga cuticuran Filistea runacuna
tiyashan partiman. 33 Chay Beersebacho Abrahamga juc «tamarisco» jutiyoj yOrata
lantaran. Nircur imaycamapis cawaj TAYTA DIOSTA aduraran. 34 Abrahamga achca
watami tiyaran Filistea runacuna tiyarcaycashancho.

* 21:12 Rom. 9.7, Heb. 11.18 * 21:22 Gén. 26.26 T 21:31 Beerseba ninanga Juramintu pdsu ninanmi.

22

Tayta Diosta Abraham wiyacushan

1Chaypita achca watatanaga Abrahamta Dios musyapayta munaran. Chaymi Diosga
gayaran «jAbraham!» nir.

Chaura Abrahamga niran: «CaychOmi caycé» nir.

2 Chaura Dios niran: «japallan cuyay wamrayqui Isaacta pushacurcur ayway Moriah
partiman. Chayman chayaptiquimi ricachishayqui maygan puntacho wamrayquita
pishtarcur rupachinayquipapis.»

3 Chayno Dios nishan warannin tutaga tutalla jatarcur Abraham biirrunta carunacu-
ran. Yantata camariran Dios nishanman apaycur chaycho wamranta rupachinanpaj.
Camaricurcur aywacuran ishcay uywayninta wamranta pushacurcur. 4 Quimsa junaj
aywarcurna Abrahamga ricdriran carucho punta caycidmojta. 5 Chaura Abrahamga
uywaynincunata niran: «Cayllacho gamcunaga quédacuy. Biurrunchitapis quédachicuy.
Tagaymanga nogallami cay wamrawan aywashaj chaycho Diosta adurandpaj. Nircur

cutimushécuna.» _ o
6 Chayno nirmi Abrahamga rupachinanpaj caj yantata wamran Isaacta matanca-

paran. Abrahamnami ninata cuchilluta aparan. Apacarcarir aywacuran wamran

ishcan.
7Caruta aywarcaycashancho Isaacga papanin Abrahamta niran: «Papé».

Chaura Abrahamga niran: «¢Imatataj munanqui iju?»

Chaura Isaacga tapuran: «Ninatawan yantataga apaycanchimi. ¢MaychoOtaj caycan
uysha pishtananchipaga?»

8 Niptin papénin niran: «Jju, uyshataga Diosmi tarichimashun.»

Chayno nerga ishcan aywarcaycaran. 9 Dios nishan jircaman chayaycur Abrahamga
altarta pergaran. Chayman yantatapis chojparan. Nircur wamran Isaacta mancurnar-
curna yanta jananman churaran.™

10 Abraham cuchilluta aptarcur wamranta pishtariycunanpéna caycaran. 11 Chaura
TAvTA D10SPA anjilnin syélupita gayacamuran: «jAbraham! jAbraham!» nir.

Chaura Abrahamga niran: «Imallaraj» nir.

12 Niptin anjilga niran: «Wamrayquita ama imatapis ruraychu. Nogaga musydmi
Diosta wiyacushayquita. Gamga jucnaylla wamrayquitapis manami <mana> nimash-
canquichu.»

13 Chayno niptin ricchacurishancho Abrahamga ricériran juc carni shatacho auri-
casha caycajta. Chay carnitana altar jananman churarcur rupachiran wamranpa
ruquin.* 14 Chaypitami Abrahamga chay puntata jutichaparan «TAYTA DI0S tarichicu-
nan» nir. Chaypitami cananyaj rimay can cayno: «PuntachOrami TAYTA D10s tarichicun»
nir.

15 Yapay Abrahamta TAYTA DIOSPA anjilnin syélupita gayacamuran. 16 Gayacamur
niran: «CaynOmi TAYTA D10S nin: «Gamga noga nishéta imatapis ruranquimi. Japallan
cuyay wamrayquitapis manami fhigamashcanquichu. Chaypitami cananga jurashpa
gamta né: 17 Sumajmi bindisyunta goshayqui. Gampita mirdga cangapaj aypalla
agushnomi, goyllarcunanémi. Paycunaga chiquejcunata llapantami binsengapaj.
18 Paycuna-cashami mundu intérucho tiyaj runacunatapis bindisyunta goshaj™ noga
nishata gam wiyamashayquipita> nir.»

19 Chaypitanaga Abraham cutiran uywaynincunata cachaycushan cajman. Nircur
iwalna cuticuran tiyashan Beersebaman.

Nacorpa wamrancuna

* 22:9 stg.2.21 * 22:13 Heb. 11.17-19 © 22:17 Heb. 6.13-14;11.12  22:18 Hech. 3.25; Gal. 3.8

20 Chaypita mas unayllataga Abraham mayaran wauguin Nacorpa warmin Milcacho
wamrancuna achca cashanta. 21 Guechpa wamranpa jutin caran Uz, chaypita shullcan
Buz, nircur Kemuel, chaymi caran Arampa papénin. 22 Nacorpaga maspis wamrancuna
caran: Quesed, Hazo, Pildas, Jidlaf, Betuel. 23 Betuelmi Rebecapa papénin caran.
Paycunami caran Abrahampa wauguin Nacorpawan Milcapa pusaj wamrancuna.

24 Nacorpaga caran wamrancuna uyway caj warmin Reuma jutiyojchopis. Chay
wamrancuna caran: Teba, Gaham, Tahas, Maaca.

23

Sara wafiuptin pampashan

1 Sara cawaran pachac ishcay chuncan ganchis (127) watayoj canancama. 2 Payga
Quiriat-arbachOmi wafiuran. Mas jucaj jutin caran Hebron. Chayga caycan Canaan
particho. Sara waifiuptin Abrahamga wagar lituran.

3 Warmin Sara wafiusha caycaptin Abraham aywaran Het runacuna caycashan ca-
jman. Chayaycur niran: 4 «Gamcunacho jdpa runa captépis* quiquépaj cananpaj juc
pachata ranticamay ari chayman warméta pampanépaj.»*

> Chayno niptin Het runacunaga Abrahamta niran: 6 «Tayta, wiyaycalldmay. Noga-
cunachoga gam canqui Dios acrashan mandajmi. Chaymi warmiquitaga pampay mas
allinnin sepultiiraman. Nogacunaga manami michdshayquichu mayninman pampap-
tiquipis.»

7 Chayno niptin Abrahamga ichircur, chaycho caycaj llapan Het runacunata rispi-
tashpan umpuran. 8 Nircur niran: «Taytacuna, caycho warméta pampandpaj rasunpa
aunimashpayquega Zoharpa wamran Efronta ruwapaycamay ari 2 Macpelacho caycaj
machayta ranticaycamdnanpaj. Chay machay caycan chacrancunapa cantunchmi.
Ayca cuestaptinpis chay machaypa risyuntaga pagashdmi. Chayno rantiptérami cay
marcacho quiquépa pampacuna canga.»

10 Chay nishan 6ra Efronga chay runacunacho talluraycénaj. Chaymi Efronga marca-
masincuna chaycho caycaj wiyananpaj, chayno chay siudd puncupa pésaycajcunapis
wiyananpaj Abrahamta niran: 11 «Manami ranticéchu tayta. Sumaj wiyaycalldmay.
Nogaga goyllapami goycushayqui machayniyoj caycaj chacrata. Canan wiyaycdmaj
marca-masécuna llapanmi musyanga gamta goycushédta. Chay machay uchcuman
warmiquitaga pampaycuy ari.»

12Yapay Abrahamga chaycho caycaj runacunata rispitashpan umpuran. 13 Nircur lla-
pan runacunapa flaupancho Efronta niran: «Tayta, wiyaycamay ari. Chay chacrayquipaj
péagashé guellaytaga chasquimay tayta. Chayrami warmeétaga pampashaj.»

14 Chaura Efron niran: 15 «Wiyaycamay tayta. Chay chacrapa risyonga chuscu pachac
(400) guellaymi cuestan. Ichanga chay guellayllapéga ¢imapétaj parlashunpis? Warmig-
uitaga chay machayman pampaycuy ari.»

16 Het runacunapa fiaupancho Efron nishanta pdgananpaj auniran Abrahamga. Nircur
jinan oOra aunishan guellayta pésapashpan pédgaran. Nigusyanticunapa balansanwan
pésaparan. 17 Chayndpami Macpelacho Efronpa chacran caycdga Abrahampana ricacu-
ran. Abrahampana caran machaynintin, chay chacracho caycaj yoracunapis. Chayga
caycaran Mamre-lapita inti yagamunan caj-lacho. 18 Chay chacrata rantishanta ricaran
chaycho caycaj Het runacunawan, siudéd puncupa pdsaj runacunapis.

19 Chayno chacrata rantiycur-rami Abrahamga warmin Sarata pamparan Macpela-
cho caycaj machayman, Mamreman inti yagamunan caj-lacho. Chay pachapa jucaj

* 23:4 Heb.11.9,13  23:4 Hech. 7.16

jutenga caran «Hebronmi». Chayga caycan Canaan partichomi. 20 Chayno rantishan-
pitami chacraga machaynintin Abrahampana caran. Het runacuna ranticuycuran
quiquin Abrahampis castancunapis chayman pampacunanpaj.

24

Isaacpaj warmita ashishan

1 Abraham caran auquinna. Paytaga llapan rurashancunachémi TAYTA DIos
bindisyunta goshpan yanaparan. 2 Juc junajcho Abrahamga gayaran mas auquin caj
uywayninta. Chay caj uywayninmi caran llapanninta ricaj. Paytami jurachishpan
niran: «Maquiquita cay chancidman jatimuy. 3 Cay pachatapis syélutapis camaj TAYTA
D10sPA jutincho juray noga nishéta llapanta ruranayquipaj. Ama déjanquichu cay tiyay-
cashd particho caycaj Cananea warmiwan wamré Isaac majachacénantaga. 4 Chaypa
ruquenga gam aywanqui castdcuna tiyashan marcaman. Chaychomi castdcunapita juc
jipashta ashimunqui wamrépa warminpaj.»

5 Chaura uywaynenga niran: «Capas warmiga cay partiman shamuyta mana munan-
gachu. Chauraga ¢Isaactachu pushdman warmipa marcanman?»

6 Niptin Abraham niran: «Manami. Chaymanga wamrédta manami pushanquichu.
7 Papanépa wasinpita jorgamaj syélucho caycaj TAYTA DiosMi, castdcunapa chacran-
cho goyaycajta cayman pushamashpan nimaran, cay tiyaycashanchi partita no-
gapa wamrdcunata goycunanpaj. Paymi gampa faupayquita cachanga juc anjilninta.
Chaymi gamga aywashayqui cajpita pushamunquipaj juc jipashta wamrédpa warmin-
paj. 8 Gamwan jipash shamuyta mana munaptin ichanga aunimashayquitapis mana
cumlinquinachu. Wamrétami ichanga chayman ama pushanquichu.» 2 Chayno niptin
uywaynenga patrunnin Abrahampa chancanman maquinta jatiran. Nircur Diospa
jutincho juraran patrunnin Abraham nishanta cumlinanpaj.

10 Chaypita Abrahampa uywaynenga acraran patrunninpa ima-aycanpitapis mas alli
cajta. Nircur chunca caméllucunawan cargacurcur aywacuran Mesopotamiacho Nacor
tiyashan siuddman. 11 Abrahampa uywaynin aywéga siudépa fiaupancho caycaj yacu posu
Naupanman chayaycur camélluncunata jamachiran. Chay oraga tardina caran. Chay 6rami
jipashcuna aywaj posupita yacu apaj.

12 Chaychdmi Abrahampa uywaynenga TAYTA DIOSTA mafiacur cayno niran: «Patrunné
Abrahampa TAYTA DIOSNIN, canan yanapdmay ari noga yarpasha alli camacananpaj.
Chaynopa patrunné Abrahamta cuyapaycuy ari. 13 Cay posu fiaupallancho shuyaycashaj
jipashcuna yacuta apananpaj shamojta. 14 Camacaycachiy ari tayta, patrunnépa
wamranpaj warmita tarindpaj. Nogaga jipashta nishaj: Puyiiuyquipita yacuta upur-
cachimay jipash, nir. Chaura payna nimachun: <Upucurcuy ari. Camelluyquicunatapis ya-
cuta upuraycachishaj> nir. Chayno nimaj cajmi canga Isaacpa warminpaj acrashayqui
jipash. Chayndpami musyashaj patrunné Abrahamta cuyapashayquita.»

15 Abrahampa uywaynin manarépis Diosta mafiacuyta ushar riciriran puyfiun matan-
casha yacuman jipash aywaycdmojta. Chay jipash caran Betuelpa wamran Rebeca.
Betuelnami caran Nacorpawan Milcapa wamran. Nacorga caran Abrahampa wauguin.
16 Rebecaga caran cuyayllapajjipash. Payga pl runawanpis manarami caranrachu. Yacu
pOsu cajman chayaycur puyfiunman yacuta wishicurcur cutlcuycaranna

17 Chaura Abrahampa uywaynenga corrir tariparcur niran: «Puyfluyquipita yacuta
upurcachimay jipash.»

18 Chaura jipashga niran: «Upucurcuy ari.»

Chayno nir puyfiunta charipararan yacuta upunanpaj. 19 Abrahampa uywaynin
yacuta upuyta usharcuptin Rebecaga niran: «Camélluyquicunatapis yacuta upuray-
cachishaj.»

20 Chayno nirmi uywacunapa yacu upucunanman apura tacshiriycur cutirir-cutirir
ashtapdmuran llapan caméllucuna upunanpaj. 21 Abrahampa uywaynenga ricapaycaran
upéllalla mana imatapis niyllapa, mafiacushanno TAYTA D10s camacéchishanta mana
camacdichishantapis musyananpaj.

22 Caméllucuna yacu upuyta usharcuptin Abrahampa uywaynenga jipashpa sengan-
man jatiparcuran gori surtijata. Chay surtijaga lasaran sojta grdmuno. Chaynopis
maquinman jatiparan goripita ishcay brasalétata. Chaycunaga lasaran pachac (100)
gramuno. 23 Nircur niran: «Willamay jipash: ¢pipa wamrantaj canqui? ¢;Papaniquipa
wasinchoga jacunchu nogacuna pachacunépaj?»

24 Chayno niptin jipash niran: «Betuelpa wamranmi caycd. Payga Nacorpawan
Milcapa wamranmi. 25 WasécunachOga jdcuycanmi canan chacay gamcuna pachacu-
nayquipaj. Ogshapis guewapis caycanmi camélluyquicunapaj.»

26 Chaura Abrahampa uywaynenga TAYTA DIOSTA rispitashpan gongurpaycur al-
abaran 27 cayno nir: «Patrunné Abrahampa TAYTA DIOSNENGA alabasha cachun. Pa-
trunnétaga allimi yanapan. Chaymi castanmanpis chayachimasha.»

28 Rebecaga cOrriyllapa cuticuran yacuman aywajta ima pésashantapis mamanta willaj.
29-30 Rebecapa turin caran Laban. Paymi ricaran pafiinpa sengancho gori surtija jati-
raycajta, brasalétata maquincho jatiraycajta. Runa imata nishantapis mamanta willa-
paycajta wiyaran. Chaymi yacu pOsu cajman cOrriyllapa aywaran chay runawan tincu-
nanpaj. Chay runataga p0Osu flaupancho tariran camélluncunawan caycajta. 3! Labanga
niran: «jTAYTA Di10os yanapashan runa, waséman aywaculldshun! ¢Iman0Opataj cay
jawallachdga pufiunqui? Nogaga maynami jacachipacushcd gam pufiunayquipaj, chayno
camélluyquicunapdpis.»

32 Chayno niptin Abrahampa uywaynenga Labanwan aywaran. Wasichtna Labanga
cameéllucunapita cargacunata pascaran. Nircur gararan. Yacutapis apapdmuran Abra-
hampa uywaynin yan'guincunawan chaquincunata mayllacunanpaj.

33 Chaypita micuyta micunanpaj churapaycuptin Abrahampa uywaynenga niran:
«Nogaga manami micushardchu nindpaj caycajta manaraj parlarga.»

Chayno niptin Laban niran: «jParlamuy ari!»

34 Chaura Abrahampa uywaynenga niran: «Nogaga cd Abrahampa uywayninmi.
35 Paytaga TAYTA Diosmi alli bindisyunta gosha. Paypaga aypallami mirasha uysha,
Waéca, caméllo, burru. Warmi ollgu uywaynincunapis aypallami. Goripis guellaypis
aypallami. 36 Patrunnépa warmin Sarapis chacwanna caycashanchordmi ollgu wamrata
charasha. Paypaga japallanmi ollgu wamran. Chay wamrallantana patrunnéga lla-
pan ima-aycantapis erensya goycusha. 37 Patrunnémi Tayta Diospa jutincho jurachi-
mashpan cayno nimasha: <Ama déjanquichu cay tiyaycasha particho caycaj Cananea
warmiwan wamré majachacénantaga. 3 Chaypa ruquenga gam aywanqui noga yurishé
partiman. Chay castdcunapita juc jipashta acramunqui wamrépa warminpaj> nir.

39 «Chauranoga niré: «Capas warmiga cay partiman shamuyta mana munangachw nir.

40 «Chaymi payga nimaran: Nogaga imaypis TAYTA DIOosSPA maquinchémi pur-
ishcd. Chaymi payga gampa faupayquita cachanga juc anjilninta, alli purimu-
nayquipaj, castdcuna cajpita wamrdpaj warmita pushamunayquipaj. 4! Famillydcuna
wamranta mana munashuptiquimi ichanga aunimashayquita cumlinayqui mana
nistacanganachw nir.

42 «Chaymi noga shamur canan chayamushcéd yacu p0Osu flaupanman. Chaychomi
Tayta Diosta mafiacur nishca: Patrunné Abrahampa TAYTA DIOSNIN, canan yanapamay
ari noga yarpashd alli camacénanpaj. 43 Cay pOsu faupallancho shuyaycdshaj jipash-
cuna yacuta apananpaj shamojta. Camacaycachiy ari tayta, patrunnépa wamranpaj
warmita tarindpaj. Nogaga jipashta nishaj: «Puyfiuyquipita yacuta upurcachimay ji-
pash» nir. 44 Chaura payna niméchun: «Upucurcuy ari. Camélluyquicunatapis yacuta



GENESIS 24:45 30 GENESIS 24:63

upuraycachishaj» nir. Chayno nimaj cajmi canga patrunnépa wamranpa warminpaj
acrashayqui jipash> nishpa.

45 «Chayno Diosta mafiacuyta manardpis usharmi ricirird Rebeca puyfiun matancasha
aywaycamojta. Chaypitaga chayamusha yacu posuman yacuta wishej. Chaura noga nira:
«Yacuta upurcachimay jipash.»

46 «Chaura payga matancaraycashan puyfiunta jinan 6ra urarcachir nimaran: Upu-
curcuy ari. Cameélluyquicunatapis upuraycachishaj> nir. Chaura nogaga yacuta upushca.
Chayno caméllGcunatapis upuchisha.

47 «Chaymi tapushca: «¢Pipa wamrantaj canqui?> nir. Chaura payga nimasha: Betuelpa
wamranmi caycd. Payga Nacorpawan Milcapa wamranmi.» Chayno nimaptinmi
nogaga senganman jatiparcura juc surtijata, maquinmanpis ishcay brasalétacunata.
48 Nircurna gongurpacuycur TAYTA DIOSTA rispitar alabaré cayno nir: <Patrunné Abra-
hampa Tayta Diosnin, gam alli ndnipami pushamashcanqui patrunnépa wamranpaj
famillyanpita warmita ashinédpaj> nir. 49 Cananga gamcunana nimay ari, patrunnépaj
alli u mana alli canayquipaj cashantapis. ¢Wamrayquita gomanquichu u manachu?
Willaycamaptiquega noganami musyacushaj maypita ashiytapis.»

50 Chaura Labanwan Betuelga niran: «Llapan nimashayquicunataga TAYTA DIOSMI
camacichisha. Chaymi gamtaga auniyta ni nana> niytapis mana puydécunachu.
51 Rebecataga pushacuy ari. Rebecaga TAyTA DI10s camacédchishanno cachun patrun-
niquipa wamranpa warmin.»

52 Chayno nejta wiyaycur Abrahampa uywaynenga TAYTA DIOSTA agradésicushpan
umpuran urcunpis pampaman tépanancama. 53 Nircur apashancunata jorguran achca
castata goripita, guellaypita rurashata, chayno ropacunatapis. Chaycunata goycuran
Rebecata. Jipashpa turintapis mamantapis bélej cOsacunata goycuran. 54 Chaycunata
chasquircuptinraj Abrahampa uywaynenga yan'guincunawan micuran upuran. Nir-
cur chaycho wararan.

Warannin tuta Abrahampa uywaynenga niran: «Cananga patrunnépa wasinman

cuticushéna» ' .
55 Chayno niptin Rebecapa turinwan mamanga niran: «Jipashga nogacunawan goy-

aparichunraj chunca junajllapis. Chaypitamiichanga pushacunquina.»

56 Chayno niptin Abrahampa uywaynenga niran: «TAYTA D10S yanapamar llapantapis
allina camacachisha caycaptenga amana goyachimaynachu. Patrunnépa wasinman cutic-
undpaj despachaycalldmayna ari.»

57 Chaura paycuna niran: «Jipashtaraj tapushun. Pay ma ima nengashi.»

58 Chayno nir gayaran Rebecata. Nircur tapuran: «¢Cay runawan aywanquichu?» nir.

Chaura pay niran: «Au, aywashaj.»

59 Chaura Rebecaga mamanno uywaj warmiwan ishcan aywacuran. Abrahampa
uywayninwan shamoj runacunapis iwalna aywacuran. 60 Famillyanga Rebecata
bindisyunta gor cayno niran:

«Rebeca, wawayquicuna, willcayquicuna,

chayno paycunapita mirajcunapis aypallaman mirar

waranganpa-waranganpa caycullachun.

Gampita mirajcunaga chiquejcunatapis

llapanta binsichun.»

61 Chaypita Rebeca warmi uywaynincunawan camélluta muntacurcur Abrahampa
uywayninpa guepanpa aywacuran. Chaynomi Abrahampa uywaynenga Rebecata
pusharan patrunninpa wamranpa warminpaj.

62 Isaacga tiyaycaran Néguev particho. Chaymi payga Ricamaj Cawaj Diospa POsun
jutiyoj cajpa aywashanpita cutiycamuran. 63 Payga pacha chacaycaptinna puricachaj
aywasha caran. Ricchacurishancho ricériran caméllucuna awaycamoijta.

64 Chayno Rebecapis ricériran. Isaacta ricirir caméllupita uraran. 85 Urarcur tapuran
Abrahampa uywayninta: «/Pitaj tagay runa noganchi cajman aywaycémoj?» nir.

Chaura Abrahampa uywaynenga niran: «Paymi patrunné.»

Chayno niptinmi Rebecaga shucutanwan cdranta chapacurcuran.

66 Uywaynenga Isaacta willaparan imano purimushantapis. 67 Chaypitana Isaacga
Rebecata pusharan mamanpa toldunman. Nircur paywan majachacaran. Isaacga Re-
becata fiyupa cuyaran. Chayndpami maman wafiushanpitapis mana llaquicurannachu.

25

Ceturacho Abrahampa wamrancuna cashan
(1Cron. 1.32-33)
1 Abrahamga jucwanpis yapapacuranraj. Chay warmipami jutin caran Cetura.

2 Chay warmicho caj wamrancuna caran: Zimram, Jocsan, Medan, Madidn, Isbac, Shua.
3 Jocsanpa wamrancuna caran Sebawan Dedan. Dedanpita mirajcuna caran Asur, Le-
tus, Leum runacuna. ¢ Madianpana wamrancuna caran: Efa, Efer, Hanoc, Abida, Elda.
Llapan chaycunaga caran Abrahampa warmin Ceturapita mirajcunalla. > Abrahampa
llapan ima-aycanpis caran Isaacllapdmi. 6 Juc warmincunacho caj wamrancunataga
wallca wallcalla ima-aycantapis raquiparan. Nircur Abrahamga waquin caj wamran-
cunata Isaacpita raquiran. Raquirmi shuyni tiyacunanpaj despacharan inti yagamu-
nan caj-laman.

Abraham warftushan _ _ .
7 Abrahamga cawaran pachac ganchis chunca pichgan (175) watayoj canancama.

8 Payga wafiucur flaupa wafloj castancunawan tincojna aywacuran. Pasaypa auquinna
cashpan alli wafiuypana wafiucuranpis. 9 Isaacwan Ismael ishcan wamrancuna pampay-
cachiran Macpelacho caycaj machayman. Chayga caycan Mamrepita inti yagamunan
caj-lacho, Het runa Zoharpa wamran Efronpa chacrancho. 10 Chay chacraga caran Het
runapita Abraham rantishanmi.* Abrahamga pampacuran warmin Sara pamparay-
cashan laddunman. 11 Abraham wafiushanpitaga Isaactana Dios bindisyunta goran. Paymi
tiyacuran Ricamaj Cawaj Diospa Posun jutiyojpa fiaupancho.

Ismaelpita mirajcuna
(1Cron. 1.28-31)

12 Sarapa uywaynin Agarga Egipto warmimi caran. Paychomi caran Abrahampa
wamran Ismael. 13 Ismaelpa wamrancunami mayurpita shullcacama caran cayno:
Nebaiot, chaypita Cedar, Adbeel, Mibsam, 14 Misma, Duma, Massa, 1> Hadar, Tem4, Jetur,
Nafis, Cedema. 16 Chaycunami caran Ismaelpa chunca ishcay (12) wamrancuna. Pay-
cunaga caran quiquin casta mirajcunacho munayniyoj mandaj. Chay mandajcunapa
jutincuna cashannollami tribuncunapapis marcancunapapis jutin caran.

17 Ismael wafiuran pachac quimsa chuncan ganchis (137) watayoj caycashancho.
Wafiucur paypis flaupa wafloj castancunawan tincojna aywacuran. 18 Ismaelpita mira-
jcunami tiyaran Havila partipita Shur particama, Egipto nasyunpa chimpan Asiriaman
aywanacama. Wauguincunawan chiquinacuycarpis Ismaelcunaga chaycho tiyacuran.

Esaitiwan Jacob yurishan

19 Caypitami isquirbiraycan Abrahampa wamran Isaacpita mirajcunapa willapan:
20 Rebecawan majachacashan ora Isaacga caycaran chuscu chunca (40) watayoj.
Betuelpa wamranmi caran Rebecaga. Y Labanpana pafiin caran. Paycunaga Aram
runacunami caran. Padan-aram partichdmi tiyaran. 21 Rebecaga wamrata mana
tariranchu. Chaymi Isaacga TAYTA DIOSTA mafiacuran warmin wawayoj cananpaj.
TAYTA DI10s wiyaran Isaac ruwacushanta. Chaynodpami Rebecaga gueshyaj ricacuran.

* 25:10 Gén. 23.3-16

22 Gueshyaj captin millish cashpan tacanacur pachanta fiyupa nanédchiran. Chaymi
Rebecaga yarpachacuran «Cayno captenga mijur wafiucOman» nir. Chaymi imanir
chayno fiacashantapis TAYTA DIOSTA tapucuran.

23 Tapucuptin TAYTA DI0S niran:
«Gampa pachayquichoga caycan ishcay nasyunpdami.
Paycunaga manardépis yurillarnami shuyni-shuyni cayta munaycan.
Jucajmi mas munayniyoj canga jucajpitaga.
Mayurnin cajmi canga shullcanpa munaynincho.»*

24Rebeca gueshyacunan junaj chayamuptin gueshyacuran millishta. 25 Riméru yurej
cajmi caran cuyayllapaj puca ajcha, intéru cuerpunpis mishwa juntasha. Paytami
jutinta churaparan Esau™ nishpan. 26 Esatipa chaqui-talunninta charicusha guepantana
yuriran wauguin. Chayno yurishanpitami jutinta churaparan Jacobt nir. Rebeca
gueshyacuptin Isaac caycaran sojta chunca (60) watayoj.

Esau mayur cay deréchunta ranticushan

27 Chaypita wamrancunaga jatunyaranna. Jatun carna Esaliga jircapa puriyta
mafacuran, jirca animalcunata chariyta. Jacobmi ichanga toldullancho allilla goyécoj
caran. 28 [saacga masmi cuyaran Esatita jirca animalcuna charimushancunata micush-
pan. Rebecana cuyaran Jacobta.

29TJucjunaj Jacob yanucuycaptin Esatliga jircapa aywashanpita fiyupa uticasha chaya-
muran. 30 Chayno chayamur wauguinta niran: «Chay puca micuy rurashayquita
mafiacushayqui. Fiyupami yargaycé. Garaycamay ari» nir. (Chaypitami Esatitaga Edom#
ninpis.)

31 Niptin Jacobga niran: «Garandpdga mayur cay deréchuyquiwan canan 0ra rucashun.»

32 Chayno Jacob niptin Esad niran: «Canan noga yargaypita caycashd 6ra manami
imapdpis balimanchu mayur cay deréchoga.»

33ChauraJacobga niran: «Canan 6ra Diospa jutincho juray guechpa cay deréchuyquiwan
rucanapaj.»”

Chayno niptin Esatiga aunishpan juraran guechpa cay deréchunta chay micuywan ru-
cananpaj. 34Rasunpa aunircuptin Jacobga gararan landrijas pushpu picanti rurashanta
y tantatapis. Micuyta usharcur Esatiga upallalla aywacuran. Chaynomi Esaiiga mayur
cay deréchunpaj imatapis mana gocuranchu.

26

Gerar siuddcho Isaac tiyashan

1 Chay wichan Isaac tiyaycashan particho fiyupa muchuy caran. Abraham caway-
cashan wichan muchuy cashanpitaga mas fiyupami caran. Chayndpami Isaacga
aywacuran Gerar siuddman. Gerarga caran Filistea runacunapa siudininmi. Paycunapa
raynin caycaran Abimelec. 2 Chaychomi Isaacta yuriparcur TAYTA DIOS niran: «Ama
aywaychu Egiptumanga. Gamga tiyacuy maychopis noga nishalldcho. 3 Cananga
cayllachoraj tiyacuycay. Nogaga gamwanmi caycashaj. Bindisyuntapis goshayquipaj.
Gamta y gampita mirajcunatami cay partitaga goycushdpaj. Chaynopami cumlishaj
papéaniqui Abrahamta aunishéta. 4 Nogami gampita mirajcunata yanapdshédpaj goyllar-
cunandpis yupayta mana atipaypaj mirananpaj. Paycunatami cay particunataga goy-
cushépaj. Paycuna-raycumi mundu intérucho tiyaj runacunatapis bindisyunta goshaj.”
5> Chayno canga Abraham wiyacamashanpitami, mandamintdcunata, laynécunata,
yachachishdcunata cumlishanpitami.»

* 25:23 Rom. 9.12 * 25:25 Esatninanga shaprasapaninanmi. T 25:26 Jacob ninanga ancuta aptan y engafiacoj
ninanmi. % 25:30 Edom ninanga puca ninanmi. * 25:33 Heb.12.16 ~ 26:4 Gén. 22.16-18

6 Chaymi Isaacga Gerarcho tiyacuran. 7 Chaycho tiyaj runacunaga Rebecapaj
tapupéacuran. Rebeca cuyayllapaj captinmi Isaacga yarparan warmin-rayculla runa-
cuna wafiuycachinanta. Chaymi mana willacuranchu Rebeca warmin cashanta. Rasun
cajta ninanpa ruquin «Pafiémi» niran.

8 Chayllacho unaycama tiyaran. Chaypita juc junaj Abimelec bentinanpa riccha-
cuycashancho ricaran Isaacga warmin Rebecata cuyaycdmojta. 2 Chayno ricaycurmi
Abimelecga Isaacta gayaycachir tapuran: «Payga warmiquimi sau? ¢Imanirtaj <pafiémi>
nirayquega?»

Chaymi Isaac niran: «Nogaga yarpard pay-raycu runa wafiuycachimdnantami.»

10 Chayno niptin Abimelecga niran: «¢Imanirtaj chayndga nogacunata llul-
lapdmashcanqui? Chaynopitachi cay marca runacunaga warmiquiwan pufiucuycunmanpis
caran. Chayndpaga nogacunata juchata rurachimanquimanchari caran.»

11 Chaypitana Abimelecga munaynincho caj runacunata willachiran cayno nir: «Cay
runata u warminta pipis yatapaj cdga wafnuchicangami.»

12 Chay wata Isaacga chay particho micuycunata murupacuran. TAYTA DIOS
bindisyunninta churaptinmi shuntaytapis mana atipdnancama micuy wayuran.
13 Chaynopami payga fiyupa ricuyaran. Chayno ima-aycanpis aypallana caran.
14 Uywancunapis uysha, cabra, wdca aypallaman miraran. Paypaga uyway
runacunapis aypallana caran. Chaymi Filistea runacunaga Isaacta chiquicarcdriranna.
15 Chayno chiquirmi Abraham cawashan wichan uywaynincuna p0sucunata
uchcushanmanpis Filistea runacunaga allpata cutichipaycériran.

16 Chaypitanaga Abimelecpis Isaacta niran: «Canan gamga nogacunapita mas fiyu-
panamiima-aycayojpis canqui. Chaymi caypitaga aywacuyna.»

17 Chayno niptin Isaac aywacuran. Chayaran Gerar guechwa pampaman. Chay-
chona tiyacuran. 18 Chayman chayaycur Isaacga papénin cawaycar-raj uchcuchishan
pOsucunata pichachiran. Chay pOsucunataga Filistea runacunami pamparpusha caran.
Chaypita Isaacpis chay poOsucunapa jutinta churaparan papanin churapashan juticunal-
lata.

19 Chay guechwa pampacho juc cuti Isaacpa uywaynincuna ojtircaycaran juc pOsupa;.
Posupaj ojtircaycashancho tariran yacu pashtaycidmojta. 20 Chaymi Gerar pampacho
uyshancunata michejcunaga rimanacuran Isaacpa uyshéruncunawan. «Chay yacuga
nogapami» nishpan guechunacuran. Chaypitami Isaacga chay posuta jutichaparan
«Pillya» nishpan, chay p0Osu cajcho pillyasha captin. 21 Chaypitapis yapay Isaacpa
uywaynincunaga juc pOsuta uchcuran. Chaychopis yapay rimanacuran. Chaymi chay
pOsupa jutintapis Isaacga churaparan «Chiquinacuy» nishpan.

22 Chaura Isaacga chay tiyaycashanpita caruman aywacuran. Chaychoéna yapay
posuta uchcuchiran. Chay pdsupaj mana piwanpis rimanacuptinna jutinta churaparan
Rehobot™ nishpan. Chayminiran: «Cananga TAYTA D10s cayman churamashcanchi allilla
goyacur mirananchipimi.»

23 Chaycho tiyaycashanpita Isaac aywacuran Beersebaman. 24 Chay chacay TAYTA
D10s yuriparcur niran:

«Nogami caycd papaniqui Abrahampa Diosnin.
Nogaga gamwanmi cayca.

Chaymi ama manchacuychu.

Sirbimajné Abraham-raycumi

gamtapis bindisyunta goshayqui.

Chaymi gampita mirajcunapis

aypallaman mirananpaj yanapéashaj.»

* 26:22 Rehobot ninanga Alli goyay ninanmi.

25 Chaura Isaacga chaycho juc altarta rurarcur TAYTA DIOSTA aduraran. Chaypitaga
chaychona tiyacuran. Uywaynincunana juc pOsuta uchcuran.

Isaacwan Abimelec contrdtuta rurashan

26 Juc junajcho Abimelec™ shamuran Gerarpita-pacha Isaacwan parlananpaj. Abim-
elecwan shamuran tantiyachejnin mayur runa Ahuzatpis. @ Chayno shamuran
suldiruncunapa mandajnin Ficolpis.

27 Chayaptinmi Isaacga niran: «Marcayquipitapis gargarcamar, ricaytapis mana mu-
narcamarga ¢imamantaj cananga shamushcanqui?»

28 Chayno niptin paycuna niran: «Nogacunaga tantiyacushcd gamwan TAYTA DI1os
caycashantami. Chaymi yarpachacushcdcuna gamwan contratuta rurananchipaj. Con-
tratutaga caynomi rurashun: 29 Gamga ama ima mana allitapis ruramanquichu.
Nogacunapis manami gamtaga imatapis rurashcéchu. Chaypa ruquenga allimi go-
yaranchi. Gamga allillami llojshicamurayquipis. Cananpis TAYTA DiosMI bindisyunta
goycashunqui.»

30 Chayno niptin Isaacga achca micuyta rurachiran. Nircur paycunawan micuran
upuran. 31 Warannin tutaga tutallana contrdtuta rurar ishcan juraran. Chaypita
Abimelecga aywashan runacunawan cuticuran. Isaacpis alli despacharan.

32 Chay junajlla Isaacpa uywaynincuna chayamuran willacoj «Pdsuta uchcurcay-
cashécho yacuta tarishcé» nir. 33 Chaymi Isaacga chay pdsupa jutinta churaparan «Seba»
nishpan. Chaypitami chay siuddpa jutenga caycan Beerseba.

34 Esau chuscu chunca (40) watayoj caycashpan majachacaran Beeri jutiyoj runapa
wamran Juditwan. Chaypita yapaypis majachacaran Elon jutiyoj runapa wamran Base-
matwan. Paycunaga Het nasyun runacunami caran. 35 Esatipa ishcan warmincunami
Isaactawan Rebecata pasaypa rabyachiran.

27

Jacobta Isaac bindisyunta goshan

1 Auquinna captinmi Isaacpa fiawin mana ricacurannachu. Chaymi juc junajcho
mayur caj wamranta «Esall» nir gayaran.

Chaura Esatliga niran: «;Ima papa?»

2 Chaura Isaacga wamranta niran: «ju, pasaypa auquinnami cayci. Cayno cay-
cashpéga waranachari wafiucushdpis. 3 Chaymi nogaga mund léchayquiwan jirca an-
imal charej aywanayquita. ¢ Animalta chariraycamorga noga yachashd micuyta
rurapamanqui. Micuyta rurariycur apamunqui micundpaj. Chaynodpami cawashayaj
bindisyunta goshayqui.»

5 [saac wamran Esalita imata nishallantapis maman Rebecaga wiyaran. Chaura
Esaliga papdnin nishanno animal ashej jircapa aywacuran. ¢ Chaycama Rebecaga
wamran Jacobta niran: «fju, sumaj wiyamay. Wauguiqui Esaiita papaniqui cayno
niycajtami wiyashca: 7 Jircapa aywar ima animal-llatapis chariraycamuy. Nircur
micuyta ruramunqui noga micundpaj. Micucurcurnami cawashdyaj TAYTA DI1OspA
bindisyunninta goshayqui., # Canan gamga iju sumaj wiyamay imata nishétapis.
9 Gam aywariycuy uywanchicuna caycashan cajman. Nircur chaypita apamunqui mas
allinnin ishcay cabra-mallwacunata. Chay cabra-mallwapitana papéniqui yachashan
micuyta noga rurashaj. 10 Chaura gamnami apapanquipaj papaniqui micunanpaj.
Chaynodpami manaraj wafiucushpan gamtana bindisyunta goshunquipaj.»

11 Chayno niptin Jacobga mamanta niran: «Ichanga waugué Esau pasaypa shapras-
apami. Nogaga manami paynochu cid. 12 Chaymi papédné yatamarga rejsimanga.

* 26:26 Gén. 21.22

Rejsimashpanga noga engafiaycashidta musyanga. Chauraga bindisyunta gomaéananpa
ruquin maldisyunamangami.»

13 Chayno niptin maman niran: «Iju, maldisyunta papéniqui goshuptiquega nogata
chayamadachun. Gamga noga nishita wiyamashpayqui cabra-mallwacunallata apamuy.»

14 Maman chayno niptin Jacob aywaran cabra-mallwacunaman. Nircur maman-
man apapamuran. Chaura mamannami Isaac yachashan micuyta ruraran. 15 Nircur
Rebecaga mayur wamran Esatlipa alli ropan churarécojta jorgarcamur Jacobtana jati-
paran. 16 Jacobta papdnin mana rejsinanpami ricranpawan cuncanpa shapran mana
cashanpaga cabra-mallwapa garachanwan pituparan. 17 Chayno rurariycur Rebecaga
yanucushan micuyta tantantinta «apay» niran Jacobta.

18 Tacobnami micuyta apacurcur papénin caycashan cajman yaycurir «Papd» nir
gayaran.

19 Chaura Jacob niran: «Nogaga caycd mayur wamrayqui Esatimi. Nimashayquita
ruramushcinami. Jatarimuy ari papd. Sumaj jamarcur micucurcuy ari charimushé
animalpa aychanta bindisyunta gomaénayquipaj.»

20 Chaura Isaac tapuran: «¢Imandpataj ratullaga chariraycamushcanqui?» nir.

Niptin Jacobga niran: «TAYTA DIOSNIQUI yanapdmaptinmi ratu tarimushcé» nir.

21 Niptin papéanin niran: «Witimuy yatanapaj. Ma rasunpachush canqui wamra Esau.»

22 Chayno niptin Jacobga papéninpa flaupanman witiran yatananpaj. Yataycur papénin
niran: «Rimaynenga Jacobpami; maquincunamiichanga Esatipa.»

23 Papédnenga mana rejsiranchu. Yataycuptin maquincunaga Esailipa maquinnoéna
ushajpaj millwa caycaran. Chaura bindisyunta gonanpéna caycaran. 24 Ichanga yapay
tapuran: «Gamga ¢rasunpachu canqui wamra Esau?» nir.

«Au, Esalimi cd» niran Jacobga.

25 Chayno niptin papénin niran: «Charimushayqui animalpa aychanta garamay ari iju.
Nircurnami bindisyunnéta goshayqui.»

Niptin Jacobga papdninta gararan. Binutapis apaparan. Chaura Isaacga micuran
upuran. 26 Micuyta usharcur niran: «Witircamur muchamay iju» nir.

27 Papéninta muchananpaj Jacob flaupanman witircuptin Isaacga ropanpa asyayninta
mayaran. Chaymi bindisyunta goshpan cayno niran:

«Cayga wamrdpa asyayninmi.

TAyTA D10s bindisyunta churashan jircacunapa asyayninnémi caycan.
28 Gam tiyashayquimanga Tayta Dios tamyaycachimuchun.
Micuyniquicunatapis Tayta Dios wayuycachichun.

Pay yanapaycushunqui gampa achca rigu achca binu cananpaj.

29 Gamtaga achca runacuna sirbiycushunqui.

Llapan nasyun runacuna gamta rispitaycushunqui.
Wauguiquicunapis gampa munayniquicho cayculldchun.

Gamta chiquishoj cdga maldisyunddumi canga.

Gamta bindisashoj ciga bindisashami canga.»™*

30 Isaacga wamran Jacobta bindisyunta goyta usharanna. Papéanin cajpita Jacob
llojshirishallantana Esatipis chayaramuran jirca animal charej aywashanpita. 31 Paypis
papénin yachashan mishquej micuyta ruraran. Nircur papédninman apaparan. Chayay-
cachir niran: «Jatarimuy papd. Charimushéa animalpa aychanta micucurcuy bindisyunta
gomanayquipaj.»

32 Chayno niptin Isaac tapuran: «¢Pitaj canqui?» nir.

Niptin wamranga niran: «Nogaga mayur wamrayqui Esatimi cayca.»

* 27:29 Gén. 123 * 27:29 Heb. 11.20

33 Chayno niptin Isaacga manchacicuran. Sicsicyayllapa watapa-watapa rimar niran:
«Chauraga ¢pitaj animal charej aywashanpita cutiraycamur micuyta apamusha? Chayta
mayna nogaga micushcdna manardpis chayamuptiqui. Paytana bindisyuntapis goshca.
Bindisyun goshdtaga manami cutiricOmannachu.»

34 Chayno papénin nishanta wiyaycur Esatliga fiyupa wagar gapararan. Llaquicur
niran: «jPapd, nogatapis bindisyunta gomay ari!» nir.

35 Chayno niptin Isaacga niran: «Wauguiqui shaycamurmi llullapdmasha. Gamta
bindisyunta gonépaj cajta paytanami goshcé.»

36 Chaymi Esatiga niran: «Rasuntachariacob> nirpis jutichaparan. Cananwanga ishcay
cutinami engafiaman. Rimeéroga mayur cay deréchota guechumasha.” Cananga nogata
bindisyunta gomanayquipaj cajtana guechumasha. ¢Manachu ichicllapis quédasharaj
nogatapis bindisyunta gomanayquipaj?» nir.

37 Chayno niptin Isaac niran: «Nogaga Jacobtanami nishcd gampis paytana rispi-
tanayquipaj. Llapan castancunapis paypa munayninchdna cananpaj nishca. Paytami
nishca paypaga rigupis uibaspis aypalla cananpaj. Cananga ¢imatanataj bindisyuntapis
goshayqui ari fju?»

38 Chaura Esatiga niran: «Papd, imanachu nogatapis juc shimillatapis bindisyunniquita
gomanquiman? Nogatapis bindisyunniquitaga gomay ari papd.» Chayno nir Esatiga
gaparaypa wagaran.”

39 Chaymi Isaacga niran:

«Micuy alli wayunan chacrapita caruchtmi tiyanquipaj.

Tamya tamyamunanpitapis caruchdmi tiyanquipaj.

40 Magashunayquipaj shamuptin espddayquiwan difindicurmi cawanquipaj.
Wauguiquipa munayninchdmi canquipa;j.

Chaypis callpachacorga maquinpita llojshinquipami.»™*

Esatipita Jacob gueshpir aywacushan

41 Papénin bindisyunta goshan junajpita-pachami Esatiga Jacobta fiyupa chiquipacur-
curan. Chaymi Esau cayno yarparan: «Alldpaga papdné mananami cawanganachu.
Papéané wariucuptinnaga waugué Jacobta wafiuycachishdmi» nir.

42 Esau chayno yarpaycashanta Rebeca mayaran. Mayaycurmi wamran Jacobta
gayarcachir niran: «Wauguiqui Esatiga wafiuchishunayquipdmi yarpaycan. 43 Chaymi iju,
nishdta sumaj wiyamay. Hardn marcacho turé Laban tiyaycashanman aywacuy.
4 Pay cajcho goydcamunqui unaycama, wauguiquipa rabyan pdsacdnancama.
45 Guechushayquita  wauguiqui  gongaycuptinnaga  willachimushayquimi
cutimunayquipaj.  jNogaga juc junajllacho ishcan wamrdta ograycuyta manami

mundchul»
46 Chaypita Rebecaga runan Isaacta niran: «Esalipa warmincunapitaga pasaypa ya-

macashanami caycd. Cay Canadn marcacho tiyaj Het warmiwan Jacobpis majacha-
captinnaga mas allimi canman wafiucupténa.»

1 Chayno niptinmi Isaacga gayaran Jacobta. Bindisyunta goshpan cayno niran:
«Cananea warmiwanga ama majachacaychu. 2 Padan-aram marcaman aywacuy ma-
mayquipa taytan Betuelpa wasinman. Chaycho majachacadmunqui mayganwanpis
mamayquipa turin tiyuyqui Labanpa wamrancunawan. 3 Llapanpaj munayniyoj
Tayta Dios bindisyunta goycushunqui. Bindisyunta goycushunqui wamrayquicunapis
aypallaman mirananpaj, gampita mirajcuna achca nasyuncuna cananpaj. 4 Abrahamta
Tayta Dios yanapénanpaj aunishan bindisyuncuna gampaj, gampita mirajcunapépis

* 27:36 Gén. 25.29-34 T 27:38 Heb. 1217 ~ 27:40 Gén. 36.8; 2Rey. 820  27:40 Heb. 11.20

caycullachun. Chaynopis Tayta Dios Abrahamta aunishannolla cay particho gorpandélla
tiyaycashanchipis gampita mirajcunapéna caycuchun.»™

5 Chayno bindisyunta goycurmi Isaacga wamran Jacobta cacharan Padan-aram mar-
caman chaycho tiyacunanpaj. Jacob aywacuran Labanpa wasinman. Labanga caran
Aram runa Betuelpa wamran, Rebecapa turin. Rebecanami caran Esalipawan Jacobpa
maman.

Esau yapay ma]achacashan

6 Esatliga ricaran papénin Isaac Jacobta bindisyunta goshanta, Padan-aram partiman
aywarcur majachacédmunanpaj nishantapis. Ricaran papénin bindisyunta goshpan
Cananea warmiwan mana casarananpaj nishanta. 7 Ricaran papanin maman nishanta
wiyacur Jacob Padan-aramman aywacushantapis. 8 Chayndpanami Esatliga tantiyacu-
ran Cananea warmicunataga llumchuyninpaj papanin mana munashanta. 9 Chaymi
Abrahampa wamran Ismael cajman aywaran. Chaychona warminpaj ashiran Ismaelpa
wamran Mahalat-ta. Chay warmiga caran Nebaiotpa pafiin. Chaywanga majachacaran
Cananea warmincunapis caycaptinna.

Bet-elcho Jacobta Dios yuripashan

10 Beersebapita aywacur Jacobga aywacuran Haranman ndni aywajpa.
11 Aywaycashancho juc partiman chayaran. Chaycho chacédpacurmi jawananpaj
rumita churacurcur pufiucuycuran. 12 Pufiur suyfiuynincho ricaran jatun escaléra
pampapita syélucama ichiraycajta. Chay escalérapana Diospa anjilnincuna wichaycaran
uraycimuran.® 13 TAYTA DIOSTAPIS ricaran faupancho ichiraycajta. Paymi cayno
niycaran: «Nogami ci chachayqui Abrahampawan papéniqui Isaacpa TAYTA DIOSNIN.
Canan pufiuraycashayqui pachataga gamtami gampita mirajcunatami goycushayqui.”
14 Gampita mirajcunaga fiuchu allpano yupaytapis mana atipaypdmi cangapaj.
Wamrayquicuna mirashpanmi may-chaypapis mashtacangapaj. Gam-cashami,
gampita mirajcuna-cashami mundu intérucho tiyaj runacunatapis bindisyunta goshaj.™
15Nogaga gamwanmi caycd. Maypa aywaptiquipis nogamiricashayqui. Maypitapis cay
partimanmi cutichimushayquipaj. Mana gongaypami gamta aunishacunataga llapanta
cumlishépaj.»

16 Pufiuycashanpita riccharcamur Jacobga niran: «Rasunpa caychOomi TAYTA DIOSGA
caycan. Nogaga manami musyashcédchu» nir. 17 Fiyupa manchacur niran: «Cay pachaga
fiyupa rispitaduchaj. Cayga canaj Tayta Diospa wasinchaj, syélupa puncunchaj.»

18 Tutanninna Jacobga chaca-chacalla jatariran. Jawanacushan wanca rumita
jawiran. Jawishan rumimanna Tayta Diosta rispitashpan asétita wifiaparan. 19 Nircur
chay pachapa jutinta churaparan Bet-el nir. Chay siuddpa unay caj jutenga caran Luz.

20 Chaycho Jacobga aunishpan Diosta cayno niran: «Canan aywaycashécho
yan'gdmaptiqui, ricamaptiqui, micundpaj tarichimaptiqui, ropapaj tarichimaptiqui,
21 papdnépa wasinman sanuta allita cutichimaptiquega gammi canquipaj nogapa TAYTA
DIOSNE. 22 Cay wanca rumita ichichishd pachami cangapaj Tayta Diospa wasin. Imata
tarichimashayquipitapis diesmuta gampami churamushaj.»

29

Haranman Jacob chayashan
1ChaypitaJacob aywacur chayaran inti yagamunan cajcho tiyaj runacunapa tiyanan-
man. 2 Chayar Jacobga posupa fiaupancho quimsaj runacuna shuyni-cama uyshancu-
nata cabrancunata chaparpaycajta ricaran. Llapan runacunapis chay pOsupitardmi
uywancunata yacuta upuchej. POsupa shimintana chaparaycaran jatuncaray ldja rumi.

3 Chay ldjataga llapan uyshérucuna shuntacaycarir-rami witichej. Nircur-rami uyshancu-
nata cabrancunata yacuta upuchej. Upurcéracherga posuta yapay chaparcérej. 4 Chay
uyshérucunata Jacobga tapuran «Gamcunaga ¢mayp1tataj canqui taytacuna?» nir.

Chaura paycunaga niran: «Haranpitami C4» nir.

5 Chaura Jacobga yapay tapuran: <<¢ReJ51nqu1chu Nacorpa willcan Labanta?» nir.

Chayno niptin paycuna niran: «Au, rejsécunami.»

6 Yapaypis Jacob niran: «¢Allichuraj caycallan?»

Chaura uyshérucunaga niran: «Au, Labanga allimi caycan.» Niycashancho niran:
«Masqui ricay, wamran Raquel uyshancuna cabrancuna gatisha tagayta aywaycamun.»

7 Chaura Jacobga uyshérucunata niran: «Intiga junajllardmi caycan uyshacunata
cabracunata wichganayquipédga. Yacuta upuraycdrachir ¢imanirtaj michej yapay mana
gatinquichu?»

8 Chaymi paycunaga nipécuran: «Manami chayndga rurdcunachu. Llapan chayamu-
nantarami shuydcuna. Llapan shuntacaycur-rami posuta chaparaycaj rumita quichan.
Chayrami uywéacunata yacuta upuché.»

9Paycunawan Jacob parlaycaptillanna Raquelga papéninpa uyshancunata cabrancu-
nata gatisha chayamuran. Paymi caran papéninpa uyshérun. 10 Tiyun Labanpa wamran
Raquelta ricar jinan 6ra Jacobga pdsuta chaparaycaj rumita witichiran. Nircur tiyunpa
uyshancunata cabrancunata yacuta upuchiran. 11 Yacuta upuraycachir Raquelta salu-
dar mucharan. Saludarcur cushicuyllawan wagaran. 12 Jacob willaran Rebecapa
wamran y Labanpa subrinun pay caycashanta. Chaura Raquelga corriyllapa aywaran
papéanin Labanta willaj.

13 Pafiinpa wamran Jacobpaj parlajta wiyar Labanga corriyllapa aywaran tincunanpaj.
Tincurcurnami macallarcur mucharan. Nircurnami wasinman pusharan. Chaychona
Jacobga tiyunta willaparan wasincho imano goyashantapis. 14 Llapanta willapaycuptin
Labanga niran: «Gamga rasunpami canqui yawar-mase.»

Raquelpajwan Leapaj Jacob arushan

Chaypita Jacob juc quillana tiyun Labanta ardshir goyarcuptin 15 tiyun Labanga
tapuran: «Dibaldilla aréshimdnayquega manami camacanchu subrind cashpayquipis.
Willamay ardshimashayquipita aycata pagandpépis.»

16 Labanpaga ishcay jipash wamrancuna caran. Mayur cajpami jutin caran Lea.
Shullca cajpana jutin caran Raquel. 17 Leapa fiawincuna camarajllami caran. Raquelmi
ichanga chaquipita umanyaj cuyayllapaj camaraj caran. 18 Jacobga Raquelta amatar
cuyarmi Labanta niran: «Shullca caj wamrayqui Raquelpaj ganchis wata arupéshayqui.»

19 Niptin Laban niran: «Au, allimi chayndga. Gamta goycushayqui japa runata
goycundpa ruquenga. Chauraga cayllachona goyacushun.»

20 Chaynomi Jacobga Raquelpaj aruran ganchis wata. Raquelta amatar cuyaptinmi
ganchis wata arushanga manapis aycdllatano pésariran. 2! Ganchis watata ushar-
cuptinna Jacobga Labanta niran: «Arupandpaj parlashanchitaga ushashcanami. Cananga
wamrayqui Raquelta goycamayna paywan majachacandpaj.»

22 Chayno niptin Labanga llapan rejsinacushan runacunata willachiran wamran
majachacaptin rurashan fistaman shamunanpaj. 23 Fista caycashan chacay Labanga
wamran Leata pushaparan Jacobman. Chaura Jacobga Leawan pufiuran. 24 Labanga
wamran Lea majachacaptin Zilpa jutiyoj jipashta goycuran uywayninpaj. 2> Pufiushan
warannin tuta Jacobga rejsircuran Lea cashanta. Chaymi Labantaga tapuran: «¢Imanir-
taj chayn0ga ruramashcanqui? {Nogaga arushcd Raquelpdmi! Chauraga ¢imanirtaj
engafamashcanqui?» nir.

26 Chayno niptinmi Laban niran: «Cay nogacunachdga custumri riméruga mayur
cajrdmi majachacan, chaypitardmi shullca cdga. 27 Majachacashayquipita seménaraj



GENESIS 29:28 39 GENESIS 30:14

goyay Leawan. Chayno goyarcuptiqui Raqueltapis goshayquimi yapay ganchis wata
arupamanayqui captenga.»

28 Chayno niptin Jacobga yapay arupénanpaj auniran. Leawan majachacashan
semdnarcuptin Labanga Raqueltapis goycuran Jacobta. 29 Papdnin Labanga Raque-
Itapis goycuran Bilha jutiyoj jipashta uywayninpaj. 30 Chaypita Jacobga Raquelwanpis
pufiuran. Raqueltaga Leapita masmi cuyaran. Chaypita Labantaga yapay ganchis wata
aruparan.

Jacobpa wamrancuna

31 TAYTA Dios ricaran Leata Jacob ménus cuyashanta. Chaymi paytaga yanaparan
wamrayoj cananpaj. Raquelpdmi ichanga wawata mana tarinanpaj camacéchiran.
32 Leaga gueshyaj ricacur gueshyacuran ollgu wamrata. Chaymi niran: «TAYTA D10SMI
ricamasha llaquisha caycajta. Cananga runépis masmi cuyamanga» nir. Chayno nirmi
wamranpa jutinta churaparan «Rubén» nir.

33 Chaypita yapay Leapa wamran caran. Chaymi niran: «TAYTA D10s ricamashami
rund ménus cuyamashanta. Chaymi munasha yapay wamrayoj candta.» Chaypitami
chay wamranpa jutinta churaparan «SimeOn» nir.

34Yapay Leapa wamran caran ollgu. Chaymi niran: «Cananga nogallawannami runé
goyanga. Paypa wamranga quimsanami nogacho» nir. Chaypitami chay wamranpa
jutinta churaparan «Levi» nir.

35 Yapaypis Leapa wamran caranraj. Chaymi niran: «Cananga TAYTA DIOSTAMI al-
abashaj» nir. Chaypitami chay wamranpa jutinta churaparan «judd» nir. Chay wamran
cashanpitaga Leapa wamran mana carannachu.

1Raquelga quiquin wawata mana tarir fiafian Leata chiquiran. Chaymirunan Jacobta
niran: «NogachOpis wamrayqui cachun. Wawata mana tarerga wafiucurishami.»

2 Chayno niptin Jacobga fiyupa rabyaran. Chaymi Raquelta niran: «Nogaga Diostéchu
cd. Paymi mana munanchu wawayoj canayquita.»

3Chaura Raquel niran: «Chauraga uywayné Bilhawan pufiuy. Paypa wamran captinpis
chay wamraga canga quiqué gueshyacushanomi. Chaynpami noga wamrayoj cashaj.»

4 Chayno nir warmin Raquelga Jacobta goycuran uywaynin Bilhata, paypis uywaycaj
warminna cananpaj. Chaura Jacobga Bilhawanpis cacuran. 5 Chaypita Bilha gueshy-
acuran Jacobpa churinta.

6 Chaura Raquel niran: «Wamraynaj cashpa Diosta ruwacushépitami fiafidlno wamrayoj
candta munasha» nir. Chaypitami chay wamrapa jutinta churaparan «Dan» nir.

7 Chaypita yapaypis Bilhacho Jacobpa wamran caran. 8 Chaura Raquel niran:
«Nafidwanmi pasaypa apénacushcd. Cananmi ichanga llalliycéna.» Chaypitami chay
wamrapa jutinta churaparan «Neftali» nir.

9 Leapapis wamran masga manana carannachu. Chaymi uywaynin Zilpata goycuran
runan Jacobta uyway caj warmin cananpaj. 10 Chaypita Zilpapis gueshyacuran Jacobpa
churinta. 11 Chaura Lea niran: «Nogapami surtillaga.» Chayno nirmi chay wamrapa
jutinta churaparan «Gad» nir.

12 Chaypitapis Zilpachdga yapayraj Jacobpa wamran caran. 13 Chaymi Leaga niran:
«jCanan nogaga fiyupa cushicuycéa! Llapan warmicunapis nogapéaga nenga «Cushishami
caycan> nir.» Chayno nirmi wamranpa jutinta churaparan «Aser» nir.

14 Chaypita juc junajcho rigu cosécha wichan Leapa mayur wamran Rubenga
chacrapa aywaran. Chaycho tarimuran «mandrdgora» nishan friitacunata.® Chay
fritatami mamanpaj aparan.

30:14 Chay wichan yarparan wawata mana tarej warmicuna mandrdgora jachapa wayuyninta micur wawata
tarinanpaj cashantami.

Chay friitata ricaycur Raquelga Leata niran: «Wamrayqui apapdmushushayqui man-
dragorata mafacushayqui juc ishcayta ari.»

15 Niptin Lea niran: «jGamga pitdshi canqui simberwinsa! Runéta guechurcamarpis
cananga munanquiraj wamra apapdmashan mandragoratapis guechumayta.»

Chayno niptin Raquelga niran: «Canan chacayga Jacob gamwan pufiuchun
wamrayquipa mandragoranpa ruquin.»

16 Chay tardi Jacob chacrapita cutimojta Leaga tariparcur niran: «Canan chacayga
nogawanmi pufiushun. Gamtaga mafiamasha wamrapa mandragoranpa ruquinmi.»

Chayno niptin Jacobga Leawan pufiuran. 17 Chaymi mafiacushanta Tayta Dios wiyaptin
Leaga yapay gueshyacuran ollgu wamrata. Chaywanga pichgana wamran caran.
18 Chaymi Lea niran: «Uywayné warmiwan rundta tiyachishépitami Diosga cay wamréta
pagutano gomasha» nir. Chayno nirmi chay wamranpa jutinta churaparan «Isacar» nir.

19 Leachdga wamran yapay caran. Chaura llapanga wamrancuna caran sojtana.
20 Leaga niran: «Tayta Diosmi cay wamrata regalamasha. Caywanga sojtanami
wamrdcuna. Chaypitami cananga rund nogatana mas cuyamanga.» Chayno nirmi chay
wamranpa jutinta churaparan «Zabul6n» nir.

21 Chaypita yapay Leapa wamran caranraj fiufiush. Chay caj wamranga caran warmi.
Chaypataga jutinta churaparan «Dina» nir.

22 Chaypitanaga Dios cuyaparan Raqueltapis. Chaymi mafiacushanta wiyar wawayoj
cananpaj allchacéchiran. 23 Rimir wamran captin Raquelga niran: «Tayta Diosga
manami munashachu pengaypaj wamraynajlla canéta. 24 TAYTA D10S munaycunman
yapaypis wamra cananta.» Chayno nirmi chay wamranpa jutinta churaparan «josé»
nir.

Jacob ricuyashan

25 Joséta Raquel gueshyacushanpitanaga Labanta Jacob niran: «Cananga marciman
cuticundpdna cachaycamay ari. 26 Wamrayquicunata goménayquipaj arupashcénami.
Cananga cachapaycamayna ari warmeécunata, wamrécunatapis. Gamga musyanquimi
imano arupashatapis.»

27 Chayno niptin Labdn niran: «Cayllachona tiyacushun ari. Maynami tantiyacushca
gam caycho captiqui TAYTA D10s bindisyunta gomashanta. 28 Gam nimay aycata génayta
munashayquitapis. Chauraga nimashayquitami pagashayqui.»

29 Chaura Jacob niran: «Gam musyaycanquimi imano gampaj arushétapis, uywayqui-
cunata michir imano ricashétapis. 30 Noga chayamupté wallcalla caycashanpita aypal-
lamanmi mirasha. Chayamushépita-pachami TAYTA D10s bindisyunta gosha-cashunqui.
Cananga quiquépa wamrdcunapdwan warmeécunapdna arushaj.»

31 Chayno niptin Labanga yapay niran: «¢Aycata pdganatataj munanqui?»

Chaura Jacob niran: «Ama imatapis pagamaychu. Yapay uyshayquicunata cabrayqui-
cunata michishaj noga cayno nipté auniménayqui captin. 32 Canan noga aywashaj
uyshayquicuna caycashan cajman. Chaycho raquishaj llapan shajshu uyshacu-
nata, muru-muru uyshacunata, yana uysha-mallwacunata, chayno llapan muru-
muru cabracunata, shuyucunatapis. @ Chaycunami cangapaj noga arupashdpita
pdgd. 33 Chaynodpami uywayquicuna ricaj shamur musyanquipaj mana suwa-
pashéta. Nogapa uywdcuna caycashanchodga uyshapis cabrapis cangapaj allgalla, muru-
murucunalla, yanalla. Chaycho yuraj tacurarga llapanpis canga noga gampata duyiiu-
tucuycashalldmi.»

34 Chaura Labanga niran: «Gam nishayquindga au allimi.»

35 Ichanga chay junajllami Labdn raquiran llapan muru-murucunatawan shuyu
chibucunata, chayno llapan china cabracunatapis muru-murutawan shuyucunata, ichi-
clla yurajniyoj caj uyshatapis, llapan yana uyshacunatapis. Nircur wamrancunaman

paytacuycuran. 36 Paytacuycunanpéga Jacob caycashanpita quimsa junaj aywayman
gaticurcur aywacuran.

Jacobga Labanpa uyshancunata jinalla michipaycaran. 37 Chaypita Jacobga muturan
llullu guerucunapa rdmancunata alamopata, almendropata, castafiopatawan. Nircur
garancunata sepracacharan yuraj riya-riya ricacdnanpaj. 3839 Nircur chay seprashan
guerucunatana churargdriran uywacuna yacuta upunan caj wichanman. Chaychomi
llapan uywacunaga charicoj. Chay seprasha guerucunapa fhaupancho charicuptinmi
mallwacunaga yurej muru-muru, shuyu, allga. 40 Chaura chaycunatami Jacobga
quiquinpéna raquiran. Waquin uywancunatapis gatipaj Labanpa muru-muru, shuyu
uyshancuna yawacur chay-niraj yurinanpaj. ChaynOpami Jacobpa uyshancunaga
miraran. 41 Wera uywacuna charicuptenga chay seprashan guerucunata churapaj
yacuta upunan cajman, charicushan 6ra seprasha guerucunata ricaptin chay culur
mallwa yurinanpaj. 42 Uyu uywacuna shamuptinnaga mana churajnachu seprashan
guerucunata. Chaynopami uyu caj uywacunaga miraj Labanpaj. Wera cajcunalla miraj
Jacobpéga. 43 Chayno ruraycéillarmi Jacobga ricuna ricacuran. Chaymi paypaga aypal-
lana caran uyshancuna, camélluncuna, blirruncunapis. Warmi ollgu uywaynincunapis
aypallana caran.

31

Labanpita Jacob gueshpishan

1 Chaypita Jacobga mayaran Labanpa wamrancuna cayno rimar purircaycashanta:
«Jacobga papédninchipa cajllatami llapantapis charaycan. Papénillanchipawanmi
ricuyashapis» nir. 2 Chayno Jacobpis musyaranna Labdn mana allina payta
ricaycashanta. Manana flaupata cashannénachu caran. 3 Chaymi Jacobtaga TAYTA
DI0S niran: «Cuticuy papéniqui tiyaycashanman. Chaychomi caycan famillyayquicuna.
Caypita aywacuptiqui nogami yanapdashayquipaj.»

4 Chaura Jacob gayachiran ishcan warmincunata Leatawan Raquelta uyshancu-
nawan jircacho tiyaycashan cajman. 5 Chayaptin niran: «Gamcunapa papéniquega
manami faupata ricamashannonachu ricaman. Chaypis papdnépa Diosninmi no-
gata yanapdmasha. 6 Gamcunapis musyaycanquimi papédniquita imano sirbishéatapis.

7 Chayno sirbiycaptépis payga engafiamashami. Arupashdépitapis achca cutimi par-
lashdndga mana cumlimashachu. Chayno ruraycdmaptinpis Diosmi alli ricamar
yanapdmasha. 8 Papéniqui «<pdgashayqui muru uywacuna yurejtami> niptenga llapan
uyshacunapis wachasha murullata. <Shuyucunawan pagashayqui> nimaptenga llapanpa
wawan caran shuyulla. 9 Chayn6pami Tayta Diosga camacéchisha papaniquipa uywan-
cuna nogapana cananpaj.

10 Juc junaj uywacuna charicuycashan wichan suyfiuynécho ricara llapan jaroj caj
chibucuna shuyu, muru, shajshu caycajta. 11 Chay suyfiuynéchdomi Diospa anjilnin jutépa
gayamaran. Chaura nogaga nird: Imallaraj> nir. 12 Chayno niptémi Diospa anjilnin
nimaran: «Sumaj ricay. Llapan orgucuna china cajcunata jaroj cdga caycan shuyulla,
murulla, shajshulla. Nogaga musyaycamiimano Labdn fiacachishushayquitapis. 13 Nogami
cayca Bet-elcho rumita jawiycur asétita wiflapashayqui cajcho yuripaj Dios. Chaychomi
aunimarayqui.” Cananga caypita aywacuy. Yurishayqui partiman cuticuy> nir.»

14 Chayno niptin Raquelwan Leaga niran: «Papdnéga nogacunata manami ima
erensyatapis gomanganachu. 15 Imatapis goycaméinanpa ruquenga japatanGnami
ricaycamanpis. Nogacunawan majachacdnayquipaj pagashayqu1tapls qu1qu111anm1
ushasha. 16 Cananga Tayta Dios papédnéta guechushan ima-aycanpis caycan
noganchipawan wamranchicunapami. Chaymi cananga llapantapis ruray Tayta Dios
nishushayquino.»

* 31:13 Gén. 28.18-22

17-18 Jacob camaricuran papénin Isaac tiyaycashan Canaanman cuticunanpaj.
Wamrancunatawan warmincunata muntachiran cameéllucunaman. Quiquinpa
cajtaga llapanninta apacuran. Padan-aramcho arupacur ginashan cajtaga llapan
uywancunata gaticurcur aywacuran. 19 Chay 6ra Labanga millwa rutoj juc-laman
aywacusha caran. Chaycamami Raquelga papéninpa wasi iduluncunata suwapaycuran.
20 Chaynomi Jacobga Aram runa Labanta engafiaycuran aywacunanpaj mana willapar.
21 1 Japanninta apacurcur gueshpir aywacuran. Chayno aywacur Eufrates mayutapis
ratu chimpariran. Aywaycéllar chayariran Galaad parti jircacunamanpis.

Jacobta Labdn gatir aywashan

22 Jacob aywacushanpita quimsa junajtaraj Labanga mayaran. 23 Chaymi Labanga
castancunawan Jacobta gatir aywaran. Chayno aywashpan ganchis junajtaraj tari-
paran Galaad particho caycaj jircacunacho caycajta. 24 Taripanan chacay suyfiuynincho
Labanta Tayta Dios niran: «jacobtaga ama fiyu shimiquipa imatapis ninquichu.»

25 Labanga Jacobta tariparan Galaadcho caycaj jircacho pachacusha caycajta.
Labanpis llapan castancunawan pachacuran Galaadcho caycaj jircacunaman.
26 Chaycho tincurcurmi Labanga Jacobta niran: «/Imatataj rurashcanqui? ¢Imanirtaj
engafiamashcanqui?  jWamrdcunata pushacamushcanqui guérracho binsiycur présu
apacojno! 27 ;Imanirtaj mana willamayllapa gueshpir shacamushcanqui? ¢Nogaga
imataj cashcd mana willaménayquipdga? Shacamunayquipaj willamaptiquega
despachamdman caran tamburninpawan arpanpawanmi. 28 Manami willamash-
canquichu wamrécunatawan willcdcunata aywacamunanpaj muchaycunalldpapis.
ijCanan rurashayquega upa rurashannomi! 29 Noga munarga munashdtami
gamcunata ruraréman. Ichanga canan chacaymi papéniquipa Diosnin nimasha:
Jacobtaga ama fiyu shimiquipa imatapis ninquichw nir. 30 Papéniquipa wasinman
cuticuyta munashpayquimi shacamushcanquipis. Ichanga ¢imanirtaj diosnécunata
suwapdmashcanqui?»

31 Chayno niptin Jacobga niran: «Gamta manchacushpimi yarpard wamrayquicunata
guechumadnayquita. 32 Mayganpis caycho caycajcuna diosniquita chararaycajta taripap-
tiquega wafiuchun. Imayquitapis gampa cajtaga ashicuy. Tarerga cutichicuy. Caycho
caycaj castanchicunami testigu caycan.»

Jacobga mana musyaranchu papéaninpa iduluncunata Raquel suwamushanta.

33 Labanga iduluncunata ashej yaycuran Jacobpa toldunman, chaypita Leapaman,
chayno Jacobpa ishcay uyway warmincunapamanpis. Iduluncunataga mayganpachopis
mana tariranchu. Leapa toldunpita llojshirir yaycuran Raquelpa cajmanna. 34 Payga
Idulucunata charircur pacariycuran caméllucunapa carunancuna rurinman. Nircur
jananman jamacuycuran. Labanga chay toldu rurita auchiypa auchir intéruta ashiran.
Ichanga mana tariranchu.

35 Chaura Raquel niran: «Papd ama rabyacuychu gampa fiaupayquicho mana jatar-
icupté. Cananga quilla gueshydwanmi gueshyaycéa» nir.

Iduluncunata intérupa ashirpis Labanga mana tariranchu. 36 Chayno mana tariptinmi
Jacobga rabyacuran. Chaymi Labanta cayno niran: «;Ima mana allitataj rurashca?
¢Imataj nogapa jucha chay-jinanpa gatiménayquipdga? 37 Ima-aycatapis ashishcanquimi.
¢Imayquitataj tarishcanqui gampa cajtaga? Tarisha cashpayquega ma cayman churay
castanchicuna ricananpaj. Chaura paycunami niméshun mayganchicho jucha cashan-
tapis. 3% Gamtaga ishcay chunca (20) watami arupashcéipis uywayquicunata ricar.
Chaycho manami ni jucnayllapis shullushachu uyshayquicuna ni cabrayquicunapis.



GENESIS 31:39 43 GENESIS 32:2

Chayno manami ni jucnayllatapis gampa uyshayquitaga micushcéchu. 39Jirca animal-
cuna wafluchiptin manami imaypis gammanga apapamushcachu. Llapan chay pishejcu-
natapls gamtaga ruquintami cutichishca. Uywacunata chacaypa ujunajpa suwa apapt-
inpis llapantami ruquinta mafiamashcanqui. 49 Gampa uywayquita michir ricashpa
junajpaga fiyupa acaycho goyarid. Chacaypana caurushapis fiacashci. Oraga manami
pufiojpischu cd. Pufiunaypis maypashi aywacoj. 41 Chayndmi gampa munayniquicho
goyashca ishcay chunca (20) wata. Chunca chuscu (14) watami arupashca ishcan
wamrayquicunapaj. Uywacunata gomdnayquipdnami arupashcd sojta wata. Achca
cutimi parlashanchin6ga mana cumlimashcanquichu. 42 Abrahamwan papéné Isaac
rispitashan Dios mana yanapdmaptenga capaschari gamga chayamushatano jinayllat-
apis gargaramanquiman caran. Ichanga Diosmi ricasha imano fiacashétapis, imano
arushatapis. Chayndpami ganyan chacaypis Diosga pifiacusha-cashunqui.»

Labanwan Jacob contrdtuta rurashan

43 Chayno niptin Labanga Jacobta niran: «Cay warmicunaga nogapa wamracunami.
Cay wamracunaga nogapa willcdcunami. Llapan uywacunapis nogapa uywdacunapa
wawallanmi caycan. Llapan caycho ricashayquega nogallapami. Canan nogaga
(imandshdtaj ari wamrdcunata paycunapa wamrancunatapis? 44 Chaymi cananga
gamwan noga contratuta rurashun. Chay contratutaga ishcanchimi cumlishun.»

45 Chayno niptinmi Jacobga chaycho caycaj wanca rumita ichichiran sefialpaj.
46 Nircur castancunata niran: «jRumicunata shuntamuy!» nir.

Chayno niptin llapan shuntapdcamuran juc gotuy rumita. Rumita gotushan
RaupanchOna llapan micupécuran. 47 Chay partipa jutinta Labanga quiquinpa rimayn-
incho churaparan Jegar Sahaduta nir. Jacobna quiquinpa rimaynincho churaparan
Galaad nir.

48 Chaymi Labanga niran: «Canan contritu rurashanchita yarpéananchipami canga cay
gotuy rumiga.»

Chaypitami chay partipa jutin caran Galaad. 49 Jucaj jutinna caran Mizpa. Chayndga
jutita churaparan Laban cayno nishanpitami: «Cananpita gampis nogapis manana
ricanacuptinchéga TAYTA DIOSLLAMI ricaméashun imano goyéacushapis. 0 Wamrécunata
magaptiqui u paycuna warmiqui caycaptin jucwan majachacaptiquipis, mana pi ric-
ashuptiquipis Diosllanami ricashunquipaj.»

51 Mastapis Labanga Jacobta niran: «Caychomi rumi goturaycan. Ichichishd wancapis
caycan. 52 Chaycunami sefial canga gampis ni nogapis mana péasapanacunanchipaj,
imatapis mana ruranacunanchipaj. 53 Chachayqui Abrahampa Diosnin nogapa chacha
Nacorpa Diosninmi ishcanchitapis ricaméshun imano cashapis.»

Chayno niptin Jacobpis papénin Isaac adurashan Tayta Diospa jutincho juraran chay
parlashancunata cumlinanpaj.

54 Chaypita Jacobga Tayta Diospaj uywata pishtaran. Nircur chaycho micunanpaj
llapan castancunata gayaran. Iwal llapan micucarcérirna chay jircallacho wararan.

55 Chaypita warannin tuta Labanga llapan willcancunatawan wamrancunata mucha-
ran. Nircur bindisyunta goran paycuna alli goydnanpaj. Llapanta chayno rurarcur
Labanga marcanman cuticuran.

32

Esatiman Jacob cachacushan
1 Chaypita aywacuycashancho Jacobga Tayta Diospa anjilnincunawan tincuran.
2Chaura Jacob almirasha niran: «jCaychdga Diospa sulddruncunami pachacaraycan!» nir.
Chayno nirmi chay partipa jutinta churaparan Mahanaim nir.

3 Jacobga uywaynincunata cacharan Seircho caycaj Edom partiman. Cachacuran
wauguin aywaycashanta Esaiita willananpaj. 4 Manaraj cacharmi yachachiran cayno
ninanpaj: «Tayta Esau, sirbishojniqui Jacobmi cachamasha pdsaj watacunacho tiyun
Labanpa wasincho goyashanta willandpaj. 5> Cananga paypapis caycanmi wécacuna,
birrucuna, uyshacuna. Chayno canmi uywaynin runacunapis warmipis ollgupis.
Chayno nirmi cachamasha allipa tincur cuyapédnayquipaj» nir.

6 Cachashan runacunaga Esaiita willashanpita cutiycamur Jacobta willaran: «Wau-
guiqui Esatita willaj maynami aywashcécuna. Cananga quiquinmi aywaycdmun gamwan
tincunanpaj chuscu pachac (400) runata pushacurcur.»

7 Chayno cachancuna willaycuptin Jacobga fiyupa manchacdcuran. Pasaypa
yarpachacuyman churacaran. Chaymi paywan caycaj runacunata, uywancunatapis
ishcay ropaman raquiran. 8 Jacobga caynomi yarparan: «Esau aypalla runacunawan
shamushpan jucaj ropata wafiuycachiptinpis jucaj ropallapis gueshpengami» nishpan.

9 Chayno rurariycur Tayta Diosta mafiacuran: «Chachd Abraham rispitashan, papéiné
Isaac rispitashan Tayta Dios, gammi nimarayqui castdcuna caycashan partiman cu-
timundpaj. Chayndpis nimarayqui yanapamanayquipdmi. 10 Cayno cuyapdmanayquipaj,
cayno alli ricamdnayquipaj nogaga manamiimatapis rurashcachu. Cay Jordan mayutaga
bastunné aptashallami pdsard. Cananga charashécunata ishcay ropamanrdmi raquishca.
11 Waugué Esatipita salbaycamay ari. Aypalla runacunawan yaycaycamur warmicu-
natapis wamrantinta wafiuchinanpitami manchaco. 12 Gamga nimarayqui noga alli
goyandpami, nogapita mirajcuna lamar cantuncho agushno mirananpami, aypalla
captin mana pipis yupayta atipananyaj cananpami» nir.*

13 Diosta mafiacushan chacayga Jacob chayllacho pufiuran. Chaypitana uywancunata
acraran wauguin Esatlita goycunanpaj. 14 Acraran china cabrata ishcay pachacta
(200), chibutana ishcay chuncata (20), china uyshata ishcay pachacta (200), carnitana
ishcay chuncata (20), 15 quimsa chunca (30) camélluta wawantinta, china wéacacunata
chuscu chuncata (40), chunca tOrucunata, china biirrucunata ishcay chuncata (20), orgu
biirrucunatana chuncata. 16 Chayno raquircur cada casta uywacunata shuyni-cama
gatichiran. Uywaynincunataga cayno niran: «Gamcunaga caru-caru haupdta aywanqui
raquipashd uywacunata shuyni-cama gaticarcérir.» 17 Naupata gatichishan cajta cayno
yachachiran: «Waugué Esatliga tincuptiqui capas tapushunqui: «Pitaj gampa patrun-
niqui? ¢Maypataj gam aywaycanqui? ¢Pipataj cay uywacuna?> nir. 18 Chayno nishup-
tiqui gam cayno ninqui: <Gampdmi tayta Esau. Sirbishojniqui Jacobmi gatiycachiman.
Quiquenga chayrdami aywaycdmuns nir.»

19 Llapan uywa gatejcunatapis yachachiran chaynolla ninanpami. 20 Sumaj willa-
paran: «Llapaniquipis Esaiwan tincorga caynolla ninqui: <Jacobga chayrami aywaycamun»
nir.»

Jacobga yarparan cayno: «Naupidta paypaj uywacunata gatichiptéga rabyasha cay-
cashanpitapis allchacangami. Chaura nogaga tincurcushaj rabyashanpita allchacash-
wannami. Chauraga alli shiminpanami tincurcupté chasquimanga» nir. 21 Chaynomi
Esalita goycunanpaj caj uywacunataga faupanta gatichiran. Llapanta chayno gargu-
pariycur quiquin Jacobga pachacaraycashan cajcho quédacuran.

Anjilwan Jacob pillyashan

22 Chaypita chay chacayJacobga ishcan warmincunata, ishcan uyway warmincunata,
chunca juc wamrancunatapis chimpachiran Jaboc mayuta pédsana baddupa. 23 Llapan
ima-aycantapis pdsachiran. 24 Nircorga quiquillanna quédacuran. Chay chacaymi juc
runa Jacobwan warayta pillyaran. 25 Jacobtaga imandpapis manami binsiranchu.

* 32:12 Gén. 22.17

Chaymi Jacobta yataycuran cheglla tincoj moguncho. Chaura chay runawan charina-
cusha caycaptillan mogonga saltacicuran. 26 Chaymi chay runaga Jacobta niran: «Pacha
waraycannami. Cacharimay» nir.

Niptin Jacobga niran: «Bindisyunta manaraj gomaptiquega manami cachar-
ishayquichu» nir.

27 Chaura chay runaga Jacobta tapuran: «;Imataj jutiqui?» nir.

Paynami niran: «Nogapa jutéga Jacobmi.»

28 Chay runanami niran: «Cananpitaga manami Jacobnachu jutiqui canga. Jutiquega
canga Israel. Chayno jutiqui canga Dioswanpis, runacunawanpis pillyar llapanta
binsishayquipitami» nir.*

29 Chaypita Jacobpis tapuran: «Cananga gamna willamay. ¢Imataj jutiqui?» nir.

Chaura Jacobta niran: «;Imapdtaj jutéta musyayta munanqui?» nir.

Chaypita chay runaga jinallancho Jacobta bindisyunta goran. 30 Jacobga niran:
«Dioswanmi ricanacushci. Ichanga manami wafiushcdchu» nir. Chaymi chay partita
jutichaparan Peniel™ nir.

31 Penielpita Jacob aywacuycaptin inti ratarcamuranna. Cheglla tincoj moguncho
anjil yataycusha captinmi wegruyllapa aywaycaran. 32 Chayno Jacobta encuentru
moguncho yatashanpitami Israelpita mirajcunaga uywata pishtar canancamapis mana
micunchu uywapa chegllancho tincoj ancu ancunta.

33

Jacob wauguin Esaiiwan tincushan

1 Chuscu pachac runacunawan Esai awaycdmojta ricdrir Jacobga wamrancunata
raquiran waquin Leawan aywananpaj, waquin Raquelwan aywananpaj, waquinna uy-
way warmincunawan aywananpaj. 2 Naupa puntaman churaran uywaycaj warmincu-
nata wamrancunatawan-cama, chaypitana Leata llapan wamrancunatawan, ushanan-
manna Raquelta wamran Josétawan. 3 Nircur quiquin Jacobga faupa-puntata ay-
waran. Esaliwan tincunanyaj aywaran urcunpis pampaman topananyaj ganchis cuti
gongurpacur-gongurpacur. 4 Chayno aywaycajta ricarir wauguin Esatiga cOrriran tin-
cunanpaj. Chayaycur macallacurcur mucharan. Nircur ishcan wagaran. > Esatiga ric-
chacurishancho riciriran warmicunatawan wamracunata. Chaura tapuran: «Caycunaga
{picunataj?» nir.

Tapuptin Jacob niran: «Tayta Dios tarichimashan wamrécunami callan tayta.»

6 Chaura uywaycaj warmincunapis wamrancunawan Esalipa flaupanman witimur
gongurpacushpan umpuran urcunpis pampaman tOpanancama. ’ Leapis wamrancu-

nawan witimur chaynoélla umpuran. Ushanantana Raquel wamran Joséwan witimur
umpuran.

8 Esaliga tapuran: «¢Imapdtaj ropa-rOpa uywayquicunataga gatiycachinqui?»

Chaura Jacob niran: «Chaycunaga nogawan alli canayquipaj goycundpami tayta.»

9 Chayno niptin Esau niran: «Nogataga ama gomaychu ari. Nogapapis caycéllanmi
tincullaga. Quiquiquipa cdga gampaj cacuchun.»

10 Chayno niptin Jacobga yapay niran: «Goycushdtaga chasquimay ari nogawan
rasunpa alli caycashayquita musyandpaj., Gamwanga alliwanmi tincushcanchipis.
Chaymi gamwan tincuycorga quiquin Diosta ricaycushanoéraj fiyupa cushisha cayca.
11 Gampaj apamushdtaga chasquimay ari. Tayta Dios yanapdmaptinmi ricuyashca.
Chaymi ima-aycdpis aypalla caycan.»

Jacob yaparir-yaparir ruwaptin Esatiga chasquiran. 12 Chasquircur Jacobta niran:
«Caypita juclla aywacushun. Noga aywashaj gamcunapa faupayquitami.»

32:28 Gén. 35.10 * 32:30 Peniel ninanga Diospa cdran ninanmi.

13 Chaura Jacob niran: «Tayta, gam ricaycanquimi wamracuna pishillaraj cay-
cajta. Uywacunapis iti mallwayojmi caycan. Chayachiypa ]uc junajlla gatishaga
uticayllawan llapan uyshdcunapis wafiunmanmi. 14 Gamga mijur faupacuy tayta. No-
gaga uywdcuna shamushan-tupu pasinsallami shamushaj. Wamréacunapis chaynolla
shamonga. Chaynollami chayamushaj tiyaycashayqui Seircho yapay tincunanchipaj.»

15 Chayno niptin Esalipis niran: «Chauraga pushamushd runacunata waquinta
cachapashayqui yanapashunayquipaj.»

Chaura Jacobga Esalta niran: «;Imapdnataj cachapamanqui tayta? Nogaga gamwan
cushishawan tincuycur cushishami cayca.»

16 Chaypita Esatliga chay junajlla Seirman cuticuran. 17 Jacobnami aywacuran Su-
cot partiman. ChaychoOna wasita ruraran. Ramddacunatapis ruraran uywancunapaj.
Chaypitami chay partipa jutinta churaparan Sucot nir.

18Jacobga Padan-arampita shacamur Canadn partiman allilla chayamuran. Shequem
siuda caycashan chimpanman chayaycur chaychona tiyaran. 19 Tiyacaycérishan partita
Jacobga Hamorpa wamrancunapita rantiran pachac (100) guellaycho. Hamorpa jucaj
wamranpa jutin caran Shequem.® 20 Chaychona altarta pergaran. Chay altarpa jutinta
churaparan El-Elohe-Israel nir.

34

Dinata charipacushan

1Jacobpa warmin Leacho caj wamran Dinaga aywaran chay particho tiyaj jipash-
masincunata rajaj. 2 Chayman aywajta ricaran Hev runa Hamorpa wamran Shequem
jutiyoj. Chay partich6ga Hamormi caran mandaj. Shequemga Dinata firsapita chari-
pacur pengayman churaran. 3 Chaypitami Shequemga Dinata fiyupa cuyacurcuran.
Chaymi payta Dina cuyananpaj alli parlapar ruwaran. 4 Chaypita Shequemga papanin
Hamorta cayno niran: «Chay jipashta ashipdmay warmépaj» nir.

>Jacobga musyaranna wamran Dinata Shequem charipacushanta. Uywancunawan
istansacho wamrancuna captin ]acobga updllalla cacuran wamrancuna cutimunan-
cama. 8 Chaycamami Shequempa papédnenga aywaran Jacobwan parla;j.

7Jacobpa wamrancunaga pafiinta charipacushanta musyaran istansapita cutimur-
raj. Musyaycur fiyupa rabyaran. Israel casta runacunapédga chayno charipacushan
fiyupa pengay caran. Paycunapdga mana nunca rurana caran.

8 Chaymi Hamorga paycunawanpis parlar cayno niran: «Wamrd Shequemmi pafiiquita
fiyupa cuyacurcusha. Chaymi gamcunata ruwa pafiiquiwan wamra majachacéananpaj.
9 Chaynopami gamcunapis canquipaj nogacunapa famillydna. Chauraga gamcuna
castanami nogacunapa warmi wamrawan majachacanga. Nogacuna castanami gam-
cunapa warmi wamrayquicunawan majachacanga. 10 Chayn6pami gamcunaga caycho
tiyacunqui. Cay nasyunchoga maychopis munashayquicho tiyacuy. Munashayquitaga
ranticuy. Chacratapis munashayquicho rantiy.»

11 Shequemnami Dinapa papénintawan turincunata ruwaran: «Mashayqui candpaj
aunimay ari. Aunimaptiquega imatapis munashayquitami goycushayqui. 12 Manami
imapis gocamanchu custumri cashanpita mas achcata goycuptépis. Ichanga jipashwan
casarandpaj aunimay ari.»

13 Pafiin Dinata charipacushapitami Jacobpa wamrancunaga llullaparan
Hamortawan wamran Shequemta. 14 Chaymi cayno niran: «Nogacunapdga fiyupa
pengaymi pafiéta seflalaconi runawan majachay. 15 Gamcuna cayno ruranayqui
captinmi ichanga aunishayqui: Llapayqui ollgu cajcunaga sefialacuy nogacunano
canayquipaj. 16 Chaymi ichanga gamcunapa ollgu wamrayquicunata warmi

* 33:19 Jos. 24.32; Juan 4.5

wamrdcunawan Inajachashunpaj. Chaynoélla nogacunapa ollgu wamracunatapis
warmi wamrayquicunawan majachashun. Chaymi ichanga tiyashaj gamcunapa
marcayquicho. Chayndpamillapanchipis cashun juc marcanollana. 17 Nogacuna nishéno
mana sefialacuptiquega paféta pushacarcérir aywacushami.»

18 Chayno Jacobpa wamrancuna nishanga alli caran Hamorpédpis wamranpépis.
19 Chaypita manapis aycéllatana Shequemga Dinata fiyupa cuyashpan sefialacuran. She-
quemga papaninpa castancho caran llapanpita mas rispitadu. 20 Chaymi papanin Hamor-
wan aywaran siuddman yaycuna puncuman. Chay puncuchtmi imata rurananpaj
cashantapis runacuna willanacoj. Chaych6mi runacunata cayno willaparan: 21 «Jacobpa
wamrancunaga amistdninchimi. Paycunapis cay nasyunninchicho tiyacuchun. Ni-
gusyucunata arucuchun. Paycuna caycho tiyananpaj jamaj jircacunapis chacracunapis
aypallami caycan. Noganchipa ollgu wamranchicunata paycunapa warmi wamran-
cunawan majachashwanmi. Paycunapis ollgu wamrancunata noganchipa warmi
wamranchicunawan majachanmanmi 22 juc castanélla cananchipaj. Paycuna ichanga
munan llapanchi ollgu cajcuna paycunano sefialacusha cananchita. 23 Paycuna nishanta
rurashun ari. Nishanno rurasha paycunaga caychomi tiyaconga. Chauraga paycunapa
llapan ima-aycanpis uywancunapis noganchipanami canga.»

24 Sjudd puncucho shuntacaj runacunaga auniran Hamorwan Shequem nishanta.
Chaymi llapan ollgu cajcunaga sefialacuran.

25 Chayno sefialacushanpita quimsa junajta Dinapa turincuna Simeonwan Levi sablin-
wan siuddman aywaran. Chay 6ra runacunaga sefialacushanpita jinallaraj gueshyarcay-
caran. Chaymi balurninpis mana caranchu. Chayno caycajtami Dinapa turincunaga
sabliwan llapanta wafiuycérachiran. 26 Chayndmi Hamortapis wamran Shequemtawan
sabliwan wafuycachiran. Paycunata wafiuycdrachir pafiin Dinatapis Shequempa wasin-
cho caycajta pushacurcur aywacuran. 27 Chay siudd runacuna wafusha caycaptinna
Jacobpa waquin caj wamrancunapis chayaran. Pafiinta charipacushanpita rabyasha
cayllawanmi wafiusha caycajpa llapan ima-aycantapis apacuran. 28 Siuddcho marca-
cunacho cajtapis apacuran uyshancunata, wicancunata, blirruncunata. 29 Wasicunacho
ima-aycan cajtapis apacuran. Warmicunatawan wamrancunatapis présu apacuran.

30Chaura Jacobga Simeontawan Levita niran: «Canan gamcunaga fiyupa chiquinacuy-
manmigaycamashcanqui. Cananga cay Canaancho tiyajrunacunawan Ferez runacuna
fiyupami chiquimanga. Nogapaga wallcallami caycan pillyapaj caj runacuna. Chaymi
paycuna shuntacaycur shamorga wafiuchimdshun llapan castanchitawan.»

31 Chayno niptin paycuna niran: «¢Chaura, nogacunapa pafiétaga Shequemga jinachi
ruraconga mafigsa warmitano?»

35

Bet-elcho Jacobta Dios bindisyunta goshan

1 Chaypitana Jacobta Tayta Dios niran: «Ima-aycayquitapis apacurcur aywacuy Bet-
elcho tiyanayquipaj. Wauguiqui Esatlipita gueshpir aywacuycaptiqui nogami chaycho
yuripard. Chaychomi nogapaj juc altarta perganqui.»™

2 Chaura Jacobga wamrancunata paywan tiyaycaj runacunatapis niran: «Gamcunaga
charaycashayqui diosniquicunata llapanta jitariy. Nircur purificacushpayqui bafiacuy.
ROpayquicunatapis rucacuy. 3 Bet-elmannami aywacunchi. Chaychomi altarta ruraj aywé
nogata yanapamaj Diospaj. Paymiimapitapis salbamaran. Noga fiyupa fiacar puriptépis,
maypa aywaptépis paymi yanapamaran.»

4 Chayno niptin llapan runacunawan castancunaga Jacobta goycdriran charashan
diosnincunata, rinrincho jatirashan aréticunatapis. Jacobnami llapanta chaycunataga

* 35:1 Gén, 28.11-17

pampaycuran Shequem siudédpa sercancho encina y6rapa chaquinman. 5 Chaypita pay-
cuna llojshicuptin chay partipa tiyaj runacunataga Tayta Dios fiyupa manchacéchiran.
Chaynopami chay runacunaga Jacobpa wamrancunata mana gatiparanchu.

6 Jacobwan aywacdga llapanmi Canaancho caycaj Luzman chayaran. Chay siudépa
jucaj jutin caran Bet-el. 7 Chaycho juc altarta pergaran. Nircur jutichaparan El-Betel
nishpan. Chayno jutinta churaparan wauguinpita gueshpir aywacuycaptin Tayta Dios
yuripashanpitami.

8 Chay wichanmi Rebecata mamanno uywaj warmi Débora wafiuran. Wafiuptin
pampaycdriran encina yorapa chaquinman. Chayga caran Bet-elpa sercan. Pampashan
partipa jutinta Jacobga churaparan Alon-bacut nir.

9 Naupata Padan-arampita Jacob cutiycdmuptin yuriparcur Diosga bindisyunta goran
10 cayno nishpan:

«Gampaga jutiqui Jacobmi.

Cananpitaga manami Jacobnachu jutiqui canga.

Cananpitaga jutiqui canga Israelnami.»*

Chayno nirmi Israel nir jutinta rucachiparan. 11 Mastapis Tayta Dios cayno niran:
«Nogaga munayniyoj Diosmi ca.

Gampitaga aypallaman mirachun.

Gampita mirajcunaga cangapaj jatun nasyun cananpami.

Chaynopis achca nasyunpaj aypajmi cangapaj.

Gampita mirajcuna waquenga cangapaj raycunami.

12 Cananga gamtami goycushayqui Abrahamtawan Isaacta goycusha partitapis.
Gam wafluptiquinaga gampita mirajcunatanami goycushépaj.»™

13 Chayno Jacobwan parlarcur Diosga aywacuran. 14 Chaura Jacobga Dioswan par-
lashan cajman juc wanca rumita ichichiran. Jawircorga chay wanca jananman binuta
asétita wifiaparan Tayta Diosta rispitashpan. 15 Chaycho Tayta Dios parlapashanpitami
jutichaparan Bet-el nishpan.®

Raquel wariushan

16 Bet-elcho tiyaycashanpita aywacurcaycaran. Manaraj Efrata nishanman
chayaptin Raquelta nanay chariran. Fiyupa facashpan fasiga mana gueshyacuranchu.

17 Fiyupa facaycaptin partéra niran: «Ama llaquicuychu. Cay wamrayquipis ollgumi
yurisha.»

18 Chaymi Raquelga pasaypa wafiuycashanchtna niran: «Benoni jutin canga» nir.
Jacobmi ichanga «Benjamin» nir jutichaparan.

19 Raquelga chaynomi wafiuran. Chaura Efrata marcaman néni aywajpa fiaupanman
pampaycdriran. Chay marcapami cananga jutin Belén. 20 Chaura Jacobga Raquelta pam-
pashan jananman wancata ichichiran. Chay wancami canancamapis musyachimanchi
Raquel chaycho pamparaycashanta.

21 Raquelta pampashan cajpita aywacur Israelga toldunta ichichiran Edar torripa
wash'ganman. 22 Chaycho tiyaycaptin wamran Rubenga papéninpa uywaycaj warmin
Bilhawan pufiucuycuran. Chayta mayaycur papdnenga fiyupa rabyaran.

Jacobpa wamrancuna

(1Cron. 2.1-2) _
Jacobpa ollgu wamrancuna caran chunca ishcay:.

23 Leacho cajcuna caran Rubén mayur, chaypita Simeodn, Levi, Jud4, Isacar, Zabulon.
24 Raquelcho caj caran José, Benjamin.
25 Raquelpa uywaynin Bilhacho cajna caran Dan, Neftali.

26 Leapa uywaynin Zilpacho cajna caran Gad, Aser.
Chay wamrancunaga llapanpis caran Padan-aramcho yurejlla.

Isaac wariushan _ ) .
27Tacobga aywaran Mamre partiman papénin Isaacta rajaj. Mamrega caycaran Arba

siuda faupancho. Arbapami jucaj jutin caran Hebron. Chaychomi Abrahampis unayga
tiyaran.* 28 Pachac pusaj chuncan (180) watayoj caycashancho Isaacga wafiuran.
29 Wafiucorga flaupa wafioj castancunawan tincojna aywacuran. Wafiucuptin wamran-
cuna Esatiwan Jacob pamparan.

36

Esatipita mirajcuna
(1Cron. 1.34-54)

1 Caychomi isquirbiraycaran Esatlipita mirajcunapa willapan. Esatiipaga jucaj jutin
caran Edom.

2 Esaliga majachacaran Cananea warmicunawan:* Elon jutiyoj Het runapa wamran
Adawan; Heb runa Andpa wamran Aholibamawan. Payga caran Zibeonpa willcan.
3 Ismaelpa wamran Basematwanpis majachacaran. Basematga caran Nebaiotpa
pafiin.*

4 Esalipa warmin Adacho cdga wamran caran Elifaz. Basematcho cajna caran Reuel.
5> Aholibamacho cajna caran Jeus, Jaalam, Coré. Paycunaga Canaan particho Esau
tiyaycaptillanna yuriran.

6 Wauguin Jacobpa faupancho tiyaycashanpita witicur Esaliga aywacuran llapan
warmincunata, wamrancunata, paywan tiyaj runacunatapis pushacurcur. Canaancho
tiyar tarishan cajtaga llapanta apacuran. 7 Wauguinwan ishcan chay pachallachdga
manana tiyayta puydirannachu. Ishcanpa ima-aycanpis aypallana caran. Paycuna
tiyashan cajcho manana guewapis ayparannachu uywancuna micunanpaj. 8 Chaynopa
Edom jutiyoj Esau castacunaga llapan aywacuran Seir particho caycaj jircacunaman.

9Esatiga Edom runacunapa unay awilunmi. Edom runacunaga tiyaran Seir particho
caycaj jircacunachomi.

10 Esatipa warmin Adacho yuriran Elifaz. Warmin Basematch6nami yuriran Reuel.

11 Elifazpa wamrancunanami caran: Temdan, Omar, Zefo, Gatam, Cenaz. 12 Elifazpa
uywaycaj warmin Timnachopis Amalec jutiyoj wamran caran. Chaycunaga llapanpis
caran Esatipa jucaj warmin Adapita mirajcunalla.

13 Reuelpa wamrancuna caran: Nahat, Zera, Sama, Miza. Paycunapis caran Esatipa
jucaj warmin Basematpita mirajcuna.

14 Esatlipa warmin Aholibamacho caj wamrancuna caran cayno: Jeus, Jaalam, Coré.
Aholibamaga caran Anapa wamran, Zibeonpa willcan.

15 Esatlipa guechpa wamran Elifazpa wamrancunapis mandaj caran.

Paycuna caran Temdan, Omar, Zefo, Cenaz, 16 Coré, Gatam, Amalec. Chay man-
dajcunaga llapanpis caran Elifazpa wamrancunami. Paycuna mandaj caran Edom
nasyunchomi. Paycunaga caran Esalipawan warmin Adapa willcanmi.

17 Esalipa wamran Reuelpa wamrancunapis mandaj caran. Paycuna caran Nahat,
Zera, Sama, Miza. Chay mandajcunaga llapanpis caran Esalipawan warmin Basematpa

willcanmi.
18 Esatipa jucaj warmin Aholibamapa wamrancunami mandaj caran. Paycuna caran

Jeus, Jaalam, Coré. Aholibamaga Ana jutiyoj runapa wamranmi caran.
19 Chay mandajcunaga llapanpis caran Esau castami. Paycunapita mirajcunami
Edom runacuna caycan.

20-21 Edom partiman Esad manaraj chayaptin chaycho tiyaran Hor runacunami.
Paycunaga miraran Seir jutiyoj runapitami. Seirpa wamrancunami caran Lotdn,

Sobal, Zibedn, And, DisOn, Ezer, Disan. Paycunami caran Hor runacunapa mandajnin-
cuna.
22 Seirpa wamran Lotanpa wamrancunanami caran Horiwan Hemam. Chaynomi

Lotanpa pafiin caran Timna.

23 Sobalpa wamrancunami caran Alvan, Manahat, Ebal, Sefo, Onam.

24 Zibeonpa wamrancunami caran Ajawan And. Taytan Zibeonpa biirruncunata
michiycashanchdmi Ana tariran pucyuta chaqui jircacho.

25 Andpa wamrancuna caran warmi ollgu. Ollgu cajpa jutin caran Dis6n, warmi
cajpana Aholibama.

26 Disonpa wamrancunanami caran Hemdan, Esbdn, Itrdn, Queran.

27Ezerpa wamrancunami caran Bilhdn, Zaavan, Acdn.

28 Disanpa wamrancunanami caran Uzwan Ardn.

29 Hor runacunapa mandajnincuna caran Lotan, Sobal, Zibedn, And, 30 Disén, Ezer,
Disan. Chayrunacunaga cada-inun mandaj caran Hor casta runacunacho. Cada castapa
jutenga mandajninpa jutin cashannomi caran. Chay castacunami shuyni-shuyni Seir
particho tiyaran.

Edom nasyuncho raycuna cashan
31 Israel nasyuncho ray manaraj captinmi Edom nasyunchéga raycuna caran.
Caynomi chay raycuna caran.
32Juc ray caran Beorpa wamran Bela. Belapa marcanmi caran Dinaba.
33 Bela wafiuptinnami Zerapa wamran Jobab ray caran. Payga caran Bosra marcapi-

tami.
34 Jobab wafiuptinna paypa ruquin ray caran Husam. Payga caran Teman marcapi-

tami.
35 Husam wafiuptinnami ruquin ray caran Bedadpa wamran Hadad. Paymi Moab-

wichaycho wafiuchiran Madidn runacunata. Hadadpa marcanmi caran Avit.

36 Hadad wafiuptinnami ruquin ray caran Samla. Payga caran Masreca marcapitami.

37 Samla wafiuptinnami ray caran Sadl. Payga caran Fufrates mayu laduncho caycaj
Rehobot marcapitami.

38 Saul wafiuycuptinnami ray caran Acborpa wamran Baal-hanén.

39 Baal-handn wafiuycuptinnami ray caran Hadar. Payga caran Pau siudépitami.
Hadarpa warminpa jutinmi caran Mehetabel. Mehetabelga caran Matred runapa
wamranmi, Mezaab runapana willcan.

40 Esatlipita mirajcunapa castancunapa mandajnincuna caran

Timna, Alva, Jetet, 41 Aholibama, Ela, Pinén, 42 Cenaz, Teman, Mibzar, 43 Magdiel,
Iram. Chay mandajcunami tiyashan partichdga mandaran. Chayndpis chay castacuna
tiyashan marcacunaga mandajninpa jutillantami aparan.

Llapan chay runacunaga Edom runacunami caycan.

37

Jacobpawan wamrancunapa willapan
1 Jacobnami ichanga tiyacuran papénin tiyashan Canaan partillacho. 2 Caychomi
isquirbiraycan Jacobpa, wamrancunapa willapan
José chunca ganchis watayoj cashpan papaninpa uyshancunata cabrancunata michej
wauguincunawan.  Uyshata michej wauguincunaga caran Bilhapawan Zilpapa
wamrancunami. Chay warmicunaga caran Josépa papéninpa uywaycaj warmincunarmi.
Joséga imaypis papéaninta willaj chay wauguincuna mana allita rurashantami.

3 Israelga wamran Joséta waquin caj wamrancunapita masmi cuyaran auquinna
caycaptin pay yurisha captin. Chayno cuyashpanmi cuyayllapaj camaraj tiinicanta
ruraparan. 4Papédnin cuyaptinmillapan wauguincuna Josétaamatar chiquiran. Chaymi
rabyashalla parlapajpis.

5 Juc cuticho José suyfiuran. Chay suyfiushanta wauguincunata willaparan. Chaura
wauguincunaga masraj chiquicurcuranpis. 6 Willapashpan cayno niran: «Suyfitta
masqui willapdshayqui-llapa. 7 Suyfiushcd rigu coséchacho carcaycashanchita. Rigu
mandjuta llapanchi wancucurcuycashcanchi. Wancurcusha caycaptinchi nogapa céga
quiquillan ichicurcusha. Chaura gamcunapa cdga nogapa cajta intérunpa tumaparar
umpurcur-umpurcur rispitaycasha.»

8 Chayno willapaptin wauguincuna niran: «¢Chauraga gamchi canquipaj nogacunapa
rayné? ;Gampa munayniquichdchi nogacunaga cashaj?»

Chayno Suyﬁuncunata willapaptin wauguincunaga masraj chiquicarcariran.

9 Chaypita yapaypis Joséga suyfiuran. Chaytapis wauguincunata willaparan: «Canan
suyhushata masqui willapéshayqui-llapa. Suyfiushcd intita quillata chunca juc goyllarcu-
natawan. Paycuna llapan nogata rispitamashpan umpurcaycasha.»

10 Chaynomi Joséga suyfiushanta willaparan papénintawan wauguincunata.
Chaura papénenga Joséta pifiacuran: «;Gam Iimatataj yarpanqui nogacunapaj
chay suyfiushayquiwan?  ¢Acdsu nogapis mamayquipis wauguiquicunapis gamta
rispitashayquipaj?» nir.

11 Chayno willapaptin wauguincunaga fiyupa chiquiran.* Papéninmi ichanga
yarpachacoj «¢Imapdraj chayndga wamra suyfiusha?» nishpan.

Joséta wauguincuna ranticushan

12 Juc cuticho Josépa wauguincuna aywaran Shequemman papéninpa uyshancunata
cabrancunata miche;j.

13 Chaymi Israelga wamran Joséta niran: «Wauguiquicunaga Shequemchomi
uyshanchicunata ricaycan. Aywariycuy. Ricaycamuy imano caycashantapis.»

Chayno niptin José niran: «Au papd, aywashaj» nir. 14 Chaura papénin niran: «Ay-
wariycuy ari jju. Ricaycamunqui imano wauguiquicuna caycashantapis, uyshanchicuna
imano caycashantapis. Cutimurnami willamanqui imano carcaycashantapis.»

Chayno nirmi wamran Joséta cacharan Hebron pampacho caycashanpita.

Chaura Joséga aywar Shequemman chayaran. 15> Chaycho pantacasha puriycaptinna
juc runa tarircur Joséta tapuran: «¢Imatataj ashiycanqui?» nir.

16 Chaura José niran: «Wauguécunatami ashiycd. ;Gam manachu musyanqui maycho
wauguécuna uyshancunawan tiyaycashantapis?»

17 Chayno niptin runaga niran: «Caypitaga maynami aywacusha. «Dotdn partiman
aywacuycan> nejtami mayashca.»

Chayno niptin Dotanman aywar wauguincunata tariran. 18 Wauguincunaga Joséta
rejsiran caruta aywaycajllatana. Manaraj chayaptin parlacuran wafiuycédrachinanpaj.

19 Jucnin-jucnin ninacuran: «Tagd ricay suyfiuyninwan musyaj. 20 Wafiuycérachishun.
Nircur pdsuman cacharpdrishun cuerpun mana taricénanpaj. Papdninchitaga nishun (Jirca
animalchari micucurcusha> nir. Chayno ruraptinchi mé suyfiushanndchush canga.»

21 Chayno parlacuycajta wiyar Rubenga michashpan niran: «Ama wafiuchishunchu.
22 Ama yawarta mashtashunchu ari. Chaypa ruquenga cay chunyajcho caycaj pdsuman
wiflarpdriy. jQuiquiquicuna ichanga ama wafiuchiychu!»

Chayno niran Rubenga wauguincunapita Joséta salbayta munar. Yarparan pacayl-
lapa pOsupita jorgurcur papdninman «cuticuy» ninanpaj. 23 Wauguincuna cajman José

chayaycuptin charipécuran. Lojtiparan papénin rurapashan tiinicanta. 24 Nircorga
wifiarpdriran yacun chaquisha caycaj posuman. 25 Wiflarpdrir micur jamacaycériran.

Chaypita ricaran juc ropa Ismael runacuna aywaycamojta. Paycunaga aywaycamuran
achca camélluncunawan nigusyun cargasha. Galaadpita aparcaycaran perfiimita, bal-
samuta, mirrata. Chaycunataga Egiptumanmi ranticoj apaycaran.

26 Chaura Juddga wauguincunata niran: «Noganchi manami imatapis
chasquishunpdachu wauguinchita wafiucherga. Wafiurcacherga <Mana musyéachw niytami
yarparcaycanchipis. 27 Chaypa ruquenga tagay nigusyanticunata ranticaycéarishun.
Wartiuchinanchitaga yawar-masinchimi canpis.»

Chayno Judd nishanga wauguincunapaj alli caran. 28 Chaura Joséta pOsupita jor-
garcdrir Ismael runacunaman wauguincuna ranticaycdriran. Paycuna péagaran Josépaj
ishcay chunca (20) guellayta. Chaynopami Josétaga Egiptuman apacuran. Apaj Ismael-
cunaga caran Madianpitami.™

29 Chaypita posuman Rubén cutirerga Joséta mana tarirannachu. Mana tarir fiyupa
llaquicushpan répantapis rachiriran. 30 Wauguincuna cajman cutiycur paycunata niran:
«Chay wiflashayqui pdsucho chdluga manami cannachu. ¢Canan imatataj rurashaj?»

31 Chaynopami paycunaga cabra-mallwata pishtariycirir yawarninwan tdpachiran
Joséta guechushan tiinicanman. 32 Chayno rurarcérir tlinicata papdninman apachi-
ran. Apachir cayno willachiran: «Cay ropata chunyajchOmi tarishcdcuna. Ma rejsiy
{wamrayquipa ropanchush, jucpachush?» nir.

33 Wamranpa tiinicanta rejsircur Jacobga niran: «jCayga wamrépa ropanchaj! Tincupt-
inchari wamr4 Josétaga jirca animal micucurcusha.»

34 Chaura Jacobga jinan 0Ora jatiraycashan ropanta rachiriran. Nircur gachga répata
jaticuran wamranta unaycama liitunanpaj. Wamran wafiushanpita unaycama wagallar
goydcuran. 35 Llapan wamrancuna warmi caj, ollgu cajpis shogaran. Ichanga mana mu-
naranchu maygan shoganantapis. Wamranpéga amatar wagaj. Chayno wagashpanmi
cayno niran: «Wamrdta llitushaj imaypis wafiundcamami, wafiur tincundcama.»

36]Josétarantej Madidn runacunanami Egiptuman chayaycachir Joséta ranticaycdriran
Potifar jutiyoj runaman. Chay runaga caran faraonpa mandaj sulddrunmi. Faraonna
caran Egipto nasyunpa mandajnin.

38

Juddpawan llumchuynin Tamarpa willapan

1Chay wichan Juddga wauguincunawan iwal tiyaycashanpita shuyniyar aywacuran
Hira jutiyoj runapa wasinman paycuna cajcho tiyananpaj. Hiraga Adulam marcapi-
tami caran. 2 Chaycho tiyashpanmi Judiga Cananeo runa Shua jutiyojpa wamranwan
majachacaran. 3 Chaypita warmi gueshyaj ricacurna ollgu wamrata gueshyacuran.
Gueshyacuptin wamrapa jutinta churaparan Er nishpan. 4 Yapay ollgu wamran caran.
Chay wamranpa jutintana churaparan Ondn nishpan. > Chaypitapis yapay juc wamran
caranraj. Chaypa jutintami churaparan Sela nishpan. Chay caj wamranga yuriran Juda
Quezib marcacho tiyaycaptinna.

6 Juddga guechpa caj wamran Erta majacharan Tamar jutiyoj warmiwan. 7 Ichanga
TayTA D1os ricaptin Er caran juchayoj runa. Chaymi TAYTA DIOSGA camacéchiran pay
wanunanpaj.

8 Chaura Judéaga Erpa shullcan Onantana niran: «Wauguiquipa biylidanwan gamna
tiyay.* Chaura paycho yurej wamrayqui canga wauguiquipa wamrannéna. Chayndpami
wauguiquipa jutinpis mana gongacangachu.»

9 Ondn musyaran wamran cashpanpis paypa jutinta mana apananpaj cashanta.
Chaymi wauguinpa biyldanwan cacushan 0Ora jorgurir jawaman juturachej. Onanga
chayno ruraran wamran yurir wauguinpa jutinta apananta mana munarmi. 19 Chayno
Onan rurashan TAYTA D10sPAga mana alli caran. Chaymi paypis wafiunanpaj Tayta Dios
camacdchiran.

11 Ishcay caj wamrancuna chayno wafiuptin Juddga yarparan wamran Selapis Tamar-
wan cacushpan wafiunanpaj cashanta. Chaymi Juddga wamran Selawan tiyachiyta
mana munar yachayllapa Tamarta cayno niran: «Wamrd Sela mOsuyashancama tay-
tayquipa wasincho biytdalla cacuy.» Suyrun chayno niptin Tamarga cuticuran tay-
tanpa wasinman.

12 Chaypita unayllataga Juddpa warmin wafiuran. Wafiuptin liituran. Warminta liituyta
cumlircurnami aywaran Timnat marcaman. Chaychomi uyshéruncuna millwa rutuycho
carcaycaran. Chayman aywaptinmi rejsinacushan Adulam marca runa amigun Hira
jutiyoj Judata aywdshiran.

13 Tamarta willaran suyrun Juda millwa rutoj Timnat marcaman aywaycashanta.
14 Musyarmi biyiida cay ropanta rucacuriycur shucutacunanta shucutacurcuran mana
rejsinanpaj. Nircur aywar jamacuycuran Enaim marcaman yaycuna niniman. Chayga
caran Timnat marcaman aywana nani aywajcho. Chayno Tamarga ruraran Sela rucuna
caycaptin suyrun Juda paywan mana tiyachiptin.

15 Céran chapasha warmi jamaraycajta ricar Juddga yarparan guellay casha runata
chasquej warmi cashanta. 16 Warmita ricar ndninpa aywaycashanpita aywaran warmi
cajman. Llumchuynin cashanta mana musyashpan cayno parlaparan: «;Gamwan
cacushwanchu u manachu?» nir.

Chayno niptin warmi niran: «;Imatataj pdgamanquiman gamwan cacushaga?»

17 Chaymi Judédga niran: «Uyshdcuna cajpita juc cabra-mallwata apachimushayqui»
nir.

Chaura warmi niran: «changa rasunpa apachiménayquicama imallayquitapis
jaguipamay.»

18 Chayno niptin Juda tapuran: «;Imata jaguipdndtataj munanqui?»

. Chaura warmiga niran: «Sélluyquita watuntinta, aptaraycashayqui bastunniqui-
awan.»

Chayno niptin Judiga nishancunata aptaparan. Nircur chay warmiwan cacuran.
Chay cajllana warmiga gueshyaj ricacuran. 19 Nircur Tamarga wasinman cutiycur
shucutacushanta jorgurir biytlida cay ropantana jaticuran.

20 Chaypita Judiga amigun Adulam runawan apachiran cabra-mallwata warmi
chasquircur Juddpata quédachishancunata cutiycachinanpaj. Cabra-mallwata apaj
runaga chay warmita mana tarirannachu. 21 Chaura chay marcacho tiyaj runacunata
tapucuran: «;Maytaj cay Enaimcho guellaypaj runata chasquej warmi, néni pasana
Naupancho caycaj?» nir.

Chayno tapucuptin chaycho tiyaj runacunaga niran: «CaychOga manami cashachu
guellaypaj runata chasquej warmiga.»

22 Chayno runacuna niptin Judd cajman cutiycur willaran: «Chay warmita manami
tarishcichu. Nircur chaycho tiyaj runacunapis willamasha «Caychoga pi warmipis
guellaypaj runata chasquej manami tiyanchu> nirmi».

23 Chaura Judd niran: «Chauraga jina apacuchunpis. Chaypa tapucachashaga runa-
cunapis asipdmashwanmi. Nogaga cabra-mallwata apachishcdmi. Ichanga gam aywar
mana tarishcanquichu.»

24 Chaypita quimsa quillatano Juddman runacuna shamuran willananpaj: «Llum-
chuyniqui Tamarga juc runawanmi cacusha. Cananga gueshyajnami caycan» nir.

Chaura Judéga niran: «jWasinpita jawaman jorgurcur rupaycdarachiy!»

25 Wafiuchinanpaj aparcaycaptin warmiga suyrun Judata willachiran cayno nishpan:
«Cay charaycashdcunapa duyfiunpatami gueshyaj cayca. jMa rejsiy! Ma pipashi cay sélluga
watuntin chayno cay bastunpis.»

26 Chaura Judéaga rejsircur niran: «jPayga manami juchayojchu! Nogami ichanga
juchayoj cd wamré Selawan mana majachashéapita.» Y chaypitaga Judd manana masga
imaypis llumchuyninwan cacurannachu.

27 Gueshyacushpan Tamarga gueshyacuran millishta. 28 Yuriyta fiacaycashancho juc
cadga maquinta jorgaramuran. Chaura partéraga puca jiluwan maquinta wataparcur
niran: «Cay cajmirimeérullojshimusha.» 29Ichanga jinan 6ra maquinta cutichicurcuran.
Yurirnaga riméru yuriran wauguin caj. Chaymi partéraga niran «jlmanOparaj cayga
Raupanpa pdsamushal» nir. Chaypitami jutinta churaparan Fares nir. 30 Guepantaraj
yuriran puca jiluwan maquin watasha cdga. Chaypa jutinta churaparan Zera nishpan.

39

Potifarpa warminpay Josépa willapan
1Joséta rantej Ismael nigusyanticunaga Egiptuman chayachiran. Chaychona rantic-
uycuran Potifar jutiyoj runaman. Potifarga caran faraonpa sulddruncunapa mandaj

capitannin. 2 TAYTA DI0SGA Joséwan imaypis caycaran.” Chaymi Egiptucho patrunninpa
wasincho tiyaptin ima rurashanpis llapan alli caran. 3 Chaura patrunnin musyaran
Joséwan TAYTA D10s caycashanta. 4 Llapan rurashanpis alli captinmi Josétaga patrunnin
amatar cuyaran. ChaynOpami Josétaga patrunnin churaran wasincho pay capural-
nin cananpaj. Llapan charashan cajcunataga Josépa munayninmanna cachaycuran.
5>Josépamunayninman Potifar llapan charashanta cachaycushan junajpita-pacha TayTa
D10sGA Potifarta imachopis mas allina yanaparan. Chaymi ima-aycanpis achcayaran.
Micuyninpis sumaj wayuran. © Potifarpa wasincho Jose captenga Potifar manana
imanpépis yarpara]nachu

Joséga caran camaraj mosu. 7 Chaymi unaycamana José tiyarcuptin patrunninpa
warmenga paywan cacuyta munaran. Chaymi juc junajcho Joséta niran: «Nogawan
cacushun» nir.

8 Chaura Joséga mana munashpan niran: «Patrunnéga llapantami caycho cajta ri-
candpaj nogata cachapdmasha. Noga caycho captéga wasincho ima ruraynin captinpis
manami yarpardnan canchu. 9 Cay wasincho cajta llapanta ricandpami cachapdmasha.
Gamtawan-camami ichanga mana cachapdmashachu. Chayno caycaptenga ¢iman0pataj
mana allitaga patrunnépa contran ruraycOman? ¢ImanOpataj Diospa contran ru-
raycOman?»

10 Patrunninpa warmenga waran-waranmi Joséta gatiraj «Nogawan cacushun» nish-
pan. Patrunninpa warmenga munaj fiaupallancho José caycdnanta. Ichanga José mana
césupajchu.

11 Juc junajcho Joséga wasiman yaycuran imapis ruraynincunata rurananpaj. Chay
oraga chay wasicho mana pipis caranchu. 12 Chaymi patrunninpa warmenga Josépa
ropanpita charircur niran: «Canan nogawan cacushun» nir. Chaura Joséga ropanta
cachariycur corriyllapa wasipita llojshiriycuran. Chaura warmiga Josépa rOpanta ap-
taraycar quédacuran.

13 José chayno ropanta cachariycur cOrriylla aywacuptin 14 jinan 6ra gayacuran
waquin caj uywaynincunata cayno nir: «jMasqui ricay! Hebreo runata rantircur runa
apapamashcanchi burlacaménanchipaj. Charipacamayta munasha. Chaura gayacushca

llapan callpdpa. 15 Chaymi payga cOrriyllapa gueshpir shacamusha répantapis cachariy-
cur.»

16 Chaypita Josépa ropanta chay warmi churaran runan chayamunancama.
17Uywaynincunata willashannélla runan chayamuptinpis willaran: «Chay rantishayqui
hebreo runaga cuartéman yaycaycamur charipacamayta munamasha. 18 Chaura
nogaga llapan callpdpa gaparashcid. Chaymi caycho rOpanta cachariycur gueshpir
llojshiraycamusha. 19 Chay uywayniquega chaynémi ruramasha.»

Chayno willapashanta wiyaycur Josépa patrunnenga fiyupa rabyaran. 20 Chaymi
Joséta charircorga faraonta sirbejcunalla wichgaraycashan carsilman wichgachiran.
Carsilcho captinpis 21 TAYTA D10S Joséwan carmi™ imachépis yanaparan. Chaynépami car-
silcho cuydaj runapis payta alli ricaran. 22 Chaura carsilcho cuydéga llapan présucunata
Josépa munayninman jaguiparan. Chaymi Joséna mandaj imatapis chaycho rurananpaj
cajtaga. 23 Joséwan TAYTA D10S captinmi paytaga ima rurashanpis alli llojshipaj. Chaymi
Josépa maquincho cajtaga carsilcho cuydaj runa mana yarparajnachu.

40

Imapaj suyfiuncuna cashantapis José willashan

1 Chaypita unayllataga Egiptupa mandajnin faraonman binuta apapajwan tantata
rurdga mandajnin faraonpa contran ruraran. 2 Chaymi faraonga fiyupa rabyaran
chay ishcan mandajcunapaj. 3 Chaynopami paycunataga présu apachiran suldarucunapa
capitanninpa wasincho caycaj carsilman. Josépis chay carsilcho caycaran. 4 Chaura
chay capitanga Joséta niran chay runacunata ricananpaj. Chay runacunapis unaycama
carsilcho goyaran.

5 Juc chacay faraonta binu apapajwan, tantata rurdga cada-linun jucndta-cama
suyfiuran. Cada-linun suyfiuran quiquincuna imanopis cananpaj. 8 Tuta ricaj aywar José
tariran llaquisha carcaycajta. 7 Chaura Joséga tapuran: «;Imanirtaj gamcunaga fiyupa
llaquisha carcaycanqui?» nir.

8 Chayno niptin paycuna niran: «Suyfiushcicunami. Caychdga manami pipis canchu
chay suyiidcuna imapaj cashantapis willapdméananpaj.»

Chayno niptin José niran: «jSuyfiucunataga Tayta Diosllami musyachimanchi imapaj
cashantapis! Ma imata suyfiushayquitapis nogata willapdmay.»

9 Chaura faraonman binuta apapaj runaga Joséta cayno willaparan: «Nogaga
suyfiuynécho ricashcd iibas yOratami. 10 Chay tbas yoOra caycasha quimsa rdmayoj.
Chay rédmacuna chillguircur juclla waytasha. Nircur waytancuna ticracurisha pogusha
Ubasmanna. 11 Nogana aptaraycashcd faraonpa basunta. Chay aptaraycasha bdsuman
Ubasta gapchircur faraonta macyaycashca.»

12 Chayno willapaptin José niran: «Gampa suyfiuyquega cayno cananpami: Quimsa
rdmacunaga quimsa junajmi. 13 Faraonmi cananpita quimsa junajta cay carsilpita
gamta jorgushunquipaj. Nircurmi cashgan churashunquipaj fiaupata arushayquiman.
Chaura fiaupatan0mi yapay faraonman binuta apapanquipaj. 14 Noga nishéno llapan
captenga nogata yarpamanqui ari. Faraonta ruwaycunqui noga cay carsilpita llojsh-
indpaj. 15 Nogataga hebreo runacuna tiyashanpitami suwaypa apamaran. Manami ima
mana allitapis rurashcéchu carsilcho canapéga.»

16 Jucninpa suyfiunta allitano willaptin tanta rurajpis Joséta niran: «Cayndmi nogaga
suyfiushcd: Umad janancho chararaycashcé yurajlla tantata quimsa balay canastacu-
nawan. 17Janan cajchona caycasha faraén micunanpaj tucuy-niraj pastilcuna. Ichanga
achca abicuna aywarcamurmi chay balay canastapita micurcaycasha.»

18 Chaura José niran: «Gampa suyfiuyquega cayno cananpami: Quimsa balay canas-
tacunaga quimsa junajmi. 19 Cananpita quimsa junajtami gamtaga guerucho faradn

matichishunquipaj. Guerucho warcuraptiquimi dbicuna shamonga aychayquita micu-
nanpaj.»

20 Chay suyfiushancunata José willapashanpita quimsa junajtaga faraonpa diyan
caran. Chaura faraonga fistata ruraran llapan chaycho aroj runacunawan goturdnanpaj.
Llapan runacunawan goturpaycashancho carsilpita apachimuran tantata rurajpa y
faraonman binuta apapajpa mandajnincunata. 21 Binuta faraonman apapajtaga cu-
tichiran flaupata arushanman. Chauraga faraonman yapay binuta apaparan. 22 Tanta
rurajtanami ichanga José willapashannélla matichishpan warcuchiran. 23 Chaypis
faraonman binuta apapaga Joséta mana yarparanchu.

41

Faraonpa suyriun imapaj cashantapis José willashan

1 Chaypita ishcay watata faradn suyfiuran. Suyfiuynincho pay ichiraycaran Nilo mayu
cantuncho. 2 Ichiraycashancho ricaran Nilo mayupita ganchis wera wécacuna llojshi-
mojta. Llojshircur wécacunaga mayu cantuncho guewata micurcaycaran. 3 Chay wera
Wadcacunapa guepantanami llojshimuran pasaypa uyu melanaypaj ganchis wécacuna.
Nircur chaycunapis ichicaycédriran wera wécacunapa flaupanman. 4 Chaypitaga uyu
tullullan wécacuna micucarcariran chay wera wacacunata.

Chayta suyfiuycashanpita faraonga riccharaycamuran. > Nircur yapay pufiucicuran.
Chaychopis yapay suyfiuran. Ricaran juc yorallapita ganchis pallga rigucuna wifiaycajta.
Chaura ispijacuna caran cuyayllapaj jatusaj. ¢ Chay alli ispijayoj rigucuna wifiamushan
sapinpita chillguimusha yapay ganchis pallga mana alli rigucuna. Chay rigucunaga caran
chunyajpita shamoj wayrawan chaquisha. 7 Chay shanaywan yur'gaypa chaquisha
rupatasha ispijacunaga micucurcuran achca wayuyniyoj cuyayllapaj ispijacunata.

Chayta suyfuycashanpita faraonga riccharaycamuran. Tantiyacuriran suyfiuynincho
ricashanta. & Chay suyfiushan tutaga fiyupa yarpachacuran. Chayno yarpachacurmi
gayachimuran Egipto nasyuncho cajtaga llapan musyacojcunata, yachajcunata pay
cajman shamunanpaj. Llapan chayamuptin suyfiushanta fara6n willaparan. Manami
maygan musyacojcunapis musyaranchu chay suyfiun imapaj cashantapis.

9 Chayrami faraonman binuta apapéga niran: «Cananrdmi yarparé carsilcho wich-
garashdta. 10 Tayta faradn, gam fiyupa rabyashpayquimi nogatawan tanta rurajta
apachimarayqui capitanpa wasincho caycaj carsilman. 11 Chay carsilchdmi juc chacay
tanta ruraj suyfiuran. Chayno nogapis suyiiurd. Cada-iindpa suyfibcuna caran imanopis
quiquécuna candpaj. 12 Chay carsilch6mi juc hebreo mdsuwan iwal card. Payga caran
capitanpa uywaynin. Chay mosutami nogacunaga w1llapara imata imano suyfiushatapis.
Chaura paynami willamaran ima pdsamdnanpaj suyfidcuna cashantapis. 13 Chaypitaga
llapanpis caran pay willamashannélla. Noga cutird arushdman. Tanta rurajtana
warcuchirayqui.»

14 Chayno willaycuptin faraonga carsilpita Joséta jinan 6ra jorgachimuran. Carsilpita
jorgaramuptin Joséga shapranta afitacuran. Ropanta rucacurir faradn cajman aywaran.

15 Chaura Joséta faradn cayno niran: «Noga suyfiushdta pipis manami imapaj
cashantapis tantiyayta camadpacushachu. Gampami mayashcd suyfiushancunata
willapéshuptiquega imapaj cashantapis musyar willashayquita.»

16 Chayno niptin José niran: «Manami nogachu musya suyfiucuna imapaj cashantapis.
Chaypa ruquenga Diosmi tantiyachiman. Pay yarpayta gomaptinrdmi nogaga gamta
willashayqui imapaj suyfiuyqui cashantapis.»

17 Chayno niptin faraonga Joséta cayno willaparan: «Suyfiuynécho ichiraycashca
Nilo mayu cantuncho. 18 Chaycho caycaptémi mayupita llojshimusha ganchis wera
waécacuna. Llojshircamorga micurcaycasha ututucuna chaupincho. 19 Chaypita
guepanta yapay llojshimusha ganchis wécacuna pasaypa uyu melanaypaj. Cay Egipto

nasyunchoga chayno melanaypaj wécacunata manami imaypis ricashcichu. 20 Chay
uyu melanaypaj wacacunaga micucurcusha wera wécacunata. 21 Micucurcurpis chay
wacacunaga manami allchacashachu. Melanaypaj uyu cashannolla carcaycasha. Chayta
suyfiuycashépita riccharaycamushca.

22 «Pufiucicur yapay suyfiushcd. Chaycho ricashca juc rigu yorallapita ganchis pallga
rigucuna alli wayuyniyoj caycajta. 23 Chaypa guepantana yapay wifiamusha ganchis
pallga ispija pasaypa chaquisha gashchulla, chunyajpita shamoj wayrawan rupatasha.
24 Chay chaquisha ispijacuna, micucurcusha faupata alli wifiamoj rigu ispijacunata.
Chayno suyfiushdcunatami nogaga willapashca llapan musyacojcunata. Ichanga man-
ami mayganpis tantiyashachu chay suyfiushd imapaj cashantapis.»

25 Chayno willapaycuptin Joséga faraonta cayno niran: «Ishcan suyfiushayquipis juc
suyfunollami caycan. Gamtaga Diosmi ricachisha-cashunqui pay imano rurananpaj
caycashantapis. 26 Chay ganchis alli wécacunaga ganchis watami. Chayno chay ganchis
alli wayuyniyoj wiflamoj alli ispija rigucunapis ganchis watallami. 27 Waquin wécacunapa
guepanta llojshimoj uyu melanaypaj wacacunapis yapay ganchis watapanami. Chayno
waquinpa guepanpa wiflamoj yur'gasha rupatasha gashchu ispijapis yapay ganchis
watapimi. Chaycunaga ishcanpis caycan ganchis wata muchuy canallanpdmi.

28 «Cay willashédcunaga llapanpis nishan6mi cangapaj. Diosmi gamta musyachisha-
cashunqui imano rurananpaj caycashantapis. 29 Ganchis watami intéru Egipto
nasyuncho ima-ayca micuypis fiyupa wayongapaj. 30 Chaypita yapay ganchis wata
cajchomi ichanga fiyupa muchuy cangapaj. Cay Egipto nasyuncho micuy fiyupa
wayushanta manami pipis yarpangapdchu. Chay muchuywanga manami imapis can-
gapdchu. 31 Fiyupa muchuy captinmi amatar micuy wayushanpis mana imallanpis
quédangapdchu. 32 Gamga ishcay cutipis suyfiushcanqui rasunpa chayno cananpaj caj-
tami. Diosmi chayno rurananpaj caycan. Manapis aycéllatanami ruranga.

33 «Manaraj chayno captin gam ashinquiman juc runata musyaj-yachajta. Chay
runatana numranquiman cay Egipto nasyuncho imatapis rurachinanpaj. 34 Chaynopis
intéru Egiptuman churanquiman achca gobernadorcunata. Paycunana nasyuncho
micuy wayojta shuntachenga. Ganchis wata micuy amatar wayushan wichan cada
pichga arroba rigupita juc arrdbata-cama shuntachimunqui. 35 Chay shuntashantaga
llapanpis churanga gampa munayniquicho cananpaj. Siuddcunaman churanga muchuy
captin chayta micur runacuna cawananpaj. 3¢ Chayno churaycuptin riguga chu-
rardconga ganchis wata muchuy captin cay nasyuncho yargaywan runacuna mana
waliunanpami.»

Egipto nasyuncho José mandaj cashan

37José chayno nishan alli caran faraonpaj, waquin autoridénincunapdpis. 38 Chaymi
faraonga autoridanincunata niran: «¢uc runata tarishwanchuraj paytano Dios yana-
paptin alli yarpayniyojta?» nir.

39 Nircur Joséta faradn niran: «Gamtaga Diosmi llapan chaycunata musyachisha-
cashunqui. Chaymi cay nasyunchodga gampita mas musyaj-yachaj runa mana
canchu. 40 Cananpitaga cay nasyuncho marcacunacho tiyaj llapan runacunapis gam
nishayquitami imatapis ruranga. Cay palasyocho cajtapis gampa munayniquimanmi
churd.* Nogallami gampita masga cashaj cay nasyunpa mandajnin caynépa.
41 Gamtami canan 6ra chura intéru Egipto nasyunta mandanayquipaj.»

42 Chayno nirmi faraonga déduncho jatiraycashan mandaj car séllucuna surtijanta
jorgurir Joséta jatiparcuran. Nircorga uywaynincunata niran finu linu télapita rurasha
rOpata Joséta jatipdnanpaj, gori wallgatapis wallgapénanpaj. 43 Nircur wichéchiran
faraonpa guepanta aywaj carrétanman. José maypa aywaptinpis runacuna cayno

gaparpaj: «jPaypa flaupanman gongurpacuy!» nir. Chaynomi Josétaga churaran llapan
Egipto runacunapa mandajnin cananpaj.

44 Chaypitanaga Joséta faradn niran: «Cay Egiptucho noga faradn captépis manami
pipis manaraj gam nishayquiydga imatapis rurangachu.»

45 Faraonga Joséta jinan Egipto jutitana churaparan Zafnat-panea nir. Nircur ma-
jacharan Asenat jutiyoj warmiwan. Chay warmiga caran On siudécho tiyaj clira Potifer-
apa wamran. Chaynomi Joséga Egiptupa mandajnin ricacuran. 46 Carsilpita jorgurcur
faraonpa faupanman pushashan 0ra Joséga caycaran quimsa chunca (30) watayoj.

Faradn cajpita aywacur Joséga intéru Egiptupa puriyta gallaycuran. 47 Chay wata
shamojpita ganchis watacama intéru Egipto nasyuncho micuy amatar wayuran.
48 Chaura Joséga micuy alli wayushan wichan ganchis watantin micuyta shuntachi-
ran. Chacrapita shuntashanta churachiran jinan siuddcunaman. Chauraga llapan
siuddcunacho aypalla micuy churaraycaran. 4% Lamar cantuncho agu goturicojtanoraj
Joséga riguta shuntachiran. Aypalla captinmi manana tupurannapischu.

50 Manaraj muchuy gallariptin Josépawan warmin Asenatpa wamrancuna caran
ishcayna. 51 «Diosmi yanapdmasha llapan castidcunata imano fiacashdtapis mana
yarparaycindpaj» nirmi Joséga rimir caj wamranpa jutinta churaparan Manasés nir.
52 Jucaj wamran yuriptinnami «Amatar fiacashd nasyunchomi Dios munasha wamrayoj
canata» nishpan jutinta churaparan Efrain nir.

53 Ganchis wata fiyupa micuy wayurcur Egiptuch6ga mana wayurannachu. 54 José
nishanno muchuy caj ganchis watana gallaycuran. Chaura intéru nasyuncunachona
fiyupa muchuy caycaran.” Egiptullachéna micuyga caycaran. 55 Egipto nasyuncho
tiyajcuna micunanpaj manana captin llapan runacuna aywaran faraén cajman micuy
mafacoj. Chaura faraonga llapan Egipto runacunata niran: «Joséman ayway. Nircur pay
nishushayquino ruray.»”*

56 Intéru Egipto nasyuncho muchuy captin waranllanta waranllantana fiyupa yargay
caran. Chaymi Joséga quichachiran micuyta churachishan wasicunata. Nircur Egipto
runacunata riguta ranticuran. 57 Juc-l1a nasyuncunachfpis manami micuy caranchu.
Chaymi intéru nasyuncunapita Egipto nasyunman shamuran Joséta «Riguta rantica-
may» ninanpaj.

42

Josépa wauguincuna Egiptuman aywashan

1 Egipto nasyuncho rigu rantipaj caycashanta mayar Jacobga wamrancunata niran:
«Gamcuna ¢1matataj rurarcaycanqui jucniqui-jucniqui ricapénacur? 2 Nogaga mayashca
Egiptucho rigu rantipaj caycashantami. Gamcunapis ayway. Rantimunqui chayta
micur cawananchipaj. Mana aywaptiquega ¢imata micurtaj cawashun?»*

3 Chayno niptin Josépa chunca wauguincuna Egiptuman aywaran rigu rantej.
4 Papénin Jacob mana munaranchu Josépa shullcan Benjamin wauguincunawan ay-
wanantaga. Yarparan imapis pasananta. > Israelpa wamrancunaga aywaran rigu rantej
aywaj runacunawan iwal. Chaynoga aywaran intéru Canadn nasyunchopis fiyupana
muchuy captinmi.

6 Egipto nasyun Josépa munaynincho captinmi intérupita payman chayaj rigu rantej.
Chaymi Josépa flaupanman chayaycur wauguincunapis rispitashpan umpuran urcunpis
pampaman topanancama. 7 Joséga wauguincunata ricdrishpan juclla rejsircuran. Ichanga
mana rejsej-tucuranchu. Chaymi fiyu shiminpa tapuran: «Gamcunaga ¢maypitataj
shamushcanqui?» nishpan. Chaura paycunaga niran: «Nogacunaga Canaan partipitami

shamushca rigu rantej tayta.» 8 Paycunaga Joséta mana rejsiranchu, José rejsiycapt-
inpis. 9 Chay 6rami Joséga yarpériran paycunapaj imano suyfiushantapis.” Chaymi
niran: «Gamcunaga ricapacojmi canqui. Cay nasyunman yaycamunayquipaj maypa alli
cashantapis ricapacojmi shamushcanqui.»

10 Chayno niptin paycunaga ruwacur niran: «Manami tayta. Nogacunaga rigu rante-
jllami shamushca. 11 Llapanépis juc taytapa wamrallanmi cd. Alli runacunami ca.
Nogacunaga manami juc nasyuncunata ricapacur puréchu.»

12 Chayno niptin yapay José niran: «Manami chayn6chu. Gamcunaga shamushcanqui
maypa cay nasyunman yaycamunayquipdpis alli cashanta ricapacojmi.»

13 Chayno niptin wauguincunaga niran: «Nogacunaga cd chunca ishcay (12) wauguimi
juc taytapa wamrallan. Llapanépis tiyd Canadn partichdmi. Shullca caj wauguéga
papinéwanmi quédamusha. Mas jucmi ichanga illgasha.»

14 Chaypis Joséga yapay niran: «Ndga nishan0Opis gamcunaga rasunpami ricapacoj
shamushcanqui. 15> Gamcuna imano cashayquitapis cananmi musyashun. Shullca
wauguiqui cayman manaraj chayamushancamaga gamcuna manami mayganiquipis
caypita llojshinquichu. Chaytaga faraonpa jutincho jurarmi né. 16 Mayganiquipis juc-
naylla cutiy fiufiush wauguiquita pushamoj. Waquinniquega caychdmi présu quédanqui.
Cananmi musyashaj gamcuna nishayqui rasunpa cashanta. Nishayqui mana rasunpa
captin gamcunaga nishino rasunpami ricapacoj canqui. Chaytaga faraonpa jutinchomi
jura.»

17 Joséga llapanta quimsa junaj présu wichgarachiran. 18 Chaypitana paycunataga
José niran: «Nogaga Diostami rispitd. Gamcunaga mana wafiunayquipaj cayno ru-
ray: 19 Rasunpa alli runacuna cashpayquega cay carsilcho juc wauguiquita jaguiy.
Waquinniquega cutinqui famillyayquicuna micunanpaj micuyta apacarcdrir. 20 Nircur
shullcayquita pushamunqui nishayquino rasunpa cashanta riguinapaj. Chayno rurar
manami wahiunquipdchu.»

José chayno niptin paycunaga auniran. 21 Ichanga quiquin-pura cayno ninacurcay-
caran: «Cananga wauguinchita mana allita rurashanchipitami castigu chayaycdmanchi.
Noganchéga fiyupa llaquicuycajta ricaycarpis wauguinchita manami cuyaparanchichu.
Ruwamashapis manami cdsuranchichu.»

22 Chayno ninacuptin Rubenga paycunata niran: «Nogaga michardmi wamrata mana
yatapanayquipaj.” Chaypis gamcunaga manami wiyamarayquichu. Cananga chaypi-
tami castigu chayaycé@manchi.»

23 Joséga paycunawan parlaycaran juc tantiyachejllawanmi. Chaymi mana
musyaranchu paycuna parlaycashanta José tantiyaycashanta. 24 Joséga paycunapita
juc-laman aywarcur wagaran.

Wagashanpita cutiycur paycunapita juc-laman jorguran Simeonta. Nircur waquin
wauguincuna ricapaycaptin wascanwan liyachiran. 25 Chaypitaga niran llapanta
custalnincunaman riguta wiilapdnanpaj, pdgashan guellaynincunatapis cada tnunpa
custalnincunaman cutirgérachinanpaj. Nircur niran mircapanpépis micuyta gonanpaj.
Chaura uywaynincunaga José nishanno ruraran. 26 Chaura paycunaga blirruncunaman
riguta cargacarcdrir cuticuran.

27 Cuticurcaycashancho tardiyar juc pachaman cargancunata pascaran. Chaycho
jucga custalninpa shiminta pascaran burrunta garananpaj. Quicharcushanchoga guel-
layninta tariran. 28 Chayno tarircur wauguincunata niran: «Pdgashd guellaynéta
custalnéman wiflarcamusha. Masqui ricay-llapa. Cay custalnécho caycan.»

Chaura paycunaga imata yarpachacuytapis mana caméapacuranchu. Chaymi jucnin-
jucnin ninacuran: «¢Ima-aycamantaj Tayta Diosga jitarpamanchi?» nir.

* 42:9 Gén.37.5-10 T 42:22 Gén. 37.21-22



GENESIS 42:29 60 GENESIS 43:10

29 Canaanman chayaycérir papdnin Jacobtaga llapallanta willaparan Egiptucho
imano cashantapis. Chaymi niran: 30 «Chay nasyunpa mandajnenga rabyashami
parlapdmashacuna. Nogacunataga nimasha nasyunnéman ricapacoj shamushcanqui»
nirmi. 31 Chaura nogacunaga willashcicuna alli runacuna cashéta, imaypis mana
ricapacoj cashédta. 32 Chaynopis willashcé juc taytapa wamrancunalla chunca ishcay
waugui cashdta, jucgaillgashantana, mas shullca caj wauguéna cay Canaancho gamwan
carcaycashantapis.

33 «Chaura chay mandédga nimasha: Nogaga caynOpami musyashaj gamcuna alli
runa cashayquita: Juc wauguiquita caycho jaguily. Waquinniquicunanami cutinqui
castayquicuna micunanpaj micuyta apacarcdrir. 34 Shullca caj wauguiquita cayman
pushamunqui. Chayrami musyashaj rasunpa alli runacuna cashayquita. Chauraga
jucaj wauguiquipis présu caycashanpita llojshenga. Gamcunapis cay nasyuncho alli
puricunquipaj> nir.»

35 Custalnincunata tallishanchdraj cada-linunpa custalnincunacho paycunaga guel-
laynincunata tariran. Bolsacho wifiasha caycajta guellaynincunata tariycérir papénintin
fiyupa manchacécuran.

36 Chaypita Jacobga wamrancunata niran: «Gamcunaga nogata cachaycdmanqui
wamraynajllatanami. Cananga noganchiwan mana cannachu Josépis ni Simeonpis.
Cananga Benjamintana guechumaj-aywanqui. Imapis nogapdga manami allinachu.»

37 Niptin Rubenga niran: «Benjamintaga nogami pushashaj; nogami cutichimushaj.
Wamrayquita mana cutichimuptéga ishcan wamrata wafiuycachinqui.»

38 Chaura Jacobga niran: «Gamcunawanga wamrd manami aywangachu. Wauguin
Josépis wafiushana. Pay japallannami quédasha. Aywaycashancho imapis pésaptenga
gamcunami juchayoj canquipaj noga llaquicuyllawan wafiunépaj.»

43

Benjaminta Egiptuman pushashan
1 Muchuyga intéru nasyuncunacho mas fiyupana caran. 2 Chaymi Egiptupita apa-
mushan riguncuna ushacécuptin Jacobga wamrancunata niran: «Yapay ayway rigu rantej.
Wallcallatapis rantimunqui.»

3 Chayno niptin Juddga niran: «Egiptucho caycaj manddga nogacunata nimaran:
«Shullcayquita cayman mana pushamorga ama chayamunquichw nir. 4 Waugué Ben-
jamin nogacunawan aywaptenga riguta rantipdmundpaj aywashimi. > Nogacunawan
mana aywaptenga manami aywashdcunachu. Chay runaga niga nishdn0pis nimaran:
«Shullcayquita cayman mana pushamorga amana chayamunquichu nirmi.»

6 Chaura Israel niran: «Gamcunaga ¢imapdtaj chay runata willarayqui jucpis wauguiqui
caycashanta? ¢Imanirtaj chayno mana allitaga ruramashcanqui?»

7 Niptin paycuna niran: «Chay runa amatarmi nogacunata tapumaran aycaj
cashanchitapis, chayno famillyanchicunapépis. Tapumaran: «;Papaniqui cawaycanrachu?
¢Jucpis wauguiqui caycanrdchu? nir. Chaymi nogacunaga llapantapis rasun cajllata
willashca. ¢Iman0Opataj musydcunaman caran <Wauguiquita pushamuy> niméanantaga?»

8 Papénin Israelta Juda cayno niran: «Cawananchipaj wamrata cachay nogawan ay-
wananpaj. Paytaga nogami imapitapis ricashaj. «Wamra aywachun> niptiquega
jucllami aywashdcuna. Chaura manami mayganchipis wafiushunchu yargaypita ni
wamranchicunapis ni quiquinchicunapis. 9 Wamrayquipdga nogata tapumangui ima
pdsaptinpis. Cayman wamrayquita mana cutichimushpdga gampa faupayquicho imay-
camapis nogamijuchayoj cashaj. 10 Auniptiquega maynamiishcay cutipis aywéacunaman
cutimdcunaman caran.»

11 Chayno niptin papénin niran: «Cananga ¢imandshunnataj ari? ChaynoOnachari
pushanqui. Chay runata goycunayquipaj apanqui cay particho mas munay cajn-
inta: balsamuta, abéjapa mishquinta, perfiimita, mirrata, nuezcunata, almendracu-
natapis. 12 Guellaytapis apanqui yapay rantimunayquipaj. Naupa caj guellayta
cutichimushushayquitapis apanqui entreganayquipaj. Capaschari pantaypa cutiy-
cachimushurayquipis. 13 Wauguiquita pushacarcarir juclla ayway ari chay runa
cajman. 14 Llapanpaj munayniyoj Tayta Dios gamcunata chay runawan cuyapay-
cachishunqui jucaj wauguiquitapis cachaycunanpaj, Benjamintapis mana imatapis
rurananpaj. Llapan wamrécunata ogrand captenga ¢imandshétaj ari?»

15 Jacobpa wamrancunaga Egiptuman chayachir mandajta goycunanpaj cajcunata
camaricuran. Nircorga guellaytapis masta apacurcur, wauguin Benjaminta pushacur-
cur Egiptuman llapan aywaran. José cajman chayaycariptin 16 Joséga ricaran Benjamin
paycunawan caycajta. ChaymiJoséga wasincho aroj sirbintinta niran: «Cay runacunata
pushay waséman. Nircur juc wacata pishtanquimicuyta ruranayquipaj. Paycunawanmi
canan juniga mirindashaj.»

17 Sirbintenga José nishanta ruraran. Quiquin sirbintimi pusharan Josépa wasinman.
18 Chaura paycunaga fiyupa manchariran. Mancharirmi quiquin-pura parlar ninacu-
ran: «Canan caymanga pushamashcanchi riméru rigu rantej shamuptinchi guellayta
cutiycachimashanchipitami. Cananga magarcur magarcurmi uywaytano aruchiméshun
blrrunchicunatawan.»

19 Chayno parlacushpanmi Josépa wasi puncunman chayaycéarerga pushaj sirbintita
cayno niran: 20 «Tayta, nogacunaga fiaupa cajcho rigu rantej shamura. 21 Riguta rantir-
cur cuticurdcuna. Pufiundcunapaj pachacurmi custalnécunapa shiminta pascara. Chay
shimincunachomi guellaynécunata tarird. Rigupaj padgasha guellayga llapanmi caycasha.
Chaytami cananga cutiycachinépaj cutichimushca. 22 Mastapis apamushcédcunami ya-
pay rantindpaj. Ichanga manami musydcunachu chay guellayta pi custalnécunaman
wifiashantapis.»

23 Chaura Josépa sirbintenga niran: «Ama manchacuychu. Gamcuna rigupaj
pagashayqui guellayta nogaga llapantami chasquira. Chay guellaytaga papéaniquipawan
gamcunapa Diosniquichari custalniquiman wifiarcusha.»

Chaypitaga Simeontapis carsilpita jorgarcamur pusharan paycuna caycashanman.
24 Nircur llapantana yaycuchiran Josépa wasinman. Chaychonami yacuta apapamuran
chaquincunata mayllacunanpaj. Biirruncunatapis garaparan. 25 Parlajta wiyar musyay-
caranna chaycho José micunanpaj cashanta. Chaymi Joséta goycunanpaj apashanta
camariran. Nircurna shuyarcaycaran José mirindaj chayananta. 26 Wasinman José
chayaycuptenga fiyupa rispitashpan umpuran urcunpis pampaman tdpanancama. Nir-
corga goycunanpaj apashancunata goycariran.

27]Joséga tapuran imano goyarcaycashantapis. Chaynopis tapuran: «¢Imandtaj caycan
«Papdné auquin can> nimashayquega? ¢Cawaycanrachu'7» nir.

28 Chayno niptin rispitashpan llapan umpurcérir cayno niran: «Au tayta, papinéga
allimi caycallan. Payga cawaycanrami.»

29 Paycunata ricapdrishancho Joséga ricériran chay taytapita chay mamapita caj wau-
guin Benjaminta. Chaymi José niran: «¢Paychu «Shullcd can> nimashayqui wauguiqui?»
Nircur Benjaminta niran: «jGamtaga Dios yanapaycushunqui ari jjul» nir.

30Joséga amatar cushicuran wauguinta ricarirmi. Cushicuyllawan fiyupa waganaran.
Chaymi apura cuartunman yaycucuycuran. Nircur chaychona wagaran.

31 Fiyupa wagashanpita chawaycur cérancunata mayllacurir llojshimuran. Nircur
uywaynincunata niran: «Micuyta garacamuyna» nir.

32 Juc mésaman shuyni Joséta gararan, juc mésamanna wauguincunata. Chay wasicho
micoj Egipto runacunatapis juc mésaman gararan. Egipto runacunaga juc-la japa

runacunawan iwal manami imaypis micojchu. Chaymi Egipto runacunapdga hebreo
runacunawan micuy fiyupa melanécuypaj caran. 33Josépa wauguincunaga mandashan-
tupu mayurpita shullcacama jamacuran. Chaymi paycunaga imata rimacuytapis
mana camdpacuranchu. Jucnin-jucnin manchacasha ricapanacurcaycaran. 34 Quiquinpa
mésancho caycaj micuytapis Joséga wauguincunata yaparan. Benjamintami ichanga

waquinpita mas achcata gararan. Llapan wauguincunaga Joséwan cushisha micuran
upuran.

44

Josépa bdsun

1 Chaypita, Joséga sirbintinta cayno niran: «Cay runacunapa custalninman riguta
wiflapay sumaj juntata. Rigupaj pdgashan guellaynintapis cada-linunpa custalninpa
shiminman wifiarcapunqui. 2 Shullca caj runapa custalninman guellayninta
wiflarcapushpayqui guellay basotapis wiflarcapunqui.»

Chaura sirbintenga llapantapis ruraran José mandashanndélla. 3 Warannin tutaga
Josépa wauguincunata pacha chayraj achicyaycamuptillanna despacharan. Chaura
chay runacunaga biirruncunata cargacurcur aywacurarn. 4 Aywacoj runacuna siudépita
manaraj caruta aywaptinmi Joséga sirbintinta cayno niran: «Ayway chay runacunapa
guepanta. Tariparcur cayno ninqui: «<;,Imanirtaj gamcunapaj alli caycaptéga mana allita
rurashcanqui? ¢Imanirtaj guellay basuta suwacamushcanqui? > Chay bdsuta patrunnéga
charasha upunanpéimi, adibinananpami. Chay bdsuta apacamur gamcunaga mana
allitami rurashcanqui> nir.»

6 Chaura sirbintiga tariparcur niran José nishannélla. 7 Niptin paycunaga sirbintita
niran: «¢Imanirtaj chayndpaga nogacunata jagachamanqui? jChaytaga ruraycomanrachu!
8 Canaanpita-pachapis nogacunaga custalnécunapa shimincho tarishé guellaytapis cu-
tichimushcdmi. ¢ImanOpataj guellayta ni goritapis suwacamocunaman caran patrun-
niquipa wasinpitaga? 9 Mayganéchopis basu taricaptenga wafiuchun. Waquinnécunaga
mandajniquipa uywayninnami cashaj.»

10 Chayno niptin sirbintiga niran: «Gamcuna nishayquindémi canga. Basuta charaj
cajllami uywaynéga canga. Waquinniquega aywacunquipami.»

11 Chaura paycunaga jinan 6ra cargancunata pampaman jorguran. Nircur cada-iinun
custalninta quichaparan. 12 Chaura sirbintiga ashiyta gallaycuran mayur cajpa custal-
ninpita shullca cajpa custalnincama. Ashiycashancho bésutaga Benjaminpa custal-
nincho tariran. 13 Chaura paycunaga llaquicuywan ropantapis rachiriran. Nircorga
blirruncunata cargacarcérir jinan 0ra siuddman cutiran.

14 T]lapan wauguincunawan cutir Juddga wasillanchoraj Joséta tariran. Paycunaga
pasaypa llaquicushpan Josépa flaupanman gongurpacur latacuran.

15 Chaura Joséga niran: «Gamcuna ¢imatataj rurashcanqui? ¢Gamcuna manachu
musyashcanqui noga adibinayta yachashata?»

16 Chaura Judd niran: «Cananga ¢imandpataj imatapis nishayqui ari, tayta? Nogacunaga
manami imatapis niyta puydéchu mana suwa cashétaga. Tayta Diospis juchayojtachaj
ricamasha. Cananga basuta charajwan llapanémi gampa uywayniqui cashaj.»

17 Chayno niptin José niran: «Llapaniquega manami. Pimi bds6ta charasha; chay cajl-
lami uywaynéga canga. Chaypita cdga llapayquimi cuticunqui papaniquipa wasinman.
Manami pipis rimapashunquipdchu.»

Benjaminpaj Juda ruwacushan
18 Chaura Judéga Josépa flaupanman witiycur niran: «Tayta, caychdga gam caycanqui
quiquin faraonnomi. Ichanga gamwan parlarcuytami mund. Ama rabyacuychu ari.

19 Nogacunata tapumarayqui papiané cawashanta mana cawashantapis. Chayno wau-
guépdpis tapumarayqui cashanta mana cashantapis. 20 Chaymi nogacunaga willaré:
«Papéné pasaypa auquinna caycashanta. Juc shullcdpis wamra mosullaraj caycashanta,
paypa wauguenga wafiushantana, paycuna ishcallan juc mamapita cashanta. Chay
mamallapita japallanna captinmi papédné fiyupa cuyan> nir. 21 Chayno niptécunapis
gamga nimarayqui: Shullcayquita pushamuy rejsinépaj> nir. 22 Chaymi nogacunaga
gamta willara: «Chay wamraga papaninta manami cacharinmanchu. Wamran cachay-
cuptenga llaquicuypita papdnéga wafiunmanmi> nir. 23 Chayno niptécunapis gamga
nimarayqui «Chay wamra mana shamuptenga ama cayman chayamunquichw nir.

24 «Papané cajman chayaycorga nimashayquita llapantami willara. 25 Chaypita
papanéga nogacunata nimaran <Yapay rigu rantej ayway> nir. 26 Chaura nogacunaga
nira: <Manami aywdchu. Shullca caj wauguétawan cachamaptiquimi ichanga ay-
washaj. Pay mana aywaptenga manami chay mandajman chaydmanchw nir. 27 Chayno
niptécuna papiné nimaran: «Gamcunaga musyaycanquimi jucaj warmécho ishcaylla
wamrd cashanta. 28 Jucaj wamrdga illgashana. Canancama manami yurimunchu. Jirca
animalchari micucurcusha. 29 Cay wamrdtapis laupdpita pushacuptiquega payta imapis
pdsaptin gamcunami ]uchay0] canquipaj noga llaquicuyllawan wafiundpapis» nir.

30 «Papdnéga shullca caj wamranwan goyallarnami cawaycanpis. Canan nogacu-
nawan wamran mana cutiptin 3! mana ricashpan papénéga wafiucdcongami. Chauraga
nogacunami juchayoj cashaj auquin papéné llaquicuyllawan wafiunanpaj. 32 Nogaga
papénéta nird (Wamrataga nogami imapitapis ricashaj. Wamrayquita mana cutichi-
morga nogami imaycamapis juchayoj cashaj> nir. 33 Chaymi gamta ruwa tayta.
Shullcdpa ruquin uywaquuega noga quédashaj ari. Payga papané cajman cuticuchun
waquin caj wauguéwan. 34 ;imanOpardshi papané cajman cutiycoman shullcd mana
cutiptenga? Nogaga awantdmanrachu papéané llaquicojta ricashpé.»

45

Wauguin cashanta José willashan

1Sirbej runacunapa flaupancho wagayta Joséga mana munaranchu. Chaymi sinchipa
niran: «jCaypita llapayqui llojshiy!» nir. Chayno niptin Joséta sirbej runacunaga
jucnayllapis chaycho manana carannachu.” 2 Joséga sinchi gaparaypa wagaran. Chay-
taga llapan Egipto runacunapis wiyaran. Chay willapataga faraonpa palasyunchopis
mayaran. 3 Wauguin cashanta willarmi José niran: «Nogaga Josémi cd. ¢Papdninchi
cawaycanrachu?»

Josépa fiaupancho caycashanta musyaycur wauguincunaga imata niytapis mana
camdapacuranchu.

4 Chaymi José niran: «Cay flaupdman witimuy-llapa» nir.

Wauguincuna witircuptin niran: «Nogaga Egiptuman ranticaycamashayqui wau-
guiqui Josémi caycd. ° Canan gamcunaga ama llaquicuychu, ama jitapdnacuychu no-
gata ranticamashayquipita. Rasunpaga Diosmi gamcunapa faupayquita cachamasha
runacunata cawachindpaj. 6 Muchuy gallarishanga ishcay watanami. Pichga watardmi
chaynolla muchuy canga. Chay watacunaga murupacurpis manami ima micuytapis
shuntashunpichu. 7 Nogataga Diosmi gamcunapa flaupayquita cachamasha yargaypita
mana wafhunayquipaj. Chayndpami gamcunapita mirajcunapis cangaraj. ¢Piraj yarpayl-
lapis yarpanman caran Tayta Dios chayno camacaycédchishantaga? 8 Caymanga man-
ami gamcunachu cachamashcanqui. Diosmi nogataga cachamasha mandaj faraonta
yanapéndpaj, faraonwan iwal Egipto runacunata mandandpaj. ° Canan Ora ayway
papéninchi cajman. Payta cayno willanqui «Wamrayqui José cayndmi nin: «Diosmi

* 45:1 Hech. 7.13

churamasha Egipto runacunata mandanépaj. Juclla shacamuy. 10 Cayman shacamorga
llapan castayquicunawan tiyanquipaj Gosén partichomi. Chaycho tiyashpayquega
sercachOmi tiyanquipaj. Chay partiga uywayquicunapdpis aypanmi. Llapan ima-
aycayquicunatapis chayman apacamuy. 11 Chaymanga micuytapis llapayquipaj aypa-
jpadmi goshayqui. Muchuyga canga cananpita pichga watacamarami» nir,™ 12 Noga
chayno niycashdtaga waugué Benjaminwan gamcunami wiyaycanqui. 13 Cay Egiptucho
imano mandashdatapis, imano ricashayquitapis papanéta willanqui. jApurd ayway
papéninchita cayman pushamunayquipaj!»

14 Joséwan Benjamin ishcan macallanacarcarir wagaran. 15 Joséga wagashpan lla-
pan wauguincunata mucharan. Chaypitanaga wauguincuna mana manchacuypana
Joséwan parlaran.

16 Josépa wauguincuna chayashan willapaga chayaran faraonpa palasyunyaj.
Chaymi faraonga llapan mand&shejcunawan cushicuran. 17 Joséta faradn niran:
«Wauguiquicunata niy uywancunata cargacarcdrir Canaanman cutinanpaj. 18 Nircur
papéniquita llapan castancunatawan cayman pushamuchun. Nogami goycushdpaj
Egipto nasyuncho caycajtaga mas allinnin partita. Micuytapis micongapaj
cay nasyuncho wayoj cajtaga alli cajllatami. 19 Paycunata niy cay Egipto
nasyunpita carrétacunata apananpaj. Nircur chaywan cargacurcur apamuchun
wamrancunatawan warmincunata. Chayno papéaniquitapis pushamuchun. 20Imantapis
cachaycamunanpaj cajpaga ama llaquicuchunchu. Egipto nasyuncho mas allinnin caga
cangapaj paycunapami.»

21 Israelpa wamrancunaga faraon nishanno ruraran. Joséga faraén nishanno
carrétacunata apachiran. Micuytapis apachiran néinicho micunanpaj. 22 Nircur wau-
guincunata mushoj rOpacunata goran. Benjamintami ichanga goran pichga rucaj
ropata, quimsa pachac guellaytapis. 23 Papaninmannami apachiran chunca biirrucunawan
Egiptucho mas alli cajcunata. Chunca china burruwanna apachiran riguta, tantatapis,
micuycunatapis papdnin shamushpan micunanpaj. 24 Wauguincunata despachashpan
Joséga cayno niran: «Cuydd nénipa rimanacur aywargunquiman.»

25 Egiptupita aywar chayaran Canaanman. Chaycho papénin Jacob tiyaycaran.
26 Jacobta willaran José cawaycashanta, chayno pay Egipto nasyunpa mandajnin cay-
cashantapis. Chaura Jacobga imata rurayta ni imata niytapis mana musyaranchu.
Willaycashantapis mana riguiranchu. 27 Chaura José nishan cajtaga llapanta willaran.
José apachishan carrétacunata ricérishpan ichanga fiyupa cushicuran. 28 Chaymi niran:
«jCananga musyami wamra José cawaycashanta! jManardpis wafiucur aywar ricayca-
mushaj!»

46

Jacob Egiptuman aywacushan

1 Israelga ima-aycantapis apacurcur aywacuran. Beersebaman chayaycurnami
papénin Isaac rispitashan Diospaj uywata pishtarcur rupachir gararan.

2 Chaura chay chacay Tayta Diosga Israelta ribilaran. Jutinpa gayar «Jacob, Jacob»

niran. .
Chaura pay niran: «¢Imallaraj?»

3 Chaura Dios niran: «Nogaga papéniquipa Diosninmi caycd. Egiptuman aywaytaga
ama manchacuychu. Chaychomi yanapashaj wamrayquicuna juc nasyunpaj aypa-
jpaj mirananpaj. 4 Egiptuman aywaptiqui yan ‘gashayquimi. Chaypitapis nogami
jorgamushdpaj wamrayquipita mirajcunata. Gam wafiucuptiquega wamrayqui José
NaupayquichOmi caycangapaj.»

* 45:11 Hech. 7.14

5 Jacobga Beersebapita aywacuran. Wamrancunanami papénin Jacobta, wamran-
cunata, warmincunata wichéchiran faraén apachimushan carrétacunaman. 6 Jacobga
llapan ima-aycantapis Egiptuman apacurcur aywacuran.” Wicancunata, uyshancunata,
Canaancho tiyar charashan cajtaga ushajpaj gaticurcur aywacuran. 7 Llapan wamran-
cuna warmipis ollgupis, warmi ollgu willcancunapis paywan aywacuran.

8 Egiptuman aywacoj Israel castacuna cayndmi caran:

Rubenmi caran Jacobpa guechpa wamran. 9 Rubenpa wamrancunanami caran:

Hanoc, Falu, Hezron, Carmi.

10 Simeonpa wamrancuna caran: Jemuel, Jamin, Ohad, Jaquin, Zohar, Saul. Saulga

caran Cananea warmicho caj wamrannami.

11 Levipa wamrancuna caran: Gerson, Coat, Merari.

12 Juddpa wamrancuna caran: Er, Ondn, Sela, Fares, Zara. Erwan Onanga wafiuran

Canaanllachona. Farespa wamrancuna caran Hezronwan Hamul.

13Isacarpa wamrancuna caran: Tola, Fua, Job, Simron.

14Zabulonpa wamrancuna caran: Sered, Elon, Jahleel.
15 Chaycunami caran Jacobpa warmin Leacho caj wamrancuna willcancuna, chayno
warmi wamran Dinapis. Chaycunaga caran Padan-aramcho tiyaycaptin yurejcunalla.
Warmi ollgu llapanga caran quimsa chunca quimsan (33) runacuna.

16 Gadpa wamrancuna caran: Zifién, Hagui, Ezbon, Suni, Eri, Arodi, Areli.

17 Aserpa wamrancuna caran: Imna, Ista, Isui, Beria. Paycunapa pafiinpis caran «Sera»

jutiyoj. Beriapa wamrancunaga caran Heberwan Malquiel.

18 Chaycunami caran Jacobpa uywaycaj warmin Zilpacho caj wamrancuna willcan-
cuna. Zilpaga caran Labdan wamran Leata uywayninpaj goycushan warmimi. Paypa
wamrancunapita mirajcuna llapanga caran chunca sojtan (16) runacunami.
19Jacobpa wamrancuna warmin Raquelcho caj caran Joséwan Benjamin.

20 Josépa wamrancuna warmin Asenatcho caran Manaseswan Efrain. Paycunaga

Egiptucho yuriran. Asenatga caran On siudécho tiyaj ciira Potiferapa wamran.™
21 Benjaminpa wamrancuna caran Bela, Bequer, Asbel, Gera, Naamdn, Ehi, Ros,
Mupim, Hupim, Ard.
22 Chaycunami caran Jacobpa jucaj warmin Raquelpa wamrancuna willcancuna.
Chaura llapanga caran chunca chuscu (14) runacunanami.

23Danpa wamran caran: Husim.

24 Neftalipa wamrancuna caran: Jahzeel, Guni, Jezer, Silem.

25 Chaycunami caran Jacobpa uywaycaj warmin Bilhacho caj wamrancuna willcan-
cuna. Bilhaga caran Labdn wamran Raquelta uywayninpaj goycushan warmimi.
Paypita mirajcuna llapanga caran ganchis.

26 Egipto nasyunman Jacobwan chayaj runacuna chay castapa yawarllan llapanga
caran sojta chunca sojtan (66) runacuna. Chayga caran wamranpa warmincunata
mana yupayllapa. 27 Egiptucho yurej Josépa wamrancuna caran ishcay. Chaura Egipto

nasyunman Israel castacuna chayéga caran ganchis chuncana (70).*

28Jacobga José cajman flaupa-puntata cacharan wamran Judata. Chaura Judédga Gosen-
man tincoj aywananpaj willaj aywaran. Chaypitanaga Gosenman Jacob chayaran.
29 Chayashanta musyaycur Joséga carrétancunata camarachiran papaninwan tincoj ay-
wananpaj. Papénin cajman chayaycur macallacurcur may dra wagaran.

30 Wamran Joséta Israelga niran: «Gamwan cawaycajwanmi tincuycunchi. Cananga
allinami wafiucuptépis.»

31 Chaypita Joséga wauguincunatawan llapan castancunata niran: «Faraonta willajmi
cuté. Paytaga nishaj «Canadn particho tiyaycashanpitami papané llapan castdcunawan

* 46:6 Hech.7.15 = 46:20 Gén.41.50-52  46:27 Hech. 7.14

cayman shacamusha. 32Paycunaga llapanpis uywacuna michiyllatami yachan. Chaymi
llapan ima-aycantapis apacurcur; uywancunata gaticurcur shacamusha nir. 33 Chay
mandaj gamcunata gayaycachir «,Imach6taj arunqui? nir 34 tapushuptiqui gamcunapis
ninqui «<Nogacunaga wamra cashapita-pachapis unay caj awildcunano uywa ricayllatami
yachd> nir. Chaura gamcunataga Gosén particho shuyni chay castalla tiyacunayquipami
nishunquipaj. Egipto runacunaga melandcunmi uyshayoj runacunawan iwal tiyayta.»

1 Chaypita José aywaran faraonta willaj. Chayaycur niran: «Papdnémi llapan cas-
tancunawan uyshancunata, cabrancunata, wdacancunata gaticurcur, ima-aycantapis
apacurcur Canaan partipita shacamusha. Paycunaga Gosenchdna carcaycan.»

2Joséga pichga wauguincunata acrarcur pusharan faraén rejsinanpaj.

3 Chaycho Josépa wauguincunata faraon tapuran: «;Ima aruytataj yachanqui?» nir.

Josépa wauguincuna niran: «Nogacunaga unay awildcunanOpis uyshacunata cabracu-
nata uywacuyllatami yachd. 4 Nogacunaga shacamushcé cay nasyuncho tiyacundpéami.
Tiyashd Canadn partichtga fiyupami muchuy caycan. Manami guewapis canchu
uywdcuna micunanpaj. Chaymi gamta ruwaco tayta Gosencho tiyacunépaj.»

5 Chaura faraonga Joséta niran: «Papdniquiwan wauguiquicuna faupayquicho tiyanan-
paj shacamusha caycaptenga 6 cay Egipto nasyuncho tiyacunanpaj acray munashayqui
partita. Gosencho juc pachata goycuy ari. Chay partimi waquin partipita mas alli
cay nasyunchéga. Paycunacho mayganpis uywa ricayta sumaj yachaj cajtaga churay
nogapa uywadcunata ricananpaj.»

7Chaypita Joséga papénin Jacobtapis pusharan faradn rejsinanpaj. Naupanman chayay-
cur Jacobga faraonta saludaran.

8 Faraonga tapuran: «¢Ayca watayojnataj canqui?» nir.

9 Chaura Jacobga niran: «Pachac quimsa chuncan (130) watayojnami caycé tayta. Juc-
lacho juc-lacho purir wallcallatami cawashcé; fiacallarmi goyashcda. Ichanga chachécuna
cawashan wataman manami chayéarichu.»

10Tacobga Tayta Diosta faraonpaj mafiacurir llojshicamuran.

11 Chaypitana Joséga faradén nishanndélla wauguincunatawan papdninta tiyachiran
intéru Egipto nasyuncho caycaj partipita mas allinnin partiman. Chayga caran Ramsés
partimi. 12 Chaycho tiyaptin Joséga llapan castancunata micuyta goran aycajpis
cashanman-tupu.

Muchuy captin José imano rurashanpis

13 Muchuy fiyupa captinmi micuyga maychdpis manana carannachu. Chaymi Egip-
tuchopis Canaanchopis runacuna yargaywan pasaypana wafiunarcaycaran. 14 Chaura
Egipto runacunapata Cananeo runacunapata Joséga ushajpina guellaynincunatapis
shuntaran riguta rantir pdgashanta. Nircur llapan guellayta faraonpa palasyun-
man aparcur churaran. 15 Egipto runacunapa Cananeo runacunapa guellaynin
ushacdcuranna. Chaura Egipto runacunaga aywaran Joséta cayno ninanpaj: «Nogacunapa
guellayné manami cannachu. Gamna garamay ari. Guellayné ushacasha captillanga
wafhunita ama cachaycamaychu ari tayta» nir.

16 Chaura José niran: «Guellayniqui ushacasha captenga uywayquicunatana apamuy
riguwan rucanapaj.»

17 Chayno José niptin Egipto runacunaga uywancunatana aparan riguwan
rucananpaj. Aparan cawalluncunata, uyshancunata, cabrancunata, wéacancunata,
blrruncunata. Chayno uywancunata apaptin Joséga riguwan rucaran. Chaynolla
juc wata intéru rucaran. 18 Watannin cajcho Joséman llapan aywaycéarir yapay
niran: «Tayta, musyashayquinopis llapan guellaynécuna ushacashanami. Llapan
uywdcunapis gamllapanami. Cananga mananami imdpis cannachu micuywan

rucandpaj. 19 Chacricunatawan quiquécunatana rantimay micuypaj. Faraonpa rantishan
runacunallana cashaj. Payllapana chacracunachopis arushaj. Murutaichanga gomanqui
chacrdcunata murundpaj quiquécunapis micur cawandpaj.  Yargaypita wafiunata,
chacrécunapis purunydnanta ama munaycuychu ari tayta.»

20 Chaymi Joséga Egipto runacunapa chacranta rantiran faraonllapana cananpaj.
Egipto runacunaga fiyupa yargaywanmi chacrancunatapis ushajpaj ranticuycuran.
Chaynodpamillapan chacracunapis faraonllapana ricacuran. 21 Intéru Egipto nasyuncho
caj runacuna ricacuran faraonpa uywaynillanna. 22 Cliracunapa chacrancunallatami
Joséga mana rantiranchu. Ciiracunataga faradn micuyta goran. Chaynodpami cliracunaga

chacrancunata mana ranticuranchu. _ .
23 Chaypita Joségallapan runacunata niran: «Canan gamcunaga chacrantin caycanqui

faraonllapanami. Nogaga gamcunata rantishcé payllapana canayquipdmi. CaychOmi
muru caycan chacracunata murunayquipaj. 24 Murushayqui rigu poguptenga cada
pichga arrdbapita juc arrdbata faraonman péganquipaj. Puchoj cajtana waquinta churan-
qui yapay murunayquipaj. Waquinna canga wamrayquicunawan llapan wasiquicho
tiyajcunapis micunayquipaj.»

25 Chaura llapan runacuna niran: «Gamga amatar alli runami canqui tayta. Nogacuna
yargaypita wahiundpitami salbamashcanqui. Faraonpa uywayninnachari cashaj.»

26 Joséga llapan Egipto runacunata niran murushancuna poguptin cada pichga
arrobapita juc arrobata faraonta cutichinanpaj. Chayno pdgayga canancamapis cay-
canrdmi. Clracunami ichanga mana paganchu. Paycunapaga chacrancunapis manami
faraonpachu caran.

Warluytana Jacob yarpashan

27 Jacobpita mirajcunaga Egiptuchona tiyacuran. Gosén partichona tiyacaycériran.
Chaycho tiyaycéllar aypallaman miraran.

28 Egiptuchdga Jacob tiyaran chunca ganchisnin (17) wataraj. Chaura pay caran
pachac chuscu chunca ganchisnin (147) watayoj. 29 Wafiunanpaj wallcana pishiycaptin
wamran Joséta gayachiran. Nircur cayno niran: «Gam rasunpa cuyapamashpayquega
maquiquita cay chancdman jatimuy. Nircur Diospa jutincho juray ruwacushéata cum-
linayquipaj. Noga wafiucuptéga cay Egiptuman ama pampamanguichu ari. 30 Nogaga
warlur flaupa wafloj castdcunawan tincoj aywacundpdnami cayca. Warucuptéga cay Egipto
nasyunpita cuerpéta apacunqui. Nircur pampaycédramanqui fiaupa caj castécuna pam-
paraycashan cajman» nir.

«Au, papé. Nimashayquindémi rurashaj» niran Joséga.™

31 «Canan Ora juray» niran papéanenga.

Chaura Joséga juraran. Jurarcuptin Israelga yapay wegucuycuran.

48

Efraintawan Manasesta Jacob bindisyunta goshan

1 Chaypita achca junajtaga Joséta willaran papénin gueshyaycashanta. Chaura Joséga
ishcan wamranta Manasestawan Efrainta pushacurcur aywaran. 2 Chayaycuptin
Jacobta willaran wamran José chayashanta. Chauraga llapan callpanwan jatarir
jamarcuran. 3 Nircur Joséta niran: «Munayniyoj Diosmi Canadn particho yuripdmaran
Luz siudédcho. Chaychomi bindisyunta gomashpan 4 cayno nimaran: «Gampitaga ay-
pallamanmi mirachishaj. Gampita mirajcuna achca nasyun cananpami camacéchishaj.
Gampita mirajcunatami cay partitapis goycushipaj.” Cay partichéga imaycamapis
paycunami tiyangapaj> nir.

* 47:30 Gén. 49.29-32:50.6  48:4 Gén, 28.13-14

5 «Cay Egiptuman manaraj chayamupté yurej wamrayquicunataga nogami
wamrachacuycd. Chaymi Rubenwan Simedn wamrdcuna cashannona Efrainwan
Manasesga nogapana canga. 6 Paycunapa shullcan cajnami ichanga gampa
wamrayquicuna canga. Paycunaga erensyatapis chasquenga Efrainwan Manasés
chasquishallanchénami. 7 Mamayqui Raquelga Canadn partichomi wafiupdmaran.
Wafiupdmaran Padan-arampita cuticamur Efrata marcaman chayaycaptémi. Chaura
Efratallachomi nani aywajpa flaupanman pampaycdrird. Chay marcapami cananga jutin
Belén.»™

8Joséta chayno niycashancho Israelga ricériran Josépa wamrancunata. Chaymi tapu-
ran «/Pitaj paycunaga?» nir.

9 Chaura José niran: «Wamrdcunami. Cay Egiptucho tiyaycaptémi Tayta Dios tarichi-
masha.»

Chayno niptin papénin niran: «Cayman witichipdmay ari paycunata bindisyunta
gonapaj.»

10 Israelga caran pasaypa auquinna. Manana fawinpis sumdga ricacurannachu.
Chaura Joséga papéninpa aupanman wamrancunata witichiparan. Naupanman witiy-
cuptin ishcan wamracunata macallarcur-macallarcur mucharan. 11 Nircur Joséta
niran: «Nogaga manami gamta cawaynécho ricayta yarpardnachu. Chaypis Diosmi
munasha wamrayquitapis ricandataraj.»

12 Israelpa gongurnincuna chaupincho caycajta wamrancunata José witichiran. Nir-
cur quiquenga umpuran urcunpis pampaman t0panancama. 13Jatarcur ishcan wamran-
cunata papaninpa flaupanman witichiparan. Chaura papénin Israelpa fiaupanchdga Efrain
caycaran ichoj caj-laduncho, Manasesna deréchu caj-laduncho. 14 Bindisyunta gonan-
paj wamracunapa umanman maquinta churaran. Jogarishanchdga maquinta Israel
rusachiran. Chaymi deréchu caj maquinta churaran Efrainpa umanman, shullca cay-
captinpis. Ichoj caj maquintana Manasespa umanman churaran mayur caycaptinpis.
15 Nircur bindisyunta gor cayno niran:

«Chachd Abrahamwan papéné Isaac rispitashan Dios,
Nogata yurishdpita-pacha ricamaj Dios,

16 Nogata ima mana allipitapis salbamaj Anjil

cay wamracunatapis yanapaycuchun.

Paycunacho yarpaycuchun, nogapa jutéta

chayno chachéd Abrahampa jutintawan

papéané Isaacpa jutintapis.

Cay wamracunapitaga aypallaman mirachun.

Intéru munduchopis

aypallanpa cachun paycuna castaga.»

17 José ricaptenga papédnin rurashan mana alli caran. Shullca caycaptin Efrainpa
umanman deréchu caj maquinta churaran. Chaymi Joséga papdninpa deréchu caj
maquinta charircur Manasespa uman jananman churaran 18 papéninta cayno nishpan:
«Ama chaynoOga papa. Deréchu caj maquiquitaga mayur cajpa uman jananman churay.»

19 Papénenga pay nishanno rurayta mana munashpan niran: «Nogapis musyaycami
maygan mayur cashantaga. Mayur cajpis mirashpanga cangapaj jatun nasyunmi.
Shullcan cajmi cangapaj mas munayniyoj nasyunpaj. Paypita mirajcunaga achca
nasyunpami mirangapaj.»

20 Chay junaj Jacobga ishcan willcancunata bindisyunta goran cayno nir: «Cananpitaga
llapan Israelcuna bindisyunta goshpan caynomi nenga: <Efrainta Manasesta yana-
pashannolla Tayta Diosga gamcunatapis yanapaycushunqui> nir.» Chaynomi Israelga

Efrainta churaran mayur wamranno cananpaj, Manasestana shullcano cananpaj.”

* 48:7 Gén. 35.16-19 = 48:20 Heb.11.21

21 Nircur Joséta niran: «Nogaga wafiucojnami-aywd. Noga wafiucuptépis Diosga gamcu-
nawanmi caycangapaj. Paymi cutichishunquipaj awiluyquicuna tiyashan partiman.
22 Gamtaga wauguiquicunapita mastami goycushcd. Chaymi Shequemtaga gamta
goyco. Chaytaga Amorreo runacunatami guechura sabléwan, 1échawan pillyashpa.»

49

Wamrancunata Jacob bindisyunta goshan
1 Llapan wamrancunata gayaycur Jacob niran: «Naupdman witimuy-llapa shamoj
watacunacho ima péasashunayquipaj cashantapis willapanapaj.
2 «Wamrdcuna, witimuy-llapa.
Nishata wiyacuy-llapa.

3 «Rubén, gamga canqui guechpa wamrémi.

Gamga mosullaraj caycaptémi yurirayqui.

Gamga mas rispitdduchari canquiman.

Mas munayniyojchari canquiman.

4Ichanga gamga madristayquiwan pufiucuycushpayquimi pengayman churamarayqui.
Chaypitami manana mayurndnachu canquipaj.”

Gamga chayasha mayunomi cashcanqui.

> «Simeonwan Leviga chay shongullami.

Paycunaga mana cuyapaypami pitapis wafiuchin.

6 Nogaga manami paycuna parlacushancho cayta munéchu.
Paycunaga rabyacurcurmi runacunata wafiuchiran.”
Asicunan-cashallami torucunapa ancuncunatapis cuchurgériran.
7Nogaga melandcOmi gamcuna rabyar rurashayquita.
Chaypitami gamcunataga mashtaypa-mashtarishayqui.
Chaura intéru Israel nasyunchomi tallucasha caycangapa;.

8 (Judd, gamga chiquishojcunata munayniquichémi chararanquipaj.

Quiquiquipa wauguiquicunapis umpuycur-umpuycur  rispitashushpayquimi
alabashunquipaj.

9Jud4, gamga canqui juc manta liyun césata charircur cutimojno;

micunanpaj pampaman latacuycojno.

Chayno caycaptiquega ¢piraj gamta rabyachishunquiman?™

10Judétaga manami pipis guechongapdchu munayniyoj cayninta.

Manami pipis guechongapdchu mandaj car charashan bastunnintapis

rasunpa mandaj chayamunancama.

Chay mandajtami llapan runacunapis rispitangapaj.

11 Chay wichan Uubas aypalla captinmi

blrruncunatapis Uibas yOracunamanna watanga.

Binu yacundraj captinmi binuwan ropantapis tagshacunanpénona canga.

12 Aypalla tibas captinmi fiawincunapis binupita mas yanaraj cangapaj.

Aypalla 1échi captinmi quiruncunapis léchipita mas yurajraj cangapaj.

13 «Zabuldn tiyanquipaj lamar cantuncunachomi.
Gamga tiyanquipaj bliquicuna chayanancho, llojshinanchdmi.

Lindayquega chayarangapaj Sidoncamami.*

* 49:4 Gén. 3522 ¥ 49:6 Gén. 34.24-30 © 49:9 Num. 24.9;Apoc.5.5  49:13 Deut. 33.18-19; Jos. 19.10-16

14 «Isacar, gamga sinchi biirru curralcho wichgaraycajnémi canquipaj.
15 Tiyanayquipéno alli partita ricar,

wajtayquitapis camapanquipaj chaycho guepicunata apanayquipaj.
Mana rimacuyllapami rantisha runano ricacunquipaj.

16 «Dan, gamga quiquiqui castallatami alli arriglanquipaj.

Gamga canquipis Israel tribumi.

17Dan gamga canquipaj culebra nani cantuncho mayaj-mayaj caycajnomi;
cawallupa chaquinta cafirir muntasha aywaycajta garpurejno.

18 ;TaYTA D10S gam salbamaénallayquitanami shuyarayca!

19 «Gad, gamtaga juc-lapita juc-lapitami asaltashunayquipaj yaycamongapaj.
Ichanga paycunatapis asaltanquipami.

20 «Aser, gampaga aypallami micuyniqui cangapaj.
Ray amatar yachashan micuycunapis cangapami.

21 «Neftali, gamga lluychu-nirajpis munashayquipa puricojmi canquipaj.
Cuyayllapaj wawayoj lluychunomi canquipaj.

22 (José, gamga yacu cantuncho lanta wifiar amatar wayojnomi canquipaj.

Nircur lantapa rdmancunapis tapya jananpa latajnoraj canquipaj.

23Fiyu runacuna chiquishushpayquimi léchancunata gamcunaman jitamongapaj.

Chayno rurar rabyachishunquipaj.

24Ichanga gampa ricrayquicuna fiyupa callpami canga.

Léchayquicunatapis sinchimi charinquipaj.

Chaynoga canquipaj Jacobpa Tayta Diosnin yanapashuptiquimi,

Israelpa michejnin chapajnin yanapashuptiquimi,

25 yaracushd Dios yanapdshuptiquimi,

munayniyoj Dios bindisyunta goshuptiquimi.

Syélupitami payga bindisyunninta churamonga.

Bindisyunta goshushpayquimi pacha rurinpitapis yacuta pashtachimonga.

Warmicuna achca wawata tarinanpépis bindisyunta goshunquipaj.

26 Noga bindisyunta goshéga unaypita-pacha cacoj jircacuna mana ushacaj cashannémi
cangapaj.

Bindisyunta goshécunaga gam Joséchomi caycangapaj.

Gamga llapan wauguiquicunapita mas rispitadumi caycanqui.”

27 «Benjamin, gamga canqui atojnomi.
Imatapis charircur tuta tutallami micunqui.
Tardipana llapan puchpacushayquitapis aypurinqui.»
28 Chaycunami caran chunca ishcay tribu Israelcuna. Chaynomi papénenga llapan
wamrancunata bindisyunta goran pay wafiucuptin cada-linun imandpis cananpaj.

Jacob wariushan

29 Chaypitana juc junaj Jacobga llapan wamrancunata cayno niran: «Naupa wafioj
castdcunawan tincoj aywacundpdnami caycd. Pampaycdramanqui Het runa Efronpa
chacrancho taytidcuna pamparaycashan machay uchcuman. 30 Chayga caycan Canadan
particho Mamrepa chimpan Macpelacho machay caycajmi. Chaytaga chacrantinta
Abrahammi Efronpita rantiran llapan castancunawan chayman pampacunanpaj.”

* 49:26 Deut.33.13-17  49:30 Gén. 23.3-20

31 Chaymanmi pamparan Abrahamtapis warmin Saratawan,” Isaactapis® warmin
Rebecatawan. Nogapis chaymanmi pampara Leata. 32 Chaycho caycaj chacratawan
machaytaga rantiran Het runacunapitami.»

33Chayno llapan wamrancunata willapayta usharcur Israelga cdmanman yapay wegu-

cuycuran. Nircur wafiucicuran,”™

30

Jacobta pampashan

1 Wafiucdcuptin Joséga papdninpa cuerpunta macallacurcur wagashpan mucharan.
2 Chaypita Joséga paypa munaynincho caycaj médicucunata niran papéninpa cuerpunta
jampinanpaj aychan mana gotucinanpaj. Chaura médicucunaga José nishanno ruraran.
3 Médicucunaga chay ruraycho goyaran chuscu chunca (40) junaj. Chayno junajtardmi
wafiusha runapa cuerpun gotucdnanta jampiyta ushaj.

Israeltaga llapan Egipto runacuna liituran ganchis chunca (70) junaj. 4 Liituyta
ushashanpitana Joséga parlaran palasyucho caj mandajcunawan. Paycunata cayno
niran: «Gamcunapaj rasunpa noga alli casha captéga nogapa ruqué faraonta ruwapay-
camay ari. °> Papanémi wafiunanpaj caycashancho nogata jurachimaran, pay waﬁuptin
quiquin uchcucushan uchcuman pampachindpaj. Chayga caycan Canaan partichémi.”
Nogaga ruwacO papénéta pampaj aywandpaj auniménanpdmi. Papénéta pampay-
cacherga cutimushéami.»

6 Chayno willaptin faraonga niran: «Aywachun ari. Papénin nishanno pampamuchun.»

7 Chaypita papéaninta pampaj José aparan. Chaymi Egipto palasyucho mandajcunapis

yan'garan. 8 Jacobpa llapan castancuna, Josépis, wauguincunapis aparan papéninta
pampaj. Jacobta pampaj aywacuptm GosenchOga quédaran wamracunawan uywancu-
nalla. 9 Aypalla runacuna Joséta yan'garan chaquipapis, carrétacunawanpis. 190 Goren-ha-
atad pampaman chayaran. Chayga caycan Jordan mayupa chimpanchomi. Chaychoga
José fiyupa llaquicushpan litur goyéchiran ganchis junaj. 11 Chaycho tiyaj Cananeo
runacuna ricashpan cayno nipécuran: «Egipto runacunaga fiyupa llaquicushpanmi
lituycan» nir. Chaypitami chay partipa jutinta churaparan «Abel-mizraim» nishpan.
Chayga caycan Jordan mayupa chimpanchomi.

12Tacobpa wamrancunaga llapantapis cumliran papénin caway shiminpa nishanno.
13 Canaanman apaycdrir Het runa Efronpita Abraham pampacunanpaj rantishan
Macpelacho machay uchcu caycajman pamparan. Chay chacraga machaynintin caycan
Mamrepa chimpanchomi.*

14 Papéninta pampaycdrir Joséga llapan wauguincunawan Egiptuman cuticuran. Lla-
pan aywashej runacunapis paycunawan iwal cuticuran.

Wauguincunata José shacydchishan

15 Jacob wafiushanpitanaga Josépa wauguincuna cayno yarpar parlacuran: «Canan
Joséga payta mana allita rurashanchimannomi ayfiita cutichiméshun» nir. 16 Chayno
yarparmijucninta cacharan Joséta cayno ninanpaj: «Papaninchi manaraj wafiurmi niran
17gamta mana allita rurar juchata rurashdpita perdunaménayquipaj. Chaymi ruwaco
mana alli rurashdcunapita perdunamanayquipaj. Nogacunapis ca papaninchi rispitashan
Diosta sirbejmi» nir.

Willaptin Joséga wagaran.

18 Chaypita wauguincuna José cajman chayaycur pasaypa manchacushpan
flaupanman gongurpacuran urcunpis pampaman tdpanancama. Paycuna niran: «Cananga
gampa uywayniquicunami cayca.»

* 49:31 Gén.25.9-10 © 49:31 Gén.35.2-9  49:33 Hech.7.15  50:5 Gén 47.29-31  50:13 Hech. 7.16

19 Chaura José niran: «Gamcuna ama manchacamaychu. Nogaga manami Dioschu
cd pita jusgandpdpis. 20 Gamcunaga yarparayqui nogata chiquimar mana allita
ruraycdmashayquita. ~Chaytami Diosga rucachisha alliman, canan ricashanchino
runacunata wafiunanpita salbandpaj. 21 Gamcunaga manami imapitapis mancha-
camanayquichu. Nogami micuytaga goshayqui quiquiquicunapépis wamrayquicu-
napapis.»

Chayno nishpanmi Joséga wauguincunata alli shiminpa parlapar shacyéchiran.

José waftushan

22 Joséwan papdninpa castancuna tiyacuran Egiptullachona. Joséga cawaran pachac
chuncan (110) watayoj canancama. 23 Chaymi wamran Efrainpa willcanpa wamran-
tapis ricaranraj. Manasespa wamran Maquirpa wamrancunatapis Joséga wamran-
tanoraj chasquiran.

24 Chaypita juc junajcho wauguincunata José niran: «Wafiucojnami-aywd. Diosmi
shamongapaj gamcunata yanapéshunayquipaj. Paymi jorgushunquipaj cay nasyunpita.
Nircurmi pushashunquipaj Abrahamta Isaacta Jacobta aunishan Canaan partiman.»

25 Llapan wauguincunata jurachishpan Joséga cayno niran: «Diosga rasunpami sha-
mongapaj gamcunata yanapashunayquipaj. Chayno captenga nogapa tullotapis caypita
apacunqui»” nir.

26 Egiptucho José wafiuran pachac chuncan (110) watayoj caycashancho. Wafiuptin
Josépa cuerpuntapis médicucuna jampiran aychan mana gotucdnanpaj. Jampircarir
cajunman churaycdriran.

* 50:25 Exo. 13.19; Jos. 24.32; Heb. 11.22

Exodo

¢Iman0taj Tayta Diosga acrashan runacuna Egiptucho uyway caycajta jorguran?

¢Imanirtaj acrashan runacunaga Tayta Diospa contran jatariran?
¢Imataj caycan cay librucho? Exodo ninanga «llojshishan» ninanmi. Cay librucho rimir
caj parti willamanchi Israelcuna Egipto nasyuncho uyway cashanta (1.1-22). Chaypita
willamanchi Moisés yurishanta, acrashan runacunata salbananpaj Moisesta Tayta Dios
gayashanta (2-4).

Egiptucho Israelcunaga fiyupa sasa aruycho aruran. Tayta Diosta faradn fiyupa raby-
achiran. Chaymi chunca castigucunata Egiptuman Tayta Dios chayachiran. Chaypita
Israelcunaga Egiptupita llogshicuran. Tayta Diosga Puca lamarpa Israelcunata pasachir
milagruta ruraran. Y faraontana pengayman churaran (5.1-15.21).

Chaypita willamanchi Israelcunata Sinaiman Tayta Dios pushashanta (15.22-19.25).
Chayman pusharan contrdtuta rurar laycunata entregananpami (20-24). Ichanga
Israelcuna simrimi Tayta Diospa contran jatariran. Chaymi musyachimanchi Tayta
Diosta cachaycur Israelcuna idulucunata adurashanta. Chaypitami Tayta Diosninchi
castigaran. Nircorga yapay contratuta ruraran (32-34).

Cay Exodo libro ushanancho musyachimanchi Tincuna Tolduta imanépis rurashanta
y tiyananpaj Tayta Diosninchi urdmushanta (35-40). Tolduchomi Israelcunaga Tayta
Diosta aduraj. Ichanga Israelcuna imaypis quijacuycaj, Tayta Diospa contran jatariycaj.
Chayno acrashan runacuna contra jatariptin Tayta Diosnami castigaj. Imano captinpis
acrashan runacunata Tayta Diosga pasaypami cuyapaj.

Egipto nasyuncho Israelcuna fiacashan

1 Egipto nasyunman Jacob aywacuptin llapan wamrancunapis castantin aywaran.
Egiptuman chayaj Israelcunapa jutincuna caycunami caran: 2 Rubén, Simeon, Levi,
Jud4, 3 Isacar, Zabul6n, Benjamin 4 Dan, Neftali, Gad, Aser. > Wamrancunawan will-
cancunawan Jacobga ganchis chuncami (70) Egiptuman chayaran. Joséga Egiptuchona
caycaran.”

6 Chaycho tiyarcaycashancho wafiuranna Josépis, llapan wauguincunapis, Egiptuman
llapan chayajcunapis. 7 Ichanga Israelcuna fiyupa aypallamanna miraran. Paycunaga
chay partipa intéruchOna aypacasha caycaran. Chaymi manchariypéana caran.

8 Chaypita mas guepataga juc runana yaycuran Egiptupa raynin cananpaj. Chay
rayga mana musyarannachu pi José cashantapis. Chay raymi Egiptucunata niran:

9 «Tantiyacuy-llapa: Israelcunaga fiyupa manchariypédmi mirarcaycan. 10 Cananga
yarpachacushun mana mirananpaj imano rurananchipépis. Guérra captin-imaga con-
tranchicunamanmi guellicunman noganchiwan pillyananpaj. Binsiycamashpanchéga
nasyunninchipita aywacongami.»™*

11 Chayno parlacarcirirmi Israelcunata facachir sasa aruycunacho aruchinanpaj
achcaj capatascunata churaran. Chaynopami faraonga aruchiran Piton jutiyoj siudata,
Ramsés jutiyoj siudatapis. Chay siudédcunaga caran faraonpa ima-aycantapis churachi-
nanpdmi. 12 Chayno facachiptinpis Israelcunaga chaynéllami miraycaran. Chaura
Egiptucunaga Israelcunata fiyupana manchacoj. 13 Chaymi Israelcunataga fiyupa sasa
aruycunachona aruchej. 14 Fiyupa fiacachej sinchi aruycunacho aruchir, mitutapis
adobitapis rurachir, chacracunatapis aruchir.

15Egiptonasyunparaynenga gayachimuran ishcay hebrea partéracunatapis Sifra jutiy-
ojtawan Fua jutiyojta. Chay partéracunata niran: 16 «<Hebreo warmicuna gueshyacuptin,

* 1:5 Gén. 46.8-27 * 1:10 Hech. 7.14-19

yuripacachej aywar gamcunaga ricanqui iti warmi u ollgu cashanta. Ollgu captenga
wafurachinqui. Warmi captenga ama wafuchinquichu.»

17 Chaypis partéracunaga Diosta rispitashpanmi Egiptupa raynin nishanndga mana
ruraranchu. Chaypa ruquenga ollgu wamra yurejcunapis alli cawananpaj yanaparan.

18 Chaura Egiptupa raynenga partéracunata yapay gayachiran. Paycunata niran:
«¢Imanirtaj nishdtaga mana rurashcanquichu? ¢Imanirtaj ollgu wamra yurejcuna
cawananta déjashcanqui?»

19 Niptin partéracunaga faraonta niran: «Hebreo warmicunaga manami Egipto warmi-
cunandchu. Paycunaga sinchimi. Chaymi nogacuna manaraj chayapté quiquillanna
gueshyacurin.»

20-21 Partéracuna Diosta rispitar ollgu wamra yurejcunata mana wafuchishanpitami
Diosga partéracunatapis yanaparan famillyancuna mirananpaj. Chayndpami Israelcu-
naga aypallamanna mirarcaycaran. Achca car mas munayniyojna caran.

22 Chaura faraonga llapan Egipto runacunata niran: «Hebreocunapa ollgu wamran
yurejtaga manyapita mayuman garpuy.® Warmi cajcunata ichanga cawananpaj
cachaycuy.»

2

Moisés yurishan

1 Juc runami majachacaran. Paycunaga ishcanpis caran Levi tribupitami.
2 Tiyaycashanchonami warmin gueshyaj ricacur gueshyacuran ollgu wamrata.
Cuyayllapaj maucha captinmi mamanga quimsa quilla pacayllapa chardcuran.”
3 Chaypita mastaga pacayllapa charayta manana puydirannachu. Chaymi totorapita
awaran batyatano. Nircur llapan uchcuncunata breyawan chaparan yacu mana
yaycunanpaj. Chayno rurarcur awashan rurinman wamranta wifiarpuran. Nircur
churaycuran Nilo mayu cantuncho ututucuna caycaj chaupinman. 4 Itipa pafiinna
carullapita ricapaycaran itita ima pasashantapis musyananpaj.

5Chay junaj faraonpa warmi wamranga mayuman bafiacoj aywaran. Bafiacushancama
yanasancunaga mayu cantunpa purircaycaran. Faraonpa wamranga ricaran totora
chaupincho batyano caycdmojta. Chaymi uywayninta niran apapénanpaj. 6 Quicharir
tariran iti wagaycajta. Chaura faraonpa wamranga itita cuyapar «Cayga hebreo
wamrachaj» niran.

7 Chaura itipa pafiinna faraonpa wamranta niran: «¢Munanquimanchu cay itita uywa-
par chuchupashunaqupaJ hebrea warmita gayapamunata?»

8 Chayno niptin niran: «jMé gayaraycamuy!»

Chaura wamraga aywaran itipa mamanta pushamaoj.

9 Chayaptin faraonpa wamranga niran: «Cay wamrata uywapamay. Uy-
wapamashayquipitaga pagashayquimi» nir.

Chauraga itita uywapédnanpaj apacuran.

10 Chaypita wifiar jatullanna captenga faraonpa wamranman cutichiparcuran.
Chaura paynami uywacuran quiquinpa wamrantano.” «Yacupitami jorgucushcé» nirmi
jutinta churaparan Moisést nir.

Moisés Egiptupita gueshpir aywacushan
11 Chaypita Moisés jatunna cashpan juc junaj aywaran hebreo-masincunata ricaj.

Chaycho ricar rasunpa musyaran hebreo-masincuna fiyupa fiacar arurcaycajta.” Chay-
chomi ricaran Egipto runa hebreo runata magaycajtapis. 12 Chaymi Moisés intérupa

* 1:22 Hech. 7.19 * 2:2 Hech. 7.20; Heb. 11.23 * 2:10 Hech. 7.21. T 2:10 Moisés ninanga jorgoj ninanmi.
* 2:11 Heb. 11.24

ricchacuran. Pitapis mana ricar Egipto runataga wafuycachiran. Nircur agushllaman
pampaycuran.

13 Warannin yapay Moisés aywaran. Chaycho ishcaj hebreo runacuna pillyaycajta
tariran. Chaymi mas magaj cajta tapuran «Hebreo-masiquitaga ¢imanirtaj magaycanqui?»
nir.

14 Niptin magaycdga niran: «Gamtaga ¢pitaj churasha-cashunqui mandajné, juezné
canayquipaj? ¢Egipto runata wafiuchishayquino wafiuchimaytachu yarpanqui?»*

Chayno niptin Moisés fiyupa manchacuran. Chaymi yarpachacur niran: «Egipto
runata wafuchishdga mayacashanachaj» nir.

15 Rasunpa, faraonpis mayaranna Egipto runata Moisés wafiuchishanta. Chaymi
Moisesta wafiuchinanpaj ashichiran. Chaura faraonpita gueshpir aywacuran. Chayno
aywacurmi Madian™ partiman tiyaj aywacuran. Chayaycorga yacu pdsupa flaupanman
jamacuycuran.

16 Madianchomi tiyaran Reuel: jutiyoj runa. Payga caran Madidn runacunapa
clranmi. Paypami ganchis jipash wamrancuna caran. POsu faupancho Moisés jama-
raycaptinmi chay ganchis jipashcuna chayaran papaninpa uyshancunata cabrancunata
upuchinanpaj yacuta jorgoj. 17 Chayndpis chay pdsuman achcaj uyshérucuna chayaran.
Chay uyshérucunami jipashcunata yacuta michar garguran. Chayta ricar Moisesga
warmicunata washaran. Nircur uyshancunata cabrancunatapis yacuta upuchéshiran.

18Jipashcuna papénin Reuel cajman cutiycuptin tapuran: «Canan junéga ¢imanirtaj mas
ratulla cutiramushcanqui?» nir.

19 Chaura papdninta paycuna willaran: «Juc Egipto runami gargarcaycidmaj
uyshérucunata michasha. Nircur uywanchicunatapis yacuta upuchéshimasha» nir.

20 Chayno willaptin papédnin tapuran: «;Maytaj chay runaga? ¢Imanirtaj
cachaycadramushcanqui? jAyway pushamuy garananchipaj!»

21 Chaura Moisesga Reuel cajman aywaran. Chaycho parlar auniran chay ciirapa
wasincho tiyacunanpaj. Reuelga Séfora jutiyoj wamranwan Moisesta majacharan.
22 Chaypita Seforapa caran ollgu wamran. Chaura Moisesga «Cay marcacho japa runami
cé» nishpan GersonS$ nir jutinta churaparan.

23 Chaypita mas unaytanaga Egiptupa raynin wafiuran. Israelcunaga jinalla
Diosta mafacurcaycaran amatar fHacay aruycunacho cashpan. Chayno llaquicur
mafiacushancunata Dios wiyaran. 24 Abrahamwan Isaacwan Jacobwan unay contratu

rurashanta yarpashpanmi mafiacushanta wiyar cuyaparan.™ 25 Chayndpis ricaran Israel-
cuna fiyupa facarcaycashanta.

3
Moisesta Tayta Dios acrashan

1 Moisesga suyrun Jetropa uyshancunatami michej. Jetroga caran Madian runa-
cunapa cliranmi. Juc junaj Moisesga suyrunpa uyshancunata cabrancunata michej
gatir chayachiran chunyajman. Chay chunyajcho caran Dioswan tincunan punta
Horeb. 2 Chaycho TAYTA D10sPA anjilnin Moisesta yuriparan shiracho nina rataycajno.
Moisés nina rataycajta ricar cuentata gocuriran shirata mana ushashanta. 3 Chaura
yarpachacuran «¢Imaraj tagay? M4, aywa ricamushaj. ¢Imanir-raj ninaga shirata mana
ushanchu?» nir.

4 Ricaj chayaycaptinna shiracho nina rataycajpita TAYTA D10s nimuran: «Moisés,
Moisés» nir.

Chaura Moisés niran: «Caychomi caycalla.»

* 2:14 Hech. 7.23-28, 35 * 2:15 Hech. 7.29; Heb. 11.27 1 2:16 Reuel caran Moisespa suyrunmi (ricay v. 21).

5 Niptin Dios niran: «Ama witimuychu. Llanguiquita jorguy. Caycashayqui pachaga
fiyupa rispitddumi.» 6 Mastapis niran: «Nogaga unay caj awiluyquicuna Abrahampa,
Isaacpa, Jacobpa Diosninmi caycé» nir.

Chayno niptenga Diosta ricapayta manchacushpan Moisés cdranta chapacurcuran.

7 Chaypis TAYTA Dios siguir niycaran: «Musydmi Egiptucho acrashd runacuna
fiyupa llaquicur goyaycashanta. Wiyashcami capatasnincuna facachiptin llaquicur
mafiacamashantapis. ® Chaymi urdmushcd acrashd runacunata Egiptucunapa munayn-
inpita jorgundpaj. Chay nasyunpita jorgurcurmi pushashaj alli jatun may-may parti-
man. ChaychoOga ima-aycapis allimi wayun. Léchipis, mishquipis yacunOrami aypalla
caycan. Chay partichdga tiyarcaycan: Cananeo runacuna, Het runacuna, Amorreo
runacuna, Ferezrunacuna, Hevrunacuna, Jebus runacunapis. 9 WiyashcamiIsraelcuna
mafiacamashanta. Ricashcami Egipto runacuna fiyupa facaycdchishantapis. 19 Chaymi
cananga acracusha Israelcunata Egiptupita jorgamunayquipaj gam ayway faraon caj-
man.»”

11 Chaura Moisesga Diosta niran: «/Pitaj nogaga cd faraén cajman aywandpaj, Egip-
tupita Israelcunata jorgamunédpéaga?»

12 Chayno niptin Dios niran: «Nogami gamwan caycdshdpaj. Noga cachashéta
musyanayquipaj caynomi canga: Egiptupita Israelcunata jorgaycamorga cay jirca-
manmi llapayqui shamungquipaj aduraménayquipaj.»™*

13 Chaura Moisesga Diosta niran: «Ichanga noga chayar Israel-masécunata <Unay caj
awilunchicunapa™ Diosninmi cachamasha» niptéga, paycuna tapumanga «;Imataj jutin?,
nir. Chauraga ¢ima nishéataj?»

14 Niptin Diosga niran: «Nogaga quiquémi caycid.” Gampis Israelcunata ninqui
«QUIQUEMI CAYCA nimajmi gamcunaman cachamasha» nir.» 15 Mastapis Diosga Moisesta
niran: «Israelcunata ninqui: <TAYTA DiosmI™ cachamasha. Payga unay caj awilunchi
Abrahampa, Isaacpa, Jacobpa Diosninmi> nir. Imaycamapis chayllami nogapa jutéga.
Chay jutiwanmi imaycamapis rejsimanga.

16 «Chayaycushpayquega mayur Israelcunata llapanta shuntanqui. Paycunata ninqui:
Awiluyquicuna Abrahampa, Isaacpa, Jacobpa Diosninmi yuripdmasha. Chay TAYTA
DiosmI nimasha: «Noga ricashcami Egiptucuna fiyupa facarcaycéchejta> nir. 17 Chayno
nirmi nimasha: <Egiptucho fiyupa facarcaycashanpita jorguycurmi pushashaj Cananeo
runacuna, Het runacuna, Amorreo runacuna, Ferez runacuna, Hev runacuna, Jebus
runacuna tiyarcaycashan partiman. Chaychodga ima-aycapis aypalla captin léchipis
mishquipis yacunoraj aypallanpami caycan nir.

18 «Mayurcunaga willapashayquita chasquengami. Chaura paycunawanna aywanqui
Egiptupa rayninwan parlaj. Chay rayta ninqui: <Hebreo runacunapa TAYTA DIOSNINMI
nogacunata yuripdmasha. Chaymi nogacuna quimsa junaj aywayta chunyajman ay-
wandpaj aunimay. Chaychomi payta adurar uywdacunata pishtar sacrifisyuta rurashaj»
nir. 19 Chayno niptiquipis Egiptupa raynenga aywamunayquita manami munan-
gapachu. Ichanga nogarami camacachishaj caywacuy> nishunayquipaj. 20 Nogami Egip-
tucunataga imano munayniyoj cashétapis musyachishaj, almiraypajcunata rurashaj.
Chayrami chay rayga <Aywacuy> nishunquipa;j.

21 «Chayno rurarmi noga camacachishapaj Egiptucuna alliyacacur imatapis goycushu-
nayquipaj. Chaymi llojshicushpayquicuna jinayllaga mana aywacunquipéchu. 22 Israel
warmicunaga bisinan Egipto warmicunata, bisinanpa wasincho tiyaycaj warmicunata

* 3:10 Hech.7.30-34 © 3:12 Hech.7.7  3:13 Ex0.6.2-3  3:14 Juan8.24,58; Apoc. 14,8  3:15 Tayta
Diosta waquenga castelldnucho nin Jehova waquinna nin Yavé. Jehova nishanpis Yavé nishanpis chay palabrallami
hebreo rimaycho caycan. Hebreo rimaychoga <payga quiquinmi caycan> ninanmi.

«Goycamay> nenga goripita, guellaypita rurashacunata. Chayno ropacunatapis «Goyca-
may> nenga wamrancunata warmita ollgutapis jatipdnanpaj. Chayndpami gamcunaga

Egiptucunapa ima-aycantapis apacunquipaj.»*

4

Moisesta Tayta Dios munayninta goshan

1 Chayno niptin Moisés niran: «Paycunaga manami riguimangapachu. Willapaptépis
manami wiyamangapichu. Chaymi nimangapaj «Gamtaga ¢imanOpataj TAYTA D10s
yuripaycushunqui?» nir.»

2 Niptin TAYTA D10S tapuran: «¢Imatataj aptaraycanqui?» nir.

«TucrOtami» niran Moisesga.

3 Chaura TAYTA DI0S niran: «Ma pampaman jitaycuy.»

Pampaman jitaycuptin tucronga culebraman ticracuriran. Chaura Moisesga cule-
brapita gueshpiran. 4 Gueshpiptin TAYTA D10S niran: «Chupanpita chariy.»

Chaura aypar aptarcuptin culebraga tucrunman cashgan ticracuriran.

5 Chaura TAYTA Dios niran: «Chayga canga unay caj awiluyquicuna Abrahampa,
Isaacpa, Jacobpa TAYTA DIOSNIN yuripashéta riguishunayquipami.» 6 Chayno nishpan
yapaypis TAYTA D10S niran: «Cananga maquiquita ogllayniquiman jatiy.»

Chaura maquinta ogllayninman jatisha. Jorgaramuptin rashtano yur'gasha lep-
rawan ismuycajna caycasha.

7 Chaura Dios niran: «Maquiquita yapay ogllayniquiman jatiy.» Chayno niptin Dios
nishanno ruraran. Maquinta jorgaramuptin cashganno sdnuna caycaran.

8 Chaypita Dios niran: «Rimir caj rurachishita ricar mana riguishuptiquega yapay
jucajta rurachishé cajwanrdmi riguishunquipaj. 9 Ishcanta rurachishidcunawan mana
riguishuptiquega Nilo mayupita yacuta chagarcur pampaman jicharinqui. Chay
yacuga pampaman chayar yawarmanmi ticracurengapaj.»

10 Chayno TAYTA D10s niptin Moisés niran: «Tayta Dios, nogaga parlayta fiacapacidmi.
Nogaga parlarpis manami tantiyachéchu. Chayno cashdga manami cananllardchu
sindga unaypita-pachanami.»

11 Niptin TAYTA D10S niran: «¢Pitaj runapa shiminta rurapasha? ¢Pitaj camacéchin upa
cananpaj mana wiyaj cananpaj, gapra cananpaj, alli ricaj cananpépis? ¢{Manachu Noga
TAyTA D10s llapan chaycunatapis camacaché? 12 Cananga ayway. Gam parlashayqui 6ra
Nogami rimachishayquipaj. Imano parlanayquipépis yachachishayquipaj.»

13 Moisés yapay niran: «Ay Tayta, juc runata cachaycuy ari.»

14 Niptin TAYTA D10SGA rabyacurcur niran: «Chaypéga caycan Levi tribu wauguiqui
Aaronmi. Payga allimi parlan. Payga maynami aywayciamun tincunayquipaj. Tincuy-
cuptiquega fiyupami cushicongapis. 15 Nishédcunata gamga payta willapanqui. Paynami
waquin runacunata willapanga. Noganami ishcaniquita yanapashayquipaj alli par-
lanayquipaj. Yachachishayquipajimata ruranayquipépis. 16 Quiqué willapaycashdndmi
gamga Aaronta willapanqui. Gam nishayquitanami Aardn willapanga llapan Israel-
cunata. 17 Chay tucruyquitaga apacuy. Chaywanmi fiyupa almiraypajcunata ruran-
quipaj.»

Egiptuman Moisés cutishan

18 Chaypitana Moisesga cutiran suyrun Jetro cajman. Chayaycur niran: «Tayta,
Egiptucho Israel-masécuna caycajta ricaycamushaj. Ma ;cawaycanrdchush?»

Chaura suyrun Jetroga niran: «Ayway ari. Allilla puriycamunqui».

19 Madiancho caycaptillan Moisesta TAYTA D10s niran: «Cutiy Egiptuman. Gamta
wafuchiyta munashojcunaga llapannami wafiusha.»

* 3:22 Exo.12.35-36

20 Chaymi Moisesga warminta wamranta blrruman muntarcachir Egiptuman
pushacuran. Apacuran Dios «Apay» nishan tucruntapis.

21 TAYTA DI0OSGA Moisesta niran: «Egiptuman chayashpayquega faraonpa flaupancho
ruranqui ruranayquipaj nisha almiraypajcunata. Nogami munaynéwan camacdchishaj
faradn rumi shonguno contra ricacunanpaj. Chaymi Israelcuna aywacunantaga mana
munangapdchu. 22 Chaura faraonta cayno ninquipaj: <TAYTA DIOSGA caynOmi nin:
Israelcunaga mayur wamrami. 23 Chaymi gamtaga mayna nishcdna aduramaj ay-
wananpaj wamrdata cacharinayquipaj. Aywacunanta mana munaptiquega guechpa

wamrayquitami wafiuchishaj.» »*

24 Chaypita Egiptuman aywacurcaycashancho tardiyar pufiunanpaj juc pachaman ca-
macaran. Chaycho yuriparcur TAYTA DI0SGA Moisesta wafiuchiyta munaran. 25 Chaura
Seforaga finu guechgawan cuchuran wamranpa chiullacunanpa punta garanta. Nir-
cur chaywan runan Moisespa chancanta topachir niran «Cananga yawarwan sefialasha
runinami canqui» nir. 26 Chayradmi Tayta Diosga Moisespita witicuran. Wamranpa
chiullacunanpa punta garanta Séfora rogusha cashpanmi niran: «Yawarwan Sefialasha
rundnami canqui» nir.

27Moisés aywaycaptin Aarontaga Egiptucho caycajta TAYTA D10S niran: «Ayway chun-
yajman chaycho Moiseswan tincunayquipaj» nir.

Chaura Aaron aywashpan Moisesta tariran Tayta Dioswan faupata tincushan pun-
tacho. Moiseswan tincur muchashpan saludanacuran. 28 Chaycho Moisesga Aaronta
willaparan TAYTA D10s imano nishantapis, chayno almiraypajcunata rurananpaj Tayta
Dios cachaycashantapis.

29 Egiptuman chayaycurna Aaronwan Moisés ishcan aywaran mayur Israelcunata
shuntananpaj. 30 Shuntaycur Aardén willaparan Moisesta TAYTA D1os parlapashan-
cunata. Chaychona Aaronga runacunapa faupancho Tayta Dios nishanndlla almiray-
pajcunata ruraran. 31 Chaymi llapan runacuna riguishpan niran: «TAYTA DIOSGA
ricamashcanchimi imano fiacar goyashanchitapis» nir. Chayno nishpan gongurpaycéarir
Tayta Diosta aduraran.

%)

Aaronwan Moisés faraonwan parlashan

1Israelcunawan parlarcdrir Aaronwan Moisesga faradn cajman aywaran. Chayaycur
niran: «Israelcunapa TAYTA DIOSNINMI cayno nin: <Acrasha runacunata cachay chunyaj-
man aywaycur Nogata rispitamashpan fistata rurananpaj nir.»

2 Chayno niptin faraén niran: «¢Pitaj chay TAYTA Dios, Israelcunata cachanépéga?
Nogaga manami chay TAYTA DI1OSTA rejséchu. Israelcunatapis manami cachashachu.»

3 Niptin Aaronwan Moisesga niran: «Hebreocunapa Diosninmi yuripdmasha.
Chaymi chunyajman aywashédcuna quimsa junaj aywayta. ChaychOmi TAYTA DIOSTA
adurashpa sacrifisyuta rupachishaj. Man'chédga Dios castigamangami gueshyawanpis
u guerrawanpis.»

4 Chaura Egiptupa faraonnenga niran: «Mois€s, Aaron, ¢imanirtaj alli arucuycaj runa-
cunata aruyninpita jorguyta munaycanqui? jGamcunapis aroj cutiy!»

5 Faraonga mastapis niran: «Canan Israelcunaga cay nasyuncho aypallamanmi mi-
rasha. ¢Imanirtaj aruyninta cachaycachiyta munarcaycanqui?»

6 Nircur faraonga chay junajlla Egipto capatasnincunata, Israel capuralcunata niran:

7 «Cananpitaga amana ogshata goynachu Israelcuna adébita chutananpaj. Quiquin-
cunana aywachun ogsha ashimoj. 8 Ichanga imaypis rurashantano ni jucpis mana
pishejta rurachiy. Chay runacunaga guellami. Chaymi nircaycan «Chunyajman Tayta
Diosnépaj uywata pishtarcur rupachej aywashaj> nir. ¥ Canan junajpita Israelcunataga

* 4:23 Exo.12.29

aruchinqui mana jamachiypana aruywan fitipacashana cashpan manacajcunata rigu-
ichishanta mana césupénanpaj.»

10 Chaymi capatascunawan capuralcuna aywaycdrir runacunata niran: «Faraonmi
nimasha cananpitaga gamcunata ogshata manana ashichipdmundpaj. 11 Cananga
quiquiquicuna ogshata ashimunqui. Chaypis ad0bitaga ruranqui imaypis rurarcay-
cashayquitawan iwal mana pishejtami.»

12 Chaura Israelcunaga intéru Egiptupa aywaj punsha ashej ogshapa ruquin mituman
tacuchinanpaj. 13 Capuralcunanami waran-waran nircaycaran ogshata camaripaptin
ruranyashantanolla adobita chutananpaj. 14 Capatascunaga Israel capuralcunata
churaran Israel-masincunata aruchinanpaj. Mana cumlichiptinnami capuralcunata
magar niran: «/Imanirtaj ganyanpis ni cananpis adobita mana chutachishcanquichu
ogshata camaripaptin chutachishayquitanoga?»

15 Chaymi Israel capuralcunaga quijacoj aywaran faraonman. Chayaycdrir niran:
«Uywayniquicunataga ¢imanirtaj fiyupa flacachimanquicuna tayta? 16 Capatasniquicunaga
ogshatapis mana gomannachu. Chaypis faupata adobita rurachishdtantraj rurach-
indcunata munan. Jananmanpis magarcaycdmanraj. Capatasniquicunami juchayoj
adobita Naupata rurashan iwalta mana rurananpapis.»

17 Chayno niptin faradn niran: «Gamcunaga guellami canqui. Chaymi nircaycanqui
«Chunyajman TAYTA DI1ospAJ sacrifisyuta ruraj aywandpaj cachamay> nir. 18 Chayno
ninayquicunapa ruquenga aroj ayway. Ogshata mana goshuptiquicunapis gamcunaga
adobita simri rurachiy flaupata rurashan iwalta.»

19 «Manami mas wallcataga rurachinquichu addbita» nishanpitami capuralcunaga
fiyupa llaquicur yarpachacuyman churacaran. 20 Chay capuralcuna faraonwan
palasyuncho parlashanpita yargaramurmi tariran Aaronwan Moisés shuyarpaycajta.
Paycunatami capuralcunaga niran: 2! «Gamcunami juchayoj canqui faraén capatas-
nincunawan fiyupa facachiminanpaj. Nogacunata wafiuchiménanpaj cuchilluta apta-
pajnopis gamcunami achéquita ashipashcanqui. Nogacunapaj chayno mana allita
rurashayquipita TAYTA D10s jusgar gamcunata castigashunqui.»

Tayta Diosta Moisés mafiacushan
22 Chayno niptinmi TAYTA DI1OSTA mafiacur Moisés niran: «TAYTA DIOS, ¢imanirtaj
acrashayqui runacunata flacaycichinqui? ¢Chaypachu cachamashcanqui? 23 Faraonwan
parlaj cachamashayqui junajpita-pachanami acrashayqui runacunataga magashpan
fiyupa facaycdchin. jGamga manardmi imatapis ruranquirdchu facashanpita jorgu-
nayquipaj!»

6

1 Niptin TAYTA Di1os niran: «Cananmi musyanqui Egiptupa faraonninta imano
castigashdtapis. Munayniyoj cashdta musyachiptérami nasyunninpita cacharenga.
Quiquinrdmi <Aywacuy» nir gargongapis.»

2 Juc cutich6na Moisesta Tayta Dios niran: «Nogaga TAYTA D1osMI cd. 3 Abrahamta,
Isaacta, Jacobta yuriparcur noga musyachird Munayniyoj Dios cashdta. Ichanga
paycunata manami willardchu TAYTA DIos juté cashanta.” 4 Chaymi paycunawanpis
contrdtuta rurard Canaan partita paycunapita mirajcunata goycunépaj. Chaychoga
puricachajllami tiyarcaycaran. > Israelcunata cananga wiyashcd amatar fiacar wa-
garcaycajtami. Egipto runacunami fiyupa aruchin. Chaymi cananga unay contratu
rurashéta cumlishéna.

6 «Chaymi gamga Israel-masiquicunata willanqui uyway caycashanpita, fiyupa fiacay
aruycunacho caycajtapis, Egiptucunapa munaynincho caycashanpitapis noga TAYTA

* 6:3 Exo.3.13-15

D1os jorgundpaj cashanta. Munayniyoj cashata musyachishpami jorgushaj. Almi-
raypajcunata rurarmi Egiptucunataga castigashaj. 7 Israelcunaga cangapaj noga
acrashd runacunami. Nogami cashaj paycunapa Diosnin. Paycunanami musyangapaj
TAYTA DIOSNIN cashéta. Egiptucuna fiyupa fiacay aruycho caycéachishanpita jorgurcurmi
8 Abrahamta, Isaacta, Jacobta «Goycushayqui> nir aunishé partiman pushashaj. Chay-
tami paycunata goycushaj quiquinpana cananpaj. Noga TAYTA D1osMI chayno cananpaj

né.»
9 Chayno Dios nishanta Moisesga Israel-masincunata willaran. Chaura runacunaga

wiyaytapis mana munarannachu mas fiyupana fiacaycho cashpan.

10 Chaymi TAYTA D10SGA Moisesta niran: 11 «Egiptupa faraonninwan parlay Israelcu-
nata nasyunninpita cachaycunanpaj.»

12 Chaura Moisesga TAYTA DIOSTA niran: «Israelcunallapis mana cisuycdmaptenga
dimanOpardshi faraonga wiyamanman? Nogaga parlarpis manami tantiyachéchu.»

13 Chaypita TAYTA D10SGA Aarontawan Moisesta willaparan Israelcunapaj, Egiptupa
faraonninpaj. Willaparan Egiptupita Israelcunata imano jorgunanpaépis.

Moisespawan Aaronpa unay castancuna
14Israelcunapa unay mandajnincunapa jutincuna caycunami caran:
Guechpa Rubenpita mirajcuna cayno caran: Hanoc, Falu, Hezrdon, Carmi. Chaycu-
nami caran Rubén tribu castacuna.
15 Simeonpita mirajcunapa jutin cayno caran: Jemuel, Jamin, Ohad, Jaquin, Zohar,

Saul. (Saulpa mamanga caran Cananea warmi.) Chaycunami caran Simeon tribu
castacuna.
16 Levi cawaran pachac quimsa chunca ganchis (137) watayoj cananyaj. Wamrancu-

napa jutin mayurpita shullcacama caynomi caran: Gerson, Coat, Merari.

17 Gersonpa wamrancunana caran Libni, Simei. Paycunapitami Libni, Simei casta-
cuna caran.
18 Coat cawaran pachac quimsa chunca quimsa (133) watayoj cananyaj. Paypa

wamrancuna caran: Amram, Izhar, Hebron, Uziel.

19 Meraripa wamrancunanami caran: Mahli, Musi.

Chaynémi Levi tribu castacuna miraran.”

20 Coatpita mirajcunaga caynomi caran: Amram majachacaran tiyan Jocabedwan.
Paycunapa wamrancunami caran Aaronwan Moisés. Amram cawaran pachac quimsa
chunca ganchisnin (137) watayoj cananyaj.

211zharpa wamrancuna caran: Coré, Nefeg, Zicri.

22Uzielpa wamrancuna caran: Misael, Elzafan, Sitri.

23 Aar6n majachacaran Aminadabpa wamran Elisabetwan. Elisabetga caran Naa-
sonpa pafiin. Aaronpawan Elisabetpa wamrancuna caran: Nadab, Abiu, Eleazar,
Itamar.

24 Corépa wamrancuna caran: Asir, Elcana, Abiasaf. Chaycunana caran Coré casta-

cuna.
25 Aaronpa wamran Eleazarna majachacaran Putielpa warmi wamranwan. Paycu-

napa wamranna caran Finees.
ChaynoOmi caran Levi tribu runacunapa mandajnincuna cada-iinun castancho-cama.
26 Chay castallami casha Aaronwan Moisespis. Paycunatami TAYTA DIOS niran:
«Israelcunata Egiptupita jorguy. Paycunataga ropanpa shuntacashallatana pushay.»
27 Moiseswan Aaronmi parlaran faraonwanpis Egiptupita Israelcunata jorgunanpaj.

Aarontawan Moisesta Tayta Dios willashan
28 Egiptucho Moiseswan TAYTA D10s parlashan junaj 29 cayno niran: «Nogami cd TAYTA
D10s. Noga nishdcunata llapanta willanqui Egiptupa raynin faraonta.»

* 6:19 Num. 3.17-20; 26.57-58; 1Cr6n. 6.16-19

30 Niptin Moisés niran: «TAYTA Di0s, nogaga rimarpis wata-watallami pashtaché.
Chaura ¢imanOpardshi faraonga casumanman?»

7

1 Chayno niptin TAYTA DIOS niran: «Sumaj wiyamay. Nogami gamtaga churashca
faraonpa faupancho ruqué canayquipaj. Wauguiqui Aaronnami gampa ruquiqui
parlanga. 2 Gamga Aaronta willanqui llapan willashdcunata. Chaura paynami
faraonwan parlanga Israelcunata Egipto nasyunpita cachaycunanpaj. 3 Ichanga
nogami camacéchishaj faraén rumi shonguno contra ricacunanpaj. Chayndpami nogaga
Egiptucho rurashaj fiyupa almiraypajcunata.” 4 Chayta ricarpis faraonga manami
casushunquipdchu. Chaynopami noga musyachishaj munayniyoj cashata. Egiptucu-
nata almiraypajcunawan castigarcur-rami acrasha Israelcunata ropa-ropa pushashaj.
5 Israelcunata chayno jorguptérdmi Egipto runacunaga musyanga noga TAYTA DIOS

cashata.»
6 Aaronwan Moisesga TAYTA Dios mandashanta llapanta ruraran. 7 Faraonwan

parlashan ora Moisesga caycaran pusaj chunca (80) watayoj, Aaronna pusaj chunca
quimsan (83) watayoj.

Aaronpa tucrun

8 Chaypita Aarontawan Moisesta TAYTA D10s niran: 9 «Milagrutaraj ruranayquipaj
faraon nishuptiquega Aaronta ninqui tucruyquita faraonpa flaupanman jitarinanpaj.
Jitaycuptenga culebramanmi ticracurenga.»

10 Niptin Moisesga Aaronwan aywaran faradn cajman. Faraonpawan sirbejnincu-
napa faupanchona TAYTA DIOS nishanno ruraran. Aaron tucrunta pampaman jitay-
cuptin culebraman ticracuriran. 11 Chaura faraonpis gayachimuran madjica rurayta
yachajcunatawan brijucunata. Chay runacunapis mdjicata rurayta yachashpan paycuna
rurashanno ruraran. 12 Paycunapis pampaman tucruncunata jitaycuptin culebracuna-
man ticracuriran. Aaronpa tucrunpita culebraman ticraj cdga micucurcuran waquin
cajcunapata. 13 Chaypis TAYTA D10s nishannoéllami faraén mas piyur-raj rumi shonguno
contra ricacuran. Chaymi Aarontawan Moisestaga mana cdsurannachu.

Yacu yawarman ticrashan castigu

14 Chaypita TAYTA D10SGA Moisesta niran: «Faraonga fiyupa chucru shongumi ri-
cacusha. Chaymi Israelcunata cachariytapis mana munannachu. 15 Culebraman
ticraj tucruyquita aptacurcur wara tutalla ayway Nilo mayuman chaycho faraonta
shuyénayquipaj. 16 Chaychomi faraonta cayno ninqui: Hebreocunapa TAYTA Dios-
NINMI cachamasha gamta willandpaj. Acrashan runacunata cachay chunyajman ay-
warcur payta rispitar adurananpaj. Gamga canancamapis manami wiyacushcan-
quirdchu pay nishanta. 17 Cananmi ichanga musyanqui pi TAYTA Dios cashantapis.
TAyTA D10S nimashannollami cay aptaraycasha tucruwan mayuta wirupté yawarman
yacu ticracurengapaj.” 18 Mayucho caycaj pescidducunapis wafiongapdmi. Mayupis
fiyupa asyaricdcongapaj. Egipto runacunapis Nilo yacuta melanashpan manami upon-
gapdanachw nir.

19 «Aaronta niy: <Tucruyquita aptarcur maquiquita jogariy mayucunapa jananpa,
ragra-mallwacunapa gochacunapa, chayno yacu churacunanmanpis llapan yacu
yawarman ticrananpaj. Chaura Egiptucunapachodga yawar canga llapan yacu chu-
racunancunacho, asta rumipita muchcancunacho, guerupita rurashan pucucunacho
churaraj yacuncunapis> nir.»

20 Chaura Aaronwan Moisesga ruraran TAYTA D10s nishanno. Aaronga tucrunta joga-
rcur mayuta wiruran faraonpawan autoriddnincunapa flaupancho. Chaura llapan yacu

* 7:3 Hech.7.36 * 7:17 Apoc. 8.8;16.4

jinan 6ra yawarman ticracuriran. 2! Mayucho caj pescidducunapis wafiuran. Mayupis
fiyupa asyaricdcuran. Chaura Egipto runacunaga yacuta upuytapis mana puydiran-
nachu. Egipto nasyunchoga llapan yacu yawarman ticrasha caycaran.

22 Egiptucho tiyaj brijucunapis méjicata rurayta yachashpan yacuta yawarman
ticrachiran. Chaura faraon mas piyur-raj rumi shonguno contra ricacuran. Aaronwan
Moisés nishancunataga imanillarpis mana césurannachu. TAYTA Dios willashannOmi
caran. 23Faraongaimatapis mana gocur palasyunman cuticuran. 24 Chaurallapan Egip-
tucunaga mayu yacuta manana upuyta puydirannachu. Chaymi mayu cantuncunacho
posuta uchcuran chayllapitana yacuta upunanpa;j.

Aypalla sdpucuna yurishan castigu
25 Mayuta TAYTA Dios wiruchishanpitaga ganchis junajna caran.

8

1Chaura TAYTA D10SGA Moisesta niran: «Ayway faraonman. Chayaycur nogapa ruqué
ninqui aduramaj aywananpaj acrashd runacunata cachananpaj. 2 Aywananta mana
munaptenga intéru nasyunninta nogami castigashaj sdpucunawan.” 3Intéru mayupitami
sdpucuna aypalla timpurir llojshicaramonga. Chauraga faraonpa palasyunmanpis,
pufiushan cdmanmanpis yayconga. Yayconga llapan autoriddcunapa wasinman, llapan
Egiptucunapaman, tanta ruracuna jatun artisa batyancunamanpis, jurnuncunaman-
pis. 4 Sdpuga aypalla carmi quiquin faraonpa janancunamanpis autoridinincunapa
jananmanpis, llapan Egipto runacunapa jananmanpis pintircaycanga.

> «Aaronta niy tucrunta aptarcur mayucunaman, gochacunaman, ragracunaman
macyardnanpaj. Chaycunapita Séipu llojshimur intéru Egiptuman juntangapaj.»

6 Chaura Aaronga tucrunta jogariran. Nircur macyararan intéru Egipto yacu-
cunaman. Chaura sdpucunaga intéru nasyunman juntajpaj yuricuriran. 7 Chaura
brijucunapis méjica rurayta yachashpan munayniyoj cashanta musyachinanpaj Aaron
rurashanno ruraran. Chayndpami Egipto nasyunchoga sdpucuna mas aypallana yuri-
curiran. 8 Chaura faraonga gayachiran Aarontawan Moisesta. Chayaptin niran: «TAYTA
D10STA mafiacuy nogapita, Egiptucunapitapis sédpucuna aywacunanpaj. Chauraga Israel-
cunata cachaycushami Diosta adurar uywancunata sacrifisyuta ruraj aywananpaj.»

9Niptin faraonta Moisés niran: «Gam nimay gampaj autoridiniquicunapaj, Egipto runa-
cunapaj imay TAYTA DI0STA mafiacundpdpis. Mafiacuriptéga palasyuyquipita, wasiquicu-
napita may chaypitapis aywacur sdpucuna mayullachonami tiyanga.»

10 Chaura faraonga «Wara junaj» niran.

Niptin Moisés niran: «Nishayquindmi canga. Chayndpami musyanquipaj nogacunapa
Tayta Diosnéno juc dios mana cashanta. 11 Llapan sdpucunami aywaconga wasiquipita,
palasyuyquipita, Egiptucunapitapis. Chaura mayullachtnami tiyanga.»

12 Aaronwan Moisesga faraonpa palasyunpita aywacuran. Nircur TAYTA DIOSTA
mafiacuran llapan sépucunata illgéchinanpaj. 13 Chaura TAYTA D10SGA camacéchiran Moisés
mafiacushanno. Llapan sdpucuna wafiuran wasicunacho, wasi puncun pampacuna-
cho, chacracunacho cajcunapis. 14 Runacunaga intérucho shuntaran muntuy-muntuy
wafiusha sdpucunata. Chaura may chaychopis fiyupa asyaran. 15 Chaypita llapanpis allina
caycajtaricashpan faraonga yapay rumi shonguno contra ricacuran. Aaronwan Moisés
nishantaga mana cdsurannachu. TAYTA D10s willashannOmi caran.

Gayish aypalla yurishan castigu
16 Chaura TAYTA DIOSGA Moisesta niran: «Aaronta willay tucrunwan fiuchu allpata
wirunanpaj. Chaura gayishman ticrar intéru Egiptuman juntacurconga.»

* 8:2 Apoc. 16.13

17Chaura Aaronga tucrunwan wiruran fiuchu allpata. Wiruriptin Egiptucho caj fiuchu
allpaga ticracuriran gayishman. Chay gayishmi llapan runacunata uywacunata junta-
paycur cafiiran. 18 Chaura brijjucunapis méjica rurayta yachashpan gayishta yurichiyta
munaran. Ichanga mananami yurichiyta camépacurannachu. Aypalla car gayishcunaga
runacunata uywacunatapis fiyupana cafiiran.

19 Chaura britjucunaga faraonta niran: «Caytaga Diosmi ruraycan» nir. Chaypis faraén
mas piyur-raj rumi shonguno contra ricacuran. Tayta Dios willashannémi mana
casuranchu.

Upucruycuna yuricurishan castigu

20 Chaura TAYTA DIOSGA Moisesta niran: «Wara tutallami faraén mayuman aywanga.
Gampis tutalla jatarcur ayway. Chaycho nogapa ruqué payta ninqui aduramaj ay-
wananpaj acrashd runacunata cachaycunanpaj. 2! Aywananta mana munaptenga
aypalla upucruymi yuricurenga. Paytapis, autoridinincunatapis, llapan Egipto runa-
cunatapis cafienga. Llapan Egipto runacunapa wasincho upucruyllanami juntasha
caycangapaj. Chayno intéru pampacunachopis juntashami caycanga.

22 «Intéru Egiptucho upucruy juntasha captinpis acrashd runacuna tiyaycashan Gosén
partich0ga manami chayndchu canga. Chayndpami musyanga Egipto runacunata noga
TAYTA D1os castigaycashéta. 23 Chaymi Egipto runacunaman castiguta chayachiptépis
acrashd runacunamanga mana chayangachu. Warami chayno rurashaj.»

24 Chaypita TAYTA DI0OSGA nishanno ruraran. Chaymi upucruycunaga intéru Egiptu-
man juntaycuran. Palasyumanpis autoriddcunapa wasinmanpis upucruy juntacuycu-
ran. Egiptoga mana tiyaypanOnami ricacuran.

25 Chaynopami faraonga Moisesta Aarontawan gayarcachir niran: «Cananga ayway
TAYTA DIOSNIQUITA adurar uywacunata sacrifisyuta ruranayquipaj. Ichanga cay
nasyunpita ama llojshinquichu.»

26 Niptin Moisés niran: «Chayn0ga manami allichu canman. TAYTA DI10OSNEpaj no-
gacuna uywacunata sacrifisyuta rupachishdga Egiptucunapaj fiyupa melanaypéami
canga. Chayno rurajta ricaycaramar paycunaga ﬁyupa rabyashpan sajmaycallar
wafluchimanmanmi. 27 Chaymi nogacunaga quimsa junaj aywaytaraj chunyajman
aywashaj. Chaychordmi TAYTA D1osNE nimashanno payta adurar sacrifisyu uywata
rupachishaj.»

28 Chayno niptin faradn niran: «Carucama mana aywacunayqui captenga chunyajman
aywanayquipaj cachashayquimi chaycho Tayta Diosniquipaj uywayquicunata pishtar-
cur rupachinayquipaj. Nogapdpis Tayta Diosniquita mafiacamunqui.»

29 Chaura Moisés niran: «Caypita llojshishd 6rami Tayta Diosta mafiacushaj wara
junaj upucruycuna gam cajpita, autoridaniquicunapita, llapan Egipto runacunapitapis
illgénanpaj. Ichanga ama llullapdmaynachu Dios nishanno sacrifisyu ruraj Israelcuna
aywananta mana munashpayqui.»

30 Chaura faraonpa palasyunpita llojshircullar Moisesga Tayta Diosta mafiacuran.
31 Chaura Tayta Diosga llapan upucruycunata illgdchiran. Chauraga ni jucnayllapis
mana carannachu faraonpa wasincho, autoriddcunapa wasincho, intéru Egiptucho caj
runacunachopis. 32 Upucruy mana captinnaga fara6n rumi shonguno contra ricacuran.
Chaymi Israelcuna aywacunanta mana munarannachu.

9

Uywacunata gueshya ushashan castigu
1 Chaura TAYTA D10SGA Moisesta niran: «Faradn cajman ayway. Nogapa ruqué ninqui
aduramaj aywananpaj acrashad runacunata cachaycunanpéina. 2 Mana aywananta mu-
naptin, chaynélla michaptenga 3 Nogami camacéchishaj intéru Egiptucho fiyu gueshya

yurimunanpaj. Chay gueshyaga ushanga cawallucunata, buirrucunata, caméllucunata,
Wwaécacunata, uyshacunata, cabrancunatapis. 4 Nogami camacéchishaj Israelcunapa uy-
wancunataga gueshya mana charinanpaj. Chaymi paycunapaga uywan ni jucnayllapis
mana wafiongapdachu.

> «EgiptuchOga warami cay nisha canga.»

6 Warannin jundga nishannomi caran. Egipto runacunapaga llapan casta uywan-
cuna aypalla wafiuran. Israelcunapami ichanga ni jucnayllapis uywancuna mana
wafiuranchu. 7 Chaymi faraon cacharan Israelcunapa uywancunata ricaj. Israelcu-
napaga manami jucnayllapis uywancuna wafiushachu caran. Chaypis faraén rumi
shonguno contra ricacuran. Chayndpami Israelcuna aywananta mana munarannachu.

Chupu gueshya cashan castigu

8 Chaymi TAYTA DI0SGA Moisesta Aarontawan niran: «Gamcuna jurnupita uchpata
apacurcur ayway faraon cajman. Nircur gam Moisés faraonpa flaupancho uchpata
janajpa machirinqui. 9 Chaura uchpataga wayra polbuta apajnopis intéru Egiptupa
mashtacdchenga. Chayllanami chupu gueshyata yurichenga llapan Egiptucunacho,
uywancunachopis.»

10 Dios nishanndmi Aaronwan Moisesga jurnupita uchpata apacarcarir aywaran
faradn cajman. Chaychonami Moisesga uchpata janajpa machiriran. Chaura llapan
runacunachdpis, uywacunachépis chupu yuricurcuran.® 11 Méjica rurayta yachaj
brijucunapis manana Moisespa faupancho cayta puydiranchu marca-masincunachéno
paycunachopis chupu yuricurcuptin. 12 Chaypis TAYTA DiosmI camacichiran faradn
rumi shonguno contra ricacunanpaj. Chayndpami Aaronwan Moisés nishantaga mana
casuranchu. TAYTA D10s willashannomi caran.

Runtu tamya cashan castigu

13 Chaura TAYTA D10SGA Moisesta niran: «Tutalla jatarcur wara aywanqui faraon
cajman. Nogapa ruqué ninqui aduramaj aywananpaj acrasha runacunata cachaycu-
nanpaj. 14 Cananga mas fiyupanami castigashaj faraonta, autoridénincunata, llapan
Egiptucunatapis. Chayrdmi musyanga nogano juc dios mana cashanta. 1> Munashpéga
faraonta, llapan Egiptucunatapis fiyu gueshyawan castigdmanmi caran. Chaura canan
ushacashanami caycanman caran. 16 Ichanga faraén cawaycanraj noga munayniyoj
cashdta musyachindpédmi, intéruchpis noga munayniyoj cashita musyananpémi.*
17 Chaypis payga acrashd runacuna aywananta manami munanchu. 18 Chaypitami
wara cayno Ora noga tamyachimushaj runtuta. Cay Egiptumanga manaridmi imaypis
runtumusharédchu wara runtumunanpaj caycashanndéga. 19 Chaymi willay llapan uy-
wancunata wasiman wichgacunanpaj, jircacho imaycan cajtapis shuntachinanpa;.
Runtumorga runatapis uywatapis wahuchengapdmi wasi ruricho mana captenga.»

20 Faraonpa waquin autoridédnincunaga TAYTA D10s willachishanta riguiran. Chaymi
wasi rurinman gueshpichiran uywaynincunatawan uywancunatapis. 2! Waquenga
mana riguishpan mana gueshpichiranchu uywancunata ni uywaynincunatapis.

22 Chaura TAYTA D10SGA Moisesta niran: «Ricrayquita janajpa jogariy intéru Egiptuman
runtu tamya gallaycunanpaj. Runtu tamya gallaycushpan chayanga llapan runacuna-
man, uywacunaman, micuycunaman, jachacunamanpis.»

23 Tucrunta Moisés janajman jogariptin jinan 6ra TAYTA DIOS rdyuchiran. Runtu
tamyatapis tamyachiran. Chayndmi TAYTA DIOSGA intéru Egiptuta runtu tamyawan
ushachiran. 24 Mana chawarannachu illguypis, rdyupis, runtu tamyapis.” Egiptuchdga
manami imaypis chayno caranchu. 25 Chaura intéru Egiptuchdmi ima aycatapis runtu

* 9:10 Apoc. 162 T 9:16 Rom.9.17  9:24 Apoc. 8.7;16.21

tamya illgdchiran. Runacunatapis uywacunatapis wafuchiran. Micuycunata lantacu-
nata usharan. YOracunatapis garapachullata cachaycuran. 26 Intéru Egiptupa fiyupa runtu
tamyarpis Israelcuna tiyarcaycashan Gosén partimanga manami chayaranchu.

27 Chaymi faraonga Aarontawan Moisesta gayaycachir niran: «Nogaga juchayojmi ca.
Marca-masicunapis juchayojmi. Juchédcunapitami TAYTA DI0SGA castigamasha. 28 Runtu
tamyapis rdyupis chawananpaj TAYTA DIOSTA mafiacuycuy ari. Chaura aywanayquicuna-
paj cachaycushayquimi. Cananga manami michéashayquinachu.»

29 Chayno niptin Moisés niran: «Cay siudépita llojshicushd 6rami TAYTA DIOSTA
mafiacushpd maquéta jogarishaj. Chauraga jinan Orami rdyupis runtu tamyapis
chawanga. ChaynoOpami musyanquipaj cay pachaga Tayta Diospa maquincho cay-
cashanta. 30 Nogaga musyaycdmi gampis, autoridéniquicunapis TAYTA DIOSTA manaraj
manchacushayquita.»

31 Sebddapis shicshiraycashancho, lindsapis, waytaraycashancho ushacaran.
32 Rigutawan centenota ichanga mana imanaranpischu guepa muruy captin.

33 Faradn cajpita aywacur siuddpita llojshirir Moisesga TAYTA DIOSTA mafacur
maquinta jogariran. Chaura rayupis runtupis jinan oéra chawacécuran. Mana tamyaran-
nachu. 34 Tamyapis runtupis rayupis chawashatana ricar faraonpa autoridinincuna
mas piyur-raj rumi shonguno contra ricacuran. Aunircurpis manana munarannachu.
35Moisesta TAYTA D10s willashannomi Israelcuna aywacunanta mana munar mas piyur-
raj rumi shonguno contra ricacuran.

10

Chiipaca aypalla yurishan castigu

1Chaura TAayTA D10SGA Moisesta niran: «Cutiy faradn cajman. Nogami camacéchishcé
paypis autoriddnincunapis rumi shonguno contra ricacunanpaj, chaynopa almiray-
pajcunata ricachinépaj. 2 Chayndpami gamcunapis wamrayquicunata willcayquicu-
nata willapanquipaj Egiptucunata imanopis rurashéta, almiraypajcunata rurashata.
ChaynOpami gamcuna musyanquipaj rasunpa noga TAYTA D10s cashdta.»

3 Niptin Aaronwan Moisesga aywaran faraén cajman. Chayaycur niran: «Hebre-
ocunapa TAYTA DIOSNINMI cachamasha gamta tapundpaj. ¢Imaycamaraj payta mana
wiyacunquichu? jAduraj aywananpaj acrashan runacunata cachay! 4 Aywananta
mana munaptiquega wara junajmi nasyunniquiman Tayta Dios yurichimonga aypalla
chiipacacunata. 5 Chaycunami intéru jircapa juntacuyconga pampapis mana jacoj. Runtu
tamya ushashan wallca wallcalla quédasha caycajllantapis ushajpami ushacurconga-
paj. YOracunatapis micucurcongami. 5 Gampa palasyuyquimanpis, autoridaniquicunapa
wasincunamanpis, llapan Egiptucunapa wasincunamanpis juntayconga. Chayga can-
gapaj taytayquicuna, chachayquicuna, unay caj chachayquicunapis mana nunca ricas-
hannomi.» Chayno nirerga ticrar aywacuran faraonpa palasyunpita.

7 Chaura faraonpa autoridédnincuna niran: «Tayta faradn, ;imaycamataj chay runata
awantashun? ;Gamga manachu tantiyacunquiraj cay Egiptucho ima-aycawanpis
ushachimashanchita? Jina Israelcunaga aywacuchun TAYTA DIOSNINTA rispitar adu-
rananpaj.»

8 Chayno niptin faraonga gayachiran Aarontawan Moisesta. Chayaptin niran:
«Aywayna-llapa TAYTA DIOSNIQUITA rispitar aduramunayquipaj. Ichanga ¢pi-pitaj ay-
wanga?»

9Chaura Moisés niran: «Nogacunaga aywashaj ushajpémi ollgupis warmipis, wamrapis
chacwan auquinpis, jucpis mana pishej. Uywécunatapis manyapitami gatishaj. Nogacu-
naga TAYTA D10STA adurarmi jatun fistata rurashaj.»

10 Chaura faradn niran: «Achyd, gamcunataga TAYTA DIOSNIQUICHARI yanapdshunqui.
¢Llutanta yarpaycashayquita mana tantiyashdtachu yarpanqui? ¢Wamrayquicunawan

llapayqui aywanayquipaj aunindtachu yarpanqui? 11! Manami yarpashayquindchu
canga. TAYTA D10STA aduraj aywayta munarga ollgu cajcunalla ayway.» Chayno nircur
faraonga haupanpita paycunata garguchiran.

12 Chaura TAYTA D10SGA Moisesta niran: «Ricrayquita jogariy Egiptuman aypalla
chiipacacuna shamunanpaj. Chayno shamur llapan lantacunatami ushacurconga runtu
tamya ushashan quédasha caycajllantapis.»

13Janajpa tucrunta Moisés jogariptin TAYTA D10S wayrdchimuran inti yagamunan caj-
lapita. Chaura Egiptuman wayraran chay junaj goyarpoj pagaspapis warayta. Waran-
nin tutapéga aypalla chiipacacuna wardmuran pachapis mana jacoj. Inti yagamunan caj-
lapita wayrdmushpanmi chiipacacunata apamusha caran. 14 Imaypis mana cashannomi
chiipacacunaga intéru Egiptuman juntaycuran.” Chayndga unaypis manami caranchu;
ni yapaypis manami canganachu. 15 Chiipacacunaga juntacuycuran pampapis mana
ricacaj. Chaura intéru jircacunapis chacracunapis yanayasha caycaran. Chayno
aypalla carmi micucurcuran llapan friitacunata, lantacunata, runtu tamyapita quédaj
cajllantapis. Chaura Egiptuchdga jachacunapa lantacunapa 6jan manami carannachu.

16 Chaymi faraonga Aarontawan Moisesta jinan 6ra gayaycachir niran: «Nogaga TAYTA
DIOSNIQUIPA contranmi, gamcunapa contrayquimi llutanta rurashca. 17 Chaymi gam-
cunata ruwaco juchéta cananllana perdunamaénayquipaj. TAYTA DIOSNIQUITA nogapaj
marfiacuycuy cay chiipacacunallatapis illgaycachinanpaj.»

18 Faraonwan parlashanpita llojshirir Moisesga jinan ¢ra TAYTA DIOSTA mafiacuran.
19 Chaura TAYTA DIOSGA jinan ora cutichiypana wayrachiran. Chaymi inti yaganan caj-
lapitana wayra fiyupa wayrayta gallaycuran. Chaynopami llapan chiipacacunata Puca
lamarman apacuran. Egiptuchdga chiipacacuna mana quédarannachu ni jucnayllapis.

20 Ichanga yapay TAYTA D10s camacéchiran fara6n rumi shonguno contra ricacunan-
paj. Chaynodpami Israelcuna aywacunanta mana munaranchu.

Pacha chacacdicushan castigu

21 Chaura TAYTA D10SGA Moisesta niran: «Syélupa maqulqulta jogariy intéru Egiptucho
pacha chacacécunanpaj. Chauraga yana mancapa siquinnorami fiyupa chacacéaconga.»

22 Maquinta Moisés jogariptin intéru Egiptucho fiyupa chacacécuran. Chayno cha-
caylla cacuran quimsa junajcama. 23 Chay junajcuna Egipto runacunaga mayganpis
mana ricanacuranchu. Maypa aywaytapis manami camépacuranchu. Egiptucho chayno
chacaptinpis Israelcuna tiyashanchdga achicyaj caycaran.

24 Chaura faraonga Moisesta gayaycachimur niran: «TAYTA DIOSNIQUITA adu-
ranayquipaj llapayqui ayway wamrayquicunatapis pushacarcdrir. Uywayquicunata
ichanga cachaycériy.»

25 Niptin Moisés niran: «Uywdcunata gatindta mana munarga ¢gamchuraj uywacu-
nata camaripdmanqui TAYTA D10SNFta adurar uywacunata sacrifisyupaj rupachinapaj?
26 Uywdacunataga simri gatind caycan. Caychdga manami jucpis quédangachu. Manaraj
chayashdcamaga manami musyérédchu TAYTA DIOSTA adurar ayca uywdcunata pishtarcur
rupachindcunapdpis.»

27 Ichanga faraén rumi shonguno contra ricacunanpaj TAYTA Dios yapay ca-
macdachiran. Chaymi Israelcuna aywananta mana munaranchu. 28 Chaynopis faraonga
Moisesta niran: «Gamtaga mananami ricaytapis mundchu. Aywacuy. Nogaman imaypis
cuydi cutimur. Cutimushayqui Oraga wafiunquipdmi.»

29 Chaura Moisespis niran: «Nimashayquindmi canga. Cananpitaga faupayquiman
manami shamushénachu.»

* 10:14 Apoc. 9.2-3  10:22 Sal. 105.28; Apoc. 16.10

11

Egiptucunapa guechpa wamrancuna wafiunanpaj willashan

1 Chaypita TAYTA DI0SGA Moisesta niran: «Yapay juc castigutardmi chayachimushaj
faraonman, Egiptucunamanpis. Chay castiguwanrdmi <Aywacuy» nir gargushunquipaj.
2 Cananga Israelcunata willapay ollgupis warmipis goripita caj cGsacunata guellaypita
caj cOsacunata bisinun Egiptucunata «goycamay> ninanpaj.»

3 TAYTA D10s camacéchiran Israelcunapéga Egiptucuna fiyupa alli shongu ricacunan-
paj. Faraonpa autoridanincunapis, llapan Egiptucunapis Moisesta fiyupa rispitaran.

4 Moisesga faraonta niran: «TAYTA DIOSGA caynOmi nisha: <Pullan pagasmi pur-
ishaj intéru Egiptupa. 5 Chaymi llapan Egiptucunapa guechpa caj wamran wafionga.
Faraonpa guechpa caj wamranpita gallaycur asta maraycho agapacoj warmipa
guechpa caj wamranpis waflonga. Llapan uywacunapa rimir caj wawanpis wafonga.
6 Chaura intéru Egiptuch6mi mana nunca cashanno fiyupa llaquicuy wagay cangapaj.
Chaynoga imaypis manami casharichu; ni yapaypis manami canganachu. 7 Chayno
captinpis Israelcuna tiyashanchodga ni juc allgullapis manami aullangachu. Israel runa-
cuna tiyashan cajcho runacunapis ni uywacunapis mana wafiuptinmi musyanquicuna
Israel runacunata TAYTA Di1os cuyashanta., 8 Chayrami llapan autoridaniquicunapis
ricamaj shamongapaj. Gongurpaycur nimangapaj <Llapan Israelcunata pushacurcur
aywacuyna ari tayta> nir. Chayno nimaptinrdmi aywacushépaj.» Chayno nircur faraén
cajpita Moisesga fiyupa rabyasha aywacuran.

9 Chaypitana TAYTA DI0SGA Moisesta niran: «Faraonga manami cdsushunquipdchu.
Chaymi cay Egiptuchdga almiraypajcunata masta rurashaj.»

10 Aaronwan Moisesga almiraypajcunata ruraran faraonpa fiaupancho. Chaypis TAYTA
DiosMI camacéchiran faradn rumi shonguno contra ricacunanpaj. Chaymi Israelcuna
Egiptupita aywacunanta faraon mana munaranchu.

12

Pascua fistata rurananpaj willapashan

1 Aaronwan Moisés Egiptullachdraj caycaptin TAYTA DIOSGA niran: 2 «Cay quillami
gamcunapaga canga mushoj wata gallaycunan caj quilla. 3 Llapan Israelcunata
willapanqui cay quilla chunca junajcho uywata camaricunanpaj. Chaymi cada wa-
sicho tiyajcuna juc watayoj cashnita carpis o manta capshita carpis pishtananpaj
camarenga. 4Juc wasicho wallcajlla cashpan ichanga bisinuncunawan shuntacanga pish-
tashan uyshata ushajpaj micunanpaj. 5> Uywaga canga watayojllaraj orgu sdnu. Chay
acrashanga canga uysha, mana uysha cashpanga cabra. 6 Chay acrashanta chararanga
cay quilla chunca chuscu junajninyaj. Chay junajchomi ichanga tardipa pishtanga.
7Pishtashan uywata micunanpaj caj wasi puncupa ishcan marcuncunatawan numral-
nintapis pichonga chay pishtashan uywapa yawarninwan. 8 Chay chacay cancayllapa
aychataga ushajpaj miconga ashgaj ]achantawan lebadiiraynaj tantantinta. ° Chay
aychata ama micongachu yanushata ni chawatapis. Cancashallata micuchun. Miconga
umanta, pachanta, shongunta, macshuncunatapis. 10 Imantapis ama cachangachu
waranninpéga. Puchdpacushan cajtaga ushajpaj rupaycachenga. 11 Micushpan miconga
ropanta, llanguinta jatishalla, tucruncunatapis aywacunayquipaj camaricushalla. Chay
aychata apurilla miconga. Chay Pascua™ fistataga nogapa jutécho rurachun. 12 Chay
chacayga Egipto nasyun intérupami noga purishépaj. Llapan Egiptucunapa guechpa
wamrancunatami wafiuchishaj. Chayndomi uywancunapatapis rimir caj wawantaga
wafiuchishaj. Egiptupa diosnincunata castigashépaj. Noga TAYTA D1osMI chayno né.

12:8 Ashgaj jachata micunanpaj Tayta Dios niran Egiptucho Israelcuna facashanta yarpinanpémi. Exo. 1.14.
* 12:11 Lev. 23.5; Num. 9.1-5; 28.16; Deut. 16.1-2; Mat. 26.2-29; Mar. 14.1-25; Luc. 22.1-19; 1Cor. 5.7

13 «Pishtashayqui uywapa yawarninwan puncuyquicuna pichusha captinmi may-
gan wasicho tiyarcaycashayquipis musyacanga. Egiptucunata noga wafiuchishpaga
wasiqui puncucunacho yawarta ricar pasacushami. Chaura gamcunaga ni jucnayl-
lapis manami wafiunquipdchu. 14 Chay junajta gamcunaga yarpanquipaj. Cada
watacho chay junajmi rispitamar fistata ruranquipaj gamcunapaj alli rurashdta
yarpanayquipaj. Chaynollami gamcunapis gamcunapita mirajcunapis cada wata imay-
camapis ruranquipaj. 1> Ganchis junajmi micunquicuna lebadiiraynaj tantallata. Rimir
junajpita-pacha gamcunapa wasiquichoga lebadira ama cangachu. Maygayquipis
lebadiirayoj tantata chay junajcunacho micorga tiyaycashayquipita gargushami can-
quipaj. 16 Gallarinan junajchéwan ganchis caj junajchdga nogata alabaménayquipaj
shuntacanqui. Chay junajcunachdga ama arunquichu. Micunayquipaj micuyllata
yanucunqui.

17 «Lebadiiraynaj Tantata Micuna fistata®™ rurar imaypis yarpanquicuna Egiptupita
jorgamushadta. Gamcunapis gamcunapita mirajcunapis mana jamachiypa jatun fis-
tatami ruranquipaj. 18 Wata gallarej quilla chunca chuscu (14) junaj tardipita-pacha
lebadiiraynaj tantata micunqui ishcay chunca juc (21) junaj tardicama. 19 Gamcunapa
wasiquichodga ganchis junajyaj lebadira ama cangachu. Maygayquipis lebadirayoj
tantata micojtaga Israel casta shuntacashanpita gargunqui. Chaynolla ruranqui Israel-
masiqui captinpis, juc-1a runa captinpis. 20 Chay junajcunacho lebadiirayoj cajtaga ima
micuytapis cuyda micur. Maycho tiyarpis micunquilebadiraynaj tantallata.»

21Chaura Israelcunapa mandajnin auquincunata gayaycachir Moisesga niran: «Gam-
cuna cada wasicho juc cashnita man'chéga capshita acranqui. Nircur pishtanqui
Pascua micuyta ruranayquipaj. 22 Chay uywapa yawarninta charinqui. Nircur cha-
jchucuna jachata yawarman tdparcachir puncupa marcuncunata, numralninta pichun-
qui. Chayno ruraycorga chay pagas pipis ama llojshengachu pacha wardnancama.
23 Egiptucunata castigananpaj TAYTA D10s purerga puncucunacho yawarta ricar chay
wasicunapita pdsaconga. Puncucunacho yawar captenga wasiquicunaman manami
TAyTA D10S yaycachengachu wafiuchicoj anjilta.

24 «Cananpitaga llapaniqui Israelcuna wiyacunqui Tayta Dios willapdshushayquicunata.
Gamcunapis, gamcunapita mirar aywajcunapis imaycamapis wiyacunqui. 25 TAYTA
D1os goycushunayquipaj aunishan particho tiyashpayquipis canan rurashayqui Pas-
cua fistataga mana gongaypa ruranqui. 26 Mas guepata wamrayquicuna «Imapétaj
cayno ruranchi?> nishuptiquega 27 cayno nir willapanqui: <TAYTA Diosm1 Egiptucho
unay castanchi Israelcuna tiyashan wichan wafiuchiran Egiptucunata. Israelcunapa
wasinpita ichanga pésacuran. Chayno rurarmi noganchi castataga mana wafiuchiranchu.
Chaypitami cay Pascua micuytaga ruranchi TAYTA DIOSTA rispitar> nir.»

Chaura Israelcunaga rispitar gongurpashpan Tayta Diosta aduraran. 28& Chaypita
aywar llapan runacuna ruraran Moiseswan Aaronwan TAYTA D10os willacachishanno.

Egiptucunapa guechpa wamrancuna wariushan castigu

29 Nishan junédga pullan pagasmi TAYTA D10s wafiuchiran Egiptucunapa guechpa ollgu
wamrancunata.” Faraonpa guechpa ollgu wamranpita asta carsilcho caycajpa guechpa
ollgu wamrantapis wafiuchiran. Llapan uywacunapa rimir caj orgu wawancunatapis
wafiuchiran. 30 Chaymi chay chacayga faraonpis autoridinincunapis llapan Egiptucu-
napis jatariran. Egiptuchoga fiyupa llaquicuy wagay caran cada wasicunacho aya
captin.

31 Chaura chay chacay faraonga Aarontawan Moisesta gayarcachir niran: «Canan
Ora aywacuy. Egiptucunapita llojshicuy llapan Israel-masiquicunawan. Nishayquino
juclla aywacuy TAYTA D1osTA aduranayquipaj. 32 Uyshayquicunata, cabrayquicunata,

* 12:17 Exo. 23.15; 34.18; Lev. 23.6-8; NUm. 28.17-25; Deut. 16.3-8 * 12:29 Exo. 4.22-23

Wacayquicunata gaticarcarir juclla aywacuy ari nimashayquicunano. Nogapéapis Tayta
Diosta mafiacuycunqui.»

33 Egipto runacunaga yarparan guechpa wamrancuna wafiushanno quiquincu-
napis wafhunanpaj cashanta. Chaymi yanaparan Israel runacuna juclla aywacunan-
paj. 34 Chaymi Israelcunaga tantapaj chayraj chapushan madsatapis lebadiiraynajllata
apacuran. Jinan batyanpa jacuncunawan pitucarcdrir, matancacarcarir apacuran.
35 Israelcunaga Moisés willapashannélla Egiptucunata mafiacuran goycéarinanpaj, ima-
aycatapis goripita, guellaypita rurasha cajcunata, asta ropacunatapis. 36 TAYTA DIOS
camacdchiran Egiptucuna fiyupa alliyacicunanpaj, Israelcuna imatapis mafiacuptin
goycérinanpaj. Chayndpami Israelcunaga Egiptucunapa ima-aycantapis apacuran.™

Israelcuna Egiptupita yargucushan

37 Israelcunaga Ramsés siuddpita aywacuran Sucot-liman. Ollgu runacunalla caran
sojta pachac warangano (600,000) warmicunata wamracunata mana yupayllapa.
38 Aywacuptin jdparunacunapis paycunawan aywacuran. Israelcunaga uywacunatapis
uyshata wécata aypallata gaticurcur aywacuran. 39 Egiptucuna apurd garguptinmi
Israelcunapaga luwarninpis mana carannachu mircapanta ruracunanpaj. Chaymi
jamashanchodga lebadiiraynaj apashan masallapita tantata ruraran.

40]sraelcunaga Egiptucho tiyasha caran chuscu pachac quimsa chuncan (430) wata.™
41 Chuscu pachac quimsa chuncan (430) watata usharcushan junajmi TAYTA Dios
acrashan runacunaga ropa-répa chay nasyunpita llojshicuran. 42 Chay chacaymi Israel
runacunata TAYTA D1os yanaparan Egiptupita yargunanpaj. Chaypitami Israelcunapis
TayTA D1osTA adurashpan chay cumlinan chacayga Pascua fistata cada wata ruranga.

Pascuacho imano rurananpdpis masta willapashan

43 Aarontawan Moisesta TAYTA DIOS niran: «CaynOmi Pascua micuyta ruran-
quipaj: Pascuapaj pishtashayqui uywapa aychanta ama micongachu japa runaga.
44 Guellaywan rantisha uywayniqui runami ichanga sefialacusha carga miconga. 45 Ama
micongachu guellaypaj arupacoj shamoj jdpa runa, ni ritulla shamoj jdpa runapis.
46 Chay aychata micunqui pishtashayqui wasi rurillacho. Ama jorgunquichu jawa-
manga. Tulluntapis ama paquinquichu. * 47 Israel cajcunaga llapayquipis chaynélla
ruranqui. 48 Gamcunacho tiyaj jdpa runapis gamcunano TAYTA DIOSTA rispitar Pascua
micuyta gamcunawan iwal micuyta munaptenga gamcuna ninqui «Riméroga llapayqui
wasiquicho tiyaj ollgu cajcuna sefialacuyraj> nir. Chaura paycunapis cangapaj nasyun-
niquicho yurishanona. Sefialactni ciga chay aychata ama micongachu. 49 Chay layllami
canga jinan nasyuncho yurejcunapépis, gamcunacho juc-l4 runacuna tiyajcunapépis.»*

50 Chaura Israelcunaga llapanta ruraran Aarontawan Moisesta TAYTA DIOS nis-
hannolla. 51 Chay junajllami TAYTA D10SGA Israelcunata ropa-ropa shuntacashallata
Egiptupita jorguran.

13

Guechpa caj wamranta Tayta Diospaj acrashan
1 TAYTA D10SGA Moisesta niran: 2 «Israelcunapa guechpa caj ollgu wamrancunapis,
llapan uywacunapa rimir caj orgu wawancunapis nogapami canga. Chauraga llapan
guechpa cajta nogapaj apamunqui.»”*
3 Chaura Moisesga llapan runacunata niran: «Gamcuna yarpanqui TAYTA DI0S mu-
nayninwan Egiptupita jorguycashushayqui junajta. Egiptucho uyway rantisha runano
caycajtami jorguycashunqui. Cananpitaga cada watami cay junajta yarpar lebadurayoj

* 12:36 Ex0.3.21-22 T 12:40 Gén. 15.13;G4l. 3.17 © 12:46 Num. 9.12;Juan19.36 — 12:49 Ntm.9.14 ~ 13:2
Num. 3.13; Luc. 2.23

tantata ama micunquichu. 4Canan junédga Abib quillachémillojshircaycanqui. > Chaymi
awiluyquicunata TAYTA D10s aunishan partiman chayar cada wata cay quillacho Pas-
cua fistata ruranqui. Chay partichdga ima-aycapis aypalla captin 1échipis mishquipis
yacunOrami caycan. Chayga caycan Cananeo runacuna, Het runacuna, Hev runa-
cuna, Amorreo runacuna, Jebus runacuna tiyaycashan partimi. 6 Chay Pascua fis-
tachdga gamcuna ganchis junaj intérumi lebadiraynaj tantallata micunquipaj. Fista
ushanan caj junajchomi ichanga diya captin TAYTA DIOSTA rispitar aduranqui. 7 Fista
cashan junajcunachoga tiyashayqui particho maychopis ama cangachu lebadiira ni
lebadiirawan poguchishapis. Lebadiiraynaj tantallata micunqui. 8 Chay junajcunachéga
wamrayquicunata willapanqui: «Cay fistataga rurdcuna Egiptupita TAYTA D1os jorga-
mashpan imandpis rurashanta yarparmi> nir. 9 Gamcunapéga cay fista canga ricrayqui-
cho u urcuyquicho chépasha caycajnémi TAYTA DI0SPA mandamintuncunata imaypis
mana gonganayquipaj. Chaynoga canga fiyupa munayninwan Egiptupita TAYTA D10s
jorgamushushayquipitami. 10 Chaymi cay fistataga wata-wata ruranqui nimashanchi
junajcho.

11 «Unay awiluyquicunata, gamcunata aunishushayqui Canadn partiman chayay-
cachir chay partita goycushuptiquega 12 guechpa caj wamrayquicuna TAYTA DIOSPAMI
canga.” Uywayquicunapapis rimir wawan orgu cajcunaga TAYTA DIOSPAMI canga.
13 Blirrupa rimir caj orgu wawanpa ruquin ichanga Tayta Diospaj apanqui juc
watayoj cashnita carpis u juc watayoj capshita carpis. Ruquinta mana aparga birru-
mallwapa cuncanta paquirinqui wafiunanpaj. Chaynollami gamcunapa guechpa caj ollgu
wamrayquipa ruquinpis Tayta Diospaj ofrendata apanqui.

14 «<Wara warantin wamrayquicuna «Imapdtaj cayno ruranchi?> nir tapushuptiqui
gamcunaga ninqui «Egiptucho uyway caycajtami TAYTA Di1os fiyupa munayninwan
jorgamaran. 15 Faradn fiyupa chucru shongu ricacur mana munaranchu llojshica-
mundcunata. Chaymi TAYTA DiosGA Egipto runacunapa guechpa ollgu wamrancunata,
uywancunapa rimir caj orgu wawantapis wafiuchiran. Chaypitami uywécunapa rimir caj
orgu wawantaga TAYTA D10SPAJ goycOcuna. Chayno guechpa ollgu wamrécunapa ruquin-
pis TAYTA D10sPAJ ofrendata goyctcuna> nir. 16 Ricracho u urcucho sefial cashannomi
chay fistapis sefialno canga Egiptupita TAYTA DI0S munayninwan jorgamashanchita
imaypis yarpardnayquipaj.»

Ninawan pucutaywan Tayta Dios yan'gashan

17Israelcunata faradn «aywacuy» niptin Tayta Diosga manami Filistea nasyunpa aywaj
ndnipachu pusharan, chaypa serca caycaptinpis. Diosga musyaranmi pillyananpaj
Filistea runacuna ichipaptin Israelcuna mancharir Egiptuman cuticunanpaj cashanta.
18 Chaymi chunyajpa Pucalamarman aywaj nénipa tumachiypa pusharan. Israelcunaga
Egiptupita aywacuran sulddrucunano ropa-rOpa camacasha.

19 Josépa tulluncunatapis Moisesga apachiran. Joséga manaraj wafiurmi Israelpa
wamrancunata jurachir unay cayno nisha caran: «Gamcunata yanapdashunayquipaj Tayta
Diosga shamongami. Chayno yanapéshuptiqui tulldcunata caypita apacullanqui ari.»*

20 Israelcunaga Sucotpita aywacur chayaran Etam partiman. Chaypitaga caycaran
chunyaj chaqui jircanami. 21 Israelcunata pushashpan TAYTA DIOSGA junajpa aywaran
ichiraycaj pucutaycho, chacaypana achquipdnanpaj ichiraycaj ninacho. Chaynopami
chacaypajunajpapis Israelcunaga aywaran. 22 Chay ichiraycaj pucutaygajunajpa mana
illgaypa paycunapa haupa-puntanta aywaycaran. Chacaypana ichiraycaj nina rataycaj
mana illgaypa flaupa-puntanta aywaycaran.*

* 13:12 Luc. 2.23 * 13:19 Gén. 50.25; Jos. 24.32 * 13:22 Exo. 40.34-38; Ntim. 9.15-23

14

Puca Lamarpa Israelcuna pdsashan

1 Moisesta TAYTA D10s niran: 2 «Israelcunaga Pi-hahirot-ldman cutimuchun. Chayga
caycan Migdolpita lamarman aywajchomi. Chaychdga lamar cantuncho tolduncunata
ichichichun Baal-zefonpa chimpanman. 3 Chaymi faraonga yarpanga chunyajman cha-
yar pantacasha purircaycashayquita. 4 Nogami camacéchishaj faraén rumi shonguno
contra ricacushpan guepayquita gatishushpayqui shamunanpaj. Chayno gatishuptiqui
nogami sulddruncunata ushacdchishaj. Chayndpami musyachishaj munayniyoj cashata.
Chayrami Egiptucunaga musyanga noga TAYTA D10s cashéta.»

Chaymi Israelcunaga Tayta Dios nishanndlla cutiran. 5 Israelcuna gueshpiycashanta
musyaycur faraonga autoriddnincunawan pésacuran Israelcunata cachaycushanpita.
Chaymi ninacuran: «/Imatataj ruraycushcanchi? ¢Ima jinanpataj Israelcuna aywacu-
nanpéga cachaycushcanchi? Cananga ¢pitaj arupdméshun?» nir.

6 Chaymi faraonga jinan 0ra guérrapaj caj carrétancunata camarircachir suldaruncunata
pushacurcur aywaran. 7 Egiptupita aywaran sojta pachac (600) mas allinnin
caj carrétancunawan. Chaynopis Egiptucho caj carrétacunawanga llapanwanmi ay-
waran. Cada carrétacho juc mandajpis aywaran. 8 TAYTA DiosMI camacéchiran
faradn rumi shonguno contra ricacunanpaj. Chaymi Israelcunapa guepanta gatir
aywaran Tayta Dios fiyupa munayninwan yanapaptin aywacusha caycaptinpis.
9Faraonpa sulddruncunaga gatiran llapan cawalluncunawan, carrétancunawan, muntadu
caj suldiruncunawan. Israelcunataga tariparan Pi-hahirotpa faupancho Baal-zefonpa
chimpancho lamar cantuncho pachacusha caycajta.

10 Chaypita Israelcunaga ricaran faraén Egiptucunawan guepanta aywar tari-
paycashanta. Chaymi fiyupa mancharir gaparayparaj TAYTA DIOSTA mafacuran.
11 Moisestana jitapar paycuna niran: «Egiptucho pantiyun mana captinnopis ¢imapataj
jorgamarayqui cay chunyajcho wafiundcunapaj? ¢lmanirtaj chayno ruramashcan-
qui? 12 Nogacunaga Egiptullachtnami nird: Jina Egiptucunata arupéashaj chunyajcho
wafhundpitaga. Nogacunapaga mas allimi paycunapa uywaynin cacupté, nir.»

13 Chayno niptin Moisés niran: «jBalurchay-llapa!l jAma manchacuychu! Cananmi
TayTA D1os salbamashanchita ricanquipaj. Egiptucunataga cananllanami ricanquipaj.
Mananami mas imaypis ricanquipdnachu. 14 Gamcunaga ama llaquicuychu. TAYTA
DioswMmi faburninchi pillyanga.»

15 Chaypitaga Moisesta TAYTA D10S niran: «¢Imanirtaj mafiacaycdmanqui? Israelcunata
willay jucllana aywacunanpaj. 16 Gamnami tucruyquita janajpa jogarcur lamarman
macyaranqui ishcayman lamar yacu raquicdcunanpaj. Chaura Israelcunaga lamar
raquicasha chaupinpa chaqui allpapanami pasangapaj. 17 Nogami camacdchishaj Egiptu-
cuna rumi shonguno contra ricacunanpaj. Chaymi gamcuna aywashayquipa gatishun-
quipaj. Chaynopami faraonta, llapan suldaruncunata carrétancunatawan, muntidu
sulddruncunatawan imanoOpis rurashpd pi-maytapis noga musyachishaj munayniyoj
cashita. 18 Egiptucunaga noga TAYTA Di0s cashidta musyanga faraonwan aywajcunata
imanopis ruraptérdmi.»

19 Chaura Tayta Diospa anjilnin y ichiraycaj pucutaypis Israelcunapa faupanta ay-
waycashanpita guepanmanna witicuriran. 20 Chaura chay ichiraj pucutayga caycaran
Egiptucunapawan Israelcunapa chaupincho. Chay 6ra Egiptucunapéga pacha fiyupa
chacacdcuran; Israelcunapéna achicyaparan. Chayndpami Egiptucunaga ricayta mana
camapacur Israelcunata mana tariparanchu.

21 Moisesga ricranta jogariran lamar cajman. Chaura TAYTA DiosmI warayllata

inti yagamunan caj-lddupita sinchi wayrata wayréichimuran.* Chaynépami lamarta ish-
cayman raquicicachiran. Chay raquishan chaupitana chaqui allpaman ticrarachiran.

22 Chaura Israelcunaga chaqui allpapana pésaran™ washa-lddunpa cay-lidunpa yacu
tapyano ichiraycaptin.

23 Chaymi Egiptucunaga llapan sulddruncunawan, carrétancunawan, muntddu ay-
waj sulddruncunapis Israelcunapa guepanta gatir yaycuran lamar chaupincamaraj.
24 Pacha waraycaptinnaga nina rataycajpitawan pucutay ichiraycajpita TAYTA Di1os
ricarir camacdchiran Egiptucuna ima ruraytapis mana camépacunanpaj. 25 TAYTA DIOSGA
carrétancunapa ruyrancunatapis llojshicicachiran. Chaura manana aywaytapis puydi-
rannachu. Chaymi Egiptucuna ninacuran: «Israelcunapitaga gueshpir cuticushun. TAYTA
D1oswmi Israelcunapa faburnin car noganchipa contranchi caycan» nir.

26 Ichanga Moisesta TAYTA DIOS niran: «Ricrayquita lamar jananpa jogariy yacu cash-
ganman cutir Egiptucunata, carrétancunata, cawalluncunata fiiticurcunanpaj.» 27 Chaura
Moisesga lamar jananpa ricranta jogariran. Pacha wararcuptenga yacu cutiran
cashannomanna. Egiptucunaga gueshpishancho lamarman tacacaran. Israelcu-
nata gatej Egipto runacunataga chaynomi TAYTA Dios ushajpaj yacuwan fitichiran.
28 Cashanman yacu cutir faraonta, sulddruncunata, cawalluncunata, carrétancunata
ushajpaj fiiticurcuran. Chaura Israelcunata gatir yaycojcunaga ni jucnayllapis mana
gueshpiranchu.

29Tsraelcunaga lamarta pdsaran chaqui allpapa, ishcan-ladunpa yacu tapyano ichiray-
captin. 30 Chay junaj Egiptucunapa maquinpita TAYTA D10s Israelcunata gueshpichiran.
Chaypitaga Israelcuna ricaran lamar cuchuncho Egiptucunapa ayan wampurcaycajta.
31 Munayninwan TAYTA D10s Egiptucunata fiyupa castigashanta ricaycur Israelcunaga
amatar rispitashpan TAYTA DIoSTA aduraran. Chaypitaga ydracuran TAYTA DIOSLLA-
MANNA. Moisés nishancunallatana riguiranpis.

15
Moisés cantashan
1 Chaypita Moisesga llapan Israelcunawan TAYTA DIOSTA alabar cantaran.” Chay
cantashan cayndmi niycaran:
«TAYTA D10STA alabashpdmi cantashaj
munayniyoj cayninwan binsishanpita.
Payga cawallucunatami, muntadu aywajcunatami
lamarman garpurisha.
2 TAYTA D10osMI imapitapis chapédmaj, salbamaj.”
Chaymi payllapaj canté.
Payta alabd Diosné captinmi.
Payta adura unay caj famillydcunapapis Diosnin captinmi.
3 TAYTA D10SGA guérracho pillyay yachajmi.
Paypaga jutinpis TAYTA DI1OoSMI.

4 «Tayta Diosga faraonpa suldaruncunatami, carrétancunatami
lamarman garpurisha.

Mas mijur sulddruncunapis

Puca lamarchdmi shengaypa wafiusha.

> Rumindmi ruricama yagacarpusha.

Jundu lamarmi ultacurcusha.

* 14:21 sal. 77.16-20  * 14:22 1Cor 10.1-2; Heb. 11.29 © 15:1 Apoc. 153  15:2 Sal 118.14; Isa. 12.2

6 «TAYTA D10S, maquiqui fiyupa munayniyojmi.

Chaywanmi llapan chiquimajcunata illgarachishcanqui.

7Gamga fiyupa munayniquiwanmi contrayqui jatarejcunata usharishcanqui.
Rabyacurcurmi ogshata nina ushacurcojnopis illgarachishcanqui.
8 Plicariptiqui yacu shuntacécusha.

Yaculla caycashpanpis tapya ichiraycajno ricacusha.

Mas jundunnincho caj yacucunapis tinticacusha.

9 Chiquimajcunaga cayndmi yarparan:

«Gatishaj taripandcama.

Llapan apaycashancunatapis guechurcurmi raquipénacushaj.
Sabléwanmi ushajpaj wafiuchishaj> nir.

10Ichanga lamarta gam piicariptiqui

ushajpdmilamar ultacurcusha.

Yacu botiypa bOtiycajman plomundmi yagacarpusha.

11 «TAYTA D10S, maygan dioscunapis gammanga manami tincunchu.
Gamno santuga manami juc canchu.

Gamno munayniy0ga manami juc canchu.

Gamga fiyupa almiraypajcunatami rurashcanqui.

12Maquiquiwan ayparcamuptiqui

chiquimajcunataga pachami ultacurcusha.

13 Jorgushayqui runacunataga cuyapashpayquimi pushaycanqui.
Munayniquiwanmi tiyashayqui rispitddu pachaman pushaycanqui.

14 Chayta mayarga waquin nasyuncho tiyajcunapis fiyupami mancharenga.
Filistea runacunapis mancharir almaynajmi ricaconga.

15 Edom runacunapa mandajnincunapis mancharir callpaynajmi ricacongapaj.
Moab runacunapa mandajninpis mancharir sicsicyangami.

Cananeo runacunapis mancharishpanmi ima ruraytapis mana camépacongachu.
16 Paycunaga fiyupa munayniquiwanmi mancharishpan upatasha ricaconga.
Rumindpis chiyacdconga acrashayqui runacuna pésacurinancama.

17 TayTaA D10s, Israelcunataga gammi pushanquipaj tiyanayquipaj acrashayqui punta-
man.

Tiyanayquitaga quiquiquimi camarishcanqui.

Chaychomi imaycamapis tiyachinquipaj.

18 «TAYTA D10S gamllami imaycamapis mandaycanquipaj.»

Maria cantashan

19 Carrétancunawan cawalluncunawan faraonpa suldédruncuna lamar chaupinta ay-
waycaptin TAYTA Dios lamar yacuta cashganman cutichir fiiticarpachiran. Israelcunami
ichanga pésaran chaqui allpapa. 20 Chaypitami Aaronpa pafiin profetisa Mariaga
panderétallanpawan cantaran. Chaura llapan warmicunapis cushicushpan gallaycuran
panderétata awishpan dansayta. 21 Caynomi Maria cantaran:
«TAYTA DIOSTA alabar cantay munayniyoj cayninwan binsishanpita.
Payga cawallucunatami, muntddu aywajcunatami lamarman garpurisha.»

Ashgaj yacuta alli yacumanna Tayta Dios ticrachishan
22 Chaypitanaga Israelcunata Puca Lamarpita Moisés pushacuran. Chaura aywacu-
ran Shur jutiyoj chunyaj chaqui jircapa. Quimsa junajna aywarpis yacuta mana tari-
ranchu. 23 Chaypita chayaran Mara jutiyoj partiman. Chaycho yacu caycajtaga asgaptin

mana upuranchu. Chayno yacu asgashanpitami chay partipa jutinta churaparan Mara™
nir. 24 Chaura runacunaga Moisespa washan rimaran «Cananga ¢imataraj upushun?»

ninacur.
25 Chaura Moisesga Tayta Diosta mafiacuran yanapananpaj. Mafiacuptin TAYTA DI10SGA

juc yorata ricachiran. Chayta Moisés yacuman jitarpuran. Chaura yacuga upunanpaj

allina ticracuriran. _ ) _
ChaychOomi TAYTA DIOSGA Israelcuna imano cawananpépis laycunata willaparan.

Wiyacunanpaj cashanta mana wiyacunanpaj cashantapis paycunata mayaparan.
26 Paycunata niran: «Wiyacamaptiquega, munashédnodlla cawaptiquega, laynécunata
cumliptiquega Egiptucunata castigar gueshyawan charichishdno manami
castigashayquipdchu. Nogami ca TAYTA D10SNIQUI, imapitapis allchacéchej.»

27 Chaypita péasar chayaran Elim partiman. Chaycho caran chunca ishcay (12) pashtaj
yacu, ganchis chunca (70) palméra yOracuna. Chay yacu haupanmanmi tolduncunata

ichichiran.
16
Israelcuna mandta micushan

1 Elimpita Israelcuna ushajpaj aywacur chayaran Sin jutiyoj chunyajman. Chayga
caycan Elimpita Sinaiman aywajchomi. Chay caran Egiptupita aywacushanpitaga quilla
chunca pichga (15) junajninchéna. 2 Chay chunyajcho llapan runacuna Moisespawan
Aaronpa contran rimaran. 3 Chayno rimarmi paycunata niran: «Egiptullachdna TAYTA
D1os wafiuchimashwan caran. ChaychoOga sacsananchiyaj aychata tantatapis micoj can-
chi. Mancanchicunacho aychapis manami pishejchu. Gamcunaga cay chunyajman
pushamashcanqui llapanéta yargaypita wafiuchimanayquipami.»

4 Chaymi TAYTA DiosGA Moisesta niran: «Janajpitami tantata tamyatano
shicwachimushaj.* Chaura paycunanami tiyaycashanpita aywar waran-waran
shuntamonga chay junaj micunan aypajllata. Cananmi musyashaj noga nishata
cumlishanta mana cumlishantapis. > Sojta junaj cajchoga ishcay junaj micunanpaj
aypajta shuntachun.»

6 Chayno niptin Aaronwan Moisesga Israelcunata niran: «Canan tardimi gamcuna
musyanqui Egipto nasyunpita TAYTA Dios jorgamushushayquita. 7 Tutapapis rican-
quipaj TAyTA Dios fiyupa munayniyoj cashanta. Nogacunapa contra rimanayquipaga
ipitaj nogacunaga ca? Gamcunaga TAYTA DI1osPA contranmi rimashcanqui. Payga
contran rimashayquita wiyashami. 8 TAyTA DiosMmI tardipa micunayquipaj aychata
goshunquipaj; tutapa micunayquipéna aypalla tantata. Gamcuna paypa washan ri-
mashayquitaga wiyashami. Nogacunaga manami imapis cdchu. Gamcuna manami
nogacunapa contrachu rimashcanqui. Chaypa ruquenga TAYTA DIOSPA contranmi
rimashcanqui.»

9 Chaypitaga Aaronta Moisés niran: «TAYTA DI0SGA wiyashami Israelcuna contran
rimashanta. Cananga Israelcunata willay TAYTA D10SPA fiaupanman shuntacénanpaj.»

10 Israelcuna shuntacarcuptin Aarén willapaycaptinna llapan Israelcunaga chunya-
jparicariran. Chaycho ricaran TAYTA DIOSPA achicyaynin pucutaycho caycdmoijta.

11 Moisesta TAyTA D1os willashpan niran: 12 «Israelcunata wiyashcami washéta rimar-
caycajta. Paycunata willay cayno nir: <Tardipa aychata micunquipaj. Tutapana tantata
micunquipaj sacsanayquicama.» Chayndpami musyanquicuna noga gamcunapa TAYTA
DI0SNIQUI cashéta.»

13 Chay tardi aypalla codorniz &bicuna juntaycuran Israelcuna tiyaycashanmanga.
Warannin tutapanami tiyaycashan flaupan pampacunaga yuraj shullaylla wardmuran.™
14 Nircur chay shullay chaquircuptinna rashta-niraj yurajlla pampacho ricacuran.

* 15:23 Mara ninanga ashgaj ninanmi. ~ 16:4 Juan6.31  16:13 Ntm. 11.31-32

15 Israelcunaga manami musyaranchu ima cashantapis. Jucnin-jucninpis ninacuran
«¢Cayga imaraj?» nishpan.”

Chaura Moisés niran: «Cayga caycan micunayquipaj TAYTA DIOS goycdshushayqui
tantami. 16 TAYTA DIOSGA nisha gamcuna micunayqui-tupuylla shuntanayquipéami.
Aycajpis juc tolducho cashallayquipita, cada runapaj shuntanqui ishcay calu mati
juntatano.»

17 Chaura Israelcunaga Tayta Dios nishannomi shuntaran. Waquenga wallcallata
shuntaran; waquenga achcata. 18 Tupuptenga wallcata shuntajpapis mana pishi-
ranchu.” Achcata shuntajpapis mana puchuranchu. Chaynoémi cada junaj shuntaran
micunanpaj-tupuyllata.

19 Chaypita Moisés niran: «Warapdga ama pipis puchdchengachu.»

20 Chaypis waquenga Moisés nishanta mana wiyacur waranninpaj churacuran.
Chaura chay churacushanga curushpan fiyupa asyaricuriran. Chaymi Moisesga
pifiacuran chay churacojcunata. 21 Chaypitanaga cada tuta cada tinun shuntaj micunan-
tupuyllana. Mana shuntashan cdga shanaywan chullucécoj.

22 Cada semaénacho sojta junaj cajchdga waranninpajwan shuntaj. Waranninpépis
shuntaj chay junajpaj shuntashantano. Chayno shuntaycajta ricar Israelcunapa man-
dajnincunaga Moisesta willaj aywaran.

23 Willaptin Moisés niran: «Chayno shuntananpdmi TAYTA D1os nisha. Wara junéga
TAYTA DIOSTA rispitana sibadu jamay junajmi.* Chaymi yanunayquipaj cajtaga canan
junajlla yanuy warapajwan. Timpuchinayquipaj cajtapis cananllana timpuchiy. Mi-
curcur puchoj cajtaga churanqui wara junaj micunayquipaj.»

24 Moisés nishannollami churacuran warannin micunanpaj. Chay cidga manami
asyariranchu, ni cururanpischu. 25 Chaura Moisés niran: «Canan jundga chay chura-
cushayquita micuy. Cananga manami imatapis tarinquipachu pampacho. Chaynoga
caycan sabadu jamay junaj, TAYTA DIOSTA rispitana junaj captinmi. 26 Sojta junajmi
shuntanqui micunayquipaj. Ganchis caj junajchtga sdbadu jamay junaj captin manami
imapis cangapéachu.»

27 Chayno willaycaptinpis waquenga ganchis junaj cajchopis shuntaj yarguran.
Ichanga manami imatapis tariranchu.

28 Chaura TAYTA D10SGA Moisesta niran: «¢Imaycamataj gamcunaga laynécunata mana
wiyacunquichu? 29 Ama gongaychu. Nogami nishcé ganchis caj junaj sdbadu jamay
junajcho jamanayquipaj. Chaymi gamcunataga sojta caj junajcho micuyta ishcay juna-
jpaj goycd. Chaura ganchis caj junajchdga mana llojshiypa wasillayquicho goyacunqui.»
30 Chaynopami ganchis caj junajchdga llapan runacuna jamaran.

31 Israelcuna shuntashanga caran yurajmi, jinachopis culantrupa murunnomi.
Mishquiran abéjapa mishquinwan rurasha tantano. Chaytami Israelcunaga «mand» nir
jutichaparan.™

32 Chaypitana Moisesga Israelcunata niran: «TAYTA DiosMI nimashcanchi no-
ganchipita mirajcuna ricananpaj ishcay matitano manéta churananchipaj. Chaynopami
paycunaga musyanga Egiptupita jorgamashpanchi chunyajcho tantata Tayta Dios gara-
mashanchita.»

33 Aarontapis Moisés niran: «Ishcay calu mati juntatano churay manéta™ juc man-
caman. Nircur Tayta Diospa faupanman churay. Chaycho churaranga Israelcunapita
mirajcuna ricananpami.»

34 Chaura Moisesta TAYTA D10s nishanndémi Aaronga mancata churaran babul
Naupaman.

* 16:15 1Cor. 103 © 16:18 2Cor. 8.15  16:23 Exo.20.8-11  16:31 Num.11.7-9  16:33 Heb. 9.4

35 Chaynomi Israelcunaga manéta micuran chuscu chunca (40) watantin Canadn
nasyunman chayanancama.™

36 Ishcay mati mandta shuntashanga caran ishcay quilundmi. Chay tuputami «gomer»
nej.

17

Gagapita yacu llojshimushan

1 Sin chunyajcho tiyarcaycashanpita llapan Israelcuna aywacuran. TAYTA Dios
nishannollami goyar-goyar aywarcaycaran. Chayno aywaycéllarmi chayaran Refidim
partiman. Chaych6ga runacuna upunanpaj yacu mana caranchu. 2 Chaura rabyashpan
Moisesta nipdcuran: «jYacuta gomay upundcunapaj!»

Chaura Moisés niran: «¢Imanirtaj nogata nimanqui? ¢Imanirtaj TAYTA DIOSTA musya-
payta munanqui?»

3 Runacuna pasaypa yacunaypita car Moisespa contran rimar nircaycaran: «¢Cayno
Nacachimdnayquipdchu Egiptupita jorgamarayqui? ¢Llapan wamricunawan uywacunapis
yacunaypita wafiundcunapdchu jorgamarayqui?» nir.

4 Chayno niptinmi Moisesga TAYTA DIOSTA mafiacur niran: «¢Imatataj rurashaj cay
runacunataga? Manapis aycéllatanami sajmaycallar wafiuycachimanga.»

5 Chaura TAYTA DIOS niran: «Israelcunapita flaupacuy juc ishcay mayur runacu-
nata pushacurcur. Nilo mayuta wirushayqui tucrutapis apay. ¢ Ayway nogata
tariménayquicama. Nogaga Horeb jircachOmi gaga janancho ichirar shuyaycdashayqui.
Chaymi gagata wiruptiqui yacu llojshimonga llapan upunanpaj.»

Chaura Moisesga TAYTA Dios nishanno ruraran Israel mayur runacuna ricaycaptin.
7 Chay partipa jutintanami churaparan «Meriba» nir, «Masah» nir. Chayno jutinta
churaparan Israelcuna Moisespa contran rimashanpita, TAYTA DIOSTA musyapayta
munashanpitami.

Amalec runacunawan Israelcuna pillyashan

8Israelcuna Refidimcho tiyarcaycaptin Amalec runacunaga paycunawan pillyanan-
paj aywaran. 2 Chaura Moisesga Josuéta niran: «Gam acray noganchi castacunapita
Amalec runacunawan pillyanayquipaj. Nogami wara tuta puntacho caycashaj Tayta
Dios <apay> nimashan tucru aptasha.»

10 Chaura Moisés nishannomi Josuéga runacunata acrarcur Amalec runacunawan
pillyaj aywaran. Chay Orapdga Moisespis, Aaronpis, Hurpis puntachona carcaycaran.
11 Moisés ricrancunata janajpa jogariraptenga Israelcuna binsiycaran. Ricrancuna
uticar béjaptin ichanga Amalec runacunana binsicurpoj. 12 Moisespa ricrancuna uti-
captenga Aaronwan Hur rumita churaparan chayman jamananpaj. Nircur paycunaga
Moisespa ricranta janajpa jogariraran jucnin wac-ladunpa jucnin cay-ladunpa. Chaura
Moisespa ricranga janajllapa caycaran inti yaganancama. 13 Chayndpami Josuéga

Amalec runacunata binsiran. _ .
14 Chaypitaga Moisesta TAYTA DIOs niran: «Pillya cashantaga isquirbiy mana

gongacananpaj. Josuétana willanqui Amalec runacunataga noga illgdchindpaj

cashanta.»™ 15 Chaypita Moisesga altarta pergarcur jutinta churaparan «TAYTA DIOSMI
BANDErA» nir. 16 Nircur niran: «Amalec runacuna TAYTA DI0SPA contran pillyashanpitami
TAYTA DIOSGA paycunapita mirajcunapa contran imaycamapis canga.»

18

Moisesta suyrun Jetro rajashan

* 16:35 J0s.5.12 T 17:14 Deut. 25.17-19; 1Sam. 15.2-9

1 Madian runacunapa ciiran Jetro Moisespa suyrun caran. Paymi mayaran Moi-
sespawan Israelcunapaj TAYTA Dios imata rurashantapis, imano Egiptupita jorga-
mushantapis.

2 Mas faupatanami Moisesga warmin Seforata «Cuticuy» niran. Chaura wasinman

chayaptin Jetro uywaycaran wamran Seforata ishcan wamrantawan.” 3 Moisesga
«Cay marcacho japa runami cashcd» nishpan juc wamranpa jutinta Gerson nir chu-
raparan.” 4 Chaynopis Moisesga «Papdnépa Tayta Diosninmi yanapdmasha. Faradn
wafhuchimédnanpitapis gueshpichimasha» nishpan jucaj wamranpa jutinta churaparan
Eliezer nir.

> Chaypitana Moisespa warmin Seforatawan ishcan wamrantinta pushacurcur
suyrun Jetroga Moisés cajman chayaran. Chay wichanga Israel runacunawan Moisés
tiyaycaran chunyajcho Tayta Dioswan Tincuna jirca fiaupancho. 6 Moisesta Jetro niran:
«Nogalla suyruyqui Jetromi shamushca gamta rajaj, ishcan wamrayquiwan warmiqui-

wan» nir.
7 Chaura Moisesga taripaycur suyrunpa fiaupanman gongurpacuran. Nircur salu-

dashpan mucharan. Imano cashantapis willapdnacurcurnami toldunman yaycuran.
8 Chaycho Moisesga suyrunta willaparan TAYTA Di0s Israelcunapa faburnin cashpan
faraonta, Egipto runacunata imano rurashantapis. Chayno willaparan Egiptupita
aywar nénicho imano facashanta, paycunata TAYTA D10s imano yanapashantapis.

9 Egipto runacunapa munayninpita Israelcunata cuyapar TAYTA D10s jorgushanta
wiyaycur Jetroga amatar cushicuran. 10 Nircur niran: «TAYTA DI0SGA alabasha cay-
cullachun. Gamcunataga amatar facaycajtami jorgusha-cashunqui faraonpa, Egiptu-
cunapa munayninpita. 11 Egipto runacuna manacajman churashushpayqui pasaypa
Nacaycachishushayquipitami jorgushurayqui. Chaymi cananga musya TAYTA D10s waquin
dioscunapita mas munayniyoj cashanta.»

12 Nircur Jetroga Tayta Diospaj rupachina sacrifisyutawan waquin sacrifisyutapis
rupachiran. Nircurna Aarony Israel mayurcuna shuntacaran Moisespa suyrun cajman
Tayta Diospa fiaupancho paycunawan iwal micunanpaj.

Juezcunata Moisés churashan
(Deut. 1.9-18)

13 Warannin junaj Moisesga jamacuycur Israel runacunata arriglaycaran. Chaura
goyarpoj pacha chacidnancama Moisesta runacuna tiparaycaran. 14 Moisés imanopis
Israelcunata arriglaycajta ricar suyrun Jetroga niran: «gImanirtaj gam japallayquega
runacuna quijacushanta arriglanqui? Gam cajman tutapita tardicama runacuna
shamuptin timpuyqui manami aypangachu llapanta arriglanayquipaj.»

15 Chayno niptin Moisés niran: «Nogaman paycuna shamun Tayta Diosta tapu-
capénépaj. 16 Imatapis arriglayta mana camépacorga shamun noga arriglanépaj. Chay-
cho mayganpis juchayoj cashanta musyaycurmi arrigld. Nircurnami paycunata tantiy-
aché Tayta Diospa laynincunata, yachachimashancunata.»

17 Chaura suyrun tantiyachiran cayno nir: «Nogapitaga llapanta gam japallayqui
arriglaptiqui manami allichu. 18 Runacunapis gampis uticanquimi. Qulqulllayquega
manami atipanquipéchu llapanta arriglayta. 19 Canan imano ruranayquipépis nishéta
sumaj wiyacuy. Willapashédno ruraptiqui Tayta Dios yanapaycushunqui. Diospa
Naupanmanga gammi aywanqui Israelcunapa ruquin. Paycuna nishushayquitapis Tayta
Diosta willapanqui. 20 Israelcunatana willapanqui Diospa laynin imano cashantapis.
Chayno yachachinqui imano goydnanpdpis. 21 Gamga acray jurmal runacunata, Diosta
rispitajcunata, rasun cajta rurajcunata, saynita mana chasquejcunata. Chayno acrar-
cur churanqui mandaj cananpaj. Waquin mandanga warangata (1,000), waquin

* 18:2 Hech.7.29 © 18:3 Exo. 2.21-22

pachacta (100), waquin pichga chuncata (50), waquinna chuncata. 22 Chauraga
chay mandajcunana runacunata arriglanga. Mana arriglayta puydishan mas sasa
cajllatana apamonga gam arriglanayquipaj. Mana sasa cajtaga churashayqui man-
dajcunallanami arriglanga. Chaura gamga manami alldpa facanquinachu. Paycuna
yanapdashuptiqui gamga ancashllanami ruranquipaj. 23 Tayta Dios camacéchiptin willa-
pashéno ruraptiquega balurniquipis cangardmi. Chayno sumaj arriglaptiquega llapan
runacunapis cushishami wasinman cuticonga.»

24 Chaura Moisesga suyrun nishanndlla ruraran. 25 Chaymi Israelcunapita acraran
mas alli tantiyajnincunata.  Nircur suyrun nishanno churaran mandananpaj.
Waquinta churaran warangata (1,000) mandananpaj. Waquinta churaran pachacta
(100) mandananpaj. Waquinta churaran pichga chuncata (50) mandananpa;j.
Waquinta churaran chuncata mandananpaj. 26 Chaura paycunallana runacunata
arriglaj fasi cajcunataga. Arriglayta mana camdépacushan cajcunallatanami Moisés
arriglananpdga pésaj.

27 Chaypita suyrun aywacuptin Moisesga despacharan. Aywacur Jetroga marcanman
cuticuran.

19

Israelcuna Sinaiman chayashan

1 Egiptupita aywacushanpita quimsa quillata Israelcunaga chayaran chunyaj Sinai
partiman. 2 Refidimpita aywacorga chayaran Sinai punta chaquin pampaman. Chay-
chonami Israelcunaga tolduncunata ichichiran.

3 Chaypitana Moisesga puntaman wicharan Dioswan tincunanpaj. Chaymi Moi-
sesta TAYTA DIOSGA puntapita nimuran: «jacobpita miraj Israel-masiquicunata willay
noga cayno nishéta: 4 «<Gamcuna ricashcanquimi Egiptucunata imano castigashatapis.
Musyanquimi caycashdman imano pushamushéatapis. Wawancunata anca sumaj
apashannomi Egiptupita apamushcd. > Chaymi gamcuna wiyacamaptiqui, contratu
rurashanchita cumliptiquega canquipaj cuyashd runacuna. Waquin runacunata
cuyashépita masmi cuyashayqui.” Intéru cay pachacho tiyaj runacunata noga camasha
carpis gamcunatami mas cuyashayqui. ¢ Gamcunataga churashayqui nasyunninpa
clirdcunano canayquipdmi,* santo car nogallata sirbiménayquipdmi,» Chayno nishéta

willay Israel runacunata.»*

7Chaymi Moisés cutir llapan mayurcunata shuntaran. Nircur yachachiran TAYTA D10S
nishancunata. 8 Willaptinmi Israel runacuna juc shimilla niran: «TAYTA D10s nishan-
taga llapantami rurashaj» nir. Paycuna chayno nishantami puntaman cutiycur TAYTA
D10STA Moisés willaran.™ 9 Chayno willaptinmi Moisesta TAYTA DIOS niran: «Yanauyaycaj
pucutay rurinpitami parlapdshayqui Israel runacuna wiyananpaj. Chaynépami paycuna
imaypis riguenga gamta parlapashéata.»

10 Chaymi TAYTA DIOSGA niran: «Aywar runacunata willanqui canan y wara pu-
rificacunanpaj. Ropancunatapis tagshacuchun. 11 Warantinpaj camaricushalla car-
caycdchun. Warantinmi llapan ricaycdmaptin nogaga Sinai puntaman urdmushaj.
12 Punta chaquinchoéna intéru tumarejpa sefialta churapanqui chaypita mas janamanga
runacuna mana wichdmunanpaj. Punta gallarejpita janamanga ama wichdmuchunnachu.
Sefialta pdsamoj cdga wafiuchicangami. 13 Chay sefialta pésaj cajtaga ama pipis yatayl-
lapis yatayconganachu. Chaypa ruquenga léchawan-carpis sajmaypa-carpis wartiuchinqui.
Sefalta pdsaj cajtaga runatapis uywatapis chaynomi wafiuchinqui. Runacunaga punta
chaquincho sefial caycashancama aywanga uyshapa wagranta tucamojta wiyar-rami.»*

* 19:5 Deut. 4.20;7.6;14.2; 26.18; Tito 2.14 © 19:6 Apoc. 1.6;5.10 — 19:6 1Ped. 2.9  19:8 Exo. 24.3; Deut.
527 ¥ 19:13 Heb. 12.18-20

14Chaura puntapita Moisés urarcamur runacunata camaricachiran Tayta Diosta adu-
rananpaj. Chaura paycunaga ropanta tagshacuran. 15 Chaypita Moisés niran: «Warantin-
paj camaricushalla carcaycay. Maygayquipis majayquiwan ama cacunquichu.»

16 Chay quimsa junajman wararcuptenga puntata yana pucutay fiiticurcuran. Fiyupa
rdyupis® illguypis caran. Uyshapa wagran wagamushanpis wiyacdmuran. Chaura
llapan Israelcuna manchariywan sicsicyaran. 17 Chaypita Moisesga llapan Israelcunata
pushacurcur aywaran punta chaquinman chaycho Tayta Diosta shuyénanpaj. Israel-
cunaga punta chaquinman chayar ichicaycériran. 18 Intéru Sinai jircapitami goshtay

jatariran TAYTA D10s chay jircaman nina chaupincho urdmusha captin.” Jurnupitanoraj
goshtay jatariycaran. Intéru jircapis fiyupa sicsicyaran. 19 Uyshapa wagran waga-
mushan mas sinchipa mas sinchipana wiyacdmuran. Moisés parlapaptin Tayta Diosga
rayu pashtajnoraj parlamoj.

20 TAYTA DI0SGA quiquin Sinai puntaman urdmuran. Nircur Moisesta gayaran
chayman aywananpaj. Moisés chayaptin 2! TAYTA DIoS niran: «Cutircushpayqui
runacunata willay ricachishayqui sefialpita mas janamanga ricamdnan-casha mana
wichdmunanpaj. Wichdmorga wafiongami. 22 Cliracunapis nogaman shamunanpéga purifi-
cacur limyuyéachun. Man'chdga usharpis ushaycomanmi.»

23 Chaura Moisés niran: «Runacunaga cay Sinai puntaman wichdmuyta manami balu-
rangachu. Gammi nogata nimashcanqui Punta chaquinpa intéru tumarej sefialta
churay. Chaypita janamanga rispitddumi canga> nir.»

24 Chayno niptinmi TAYTA DI10S niran: «Runacuna caycashanman cutircur Aaronta
pushacurcur cutimunqui. Clracunawan runacunaga amana pasamonganachu
ricachishayqui sefialpita mas janaman noga caycashd cajmanga. Pdsamoj cajtaga
usharpis ushaycomanmi.»

25 Chaura Moisesga Israelcuna caycashanman cutiycur willaran Tayta Dios nishanta.

20

Chunca mandamintuta willapashan
(Deut. 5.6-21)
1Tayta Diosga Israelcunata willapar cayndmi niran:
2 «Nogaga ca TAYTA DiosNIQuUIMI. Egiptucho uyway car fiacarcaycajtami noga jorga-
mushca.

3 «Nogapita mas juctaga ama «diosné> ninquichu.

4 «Aduranayquipdga imatapis ama ruranquichu syélucho caj-nirajta, cay pacha-
cho caj-nirajta, lamar rurincho caj-nirajtapis. 5 Chaycunapa fiaupanmanga
ama gongurpacunquichu ni aduranquipischu.* Nogallami TAYTA Dios-
NIQUEGA ca. Japallita aduraménayquitami mund. Mana wiyacamar
Idulucunata adurajcunataga castigashaj maman-taytanta, wamranta, will-
canta mas willcan cajtapis. 6 Noga nishdta rurashpan llapan man-
damintdcunata cumliptenga paycunapita waranga aywaycama mirajnincu-
natapis cuyapashimi.”

7 «TAYTA DIOSPA jutinta ama jogarinquichu manacajpdga. Manacajcunallapaj
jutinta jogarej cajtaga castigangami.

8 «Ama gonganquichu sidbadu jamay juniga rispitidu cashanta.”™ 9 Seménacho so-
jtajunajmiarunqui. Chayjunajcunacho rurayniquicunata ruranqui. 19Sojta

* 19:16 Apoc. 45 T 19:18 Deut. 411-12;54 T 20:5 Exo. 34.17; Lev. 19.4; 26.1; Deut. 4.15-18;27.15 © 20:6
Exo. 34.6-7; Ntim. 14.18; Deut. 7.9-10 © 20:8 Exo. 16.23-30; 31.12-14

junajpa warannin jundga TAYTA DIOSTA aduranayquipaj sdbadu jamay juna-
jmi. Chay jundga ama arunquichu,” quiquiqui, ollgu ni warmi wamrayqui,
ollgu ni warmi uywayniqui, uywayquicuna, ni lagacamoj runacunapis.
11 TAYTA DIOSGA sojta junajchomi cay pachata rurayta usharan cay pachacho
cajcunatapis, syéluta syélucho cajcunatapis, lamarta lamarcho cajcunatapis.
Ganchis caj junajchoga Tayta Dios ]amarannam1 Chaymi chay junajpaga
niran payta rispitanan junaj cananpaj.”
12 «Mamayquita taytayquita alli ricanqui.® Chayndpami goycundpaj caycaj
nasyuncho ediyénayquicama alli cawanquipaj.”
13 «Ama wafiuchicoj canquichu.™
14 «Majayoj caycar jucwanga ama cacunquichu.”
15 «Ama suwacungquichu.”
16 «Ama manacajtaga pitapis jitapanquichu.®
17 «Ama munapaychu runa-masiquipa ima-aycantapis.* Ama munapaychu
warminta, ni uywayninta warmita ollgutapis, torunta ni burruntapis, ni iman-
tapis paypa cajtaga.»
Israelcuna mancharishan
(Deut. 5.22-33)

18 Chay OraIsraelcunaga wiyaran rayujunrurushanta, uyshapa wagran wagamushan-
tapis. Ricaran illgomushanta, jirca goshtashanta. Chaymi fiyupa manchacushpan carul-
lachéna carcaycaran. 19 Chayndpami Moisesta niran: «Gamllana parlapdmay ari. Chaura
nogacunaga wiyacushdmi. Dioswanga amana parlashdcunachu. Pay parlapdmaptenga
waftucicOmanmi.»™

20 Chaura Moisesga runacunata niran: «Ama manchacuychu. Tayta Diosga shamusha
gamcunata musyapdashunayquipdmi, payta rispitashpayqui juchata mana ruraypa
cawanayquipdmi.»

21 Chaypita runacuna carullacho carcaycaptin Moisesga aywaran yana pucutaycho
Dios caycashan cajman.

Altarta imano rurananpdpis nishan

22 Chaypita Moisesta TAYTA DIOS niran: «Israel-masiquicunata ninqui: <«Gamcuna
wiyashcanquinami syélupita-pacha parlapdmushéta. 23 Goripita ni guellaypitapis ama
ruranquichu «diosné» nir aduranayquipaj.

24 « «Gamcuna nogapaj altarta ruranqui mitupita. Uyshayquita carpis wécayquita
carpis pishtarcur chaychomi rupachina sacrifisyuta carpis, alli goyaypita sacrifisyuta
carpis garamanqui. Maychopis rispitaménanpaj acrasha pachacho rispitamaj cajtaga
bindisyuntami goshaj. 25 Nogata aduramdnayquipaj altarta rumipita pergarga ama
perganquichu llagllasha rumiwanga.” Arucunayquiwan llagllaptiquega altarpaj man-
ami béalenganachu. 26 Chaynopis altarta ama perganquichu escalun-niyojtaga. Chaypa
wichaptiqui pengayniqui ricacanmanmi.

21

Uywayninta imano uywananpdpis nishan
(Deut. 15.12-18; Lev. 25.39-55)

* 20:10 Exo. 23.12; 31.15; 34.21; 35.2; Lev. 23.3 * 20:11 Gén, 2.1-3; Exo. 31.17 * 20:12 Deut. 27.16; Mat. 15.4;
19.19; Mar. 7.10; 10.19; Luc. 18.20; Efe. 6.2 * 20:12 Efe. 63 T 20:13 Gén. 9.6; Lev. 24.17; Mat. 5.21; 19.18; Mar.
10.19; Luc. 18.20; Rom. 13.9; Stg. 2.11 * 20:14 Lev. 20.10; Mat. 5.27; 19.18; Mar. 10.19; Luc. 18.20; Rom. 13.9; Stg.
211 ¥ 20115 Lev. 19.11; Mat. 19.18; Mar. 10.19; Luc. 18.20; Rom. 13.9 * 20:16 Exo. 23.1; Mat. 19.18; Mar. 10.19;
Luc. 1820 T 20:17 Rom.7.7;13.9  20:19 Heb.12.18-19 ~ 20:25 Deut. 27.5-7; Jos. 8.31




ExoDpo 21:1 101 EX0DO 21:25

1«Cay laycunata Israel runacunata yachachinqui:

2 «<Hebreo-masiquita uywayniqui cananpaj rantiptiqui, arupashunquipaj sojta watallami.
Watannin cajchdnaga manami uywaynachu canga. Mana pagachiyllapa cachaycunqui.
3 Uyway cananpaj japallan yaycusha carga llojshicongapis japallanmi. Warmintin
yaycusha carga warmintinmi llojshicongapis. 4 Uyway cananpaj japalla yaycojta
patrunnin uywaynin warmiwan majachaptenga llojshicur quiquillanmi aywaconga.
Chay warmicho wamrancuna ollgupis warmipis captenga warmiwan wamrancunaga
patrunninpa maquincho quédanga. 5 Ichanga chay runa patrunninta capas ninman
(Warméta, wamrdta, gamtami llaqué, manami llojshichuw nir. 6 Chaura patrunninna
waséman pushanga. Nircur puncuman sumaj guelliycachir rinrinta uchcurenga uchcu-
cunawan. Chayno ruraycuptenga imaycamapis uywayninnami canga.”

7 «Pipis warmi wamranta uyway cananpaj ranticuptenga manami ollgu uywaytanoga
cachaycongachu. & Chay jipashta warminpaj patrun mana munaptenga juc Israel
runa péagaycur shuntacunmanmi. Ichanga chay patrun warminpaj mana munarpis
manami ranticunmanchu japa runamanga. 9 Chay uyway jipashta wamranwan ma-
jacharichanga quiquinpa warmi wamrantanénaricanga. 19 Chay jipashta uywaycarpis
juc warmita ashicurcorga manami pishéchinanchu micuypita ni ropapitapis. Chayno
majan car deréchuntapis cumlenga. 11 Chay quimsa castapaj nishdcunata runa mana
cumliptenga chay uyway warmi librinami caconga imatapis mana pdgayllapana.

Imano castigacdnanpdpis nishan laycuna

12 «Pitapis magar wafiuycachej céiga quiquinpis wafiuchicangami.™ 13 Wafiunanpaj dis-
tinasha caycaptin yarpaypa mana wafiucherga manami wafiuchishachu canga. Mana
wafuchisha cananpémi noga ricachishayqui chay wafiuchej runa mayman guesh-
plnanpap1s 14 Yarpaypa runa-masinta wafiuycachejtaga altarnéman gueshpisha cay-
captinpis wafiuchinqui.

15 «Mamanta taytanta magaj cdga quiquinpis wafiuchicanga.

16 Juc runata suwarcur ranticuptin u suwashan runata chararaycajta taripaptenga
chay suwaj runa wafiuchicéchun.*

17 «Mamanta u taytanta ashllej cajpis wafiuchicichun.*

18 «Runacuna rimanacushancho pillyar sajmaypapis, cutaypapis, cadmacho guesh-
yar jitardnancama magaycuptin, 19 chayno jitaraycashanpita jatarcur tucrullanwanpis
puriptenga rachejpaj magaj runa manami castigacanganachu. Chay runaga jampiyl-
lana jampichenga; ayca junajpis jitarashan atrasullanpitana paganga.

20 «Pipis, uywayninta warmitapis ollgutapis gueruwan magashpan wafiuycachiptenga
chay magaj patrunta castiganquicuna. 2l Magashanpita juc ishcay junajraj cawaptenga
chay patrun manami castigashanachu canga. Chayndga canga quiquinpa uywaynin
casha captinmi.

22 «Capas ishcaj runa pillyaycashancho pachayoj warmita pésapacunman. Chay
achaquilla shulluptenga juezmanmi aywanan demandacoj. Chaycho mana wafiuptin-
imaptenga warmipa lesionninpita runan mafiaptin jueznami tantiyaycur pdgachenga.
23 Chayaycachishan-césulla gueshyar warmi wafiuptin ichanga chayachej runapis
wafiuchicanga. 24 Nawinta jorgupaptenga quiquintapis fiawinta jorguparinqui. Quiruta
jorgupaptenga quirunta jorguparinqui.* Maquinta paquipaptenga maquinta
paquiparinqui. Chaquinta paquipaptenga chaquinta paquirinqui. 25 Rupachiptenga
quiquintapis rupachinqui. Rachejpaj magaptenga quiquintapis rachejpaj maganqui.
Goyuy-goyuy ruraptenga quiquintapis goyuy-goyuy rurangqui.

* 21:6 Lev. 25.39-46 © 21:12 Lev. 2417  21:13 Num. 35.10-34; Deut. 19.1-13; Jos. 20.1-9 * 21:16 Deut.
24.7 * 21:17 Lev. 20.9; Mat. 15.4; Mar. 7.10 * 21:24 Lev. 24.19-20; Deut. 19.21; Mat. 5.38

26 Juc runa uywayninta ollguta u warmitapis magashpan fiawinta pashtapaycorga
cachaycongana. Nawinta pashtapashanpitami uywayga librina aywaconga. 27 Quirun
llojshejpaj uywayninta magaycurpis quirunta jorgupashanpitamilibri cachaycongana.

Illajpita imapis captin imata rurananpdpis

28 «Ollguta u warmita manshu wéca wishtar wafiuchiptin quiquin wécatapis saj-
maycallar wafiuchenga. Nircur aychantapis ama micongachu. Ichanga duyfiunta
ama dimandanganachu. 29 Wéacan wishtacoj captenga duyfiun wichgayllapa uywan-
man. Wishtacoj caycashanta musyaycar cachayllata caycachiptin warmita u ollguta
wishtar wafiuycachiptenga wdcata sajmaycdallar wafiuchenga. Duyfiunpis wafiuchicanga.
30 Uywapa duyfiun wafiunanpa ruquin pégayta munaptenga aycatapis mafiashanta
péganga. 31 Chaynollami ruranqui ollgu wamrata warmi wamrata wishtaptinpis. 32 Wéca
ollgu uywayta u warmi uywayta wishtar wafiuchiptin wécata sajmaycéllar wafiuchinqui.
Nircur wécapa duyfiunna uywaypa patrunninta paganga quimsa chunca guellayta.

33 «Pipis uchcuta uchcuptin u yacu posutapis chapénillata cachaycuptin, chayman wéca
car, biirru carpis yagaptin, 34 pdsupa duyfiun u uchcuta ojtichejmi uywapa risyunta
péaganga guellayninpa. Wafioj uywatana apaconga.

35 «Pipa Wécanpis juc runapa wacanta magar wafluchiptenga cawaycaj cajta ranticuycur
chaypa risyunta ishcan raquipdnaconga pullan-pura, chayno wafioj wacapa aychantapis.
36 Wacan magacoj yachacasha cashanta musyaycar, mana ricashanpita juc wécata
wafuchiptenga duyfiun ruquinta gonga. Wafiusha wacana pagajpaj canga.

22

Suwapita ddfiupita imano rurananpdpis

1 «Pipis uyshata, cabrata, wicata suwacurcur pishtacurcuptin, u ranticushana cay-
captin taripacashpanga péganga juc wécata suwacushanpita pichgata, juc uyshata u
cabrata suwacushanpitana chuscuta.

2 «Chacaypa suwacuycajta tariycur wafiuycachiptenga manami juchayojchu canga
wafiuchéga. 3 Junajpa suwacuycajta tarir wafiuycachiptinmi ichanga wafiuchicushano
juchayoj canga.

«Suwacoj runaga suwacushanpa risyunta pdgachun. Pdgananpaj guellaynin mana
captenga quiquin suwata ranticuyconga.

4 «Cawaycajllata suwapa maquincho suwashan uywata taripaycorga duyfiun shunta-
conga. Ima uywata suwasha carpis suwashan uywatano ishcayta yapanga.

> «Pipis uywancunata michishpan juc runapa chacranman, u tibas wertanman uywan-
cuna yaycuptin dafiucushanpitaga quiquinpa cajta mas allinninta cutichenga.

6 «Pipis shatata caflaycuptin nina aywar éracho rigu goturaycajta ushaycuptin, u cu-
sichananpaj caycajta ushaycuptenga nina sindej runami pdganga aycatapis rupashan-
pita.

7 «Pipis juc Israel runata guellayninta, aldjanta paytacuycushanta, suwa wasinpita
suwapaycuptin, chay suwata taripaptin suwashanta cutichenga. Jananman péganga
ishcay chaynétaraj. ® Suwa mana taripacaptenga wasiyojtana flaupdman apamonga
paytacuyninta yatashanta u mana yatashantapis jurachinanpaj.

9 «Pipis jucpa waécanta, blirrunta, uyshanta, ropanta, man'chéga imatapis ogracajta
duyfiu-tucurcusha caycaptin juc runana «<Nogapami> nir yurimushpanga ishcan sha-
monga haupdman. Taripacarga duyfiu-tucoj caj paganga cutichishanpa jananman juc
chaynotaraj.

10 «Pipis bilirrunta, wécanta, uyshanta, ima uywantapis paytacuycuptin, chaycho
wafluptin, imapis pasaptin, pipis mana ricaycaptin suwa apaptenga 11 uywa ricaj runa
nogapa faupdcho juranga <Manami imatapis paytacuy uywata rurashcichw nir. Chaura



EX0DO 22:12 103 ExoDno 23:1

manami imatapis pagangachu. Uywayojpis manami pédgachenganachu. 12 Paytacuyta
mana sumaj ricashanpita suwa apaptenga duyfiunta pdganga aycatapis apashanpita.
13 Mafiacuy uywata jirca animal micucurcuptin puchupanta duyfiunta ricachishpanga
manami pdganganachu.

14 «Pipis uywata mafiacuycur wafiupacur, u gueshyaj-tucacherga mafiacojna duyfiunta
péganga. 15 Duyhun ricaycaptin imapis pdsaptinmi ichanga mana paganganachu. Guellay-
paj mafacusha captenga aycapdapis mafiacushallantana paganga.

Waquin laycuna

16 «Pi runawanpis majachacénanpaj manaraj parlaj runa yaténillaraj jipashta aunichir
paywan cacoj runaga warmin cananpéna simri shuntanga. Warmipa taytantapis
pdganga majachacaj mosu aycatapis pagashantano. 17 Jipashpa taytan chay runawan
tiyananta mana munaptinpis simrimi piganga iman0mi runa yaténi jipashwan ma-
jachacénanpaj mosu pigan, chaynota.™

18 «Briijucunataga illgachinqui.*

19 «Pipis uywawan cacojtaga wafiuchinqui.”

20 «NogapaJ sacrifisyuta pishtapdménanpa ruquin juc dioscunapaj pishtaj cajtaga
wafiuchinqui.”

21 Juc-14 runacunataga ama chiquinquichu, ama fiacachinquichu. Gamcunapis Egip-
tuchoga carayqui juc-1a runami.

22 «Biylidacunatawan wacchacunataga ama flacachinquichu.” 23 Nacachiptiqui pay-
cuna llaquicushpan ruwacamashanta wiyashdmi. 24 Chaymi fiyupa rabyacurcur

wafiuchishayquipaj. Chaura gamcunapa warmiquicunami biytida quédanga. Wamrayqui-
cunami waccha quédanga.

25 «Israel-masiqui pishépacojta guellayniquita ristaycorga ama cobranquichu wawan-
tapis guellay ristacoj cobrashannéga.™ 26 Guellayniquipaj punchunta rinda churay-
cuptenga tardi pacha chacaptin cutiycachinquina. 27 Chayllami caycan gasaypita
pitucunanpdpis. Mana cutichiptiqui, ¢imanwantaj pufionga? Cuyapécoj cashpdmi pay
mafiacamashanta wiyashaj.”

28 «Tayta Diosniquitaga ama manacajman churanquichu. Mandashojniquicunapépis
ama (Maldisyunadu cachun> ninquichu.*

29 «Ama gonganquicunachu nogapaj apamuyta ima micuytapis poguptin rimir-punta
shuntashayquita, chayno Ubaspita rurashayqui binutapis.

«Guechpa caj ollgu wamrayquitapis goycamanqui. 30 Chayno nogapami canga wécapa,
uyshapa, cabrapa rimir caj wawancunapis. Yurishanpita ganchis junajyajllami chay
mallwacunaga mamanwan canga. Warannin pusaj caj junidga nogapdna apamunqui.

31 «Gamcunaga canqui nogapaj acrasha runacunami. Chaymi ama micunquichu jirca
animalcuna wafiuchishan uywapa aychanta.” Chay aychataga allgucunata garaycunqui.

23

Imano arriglananpdpis nishan

1 «Mana musyashayqui cajtaga ama Rasunpami> ninquichu.” Llutan rurajcunapa
faburninpis ama jatarinquichu.

* 22:17 Deut. 22.28-29 © 22:18 Deut. 18.10-11 © 22:19 Lev. 18.23; 20.15-16; Deut. 27.21  22:20 Deut.
17.2-7 * 22:22 Exo. 23.9; Lev. 19.33-34; Deut. 24.17-18; 27.19 * 22:25 Lev. 25.35-38; Deut. 15.7-11; 23.19-20
* 22:27 Deut. 24.10-13  22:28 Hech. 23.5 — 22:31 Lev.17.15  23:1 Exo. 20.16; Lev. 19.11-12; Deut. 5.20

2 «Waquin runacuna mana allita ruraptinpis paycunantga ama ruranquichu. Au-
toriddpa faupancho achcaj jucnodpa-jucnOpa niptinpis gamga rasun cajllata parlanqui.
3 Llutanta rurasha captenga ni pobri captinpis ama faburnin jatarinquichu.®

4 «Contrayquipa ima uywanpis pantacasha caycajta tarishpayquega duyfiunman cutich-
inqui. > Contrayquipa uywan cargantin tunisha caycajta ricarga ama pdsacunquichu.
Chaypa ruquenga yanapar jatarachéshinqui.”

6 «Dimandacamuptenga pobritapis alli arriglanqui. 7 Mana rasunpa cajta dimanda-
camuptenga ama chasquinquichu. Mana juchayoj runapaj ama ninquichu uchayojmi
cayga. Watiuchun> nishpayqui. Juchaynaj runata wafiuchejtaga manami perdunashéchu.

8 «Autoridd captiqui faburnin canayquipaj pacayllapa guellayta pdgayta munashup-
tiquipis ama chasquinquichu. Guellayta chasquej cdga ricacun gapranonami. Chaymi
rasun cajtapis manana cdsupannachu. Chaynopami guellay chasquéga juchaynajtana
juchayoj canqui> nir castigan.™

9 «Juc-la runacunata ama fiacachinquichu. Gamcunapis Egiptuchdga juc-la runa cash-
payqui Hacarayquimi. Chaymi imano fiacay cashantapis musyaycarga juc-la runata
cuyapanqui.”

Aruypita imay jamananpdpis nishan

10 «Micuytaga sojta watami murupacunqui shuntapacunqui. 1! Watannin ganchis
wataman aywaj cajchOnaga chacrayquita jamachinqui. Chacrayquicho shiwa wiflamur
pogojcunaga canga pobricuna shuntacunallanpana, jirca ammalcuna micunallanpéna.
Ubas chacrayquita olivo chacrayquitapis chaynélla ruranqui.”

12 «Ima aruyniquitapis sojta junaj arunqui. Warannin ganchis junaj cajchoga™ ja-
manqui aroj wéacayquicuna, carga apaj uywayquicuna jamananpaj. Callpan yapay
yurinanpaj jamachinqui uywayniquicunatapis arupacoj juc-la runacunatapis.

13 «Noga nishétaga juctapis mana gongaypa llapanta cumlinqui. Juc-ld runacuna
yéracushan dioscunata ama mafiacunquichu. Chay dioscunapa jutintaga ama rimanquip-
ischu.

Quimsa jatun fistacunapaj rimashan
(Exo. 34.18-26; Deut. 16.1-17)

14 «Cada watacho quimsa cuti fistata ruranqui nogata rispitamashpayqui.

15 «Lebadliraynaj Tantata Micuna fistata ruranqui. Chay fistachdga nishénélla gan-
chis junaj lebadiiraynaj tantallata micunqui.* Chaytaga ruranqui Egiptupita llojshi-
camushayqui Abib quillachémi. Pipis nogata aduramaj shamoj cdga jinaylla ama
shamongachu.

16 «Chaypita Chaqui Micuy Cosécha fistata ruranqui rimir caj coséchata shuntayta
usharcur.® Wata ushananchdpis coséchata shuntayta usharcur Ubas Cosécha Ushay

fistata ruranqui.”

17 «Ollgu cajcunaga watacho quimsa cutimi noga TAYTA DIOSNIQUIPA flaupdman sha-
monga cada fista rurayllan.

18 «Nogapaj uywayquita pishtarcur apamur uywapa yawarnintawan lebadiirayoj tan-
tata tallurcachir ama rupachinquichu. Chay uywapa wirantapis waranninpdga ama
churaycunquichu.

19 «Chacracho murushayqui micuyniquita rimir-punta shuntar raquishan mas allinnin

cajtaga apamunqui rispitaménayquipaj caycaj wasiman.™

* 23:3 Lev. 1915 © 23:5 Deut. 22.1-4 © 23:8 Lev. 19.15; Deut. 16.19  23:9 Exo. 22.21; Lev. 19.33-34;
Deut. 24.17-18; 27.19  * 23:11 Lev. 25.1-7  23:12 Exo. 20.9-11; 31.15; 34.21; 35.2; Lev. 23.3; Deut. 5.13-14
* 23:15 Exo. 12.14-20; Lev. 23.6-8; Ntim. 28.17-25  23:16 Lev. 23.15-21; Ntim. 28.26-31  23:16 Lev. 23.39-43
* 23:19 Deut. 26.2

«Cabra-mallwapa aychantaga ama yanunquichu mamanpa léchinwanga.™

Israelcunata Tayta Diospa anjilnin pushashan

20 «<Nogaga anjilnétami cachaycdmo gamcunata pushashunayquipaj, aywaptiqui imap-
itapis chapédshunayquipaj. Chayachishunquipaj gamcunapaj camarisha cajman. 2! Payta
wiyacuy. Paypa contran imatapis ama ruraychu. Payga nogapa ruqué cashpanmi
munaynéwan imatapis ruranga. Contran ruraptiquega manami perdunashunquipéchu.
22 Payta wiyacuptiquega gamcunata chiquishojcunapa contranmi cashaj. 23 Anjilné
pushar chayachishunquipaj Amorreo runacuna tiyaycashanman Het runacuna tiyay-
cashanman, Ferez runacuna tiyaycashanman, Cananeo runacuna tiyaycashanman,
Hev runacuna tiyaycashanman, Jebus runacuna tiyaycashanman. Chay runacunataga
nogami ushajpaj illgachishdpaj. 24 Chay runacuna «diosné> nishantaga ama aduran-
quichu. Chaypa ruquenga iduluncunata illgachinqui. Rispitashan wanca rumincunatapis
agullargéarinqui.

25 «Nogallami TAYTA DIOSNIQUEGA cd. Chaymi nogallata rispitamashpayqui adura-
manqui. Chayno cawaptiquega bindisyunta goshayquipaj micuypis, yacupis mana
pishéshunayquipdmi, ima gueshyapis mana charishunayquipami. 26 Gamcunachéga
manami ni jucnayllapis warmicuna shullongapachu, ni manami cangapachu wawata
mana tarejpis. Chayno manami wafiunquipdchu eddniquiman manaraj chayarga.

27 «Nogami camacéchishaj gamcuna péasashayqui nasyuncunapa tiyajcunaga man-
chacushunayquipaj, ima ruraytapis mana camdpacunanpaj, gueshpir aywacunanpaj.
28 Chayno fiyupa mancharichiptémi Hev runacuna, Het runacuna, Cananeo runa-
cunapis gueshpir aywaconga. 29 Chayno captinpis pushaycasha nasyunman chay-
achishpa chay runacunata manami juc watallachoga gargushachu. Juclla garguptéga
chacra jamacur purunyanmanmi, jirca animalcunapis mirar ushashunquimanmi.
30 Gamcunapa faupayquipitaga wamrayquicuna miraynin-tupu wallca wallcallami gar-
gushdpaj. Chaypitanaga llapan chacrancunawan gamcunanami duyfiu quédanquipaj.

31 «Nasyunniquipa lindan caynémi canga: Puca lamarpita Filistea runacuna tiyashan

cantun lamarcama, chunyajpitana Fufrates mayucama. Chaycho tiyajcunataga gargu-
nayquipaj munayniquimanmi churashaj. 32 Chay runacunawanga alli goydnayquipaj
ama parlacunquichu. Ni diosnincunatapis ama aduranquichu. 33 Chay runacunataga
ama cachanquichu tiyashayqui nasyuncho tiyananpaj. Gamcuna cajcho tiyarga mana
wiyacamanayquipdmi shimita goshunquipaj. Chayndpami paycuna yaracushan dioscu-
nata aduraptiqui castigashayquipaj.»

24

Sinai puntaman mayurcunawan Moisés aywashan

1 Moisesta TAYTA D10S niran: «Noga caycashd puntaman wichdmuy Aaronwan, Nad-
abwan, Abiliwan, mas ganchis chunca (70) rispitadu Israel mayur runacunawanpis.
Paycunaga puntaman manaraj chayamur carullachéna gongurpacuchun. 2 Chaypita
mastaga noga cajman ama wichdmuchunchu. Gam japallayquinami caycasha cajmanga
chayamunqui.»

3 Moisés cutiycur llapan Israelcunata willaparan TAyTA Dios imata nishantapis,
laycunata willapashantapis. Chaura runacunaga llapan nipdcuran: «TAYTA DIOS nis-
hancunataga llapantami cumlishidcuna» nir.* 4 Chaymi Moisesga TAYTA DI10s nishanta
llapanta isquirbiran.

* 23:19 Exo. 34.26; Deut. 14.21  24:3 Exo. 19.8; Deut. 5.27

Warannenga tutalla jatarishpan punta chaquincho altarta pergaran. Nircur chunca
ishcay (12) wancata ichichiran. Chay wancacunaga caran chunca ishcay (12) Is-
rael tribucunapa ruquinmi. 5 Nircur Israel mosucunawan pishtachiran térucunata ru-
pachina sacrifisyupaj, alli goyaypita sacrifisyupépis. 6 Pishtashan téru-mallwapa pullan
caj yawarninta Moisés chariran angaracunawan. Pullan cajwanna altarta chajchu-
ran. 7 Chaypitaga contratuta rurar isquirbishan libruta liguiparan llapan runacunata.
Chaura runacunanami niran: «TAYTA D1os nishancunataga llapantami wiyacushaj,
cumlishaj» nir.

8 Chayno aunircuptinnami Moisesga angarawan charishan yawarta chajchuran
runacunapa jananpa. Chajchur cayno niran: «Cay yawarga TAYTA DI1os gamcu-
nawan contritu rurashanta yarpdnayquipdmi,” llapan willapdshushayquitapis cumli-
nayquipami.»*

9 Chaypita Moisesga puntapa aywaran Aaronwan, Nadabwan, Abiliwan ganchis
chunca (70) mayur Israelcunawan. 10 Chaychdémi mayurcunaga ricaran Israelcuna
yaracushan Tayta Diosta. Lluchcarashanga zafiro rumipita rurashano chip-chipyaycaj
caycaran. Colorninpis syélundraj caran. 11 Tayta Diosta ricaycarpis mayur runacunaga
manami wafiuranchu. Paycunaga chaycho micuran upuran.

Sinai puntaman Moisés aywashan

12TAyTA D10SGA Moisesta niran: «Quiquin puntaman wicharcur shuydmanqui. Nogami
entregashayquipaj ldjarumicunacho isquirbishéata. ChaychOmiisquirbiraycanga Israel-
cunata yachachinayquipaj caj laycuna, mandamintucuna.»

13 Chaymi Moisesga yanapajnin Josuéwan wicharan Tayta Dios caycashan punta-
man. 14Israel mayurcunata niran: «Cutimundcama cayllacho shuyarpaycdmay. Gamcu-
nawanmi quédaycan Aaronwan Hur. Imapis captenga paycunata willanqui arriglashu-
nayquipaj.»

15 Chayno nircur Moisés puntaman wichaycaptin puntata pucutay chapacurcuran.
16 Sojta junaj intéru chay puntallacho pucutayga pufiurdcuran. Chay Sinai puntapi-
tami TAYTA D1os munayniyoj cashanpis ricacdmuran. Warannin ganchis junajcho
TAYTA DI0OSGA pucutay rurinpita Moisesta gayamuran. 17 TAYTA DIOS munayniyoj car
achicyashanta ricaptin Israelcunapéga caycaran quiquin puntata nina rupaycajnoraj.
18 TAYTA D10S gayamuptinmi Moisés puntaman siguir wichar pucutay rurinman yaycu-

ran. Chaychémi goyaran chuscu chunca junaj chuscu chunca (40) pagas.™

25

Tolduta rurananpaj y ofrendata shuntananpaj willapashan
(Exo. 35.4-9)

1 Sinai jircacho TAYTA DIOSGA Moisesta cayno niran: 2 «Israelcunata willay nogapaj
ofrendata apamunanpaj. Ofrendata churayta munaj cdga llapan shongunpa chu-
rachun. 3 Chasquinqui gorita, guellayta, cubrita, 4jilucunatana murdduta, aurdrata, pu-
cata, linupita finu jiluta, cabrapa ajchanta, > uyshacunapa garachanta pucaman tifiishata,
finu garacunata, acacia gueruta, 6 candiléru ratananpaj asétita, alli asyaj jachacunata
acrashpan alli asyaj asétita wifilananman, alli asyaj insinsuman tacuchinanpaj, 7 dnice
rumicunata, chayno mas cuyayllapaj rumicunatapis mas mandaj ciirapa pichéranman
lagapéananpaj, efodman adurnananpépis.

8 «Chay ofrenda churashancunawan wasi-nirajta nogapaj ruranqui. Chaynopami
gamcuna tiyashayquicho imaypis tiyashépaj. 9 Chay tiyana Tolduta, chaycho cananpaj
caj cOsacunatapis ruranqui ricachindpaj caycajtanolla.

* 24:8 Mat. 26.28; Mar. 14.24; Luc. 22.20; 1Cor. 11.25; Heb. 10.29 * 24:8 Heb. 9.19-20 * 24:18 Deut. 9.9

Babulta rurananpaj willapashan
(Exo. 37.1-9)

10 «Acacia guerupita ruray juc babulta. Largun canga juc metru chunca sentimetrun.
Anchun canga sojta chunca pichgan (65) sentimetru. Altuyninpis canga sojta chunca
pichgan (65) sentimetru. 11 Rurinpa jananpa goriwan chapyanqui. Chayno intéru
cantunpapis goripita capchi-capchi ribétita churapanqui. 12 Goripita ruranqui chuscu
arguyllata babulpa chuscun chaquin isquinacunaman churanayquipaj. Churanqui ish-
cayta jucaj-ladunman, ishcayta jucaj-ladunman. 13 Chay babulta wintunanpaj acacia
guerupitaishcaylargu gueruta camarinqui. Chay camarishayqui guerucunata goriwan
chapyanqui. 14 Nircur chay guerucunataga babulman churashayqui arguyllapa uch-
cunpa pasachinqui chaypita wintunanpaj. 15 Chay churashayqui gueruga jinallanchona
jatirdconga. 16 Chay babulmanga churanquipaj entregandpaj caycaj laycunatami.

17 «Chapananta ruranqui gori-puirullapita. Largun canga juc metru chunca sentimetrun.
Anchun canga sojta chunca pichgan (65) sentimetru. 18 Ishcay querubin anjilcunata
rurarcur chapanapa ishcan cantunman churanqui. Chay canga gorita martilluwan
tacayllapa rurasha. 19 Chapananwan chay querubin anjilcunaga canga juc pisalla.
Jucaj querubin anjil caycanga jucaj cantuncho, jucajna jucaj cantuncho. 20 Wac-1a
cay-la ishcanpis caycanga faupanman dlancuna quichasha. Ishcanpis ricarpaycanga
chapanallanman. Chaura dlancunaga chapana jananpa quichasha caycanga. 21 Babul
rurinman churanqui entregandpaj caycaj laycunata. Nircur chapananwan chaparcun-
qui. 22 Gamwan tincorga contratu babulpa chapanan janancho ishcay querubin an-
jilcuna caycashan chaupinpitami willashayqui Israel runacunata imata ninayquipaj
cashantapis.

Tantata churanan mésata rurananpaj willapashan
(Exo. 37.10-16)

23 «Acacia guerupita ruranqui mésata. Largun canga isgun chunca (90) sentimetru.
Anchun canga chuscu chunca pichgan (45) sentimetru. Altuynin canga sojta chunca
pichgan (65) sentimetru. 24 Intérunta goriwan chapyanqui. Intéru cantunpapis goripita
capchi-capchi ribétita churapanqui. 25 Chay mésapa cantullanpa churapanqui ganchis
sentimetru altuta intérunpa tumarejta. Chaymanpis goripita capchi-capchi rurasha
ribétita churapanqui intérunpa tumarej. 26 Goripita ruranqui chuscu arguyllata. Chay
arguyllata churanqui chuscu isquinanman. 27 Chaura chay arguylla caycanga chaquin
tanaraycashan laduncho. Chay arguyllacunapanami pésaranga mésata wintunanpaj
rurashan gueru. 28 Mésata wintunanpaj guerucunataga ruranqui acacia guerupita.
Intéru jananpana goriwan chapanqui. 29 Goripita ruranqui latucunata, wishllacunata,
jatun wichicunata, cOpacunatapis chaywan altarman binuta wifiapdnanpaj. 30 Naupécho
caycaj mésamanga imaypis nogapaj tantata churanqui.™

Goripita candiléruta rurananpaj willapashan
(Exo. 37.17-24)

31 «Martilluwan tacayllapa rurachinqui goripita candiléruta. Jamanan, ichirajnin,
cOpancuna, mOguUNNo caycajcuna, waytapa uman-nirajcunapis canga juc pisalla. 32 Chay
candiléru canga sojta callapayoj, quimsa jucaj-ladunpita, quimsana jucaj-ladunpita.
33 Cada callapa aywajcho canga quimsa mogucuna almendropa waytan pashtaycaj-
niraj. Chaynolla canga sojtan callapacho. 34Jamananpita chaupi aywaj ichirajninchona
canga chuscu mogucuna wayta pashtaraycajno. 35 Chay mogucunaga cada callapan-
cuna tincurajpa chaquincho canga. Chaynopami cada lddunpa quimsa callapacuna
canga candilérupa sojta callapan cananpaj. 36 Chay wayta pashtaraycaj moguncunaga

* 25:30 Lev. 24.5-8

canga jinallanpita martilluwan tacaypa rurasha. 37 Ganchis tiibu-nirajcunata ruran-
qui candilérupa puntanman churanayquipaj. Chaycunata camacéchinqui flaupallaman
achquénanpaj. 38 Tindsuncunapis, llipta shuntacunan latu-mallwancunapis canga goril-
lapita. 39 Candilérutaga llapan cOsancunatawan ruranqui quimsa chunca quimsan (33)

quilu goripita. 40 Chaytaga ruranqui cay puntacho ricaycachishd-nirajta.”

26

Tolduta rurananpaj willapashan
(Exo. 36.8-38)

1 «Tiyand Tolduta ruranqui chunca télapita. Chayta awanqui caupusha finu linu jilupita,
murdduman, aurframan, pucaman tifiishata. Chay jananman burdanqui cuyayllapaj
querubin anjilcunata. 2 Télacunapaga cada-linunpa larguynin canga chunca ishcay (12)
metru medyan, anchuyninna ishcay metru. 3 Pichga télacunata pésanqui jucnayllano
cananpaj. Yapay pichga cajtapis pésanqui jucnayllano cananpaj. 4 Pésashayquipa largu
caj cantunman ujalcunata jiranqui muraddu télapita. Jucaj-ladun largu cajpa cantun-
manpis chayno jiranqui. > Rimir caj jirachishayquiman churanqui pichga chunca (50)
ujalcunata; guepa caj jirachishayquimanpis pichga chunca (50) ujalcunata. Chaura
jucaj télapa ujalnincunaga jucaj télapa ujalnincunawan tincunacusha caycanga shin-
richinanpaj. 6 Chayno goripita rurachinqui pichga chunca (50) ticpinOcunatapis télaman
jirachishayqui ujalcunapita ishcanta shinrichinayquipaj. Chaynopami juc pisan0lla
chaparaycanga chay Tolduga.

7 «Cabrapa ajchanpitapis awanqui chunca juc bayétacunata. Chay bayétacunawan gatan-
qui Toldu jananpa. 8 Chay bayétacunapaga cada-linunpa larguynin canga chunca quimsa
metru medyan (13.5), anchuyninna ishcay metru.  Nircurnami pichga caj bayétacunata
largun cajpa jiranqui jucnayllano cananpaj. Chayno sojta cajcunatapis largun cajpa
jiranqui jucnayllano cananpaj. Sojta caj jirashayqui bayétaga canga puncu yaycunacho
pasardnanpaj. Chay pasaraj cajtaga jananman doblanqui.

10 «Pésasha caycaj bayétacuna tincurdnanpa jucaj cantunman pichga chunca ujalcunata
jiranqui. Yapay jucaj cajpa tincurinanpaj caj cantunmanpis pichga chunca ujalcunata
jiranqui. 11 Chayno runsipita ruranqui pichga chunca (50) ticpindcunatapis bayétaman
jirashayqui ujalcunata shinrinayquipaj. Chaynopami juc pisandlla canga. 12 Toldu
guepanpa puchurichun pullan metru. Chay guepanpa péasar puchoj cdga pampacho
mashtaranga. 13 Chayno toldupa ishcan-lapapis puchuranga pullan metrucama. Chay
puchoj cdga waguiranga ruricho gatasha cajta chaparananpaj.

14 «Mas jananpapis uyshapa garachan pucaman tifiishawan gatanqui. Mas jananpana
chapanqui finu garacunawan.

15 «Tolduta ichichinayquipdga marcuncunata ruranqui acacia guerupita. 16 Cada
marcupa larguynin canga chuscu metru medyan. Anchuyninna canga sojta chunca
pichga (65) sentimetru. 17 Cada marcupa ishcay chaquincunatapis ruranqui. Chaynoélla
ruranqui llapan marcucunapaj. 18 Sur caj-laduncho ichichinayquipaj ruranqui ishcay
chunca (20) marcucunata. 19 Chay ishcay chunca marcucuna (20) ichirdnanpaj guel-
laypita ruranqui chuscu chunca (40) jamanancunata. Chaura cada marcu jamaray-
canga guellaypita ishcay jamanacho.

20 «Norte caj-ladunpdpis ruranqui ishcay chunca (20) marcucunata. 21 Chay caj-
lapédpis guellaypita ruranqui chuscu chunca (40) jamanancunata. Chaura cada marcu
jamaraycanga guellaypita ishcay jamanacho. 22 Guepan caj-lapdpis ruranqui sojta
marcucunata. Chayta ichichinqui inti yaganan caj-ldman. 23 Chay guepancho ishcan
isquinancunapaj ruranqui mas ishcay marcuta. 24 Chay marcucunaga isquinacunacho

canga isquinayoj cananpaj doblasha. Janaj ushajninchona arguyllawan chariraycanga.
Jucaj isquinachopis jucaj isquinachondlla ruranqui. 25 Chaura llapanga canga pusaj
marcucuna, cada linun ishcay jamanancunawan-cama. Llapanpédga canga guellaypita
chunca sojta (16) jamacunana.

26-29 «Tolduta quinranpa chacaraj guerucunatapis acacia guerupita ruranqui
chunca pichgata (15). Chaycunaga pichga canga jucaj-ladunpa ichiraj marcucunata
charirdnanpaj. Yapay pichgana canga jucaj-ladunpa ichiraj marcucunata charirdnanpaj.
Yapay pichga cajna canga guepanpa ichiraj marcucunata charirdnanpaj. Chay
quinranpa chacaj guerucunataga goriwan chapyanqui. Marcucunatapis goriwan
chapanqui. Arguyllacunatapis goripita ruranqui quinranpa chacaraj guerucuna
chaypa péasardnanpaj. Marcupa pullan chaupinpa chacaraj gueruga juc cantupita juc
cantucama pdasaranga.

30 «Chay Toldutaga ruranqui puntacho ricachishétano.

31 «Toldu ruricho raquir chapardnanpaj télata awanqui caupusha finu linu jilupita,
murdduman, aurdraman, pucaman tifiisha jilupita. Chay jananman burdachinqui cuyayl-
lapaj querubin anjilcunata. 32 Acacia guerupita chuscu tushacunata ruranqui. Chay-
taga goriwan chapanqui. Jamanancunana canga guellaypita. Tushacunapa pun-
tanman churanqui goripita arguyllata chaypita télacunata warcunayquipaj. 33 Nircur
Tolduta gatananpaj ticpindcunawan shinrishan rurincho télataga waguinqui. Chauraga
chay téla raquenga ishcay cuartuman. Ruri caj canga Mas Rispitddu cuartu, jawa-
man cajna Rispitidu cuartu.* Mas Rispitddu cuartuman churanqui laycuna churaray-
cashan babulta. 34 Nircur chay babulta chapananwan chaparcunqui. 35 Tantapaj
caycaj mésatana churanqui Rispitddu cuartucho jucaj-laduman. Candilérutapis churanqui
mésapa wash'ganman. Chaura mésawan candiléruga wac-1a cay-la caycanga.

36 «Tolduman yaycuna puncunpéna ruranqui caupusha finu linu jilupita, murdduman,
aurOraman, pucaman tifiishapita. Chay jananman cuyayllapaj camarajta burdachinqui.
37 Acacia guerupita pichga tushacunata ruranqui. Chaytaga goriwan chapyanqui.
Pichga jamanancunapis canga runsipita. Tushacunapa puntanman churanqui goripita
arguyllata chay awashayqui télacunata warcunayquipa;.

27

Runsipita altarta rurananpaj willapashan
(Exo. 38.1-7)

1 «Altarta ruranqui chuscu isquinayojta, acacia guerupita. Cada lddunpa larguynin
canga ishcay metru ishcay chunca picha sentimetrun. Altuyninpis canga juc metru
ishcay chunca pichga sentimetrun. 2 Chuscun isquinancho wagratano ruranqui. Chay-
cuna canga llagllaypa rurasha quiquin altarwanga chay aywarajlla. Nircur intérunpa
runsiwan chapyanqui. 3 Uchpa shuntacunantapis, uchpa chagacunantapis, tasun-
nincunatapis, rinchincunatapis, wichincunatapis ruranqui. Chaycunaga llapanpis
runsipita rurashalla canga. 4 Chayno réjasnincunatapis mallatano runsipita ruranqui.
Cada isquinancunapita charirdnanpdpis runsipita ruranqui arguyllacunata. > Nircur
réjastaga churanqui altarpa shimin chaquinman. Chaura chay réjasga altarpa pullan-
nincho caycanga. ¢ Altarpa wintucunantapis acacia guerupita ruranqui. Chaycunataga
intérunta runsiwan chapyanqui. 7 Chay guerucunata ishcan-lacho réjasta chariraycaj
arguyllapa uchcunpa pésachinqui chaypita wintunanpaj.  Chay altarga canga puntacho
ricachishdnomi tablapita rurasha alayri uchcu mancaraycajlla.

Toldupa guenchanta rurananpaj willapashan
(Exo. 38.9-20)

9 «Tolduga sawanniyoj cachun. Chay sawan intéru cantunpana finu linu télawan
guenchanqui. Jucaj-ladunpa larguynin canga chuscu chunca sojta metrun. Chay caj
canga sur caj-lapami. 10-11 Norte caj-lapapis larguynin canga chuscu chunca sojta metrun.
Chaycunapdga cada ldadunpaj canga ishcay chunca tushacuna. Chay tushacunapana
runsipita jamanancuna cada lddunpaj canga ishcay chunca. Aushincunapis, arguyllan-
cunapis guellaypita canga.

12 «Guepan caj-lapa anchuynin canga ishcay chunca quimsa metrun. Chaypapis finu
linu télawan guenchanqui. Chaychoga canga chunca tushacuna, chunca jamacunan-
cuna. 13 Puncunpis inti yagamunan caj-lapa ricaraycanga. Chaypapis anchuynin canga
ishcay chunca quimsa metrun. 14 Chayladuchdmi canga puncu. Puncupita jucajladuman
canga ganchis metrun. Chaycho canga quimsa tushacuna quimsa jamanancuna.
15 Puncupita jucaj-ldduman cajpis canga ganchis metru. Chaychopis canga quimsa
tushacuna quimsa jamanancuna.

16 «Quiquin sawan puncu yaycunapa anchuynin canga isgun metru. Chaypaj awan-
qui caupusha finu linu jilupita, murdduman, aurdraman, pucaman tifiishapita. Chayga
cuyayllapaj burdasha canga. Chaypédga canga chuscu tushacuna jamanancunawan-
cama. 17 Intéru cantunpa tumariraj tushacunapaga arguyllancuna, aushincuna canga
guellaypita. Jamanancunana canga runsipita. 18 Chay guencharaycaj sawan pampaga
canga chuscu chunca sojta metru larguynin, ishcay chunca quimsa metru anchuynin.
Chay guenchapa altuyninna canga ishcay metru ishcay chunca pichga sentimetrun.
Guencharénanpaj caj télaga canga finu linupita. Ichiraj guerucunapaga jamanancunapis
canga runsipita. 19 Tolduta chariraj istdgancunapis, Toldupa sawanninpa guenchanta
chariraj istdgancunapis, waquin cOsacunapis runsillapita canga.

Candilérupaj asétita rurananpaj willapashan
(Lev. 24.1-3)

20 «Israelcunata willapay candiléru imaypis rataycénanpaj olivota gapchishan chuya
caj asétita apamunanpaj. 21 Aaronnami wamrancunawan camacéchenga achquicuna
Naupdcho warayllata ratananpaj. Tiyand Tolducho babulta téla chaparaycashanpita
jawaman caj cuartucho rataycanga. Chay nishé laycunaga imaycamapis canga Israel-
cunapaj, paycunapita mirar aywajcunapapis.

28

Cliracuna jaticunanpaj cajta rurananpaj willapashan

(Exo. 39.1-31)

1 dsraelcunapita wauguiqui Aaronta acray sirbimaj ciira cananpaj.  Chayno
acray wamrancunatapis: Nadabta, Abilta, Eleazarta, Itamarta clirdcuna cananpaj.
2 Wauguiqui Aar6n rispitddu clra cashpan jaticunanpaj rurachinqui cuyayllapaj
camarajlla ropata. 3 Chayta imano rurananpdpis sumaj willapanqui rurayta
yachananpaj yarpayta gosha runacunata. Chay rurashan ropata jaticuptin llapanmi
musyanga Aardn acrasha ciird cashanta. 4 Rurachinqui: pectoralta, efodta, cuyayllapaj
burdasha sotédnanta, cuyayllapaj burdasha péasaypa largu ropata, shucullpinta, labur
wachcutapis. Chay ropacunataga rurachinqui wauguiqui Aaronpaj, wamrancunapapis
acrasha cliracuna car sirbiménanpaj. > Chaycunataga awanga goriwan talluchiypa,
caupusha finu linu jiluwan, murdduman, auréraman, pucaman tifiisha jiluwan.

Efodta imano rurananpdpis willapashan
(Exo. 39.2-7)
6 «Efodta rurachinqui goriwan, caupusha jilupita rurasha finu linu jiluwan, murdduman,
aurOraman, pucaman tifiisha jilucunawan. Chaycunataga yachaj runacuna awanga.

7 Efodga canga ishcay téla. Ishcanpa puntancho canga umrunpa shawatarar chay-
cunapita watacunanpaj. 8 Efodwan juc pésallami canga wachconga. Chay wachcuga
canga gorinpawan caupusha jilupita rurasha finu linu télawan, murdduman, aurGraman,
pucaman tifiisha télacunawan awasha.

9 «Nircorga achicyaycachaycaj ishcay Onice rumicunaman isquirbinqui Israelpa
wamrancunapa jutincunata. 10 Chay jutincunataga isquirbinqui mayurpita gallay-
cur shullcacama. Jucaj rumiman isquirbinqui sojtata. Yapay jucaj rumimanna
isquirbinqui sojta cajta. 11 Chay rumicunaman juticunataga isquirbenga aldja ruray
yachajmi. Sélluta rurashanno ruranga. Chay rumitana churanqui goripita cafiichicuna
caycajman. 12 Nircur chayta churanqui efod ishcan-ld umrunpa pésardnan cajman.
Chaynopami Aardn faupdman shamushpan juticuna isquirbiraycaj rumicunata apa-
monga. Chaycuna canga Israelpita mirajcunata noga yarpdndpami. 13 Cafiichicunataga
goripita rurachinqui. 1 Nircur pilltaypa ishcay curduncunatapis goripita rurachinqui.
Chaycunataga efodpa umruncho caycaj cafiichicunaman charichinqui.

Pectoralta rurananpaj willapashan
(Exo. 39.8-21)

15 «Clira péchunman churacunan pectoral canga imano camacéchishdtapis clra
musyananpaj. Chaytapis rurachinqui efodta rurachishayquino goriwan, caupusha
jilupita finu linu télawan awashapita, murdduman, aurdraman, pucaman tifiisha télanpawan.
Chaycunataga yachaj runacuna ruranga. 16 Rurarcachir doblanqui bolsano chuscu
isquinayojta, cuarta largun, cuarta anchuyojta. 17 Jananman lagachinqui cuyayllapaj
rumicunata chuscu filata. Rimir caj filacho caycanga cayno jutiyoj rumicuna: sérdica,
topacio, carbunclo. 18 Ur'gan filacho canga: esmeralda, zafiro, diamante. 19 Mas ur'gan
filacho canga: jacinto, dgata, amatista. 20 Ushanan caj filacho canga: berilo, 6nice, jaspe.
Chaycunaga llapanpis carcaycanga goripita rurasha caycaj cafiichicunacho. 21 Chay
rumicunachdga caycanga chunca ishcay Israel tribucunapa jutincunami. Cada linunpa
jutincunami juc rumicho-cama caycanga. Sélluta rurajno rurashami jutenga caycanga.

22 «Pectoralpaj rurachinqui curduntano goripita pilltaypa. 23 Chay pectoralcho goripita
rurachinqui ishcay arguylla-mallwacunata. Chaycunaga caycanga pectoralpa jana
caj ishcan-1a isquinancunacho. 24 Ishcan gori curduncunatana charichinqui pectoralpa
ishcan-la isquinancho arguylla caycajman. 25 Chay curduncunapajucaj puntancunatana
charichinqui cafiichicunata rurashayqui efodpa umrunman. 26 Yapay goripita rurach-
inqui ishcay arguylla-mallwacunata. Nircur chaycunata churanqui pectoralpa ura caj
ishcan-1a puntan rurinman. 27 Yapay goripita ruranqui ishcay arguylla-mallwata. Nir-
cur churanqui efodpa fiaupan caj-ldpa wachcu aywanan fiaupanman. 28 Chaura pectoral-
choishcay arguylla-mallwacuna caycajpita aurora curdunwan watanqui efodpa ishcan
laduncho arguylla caycajman. Chayndpami pectoralga efodpita mana yargongachu.

29 «Chayndpami péchuncho pectoralta jatisha aywar Aaronga Israel tribucunapa jutincu-
nata purichenga faupdman yaycamuptin paycunata yarpanépaj. 39 Chay pectoralman
churanqui Urimta Tumimtapis.” Chaura flaupiman yaycamushpan Aaronga péchuncho
charaycanga imano camacdchishatapis musyananpaj.

Clirapa sotdnanta rurananpaj willapashan
(Exo. 39.22-31)

31 «Efodpa rurincho jaticunan sotdnanta rurachinqui murddu télapita. 32 Pullan
chaupincho uman yaycunanpaj uchcuyojta rurachinqui. Chay uchcu sinchi canan-
paj awaypa awasha canga ribétino mana rachinanpaj. 33 Aurdra télapita, murddu
télapita, puca télapita rurachinqui wallwacunata purupuru-nirajta. Soténan ura pun-
tanpa intéru tumarejpa churachinqui wallwacunatawan gori campanillata talluchiypa.

* 28:30 Num. 27.21; Esd. 2.63; Neh. 7.65

34 Churachinqui juc wallwata, juc gori campanillata, yapay juc wallwata yapay juc
gori campanillata sotdnan puntanpa intérun tumare;j. 35 Aaronga clira cayninta cumlej
Rispitddu cuartuman yayconga chay sotdnan jatishami. Yaycuptin, llojshimuptinpis
chay campanillacuna wiyacanga Aaron mana wafhunanpaj.

36 «Vinchatano goripita rurachinqui llapchallata. Chayman sélluta rurashanno isquir-
bichinqui. Chaychéga <TAYTA DIOSPAJACRASHA CAR SANTO> nirmi isquirbiranga. 37 Chay
vinchano caycajtaga aurdra curdunwan charircachir Aarén wataconga urcunman, shu-
cullpin jananman. 38 Chaynépami Aaronpa urcuncho caycanga. Maygan Israel runapis
aduraycamashancho juchata aparicuptenga Aaronllanami juchata aparicushano cay-
canga. Chay vincha-nirdga Aaronpa urcuncho wataraycanga jucha rurajcunata juchan-
pita perdunanépaj.

39 «Finu linupita rurachinqui pasaypa largu ropata. Chayno finu linullapita awachinqui
shucullpinta, labur wachcutapis. Awarcur wachcumanga cuyayllapacunata burdanga.
40 Aaronpa wamrancunapaj rurachinqui pésaypa largu ropacunata, labur wachcuncu-
nata, shucullpincunata, chayta jaticur camarénanpaj, rispitddu cananpaj.

41 «Chaycunata rurarcachir wauguiqui Aaronta wamrancunatawan jatipanqui. Nircur
umanman asétita wifiapanqui acracushdcuna cananpaj, clirdcunana cananpaj. Shuyni
raquinqui clirdcuna cashpan sirbiménanpaj.

42 «Chayno awachipanqui ajuruntapis chegllanpita gongurnincamalla finu linu télapita,
pengayninta chapananpaj. 43 Tolduman yaycunanpaj Aaronpis wamrancunapis jati-
conga chay ajlrucunata. Rispitadu cuartucho altarman sirbimaj aywashpanpis jatisha
yayconga. Ajlruta jaticOni yaycoj cdga juchata aparicushpan wafiongami. Chay
nishdcunaga imaycamapis laymi canga Aaronpaj y paypita mirajcunapépis.

Cliracunata churananpaj willapashan
(Lev. 8.1-36)

1 «Sirbimaj ciiracuna cananpaj churashpayqui cayno ruranqui: Acranqui sénu toru-
mallwata, ishcay sdnu carnitapis. 2 Lebadiiraynaj tantata ruranqui. Lebadiiraynaj
tortatapis ruranqui asétiwan chapushallata. Lebadiiraynaj llapsha tantacunatapis ru-
ranqui jananpa asétiwan pichushallata. Chaycunataga ruranqui alli caj jarinapita.
3 Chaycunata camarinqui canastaman. Nircur Tincuna Tolduman garaménayquipaj
apamunqui acrashayqui uywacunatawan iwal. 4 Chayno pushamunqui Aaronta
wamrancunatawan Toldu puncuman. Chaychonami purificashpayqui paycunataga
bafianqui. 5 Nircur Aaronta jatipanqui rurachishayqui pédsaypa rurasha largu ropata,
sotdnata, efodta, pectoraltapis. Nircur efodpa wachcunwan chegllanpa watapanqui.
6 Umanman jatipanqui shucullpinta. Chay shucullpinpa jananmanna urcunman wat-
apanqui isquirbiraycaj gori vincha-nirajta. 7Chayno jatiparcur acrar wifiapana ase€tita
Aaronpa umanman wiflapanqui nogapaj acrashana cananpaj. 8 Nircur wamrancunat-
apis Maupayquiman gayanqui. Witimuptinna pésaypa rurasha largu ropata jatipanqui.
9 Aarontano wamrancunatapis wachcuwan chegllanpa watapanqui. Shucullpintapis
jatipanqui. Chayndmi paycunataga clirdcuna cananpaj churanqui. Cananpitaga Aaron-
pita mirajcunallanamiimaycamapis clird canga.

10 «Nircur toru-mallwata apanqui Toldu puncuman. Aaronna wamrancunawan chay
uywapa uman jananman maquincunata churanga. 11 Nircur chay t6ru-mallwataga
nogapa faupécho Toldu puncucho pishtanqui. 12 Yawarninman déduyquita t&parcachir
pichunqui altarpa wagrancunata. Waquin caj yawarnintana tallinqui altar chaquin-
man. 13 Pacha wirancunata, fiatinpa puntanta, ishcan rurunta wirantinta jorgurcur

altarcho rupachinqui. 14 Aychanta, garanta, ashashnincunata, chay tiyaycashayqui-
cunapita juc-ldman jorguycur rupachinqui juchapita perdunasha cananpaj ofrenda
captin.

15 Jucaj carnipa umanmanpis Aaronwan wamrancuna maquincunata churanga.
16 Chayno rurarcur pishtanqui. Nircur yawarninwan chajchunqui chay altarta intéru
cantunpa. 17 Aychantana cuartisanqui. Pachancunata macshuncunatawan mayllan-
qui. Mayllarcur churanqui cuartisashayqui aychawan uman altarcho churaraycashan-
man. 18 Nircur chay uysha aychataga chay altarcho rupachinqui. Rupachishayquipa
jOmuynin nogapaga shongOpano canga. Chayga canga rupachina sacrifisyumi.*

19 «Nircorga jucaj carnipa uman jananmanna Aaronwan wamrancuna maquinta
churanga. 20 Chayno rurarcuptin pishtanqui. Yawarnintana wallcallata charircur
Aaronpa wamrancunapa deréchu caj rinrinpa llapllanman, deréchu caj maquinpa
maman dédunman, deréchu caj chaquinpa maman dédunmanpis pichupanqui. Puchoj
caj yawarwanna altarpa intéru cantunpa chajchupanqui. 2! Altar janancho yawar
caycajtawan acrar wifiapdna asétitana Aaronta, ropanta chajchupanqui. Chayno ruran-
quiwamrancunatapis, rOpantinta. Chayndpami Aaronpis wamrancunapis sirbiménanpaj
acrasha canga. Ropacunapis sirbimar jaticunanpaj acrasha canga.

22 «Clrata churar pishtashayqui uyshapataga jorgunqui chupa wiranta, pacha
wiranta, Ratinpa puntanta, ishcan rurunta wirantinta, deréchu caj chancantapis.
23 Nogapa faupécho caycaj canastapita jorgunqui jucta-cama lebadiiraynaj rurashayqui
tantata, asétiwan chapuyllapa rurashayqui tortata, lebadiiraynajta rurashayqui llap-
sha tantatapis. 24 Chayno jorgurcur churapay Aaronpa maquinman, wamrancu-
napa maquinmanpis. Chaycunata cuyuchir ricachimashpan «Cay gampéami> nimanga.
25 Chayno rurarcuptin chay jogarishan tantacunata maquinpita shuntanqui. Nir-
corga jucaj carnita rupachishayquinolla chaycunatapis altarcho rupachinqui. Chay
rupachlshayqulpa ]Omuynm nogapaga shongopéano canga.

26 «Aaronta ciira cananpaj churar pishtashayqui uyshapa péchuntana cuchurcur ri-
cachipdmanqui nogaman. Chay aychaga canga gampdmi. 27 Chay cuyuchir ricachi-
mashayqui aychataga shuyni churanqui Aarontawan wamrancunata clira cananpaj
churar jorgushayqui chancan aychatawan iwal. 28 Chayga canga Aaronpaj wamran-
cunapajwanmi. Alli goyaypita sacrifisyuta Israelcuna garamar raquishan aychataga
imay-yajpis cliiracunami chasquenga.

29 «AarOn jaticushan rispitddu ropancunaga canga paypita mirajcunapdmi. Chaycu-
nataga jaticonga clirdna cananpaj asétita wifiapasha cashpanrami. 30 Aaronpa ruquinna
clira car Tolduman sirbimaj yaycur chay ropata jatiranga ganchis junajcama.

31 «Clira cananpaj churar pishtashayqui uyshapa aychan churashayquitaga yanun-
qui yanunayquipaj caycaj rispitddu pachacho. 32 Chaytaga canastacho puchoj tanta
caycajtawanmi Toldu puncucho miconga Aarén wamrancunawan. 33 Miconga per-
dunasha cananpaj goycamasha captin, ciira cananpaj churashanpita pishtasha capt-
inmi. Waquin caj runacunaga manami micoshengachu nogapaj churashan ofrenda
captin. 34 Tantata ni aychatapis waranninpaj puchoj cajtaga ama pipis micongachu.
Chaypa ruquenga rupaycarachinqui nogapaj ofrenda casha captin.

35 «Iman0pis willapashénélla ruranqui Aaronta wamrancunatapis ciira cananpaj
churashpayquega. Ganchis junajmi canga ciira churayga. 36 Chay junajcunaga waran-
waran juchapita perdunanépaj toru-mallwata pishtanqui. Altartapis purificanqui. Chay-
man asétita wifianqui nogapdna raquishpayqui. 37 Chaynélla waran-waran ganchis
junajcama ruranqui. Chaura chay altarga fiyupa rispitdduna canga. Imapis chay altarta
tOpaj cdga nogapdna canga.

* 29:18 Efe. 5.2; Fil. 4.18

Waran-waran ofrendata garananpaj willapashan
(Num. 28.1-8)

38 «Waran-waranmi ishcay cashnicunata juc watayojta-cama altar janancho rupachin-
qui. 39 Jucta tutapa rupachinqui. Jucajtana tardi inti yagay 6ra rupachinqui. 40 Rimir
caj carni-mallwatawan iwal rupachinqui ishcay quilu alli caj jarinata juc litru olivo
asétiwan chapushata. Chay jananman wifiapanqui juc litru binutapis. 41 Tutapa cajta
rupachishayquinélla rupachinqui tardipa cajtapis: jarinantawan, asétintawan. Binutapis
wifiapanqui. Chaycunapa jomuynin nogapdga shongopéno canga.

42 «Chaynollami Toldu sawan puncucho nogapaj rupachina sacrifisyuta rupachenga
canan caycaj runacunapis, paycunapita mirajcunapis. Chay TolduchOmi nogaga
gamwan tincur willapashayquipaj. 43 Chaychomi tincushépaj Israel-masiquicunawanpis.
Chaycho captémi Tolduga ﬁyupa rispitdduna canga.

44 «Toldupis altarpis nogapaj acrasha rispitadu cananpami camacachishaj. Aarontapis
wamrancunatapis acrashaj rispitddu sirbimajné cananpami. 45 Nogaga Israelcuna
tiyashanchomi caycdshaj,. Nogami paycunapa Diosninpis cashaj. 46 Chaynopami
musyanga paycunacho goydndpaj Egiptupita jorgamoj TAYTA DIOSNIN cashéta. Nogaga
TAYTA DIOSNIQUIMI cayca.

30

Insinsu rupachicuna altarta rurananpaj willapashan
(Exo. 37.25-28)

1 Juc altartapis ruray insinsuta rupachir saumachinayquipaj. Chaytaga ruranqui
acacia guerupita. 2 Chuscun isquinan iwalta ruranqui. Cada lddunpa larguynin canga
chuscu chunca pichga (45) sentimetrun. Chay iwal-lla canga anchuyninpis. Altuyninna
canga isgun chunca (90) sentimetru. Altarpa wagrancunapis altarwan chay pésalla
canga. 3 Intéru jananpa goriwan chapyanqui. Wagrancunatapis chayno goriwan
chapyanqui. Intéru cantun tumarejpapis goripita juc ribititano churapanqui. 4 Cada
isquinanmanna churanqui goripita rurashayqui arguyllacunata. Chaytaga churanqui
chaypa gueruta jatircur wintunanpaj. > Wintunanpaj guerutapis acacia guerupita
ruranqui. Nircur jananpa goriwan chapyanqui. 6 Chay altartaga churanqui mas
rispitdduta chaparaycashan télapita jawa cajman. Mas rispitdduch0ga contratu babulmi
caycanga. Chay babulpa chapanan janancho yurimurmi gamwan tincushunpaj.

7 «Cada tuta candiléruta camarej yaycushpan Aaronga chay altarcho insinsuta ru-
pachir goshtachenga. 8 Yapay pacha chacaptin candiléruman achquita sindinanpaj
yaycushpanpis insinsuta rupachir goshtachenga. Chaynodllami nogapa fiaupédcho ru-
raycanga Aaronpis, wamrancunapis, paycunapita mirajcunapis. 9 Chay insinsu ru-
pachicuna altarchoga ama rupachinquichu juc casta insinsuta, pishtashayqui uywapa
aychanta, ni chaqui micuy ofrendacunatapis. Nibinutapis chaymanga ama wifianquichu.
10 Aaronga watacho juc cutilla insinsuta rupachina altarpa wagranman yawarta pi-
chonga. Chay yawarga canga juchapita perdunanépaj pishtashan uywapa yawarn-
inmi. Chaynollami juchacunapita perdunanépaj cada watacho ruranga Aaron, Aaronpa
ruquin cajpis, mas ruquin cajcunapis. Chay altarga canga fiyupa rispitadumi.»

Bidanpaj pdguta churashan
11 TAYTA DI10SGA mastapis Moisesta niran: 12 «Israelcunata sinsuptiqui cada Israel
runami cawananpaj pagunta gomanga sinsucushanpita ima fiyu gueshyawanpis mana
wafiunanpaj. 13 Sinsucusha caj runacunaga cada-linunmi pdgamanga pichga gramu guel-
layta. Chaytaga pésanga Tolducho caj pésacunawanmi. 14 Ishcay chunca (20) watayojpita
janaman sinsucoj cdga llapanmi ofrendanta churanga. 15 Cawananpaj pagunta chura-
jcunaga pipis iwalmi pdganga. Ricupis manami mastaga pdgangachu. Ni pobripis mas

wallcataga manami pagangachu. 16 Chayndpami Israelcuna mana wafiunanpaj pagashan
guellayta shuntanqui. Nircur chay guellayta gonqui Tolducho gastucunapaj. Chayta
ricashpdmi mana wafiunanpaj ofrendanta churashanta yarpéshaj.»

Runsipita paylata rurananpaj willapashan

(Exo. 38.8)

17 TAYTA DIOSGA mastapis Moisesta niran: 18 «Mayllacuna paylata runsipita ruranqui
jamacunantinta.” Chayta churanqui Tolduwan altar caycashanpa pullan chaupinman.
Chayman jamarcachir yacuta wifianqui. 19 Aarén wamrancunawan chay paylapita
yacuta jorgurcur maquinta chaquinta mayllaconga. 20 Tolduman manaraj yaycushpan
mayllaconga mana wafunanpaj. Aduramashpan altarman imatapis manaraj churaj
aywar 21 maquinta chaquinta mayllaconga mana wafiunanpaj. Chayno rurananpaj
nishataga Aaronpis paypita mirajcunapis chaynollami ruranga.»

Acrar wiflapdna asétita rurananpaj willapashan
(Exo. 37.29)

22 TAYTA D10sGA mastapis Moisesta niran: 23 «Gam shuntanqui alli asyayniyoj caj-
cunata: mirra yOrapa weguinta SO]ta quiluta, canélata quimsa quiluta, alli asyayniyoj
cdfiata quimsa quiluta, 24 alli asyayniyoj casiata sojta quiluta. Llapanta pésanqui Toldu-
cho pésacuna caycajwan. Chayno shuntanqui olivo asétitapis quimsa litru medyanta.
25 Shuntashayquita tacuchinqui perflimita rurajcuna rurashanno. Chay asétiga canga
acrar wifiapdna rispitddumi. 26 Chaywan chajchupanqui Tolduman, chaycho cayca-
jcunamanpis: contriatu babulman, 27 mésaman llapan cOsancunaman, candiléruman y
llapan cdsancunaman, insinsu saumachicuna altarman, 28 uywacunata pishtarcur ru-
pachinayquipaj caycaj altarman y llapan c6sancunaman, paylaman jamanantinman.
29 Chayno ruraycuptiquega llapanmi rispitdduna canga. Chaynépamiimapis chay altarta
tOpaj cdga nogapana canga.

30 «Chay asétita wifiapanqui Aaronta wamrancunata acrashd sirbimaj ciirdcunana
cananpaj. 3! Chayno rurarcorga llapan Israelcunata ninqui: «Cananpitaga cay aséti
canga acrar wiflapdnanpaj imaycamapis fiyupa rispitddu asétimi. 32 Gamcuna llutallaga
ama pi runatapis wiflapanquichu. Chay asétitandga ama ruranquichu. Chay aséti
rispitddu captin gamcunapis rispitanqui. 33 Pipis chay asétitano ruraj céga, pipis llutalla
jucta wifiapaj cdga gamcunacho tiyaycashanpita gargushami canga> nir.»

Insinsuta rurananpaj willapashan
(Exo. 37.29)

34 TAYTA DIOSGA mastapis Moisesta niran: «Gam shuntanqui noga nishéa alli asyaj
jachacunata llapantapis iwal-llata: risina guerupa weguinta, caracolpa putuntapis,
galbanopa weguintapis, insinsu y0rapa weguintapis. 35 Chay shuntashayqui jachacu-
napa weguinta tacurcachir ruranqui alli asyaj insinsuta, iman0pis perfiimita rurajcuna
rurashanno. Chayga canga plirumi, rispitddumi. 36 Waquin cajtaga sumaj fiuchu aganqui.
Chaytana churanqui tincunanchi pachacho babul caycashanpita flaupanman. Chay
insinsu gamcunapéga canga fiyupa rispitddumi. 37 Gamcuna chay insinsuta talluchiypa
rurashayquitandga ama pipis rurangachu. Chayga nogallapaj rurasha captinmi fiyupa
rispitddu canga. 3% Chay insinsuta rurashayquino pipis musquipdcunanpaj ruraj céaga
gamcunacho tiyaycashanpita gargushami canga.»

31

Bezaleeltawan Aholiabta aruchishan
(Exo. 35.30; 36.1)

* 30:18 Fxo.38.8

1Moisesta mastapis TAYTA D10s niran: 2 «Judd tribupita caj Bezaleeltami noga acrashca.
Payga Uripa wamranmi, Hurpa willcanmi. 3 Bezaleeltaga nogami yarpayta goshca
abilosu runa cananpaj. Chaymi payga ima ruraytapis yachan. Imata rurananpépis
yarpaynin caycan. 4 Goripita, guellaypita, runsipita cuyayllapajcunata rurayta yachan.
5 Cuyayllapaj rumicunatapis llagllayta yachanmi. Llagllarcur camarajlla cananpaj
cafiichin. Chaynomi guerupitapis llagllayta yachan. Tucuy-niraj cuyayllapacunata
rurayta yachan. ¢ Payta yanapdnanpaj yarpayta goshcd Ahisamacpa wamran Aholiabta.
Payga caycan Dan tribupitami. Llapan musyaj yachajcunatapis chaynomi yanapashca
masta musyananpaj yachananpaj. ChaynOpami paycunaga gamta willashdcunata
rurashenga. 7 Paycuna ruranga:

Tolduta,

babulta,

babulpa chapananta,

Tincuna Tolducho llapan ima cajcunatapis,

8 mésata llapannintinta,

goripita candiléruta llapannintinta,

insinsu goshtachicuna altarta,

9rupachicuna altarta llapannintinta,

paylata jamacunantinta,

10 sirbimar jatirdnan répata, Aarén mandaj ciira cashpan jaticunan rispitddu ropata,

wamrancuna cura car sirbiménanpaj jaticunan caj ropacunatapis,

11 acrashé cajta wiflapéna asétita,

rispitddu cajcho goshtachinanpaj alli asyaj insinsutapis.

«Paycunaga llapantapis ruranga gamta willashanollami.»

Sdbadu jamay-junajpaj willapashan
(Exo. 35.1-3)

12 TayTA D10s mastapis Moisesta niran: 13 «Israel-masiquicunata willapanqui sabadu ja-
may junaj cananpaj nishacho jamananpaj. Sabadu jamay jundga caycan juc sefialmi gam-
cunata, wamrayquicunata, paycunapita mirajcunatapis acrashdta musyanayquipaj.

14 «Sdbadu jamay junajtaga rispitddu captin llapayqui rispitanqui. Chay jamay junajta
mana rispitaj cdga wafiuchicangami. Chay junajcho ima aruytapis aroj caga gamcuna
tiyaycashayquipita gargushami canga. 15 Sojta junajlla arunquicuna. Warannin
junéga jamanqui nogata rispitamashpayqui.® Pipis sdbadu jamay junajcho aroj céga
wafuchicangami.

16 «Chayndpami Israelcunaga nishdnolla sibadu jamay junajta imaycamapis rispitanga.
Chayno rispitarga contritu rurashanchitami imaypis cumlenga.

17 «Nogaga syélutawan allpata sojta junajcho camarcur warannin junajcho jamara.
Chaymi chay juniga imaycamapis juc sefial canga.»*

18 Sinai puntacho Moisesta chayno tantiyarcachirmi ishcay ldja rumicunaman
dédunwan isquirbishan laynincunata Tayta Dios entregaran.

32

Goripita toru-mallwa-nirajta ruracarcdrishan
1 Puntapita Moisés apurd mana cutimuptin Israelcunaga Aar6n cajman shunta-
caycdrir cayno niran: «Egiptupita jorgamajninchi Moisesga manami yurimunchu. Man-
ami musyanchichu ima pésashantapis. Chaymi cananga gam rurapdmay dioscunata
flaupanchita aywar pushaménanchipaj.»™

* 31:15 Exo. 20.8-11; 23.12; 34.21; 35.2; Lev. 23.3; Deut. 5.12-14 * 31:17 Exo. 20.11 * 32:1 Hech. 7.40

2 Chaura Aar6n niran: «Warmiquicuna, wamrayquicuna charashan gori aréticunata
shuntarcur apamuy.»

3Chauraga gori arétincunata Aaronman apaparan. 4 Aaronnami llapan gorita chullur-
cachishpan toru-mallwa-nirajta jundiran.” Chayta ricaycérir ninacuran «Israelcuna, caymi
Egiptupita jorgamajninchi dios» nir.

5 Chaytaricar Aaronga toru-mallwa-nirajpa flaupancho juc altarta ruraran. Nircur Israel-
cunata niran: «Wara junajmi fistata rurashun TAYTA DIOSNINCHita rispitashpanchi.»

6 Warannin tutalla jatarcéirir rupachina sacrifisyupaj uywancunata pishtaran. Y
alli goyaypita sacrifisyutapis churaran chay rurashan diospa faupanman. Nircur
jamacaycdrir llapan micuran upuran. Cushicushpan jucnin-jucninpis munashanta
ruran.”

7 Chaymi TAYTA DI10SGA Moisesta niran: «Uraman juclla cutiy. Egiptupita jorga-
mushayqui runacunaga jucha ruraymannami churacasha. 8 Paycunaga manapis
aycallatami nogata gongaycamar goripita toru-mallwata rurarcur adurarcaycan. Uywa-
cunata pishtarcur fiaupancho rupachisha. Nircur ninacusha: dsraelcuna, caymi Egip-
tupita jorgamaj diosninchi> nir.»

9 TAYTA D10SGA mastapis Moisesta niran: «Chay runacunata ricashcénami. Musyanami
mana wiyacoj runacuna cashanta. 19 Canan ama rimapéamaychu. Fiyupa rabyacurcurmi
paycunata usharishaj. Gamllap1tanam1 juc nasyunpaj cananpaj camacachmhaJ »

11 Chaura TAYTA DIOSPA rabyan pasananpaj Moisesga ruwacur niran: «TAYTA DIOSNE,
munayniyoj cashayquita pi-maytapis musyachishpayquichaj Israel runacunataga Egip-
tupita jorgamurayqui. Chayno caycaptenga Israelcunapaj ama fiyupa rabyacuy-
chu ari. 12 Illgarachiptiquega Egiptucuna nenga: «Chunyaj jircacho wafiuchinanpaj,
cay pachapita illgachinanpaj yarpaypami Diosga caypita jorgusha> nir. Ama raby-
acuychu ari. Juchata rurashanpita castiganayquipa ruquenga cuyapaycuy ari.
13 Sirbishojniquicuna Abrahamta, Isaacta, Jacobta aunishayquita yarpaycuy ari. Pay-
cunatami nirayqui: <Gamcunapita mirajcuna goyllarcunano aypalla cananpéami ca-
macéchishaj.* Goycundpaj aunishd partitapis llapanta paycunatami goycushipaj.
Chaura chay partiga paycunapami imaycamapis canga> nir»™ 14 Chayno Moisés
ruwacuptin TAYTA DIOSGA «Ushajpaj illgarachishaj» nishanpita pésacur cuyapashpan
mana illgéchirannachu.”

15 Moisés puntapita urdmushpan apamuran laycuna isquirbiraycashan ishcay lija
rumicunata. Cada léjacho ishcan-ldpa isquirbisha caycaran. 16 Chay lajacunataga quiquin
Tayta Diosmi camariran. Chaycho isquirbiraycajpis caran quiquin Tayta Dios isquirbis-
hanmi.

17 Runacuna biillata ruraycajta wiyar Josuéga Moisesta niran: «Israelcuna goyarcay-
cashanpitaga guérracho pillyar gaparpajnomi wiyacaycidmun» nir. 18 Chaymi Moisés
niran:

«Manami binsiycurchu cushicarcaycdmun.
Manami binsisha carpischu llaquicarcaycdmun.
Wiya talluypa tallur cantarcaycidmojtami.»

191sraelcuna goyarcaycashanman chayar Moisés ricaran goripita rurasha caycaj téru-
mallwata, llapan gachwarcaycajta. Chaura laycuna isquirbiraycashanta apamushan
ldjacunata Moisesga rabyallawan punta chaquincho agullajpaj pagshiriran. 20 Nircur
gori toru-mallwatana ninaman jitapaycuran. Chayta fiuchu canancama agullarcur
yacuman machiriran. Chay yacutana Israelcunata upuchiran.

21 Aarontanami Moisés niran: «Cay Israelcunata fiyupa jucha rurayman tunichi-
nayquipéaga ¢imanashurayquitaj?»

* 32:4 Hech.741 © 32:6 1Cor 10.7  32:13 Gén.22.16-17  32:13 Gén.17.8  32:14 Num, 14.13-19

22 Niptin Aaronga niran: «Nogapdga ama rabyacuychu ari tayta. Quiquiquipis
musyaycanquimi cay runacuna imaypis jucha rurayllapaj wafiushanta. 23 Paycunami
nimaran: <Dioscunata rurapdmay pushaménanchipaj. Manami musyanchichu Egiptupita
jorgamajninchi Moisesta ima pasashantapis> nir. 24 Chayminoga nira: «Gorita charajcuna
shuntay> nir. Shuntarcdrirna apamuran. jChaura chayta ninaman wifiarcuptilld tOru-
mallwa-niraj ruracécushal»

25 Moisés tantiyacuranna Israelcunata pusharédnanpaj mana pipis cashanta. Aaronga
mana imata ruraytapis caméapacushachu caran. Chaynopis tantiyacuranna chiquejcuna
cushipénanpaj cashanta. 26 Chaymi Moisesga Israelcuna tiyarcaycashan yaycunaman
ichiycur niran: «Maygayquipis TAYTA DIOSTA wiyacuyta munajcunaga noga caycashdman
shuntacdmuy» Chayno niptin Levi tribu runacunaga Moisés caycashanman llapan
shuntacaran. 27 Chaura Moisesga paycunata niran: «Israelcunapa TAYTA DIOSNINMI nisha
cada Unuyqui sabliquiwan-cama wasincaylla wauguiquita carpis, bisinuyquita carpis,
yanasayquita carpis wafiuchimunayquipaj.» 28 Chaymi paycunaga Moisés nishanno rurar
wafiuchiran. Chauraga chay junaj runacuna wafiuran quimsa warangano (3,000).

29 Chaypitaga Moisés niran: «TAYTA DIOSMAN ydracurmi gamcunaga wamrayquipa,
wauguiquipa contranpis jatarishcanqui. Cananga TAYTA D10s acrasha-cashunqui payta
sirbej canayquipéna.»

Israelcunapaj Tayta Diosta Moisés mafiacushan

30 Warannin junaj llapan runacunata Moisés niran: «Gamcunaga fiyupami juchal-
licushcanqui. Canan yapay aywd TAYTA DI10s cajman gamcunapaj ruwacoj. Ca-
paschari perdunashunquimanpis» 31 TAyrAa Dios caycashan puntaman chayaycur
Moisés ruwacuran: «Rasunpami runacunaga fiyupa juchallicusha goripita diosta ru-
racarcdrishpan. 32 Chaypis juchallicushanpitaga perdunaycuy ari tayta. Mana per-
dunashpayquega libruyquicho isquirbishayqui jutétapis bérrar illgarachimay.»*

33 Chayno niptin TAYTA DI0S niran: «LibrOpitaga illgédchishaj pipis contrd juchata ruraj
cajllatami. 34 Cananga cutiycushpayqui runacunata pushanqui aunishd partiman.
Anjilnémi pushashunqui. Chaypis Israelcuna juchata rurashanpitaga castigana junaj
chayamuptinnami castigashaj.»

35 Chaypita Aarén rurapashan toru-mallwata adurashanpita TAYTA D10SGA Israelcunata
fiyu gueshyawan castigaran.

33

Israelcuna siguir aywananpaj nishan
1 TayrA DIOSGA mastapis Moisesta niran: «Cananga Egiptupita jorgamushayqui

runacunawan caypita aywacuy Abrahamta,” Isaacta,” Jacobta™ aunishd partiman.
Chay partipami paycunata aunir nird «Gampita mirajcunatami goycushépaj> nir.
2 Gamcunapa faupayquita anjilnéta cachaptémi gargonga Cananeo runacunata,
Amorreo runacunata, Het runacunata, Ferez runacunata, Hev runacunata, Jebus
runacunatapis. 3 Gamcuna aywacuy ari léchipis abéjapa mishquinpis yacunoraj
aypalla cashan partiman. Nogami ichanga manana aywashdnachu gamcunawan
iwal. Gamcunaga mana wiyacoj runacunami canqui. Gamcunawan aywarga nénicho
illajpita illgarpis illgarachémanmi.»

4 Tayta Dios chayno nishanta musyaycur Israelcuna amatar llaquicuran.
Wafiupacusha caycajnoraj ricacuran. Chaymi mana jaticurannachu aldjacunata ni
alli ropacunatapis. > TAYTA D10osGA Moiseswan maynami willachisha caran cayno
nir: «Gamcunaga mana wiyacoj runacunami canqui. Chaymi gamcunawan aywarga

* 32:32 sal. 69.28; Apoc. 3.5 © 33:1 Gén. 127  33:1 Gén. 263  33:1 Gén, 28.13

nanicho illajpita illgarpis illgaycachéman. Cananga aldjayquicunata, alli roOpata
jatirpaycashayquicunatapis jorguy. Chaypitardmi musyacushaj gamcunata imano
ruraytapis.» 6 Chaura Horeb™ jircacho jorgushanpita-pacha mana jaticurannachu
aldjancunata, alli ropancunatapis.

Dioswan Tincunan Toldu

7 Moisesga juc tolduta ichichiran Israelcuna tiyaycashanpita mas carullaman.
Chaypa jutinta churaparan «Tincuna Toldu» nir. Pipis TAYTA DIOSTA tapucuyta munaj
cdga chay toldumanraj aywaj. 8 Moisés chay tolduman aywaptin Israelcunaga cada-
unun toldun puncucho-cama ichirpaycaj. Moisesta ricapaj chay tolduman yaycunanyaj.
9 Yaycuptinna toldu puncuman janajpita pucutay urdmoj. Tayta Dios Moiseswan par-
lashancamaga chayllacho pucutayga wancano ichiraycaj. 10 Tincunan Toldu puncucho
pucutay ichiraycajta ricar runacunaga ichirpaj cada-iinun toldunpa puncuncho-cama.
Nircur gongurpacur aduraj. 11 TAYTA D10SGA Moiseswan parlaj amigunwan runa parla-
jnomi. Parlayta usharcurnami Moisesga cutej runacuna tiyaycashan cajman. Moisesta
yanapaj mosu Josuémi ichanga chay Tincuna Toldupita imaypis mana llojshejchu.
Josuéga caran Nunpa wamranmi.

Moisés ruwacushan ) _
12 Moisesga TAYTA DIOSTA ruwacuran: «Tayta, cay runacunata pushandpaj nimash-

payquipis manami willamashcanquichu pi aywéashimdnanpaj cashantapis. Amiguyqui
cashalldtami, cuyapamashallayquitami nimashcanqui. 13 Rasunpa cuyapdmashpayquega
canan tantiyachimay ari imata yarpashayquitapis. Tantiyachimaptiquimi musyashaj
Israel runacunata imata tantiyachindpaj cashantapis. Musyashayquindpis cay runacu-
naga gam acrashayquimi caycan.»

14 Chaura Tayta Dios niran: «Quiquéwanmi aywashonga mana yarpachacuyllapa
aywanayquipaj.»

15 Moisesnami niran: «Mana yan'gdménayqui captenga caypita aywandcunapaj ama
nimaychu. 16 Gam mana yan'gdmaptiquega ¢imanOpataj musyashaj nogacunata yana-
paycdmashayquita? Mana yan'gdmaptiquega waquin marca runacunandollachari cashaj.»

17 Niptin TAYTA DI0S niran: «Gam amigd captiquimi, gamta cuyapasha-raycumi
mafiacamashayquino gamcunata yan'gashayqui.»

18 Chaura Moisesga niran: «Tayta, ma quiquiquita ricaycushayqui ari.»

19 Chayno niptin Moisesta TAYTA DIOS niran: «Cuyapashd cajta cuyapami. Perdunayta
munashé cajtaga perdundmi.® Chaymi flaupayquipa pdsar cuyapécoj cashidta musy-
achishayqui. Chaynomi juté ima cashantapis willashayqui. 20 Ichanga cirdata manami
ricanquimanchu. Pipis cérdta ricaj cdga wafiongami.»

21 Masta TAYTA D1os niran: «Naupéicho caycaj gagaman ichicuy. 22 Fiyupa munaynéwan
pasarmi gagapa shillinman yaycachishayqui. Nircur maquéwan chaparcushayqui
pasandcama. 23 Pdsarir-rdmi maquéta jorgushaj. Chaura wajtallatanami ricamanquipaj.
Cératami ichanga mana ricamanquipéachu.»

34

Tayta Dios isquirbinanpaj ishcay ldja rumicunata rurashan
1TAyTA D10SGA Moisesta niran: «Rumipita llagllay ishcay ldjata, paquishayqui ldjacuna
cashantano. Chay ldjamannami isquirbishaj paquishayqui ldjacho imandpis isquir-
birashantano. 2Camaricuy Sinai puntaman wara tuta wichdmunayquipaj. Chayamunqui
quiquin puntaman noga caycashi cajcama. 3 Gamwanga pipis ama shamuchunchu.

* 33:6 Sinai jircapa jucaj jutenga caran Horeb. * 33:19 Rom. 9.15

Ni chay jircapapis ama pipis purichunchu. Chayno ama michicuchunchu uyshata ni
Wiécatapis Sinai punta sercanpaga.»

4 Chaura Moisesga llagllaran ishcay ldja rumicunata, rimir caj cashantano. TAYTA
D10s nishannémi warannin tutaga ishcan lija rumita apacurcur aywaran Sinai punta-
man. > Chay puntamannami TAYTA DIOSGA pucutaycho urdmuran. Nircur Moiseswan
caycaran. Chaycho jutinta willar 6 Moisespa fiaupanpa pédsashpan TAYTA DIOSGA cayno

niran:
«jNogaga TAYTA D10SMI cd! {Nogaga TAYTA D1osMI cal!

Cuyapécoj, alli shongu Diosmi ca.
Jucllaga imapitapis mana rabyacojmi ca.
Pasaypa cuyacojmi ca.
Rasun cajta rurajmi ca.
7Waranganpa (1,000) mirar aywajcunatapis cuyapami.
Juchancunapitapis perdundmi.
Chaymannomi castigipis mana wanacuypa jucha rurajcunataga
taytanpita gallaycur, wamranta, willcanta,
mas willcan cajta, mas willcan cajtapis.»™

8 Chayno niptin jinan 6ra Moisesga gongurpashpan umpuran urcunpis pampaman
tOpananyaj. Nircur Tayta Diosta aduraran. 9 Chayminiran: «Tayta Dios, gampaj alli casha
captéga nogacunata yan'gaycalldmay ari. Cay runacunaga mana wiyacoj runacunami.
Chaypis mana alli rurashdcunata, juchdcunata perdunaycamay. Nircur acrashayqui
runacunana candpaj chasquiycamay ari.»

Yapay contrdatuta rurashan
(Deut. 7.1-5)

10 Chaura TAYTA D10S niran: «Mafiacamashayquita aunémi. Chaymi canan gamcunawan
contratuta rurashun. May nasyunchopis ni may marcachopis mana ricashan milagrucu-
natami gamcunapa flaupayquicho rurashaj. Almiraypaj milagrucunata ricarmi waquin
nasyun runacunapis musyanga gamcunata yanapashdata. 11 Canan willapaycashéataga
sumaj wiyacuy. Gamcunapa haupayquitami gargushaj Cananeo runacunata, Amorreo
runacunata, Het runacunata, Ferez runacunata, Hev runacunata, Jebus runacunata.

12 «Tiyanayquicunapaj caycaj nasyunman chayashpayqui chaycho tiyaj runacu-
nawanga amistita ni ima contratutapis ama ruranquichu. Paycunawan contratuta
rurarga mana alli custumricunatami yachacunquipaj. 13 Chay runacunapataga
altarnincunata juchorgérachinqui. Adurananpaj ichichishan wancacunatapis
ushacéchinqui. Asera nishan diosata adurananpaj jawishan racu guerucunatapis
mutorgérinqui.”

14 «Chaycho tiyaj runacunapa diosnincunataga ama aduranquichu. Nogaga manami
munéchu chayno ruranayquita. Nogaga muna japalldta aduraménayquitami.

15 «Chaymi chayashayqui nasyuncho tiyajcunawanga ama contrédtuta ruranquichu.
Paycunawan contratuta ruraptiquega diosnincunapaj fistata rurashanmanmi
pushashunquipaj. Chayman aywarga gamcunapis rurashan micuycunata micur
diosnincunata aduraycunquimanmi. 16 Warmi wamrancunapis wamrayquicunawan
majachacanmanmi. Paycunapa warmi wamrancuna diosnincunata adurashpanga
gamcunapa wamrayquicunatapis mana allita rurachinmanmi adurananpaj
shacyachishpan.

17 «Imata jundiypapis ama idulucunata ruranquichu.™

* 34:7 Exo. 20.5-6; Ntm. 14.18; Deut. 5.9-10; 7.9-10 * 34:13 Deut. 16.21 * 34:17 Exo. 20.4; Lev. 19.4; Deut. 5.8;
27.15

Watacho ima fistacunata rurananpdpis
(Exo. 23.14-19; Deut. 16.1-17)

18 «Lebadliraynaj tantata micuna fistata ruranqui® imanépis ruranayquicunapaj
nishénolla. Chaychdga ganchis junaj micunqui lebadiiraynaj tantata. Chay fistaga canga
Abib quillacho Egiptupita jorgamushéta yarpanayquicunapaj.

19 «Guechpa ollgu wamracunaga nogapiami canga.” Chayno wécayquipa uyshayquipa
rimir caj wawancunapis orgu cajcunaga nogapami canga. 20 Biirru rimir wawanta
orguta wachaptenga gampaj chay biirru-mallwa cananpaj ruquin Tayta Diospaj apanqui
juc cashnita u juc capshita. Ruquin mana apashpayquega biirru-mallwapa cuncanta mil-
lurinqui.* Chaynémi guechpa wamrayquipa ruquinpis nogapaj ofrendata apamunqui.
Noga caycasha cajman shamushpan jinayllaga ama pipis shamongachu.

21 «Semdnacho sojta junaj arunquicuna. Warannin caj junajchdnami ichanga jaman-
quicuna,” murupacuy wichancho carpis cosécha wichancho carpis.

22 «Semdna nishan fistatapis ruranqui rimir-punta shuntar raquishayqui chaqui
micuyta Tayta Diospaj apaycur.” Wata ushanancho coséchata shuntayta usharcurna
{ibas cosécha fistatapis ruranqui.”

23 «Chay quimsa fistata ruranayquipdga watacho quimsa cuti llapan ollgu cajcuna
nogata aduramaj shamonga. Nogami cé Israelcunapa TAYTA DIOSNIN. 24 Gamcuna
tiyashayquipa faupancho juc casta runacuna tiyaycajtaga ushajpdmi gargushaj.
ChaynOpami nasyunniquita jatunydchishaj. Chaymi gamcuna watacho quimsa
cuti aduramaj faupdman shamuptiqui mana pipis charicurcongapdchu gamcuna
tiyashayqui chacrataga.

25 «Nogapaj uywayquita pishtarcur apamur, chay oralla iwaltaga ama rupachinquichu
uywapa yawarnintawan lebadiirayoj tantata. Pascua fistacho™ pishtashayqui uywapa
aychantaga waranninpaj ama imantapis jaguinquichu.

26 «Chacracho murushayqui rimir-punta shuntar raquishayqui mas allinnin cajta
apamunqui noga TAYTA DIOSTA rispitaménayquipaj caycaj wasiman.*

«Cabra-mallwapa aychanta ama yanunquichu mamanpa léchinwanga.»*

Laycunata Moisés isquirbishan
27 Moisesta TAYTA Dios niran: «Noga willapashdcunata isquirbiy. Chay
isquirbinayquipaj nishdno cumlinayquicunapdmi contrituta rurashca llapayqui

Israelcunawan.» o
28 Moisesga Sinai puntacho TAYTA DIOSWAN caycaran chuscu chunca (40) junaj

chuscu chunca (40) pagas imatapis mana micuypa mana upuypa. Chaychomi Moisesga
ldjacunaman isquirbiran Israel runacunawan TAYTA Dios contrdtu rurashanta. Chay
isquirbishancunaga chunca mandamintucunami caycan.

Moisespa cdran achicyaypa-achicyashan

29 Sinal puntapita Moisés cutimuran ldjaman mandamintucunata isquirbishanta
apacurcur. Chay puntapita cutimur Moisesga mana cuentata gocuranchu céran achi-
cyaycaj caycashanta. Chaynoga caran Tayta Dioswan parlasha captinmi. 30 Chaura
Aaronwan Israelcunaga Moisespa caran fiyupa achicyajta ricar fiyupa manchacuran.
Chaymi Moisespitaga carullachdna carcaycaran. 31 Moisesga paycunata gayaran.
Chaura Aaron Israelpa mandajnincunawan aywaran Moisespa fiaupanman. Moisesnami
paycunawan parlaran. 32 Chaypitaga llapan Israelcunapis Moisespa filaupanman witiran.
Moisesga willapar tantiyachiran Sinai puntacho TAYTA D10s nishancunata.

* 34:18 FExo. 12.14-20; Lev. 23.6-8; Num. 28.16-25  34:19 Exo. 13.2  34:20 Exo. 1313  34:21 Exo.
20.9-10: 23.12; 31.15; 35.2; Lev. 23.3: Deut. 5.13-14 © 34:22 Lev. 23.15-21: Ntm. 28.26-31  34:22 Lev. 23.39-43
* 34:25 Exo.12.10  34:26 Deut. 26.2  34:26 Deut. 14.21

33 Paycunata willapar parlayta usharcur Moisesga béluta shucutacuran. 34 TAYTA
D1oswAN parlaj aywashpan jorgoj chay shucutaraycashanta, parlashanpita llojshi-
nancama. Llojshircurna Moisesga Israelcunata willapaj TAYTA D1os nishancunata.
35 Israelcunaga Moisespa céranta ricaran fiyupa achicyaypa achicyaycajta. Chaymi
Moisesga shucutanta yapay shucutacurcoj. Chaynoélla cacoj Tayta Dioswan parlaj yapay

yaycunancama.”

35

Jamay junaj sdbaducho jamananpaj willapashan
(Exo. 31.12-17)
1 Llapan Israelcunata shuntarcur Moisés niran: «TAYTA DIOSGA cayndmi nimasha:
2 Seména ganchis junaj captinpis gamcunaga sojta junajlla arunqui. Ushanan ganchis
caj sdbadu jamay jundga jamangqui rispitddu junaj captin. Chay junaj llapayqui TAYTA
DIOSTA rispitashpayqui jamanqui.® Pipis chay junajcho aroj céiga wafiuchicangami.
3Maycho tiyarpis sdbadu jamay junajch6ga ni ninallatapis ama ratachinquicunachu.»

Tolduta rurananpaj ofrendata shuntashan
(Exo. 25.1-7)

4 Moisés llapan Israelcunata willapar, cayno niran: «TAYTA DIOS nogata nimasha
cayno ruranapami: > TAYTA DiospAJ ofrendata goycérinayquipaj gamcuna shuntan-
qui. Shonguyqui shacyashanpita TAYTA D10osPAJ ofrendata churayta munaj cidga gam-
cuna apamunqui: gorita, guellayta, runsita, 6 jilucunatana murdduta, aurorata, pu-
cata, linu télata, cabrapa ajchanpita puchcasha jiluta, 7 uyshacunapa garachanta puca-
man tifiishata, finu garacunata, acacia gueruta, & lamparin ratananpaj asétita, chayno
perflimicunatapis acrana asétiman wifiananpaj, insinsuman wifiananpdpis, 2 Onice rumicu-
nata, chayno cuyayllapaj rumicunatapis mas mandaj clirapa pichéranman lagapananpaj,
efodman churapénanpépis.

Tincuna Tolducho cajcunata rurashan

(Exo. 39.32-41)
10 «Gamcunacho maygayquipis ima ruraytapis yachajcunaga shamuy TAYTA D10S ni-
mashancunata imandpis ruranayquipaj.
11 «Tayta Diosta rispitana witichinalla tolduta ruranquicuna:
jananta,
jananpa gatanancunata,
ticpinancunata,
marcuncunata,
quinraypa chacarajnincunata,
tushancunata,
chay guerucunapa jamanancunata,
12 Babulta,
chapananta,
wintunanpaj gueruncunata,
babul churaréanan cuartuta raquir chaparananpaj caj bayétata,
I3 meésata,
wintunanpaj gueruncunata,
mésacho cananpaj cajcunata,
Diospaj caj tantata,
14 achqui ratananpaj candiléruta,

34:35 2Cor. 3.7-16 * 35:2 Exo.20.8-11; 23.12; 31.15; 34.21; Lev. 23.3; Deut. 5.12-14

ima-aycanpis chaycho cajcunatawan,

tlbu-nirajnincunata,

achqui ratananpaj asétita,

15 insinsuta rupachir goshtachina altartapis wintucunantinta,

alli asyaj asétita,

alli asyaj insinsuta,

tolduman yaycunata chaparaj télata,

16 yywacunata pishtarcur rupachinayquipaj caj altarta,

uchpa shicwananpaj runsipita uchcuyojnincunata,

wintucunanta,

chaycho cananpaj cajcunata,

runsipita paylata jamanantinta,

17rispitadu toldu chaupicho captin guenchano intérunpa tumarej chaparinanpaj cajta
rurananpéana:

télacunata,

tushancunata,

tushacuna jamananpaj cajcunata,

guenchano caycajman yaycuna puncupaj télata,

18tolduta ichichinanpaj istdgancunata,

intéru cantunpa curraltano ichichinanpaj istdgancunata,

wasquillacunata,

19 mas rispitddu cajcho Diosta rispitar jaticunanpaj awaypa awasha ropata:

clira Aaron jaticunanpaj rispitddu ropanta,

Aaronpa wamrancunapa cura cay rOpancunatapis.»

Runacuna goycunanpaj apamushan

20 Chaura llapan Israelcuna Moiseswan goturpaycashanpita cuticuran imatapis ca-
pushanpita apamunanpaj. 2! Chaymi Tincuna Tolduta jatarachinanpaj ofrendata
churayta munajcuna TAYTA Di1osPA] apamuran. Chaynopis apamuran Tincuna Tolducho
cananpaj caj cOsacunata rurananpaj y cura jaticunan rispitadu rOpacunata rurananpapis.
22 Ollgupis warmipis shongun shacyaptin ofrendata goyta munajcuna apamuran
ticpicunata, surtijacunata, wallgancunata, jatirashan aréticunata, goripita rurashan ca-
jtaga imatapis. Cada Uinunmi ima-aycatapis goripita cajta TAYTA DIOSPA] apamuran.
23 Caupusha jilucunata murdduta aurorata pucata, mas alli caj linu télata awananpaj,
cabrapa ajchan caupushata, uyshacunapa garachan pucaman tifiishata, lamarcho tiya-
jpa garachancunatapis apamuran. 24 Mayganpis guellayta, runsita goycunanpaj apaj
cdga TAYTA DIOSPA faupanman apashpan goycoj. Acacia gueruta apamojpis apamuran
Diospaj cajcunata imatapis rurananpaj. 25 Tucuy-nirajta burdayta yachaj caj warmi-
cunapis, apamuran caupusha jilucunata muraduta, aurdrata, pucata, mas alli caj télata
rurananpaj «linu» jutiyojta. 26 Puchcay yachaj warmicunana cabrapa ajchanta puch-
caran. 27 Mandajcuna apamuran cuyayllapaj dnice rumicunata, waquinta mas mandaj
clira jaticunan pectoralman, efodmanpis adurnar lagananpaj. 28 Chayno apamuran alli
asyaj jampicunata, achquipaj aséticunata, acrar wiflapdnanpaj caj asétita, goshtachiptin
alli asyaj cananpaj insinsupdpis.

29 Israel runacuna ollgupis warmipis ofrendata churayta munaj cidga bulunténin
cashanpita apapdcamuran TAYTA D10S Moisesta nishan cajcunata llapanta rurachinan-

paj.

Arunanpaj yachaj runacunata Moisés churashan
(Exo. 31.2-6)

30 Israelcunata Moisés niran: «Wiyamay-llapa noga nishata: TAYTA DiosmI acrasha
Juda tribupita caj Bezaleelta. Payga Hurpa willcanmi, Uripa wamranmi caycan.
31 Bezaleeltaga abilésu cananpaj Tayta Diosmi yarpayta gosha Tayta Dios yarpay-
cashanno rurananpaj. Chaymi payga ima ruraytapis yachan, imata rurananpépis
yarpaysapa. 32 Goripita, guellaypita, runsipita cuyayllapajcunata rurayta yachan.
33 Cuyayllapaj rumicunatapis llagllayta yachanmi. Llagllarcur camarajlla cananpaj
caflichin. ChaynOmi guerupitapis llagllayta yachan. Tucuy-niraj cuyayllapicunata
rurayta yachan. 34 Chaynomi Diosga Bezaleeltawan Aholiabta tantiyaytapis gosha
waquin cajta imano ruraytapis yachachinanpaj. (Aholiabga Ahisamacpa wamran.
Ahisamacga Dan tribupitami casha.) 35 Ishcantami Tayta Dios yanapasha imatapis
cuyayllapita rurananpaj, murdadu, aurora, puca chicnu millwa jiluwan llanu caupusha
linuwan imatapis burdananpaj, cuyayllapaj laburcunata awananpaépis.

36

1«Chaymi Bezaleel, Aholiab y waquin yachajcunapis, tantiyaj runacunapis TAYTA D10s
nishanno Tolduta jatarachengapaj. Paycunatami TAYTA D1os yachayta gosha Tolduta,
Toldupa cOsancunata rurananpaj.»

Israelcuna puchuy-puchuy apamushan

2 Moisés gayaran Bezaleelta, Aholiabta, chayno waquin ima rurayta yachaj cajcu-
natapis TAYTA Dios yachayta goshancunata, quiquinpa bulunténillanpita yanapayta
munaj runacunatapis. 3 Tolduta, tolducho cananpaj cajta rurananpaj Israelcuna apa-
pashanta chasquiran. Chay apashanta rurarcaycaptinpis runacunaga quiquincunapa
bulunténinpita cada tuta jinalla aparcaycdmuran. 4 Chayno apamuptinnami tolducho
aruycashanta cachaycur aywaran > Moisesta cayno ninanpaj: «Runacunaga alldpanami
aparcaycamun, rurananchipaj TAYTA Dios nimashanchita llapanta rurashapis pucho-
jpénami».

6 Chaura Moisesga runacunata intéru pachacaraycashanpa willacachiran cayno nir:
«Tincuna Tolduta jatarachinanchipaj amana mastaga imatapis apamuychu.» Chayno
willacachiptinmi runacuna manana apamurannachu. 7 Tayta Dios nishancunata ru-
rachinanpépis puchoj puchojnami caran.

Tolduta rurashan
(Exo. 26.1-37)

8 Waquin arojcunapita ima ruraytapis mas yachajcuna ruraran Tayta Dios tiyanan
Tolduta. Tolduta ruraran chunca pésa télapita. Chayta awaran caupusha finulinu jilupita,
murdduman, aurdraman, pucaman tifiishapita. Chay télacunapa jananman burdaran
cuyayllapaj querubin anjilcunata. 9 Chay télacunapaga cada-iinunpa larguynin caran
chunca ishcay metru medyan (12.5), anchuyninna ishcay metru. 10 Pichga télacunata
pésaran jucnayllano cananpaj. Yapay pichga cajtapis pésaran jucnayllano cananpaj.
11 Pésashan jucaj cantunman ujalcunata jiraypa tanaran muradu télapita. Jucaj cajpa
cantunmanpis chayno tanaran. 12 Rimir caj jirashanman churaran pichga chunca
(50) ujalcunata; guepa caj jirashanmanpis pichga chunca (50) ujalcunata. Chaura
jucaj télapa ujalnenga jucaj télapa ujalninwan tincucasha caycaran. 13 Chayno goripita
ruraran pichga chunca (50) ticpindcunatapis ujalnincunapita shinrinanpaj. Chaura juc
pisan0llana chaparaycaran chay Tolduga.

14 Cabrapa ajchanpitapis awaran chunca juc (11) télacunata. Chay télacunaga caran
Tolduta gataraycashan jananpa gatananpaj. 15 Chay télacunapaga cada-linunpa larguynin
caran chunca quimsa (13) metru medyan, anchuyninna ishcay metru. 16 Pichga
caj pésata pésaran jucnayllano cananpaj. Sojtata raquishan cajtapis shuyni pésaran.

17 Chaypa jucaj cantunman pichga chunca (50) ujalcunata jiraran. Jucaj cajpa can-
tunmanpis yapay pichga chunca (50) ujalcunata jiraran. 18 Chayno runsipita ruraran
pichga chunca (50) ticpindcunatapis jirashan ujalcunapita shinrinanpaj. Chaynépamijuc
pisandlla caycaran. 19 Mas jananman gatananpdpis pucaman tifiisha uyshapa garachan-
pita ruraran. Mas jananpa gatananpdpis ruraran finu garacunawan.

20 Tolduta ichichinanpaj marcuncunata ruraran acacia guerupita. 21 Cada marcupa
larguynin caran chuscu metru medyan. Anchuyninna caran sojta chunca pichga
(65) sentimetru. 22 Cada marcupa ishcay chaquincunatapis ruraran. Chaynoélla ru-
raran llapan marcucunapaj. 23 Jucaj-laduncho ichichinanpaj ruraran ishcay chunca
(20) marcucunata. 24 Chay ishcay chunca (20) marcucuna ichirénanpaj guellaypita
ruraran chuscu chunca (40) jamanancunata. Chaura cada marcu jamarénan caran guel-
laypita ishcay jamanacho. 25 Jucaj-ladunpépis ruraran ishcay chunca (20) marcucunata.
26 Chay caj-lapapis guellaypita ruraran chuscu chunca (40) jamanancunata. Chaura
cada marcu jamarananpaj caran guellaypita ishcay jamanacuna. 27 Guepan caj-ldpa
ichichinanpépis ruraran sojta marcucunata. 28 Chay guepancho ishcan isquinancunacho
ichichinanpépis ruraran mas ishcay marcuta. 2% Chay marcucunaga isquinacunapaj
caran isquinayoj cananpaj doblasha. Janaj ushajninchona arguyllawan charirdnan
caran. Jucaj isquinapdpis jucaj isquinapdndlla ruraran. 30 Chaura llapanga caran
pusaj marcucuna, cada Unun ishcay jamacunancunawan-cama. Llapanpdga caran
guellaypita chunca sojta (16) jamanancuna.

31-34 Tolduta quinranpa chacarajnincunapis acacia guerupita ruraran chunca pich-
gata (15). Chaycunaga pichga caran jucaj-ladunpa ichiraj marcucunata charirdnanpaj.
Yapay pichgana caran jucaj-ladunpa ichiraj marcucunata charirananpaj. Yapay pichga
cajna caran guepanpa ichiraj marcucunata charirdnanpaj. Chay quinranpa chacaj
guerucunataga goriwan chaparan. Marcucunatapis goriwan chaparan. Arguyllacu-
natapis goripita ruraran quinranpa chacaraj guerucuna chaypa pasananpaj. Marcupa
pullan chaupinpa chacaraj gueruga juc cantupita juc cantucama pasardnanpaj ruraran.

35 Toldu ruricho raquir chaparinanpaj télatapis awaran caupusha finu linu jilupita,
murdduman, aurOraman, pucaman tiflishata. Chay jananman burdaran cuyayllapaj
querubin anjilcunata. 36 Acacia guerupita chuscu tushacunata ruraran. Chaytaga gori-
wan chapyaran. Jamanancunatana jundiran guellaypita. Tushacunapa puntanman
churaran goripita arguyllata chayman télacunata warcunanpaj.

37 Tolduman yaycuna puncu chaparajta ruraran caupusha finu linu jilupita,
murdduman, aurframan, pucaman tifiishapita. Chay jananman cuyayllapajcunata
burdaran. 38 Acacia guerupita pichga tushacunata ruraran. Chaypa puntancunataga
goriwan chapyaran. Jamanancunatapis runsipita pichgata jundiran. Tushacunapa
puntanman churaran goripita arguyllata chay awashan télacunata warcunanpaj.

37

Babulta rurashan
(Exo. 25.10-20)

1 Nircur Bezaleelga acacia guerupita ruraran juc babulta. Largun caran juc metru
chunca sentimetrun. Anchun caran sojta chunca pichgan (65) sentimetru. Altuyninpis
caran sojta chunca pichgan (65) sentimetru. 2 Rurinpa jananpa goriwan chapyaran.
Chayno intéru cantunpapis goripita ribétita churaparan. 3 Goripita ruraran chuscu
arguyllata babulpa chuscun chaquin isquinacunaman churananpaj. Chaycunataga
churaran ishcayta jucaj-ladunman, ishcayta jucaj-ladunman. 4 Chay babulta wintunanpaj
ishcay largu acacia gueruta camariran. Chay camarishan guerucunata goriwan chap-
yaran. S Nircur chay guerucunataga churashan arguyllacunapa uchcunpa pésachiran
chaypita apar wintunanpaj.

6 Chapanantaga ruraran gorillapitana. Largun caran juc metru chunca sentimetrun.
Anchun caran sojta chunca pichgan (65) sentimetru. 7 Babulpa chapanan janancho
ruraran ishcay querubin anjilcunata. Chay caycaran gorita martilluwan tacayllapa
rurasha. Querubin anjilcunaga caycaran chay chapanapa ishcan cuchuncunacho.
8 Chapananwan chay querubin anjilcunata rurashanga caycaran chay pisalla. Jucaj
querubin anjil caycaran jucaj cantuncho, jucajna jucaj cantuncho. ° Chay querubincu-
naga wac-la cay-la ishcanpis caycaran fiaupanman dlancuna quichasha. Ishcanpis ricar-
paycaran chapanallanman. Chaura dlancunaga chapana jananpa quichasha caycaran.

Tanta churardnanpaj mésata rurashan
(Exo. 25.23-29)

10 Bezaleelga acacia guerupita ruraran mésata. Larguynin caran isgun chunca (90)
sentimetru. Anchun caran chuscu chunca pichgan (45) sentimetru. Altuynin caran sojta
chunca pichgan (65) sentimetru. 11 Intérunta goriwan chapyaran. Intéru cantunpapis
goripita ribétita churaparan. 12 Chay mésa cuchullanpa churaparan ganchis sentimetru
altuta intérunpa tumarejta. Chaymanmi gori ribétita churaparan intérunpa tumarej.
13 Goripita jundiypa ruraran chuscu arguyllata. Chay arguyllata churaran chuscu
isquinanman. 14 Chaura chay arguylla caycaran chaquin tanaraycashan laduncho. Chay
arguyllacunapanami pésararan mésata wintunanpaj rurashan gueru. 15 Mésata wintu-
nanpaj caj guerucunataga ruraran acacia guerupita. Intéru jananpana goriwan chap-
yaran. 16 Goripita ruraran mésa janancho ruranan cdsacunata: latucunata, tasuncunata.
Jarracunatapis, cOpacunatapis ruraran chaywan altarman binuta wifiapdnanpaj.

Goripita candiléruta rurashan
(Exo. 25.31-39)

17 Bezaleelga martilluwan tacayllapa ruraran goripita candiléruta. Jamanan, ichira-
jnin, cGpancuna, mogu-mogu caycajcuna, wayta pashtaraycaj-niraj umancunapis caran
juc pisalla. 18 Chay candilérupa rdmancunaga caran sojta callapayoj, quimsa jucaj-
ladunpita, quimsa jucaj-ladunpita. 19 Cada callapa aywarajcho caran quimsa mogu-
cuna wayta pashtaraycaj-niraj. Chaynolla caran sojtan callapancho. 20 Jamananpita
aywaraj chaupi tullunchéga caran chuscu mogucuna wayta pashtaraycajno. 2! Chay
mogucunaga cada callapa llojshejpa chaquinchomi caran. 22 Chay wayta pashtaraycaj-
niraj moguncunaga caran jinallanpita martilluwan tacaypa rurasha. 23 Candilérupa
ganchis tibu-nirajnincunatapis, tindsuncunatapis, llipta shuntacunan latu-mallwancunatapis
gorillapita ruraran. 24 Candilérutaga llapan cOsancunatawan ruraran quimsa chunca
quimsa (33) quilu goripita.

Insinsu rupachicuna altarta rurashan
(Exo. 30.1-5)

25 Bezaleel ruraran juc altarta acacia guerupita insinsuta chaycho rupachinanpaj.
Chayta ruraran chuscun ladun iwalta. Cada ladun caycaran chuscu chunca pichgan (45)
sentimetru. Chay iwal-lla caycaran anchuynin larguyninpis. Altuyninna caran isgun
chunca (90) sentimetru. Altarpa wagrancunapis quiquin altarwanga chay pésallami
caran. 26 Intérunta goriwan chapyaran. Wagrancunatapis goriwan chapyaran. Wirpan-
papis intéru cantupa tumarej churaparan goripita juc ribititano. 27 Chay churashan
chaquinpana churaparan goripita rurashan arguyllacunata, cada ladunman ishcayta-
cama. Chay arguyllataga churaran chaypa gueruta jatircur altarta wintunanpaj.
28 Wintunanpaj caj guerutapis ruraran acacia guerupita. Nircur jananpa chapyaran
goriwan.

Alli asyqj asétita rurashan
(Exo. 30.22-38)



EX0DO 37:29 127 EX0DO 38:18

29 Chaynopis Bezaleel ruraran alli asyaj asétita acrar wifiapdnanta. Chayno ruraran alli
asyaj insinsutapis. Chaytaga ruraran perfiimita rurajcuna rurashanno.”

38

Runsipita altarta rurashan
(Exo. 27.1-8)

1 Bezaleelga uywata pishtarcur rupachicuna altarta ruraran chuscu isquinayojta,
acacia guerupita. Cada ladunpa larguynin caran ishcay metru ishcay chunca picha
(25) sentimetrun. Altuynin caran juc metru ishcay chunca pichga (25) sentimetrun.
2 Chuscun isquinancho wagratano ruraran. Chaycuna caran llagllaypa rurasha quiquin
altarwanga chay pisalla. Nircur intéru jananpa runsiwan chapyaran. 3Uchpa jorgucuna
mancancunatapis, palancunatapis, tasunnincunatapis, rinchincunatapis, wichincunat-
apis ruraran. Chaycunaga llapanpis caran runsipita jundiypa rurashalla. 4 Chayno
réjasnincunatapis méllatano runsipita ruraran. Nircur réjastaga churaran altarpa rurincho
patac caycajman. Chaynopami chay réjasga quédaran altarpa pullannincho. > Runsipita
chuscu arguyllacunatapis jundiypa ruraran. Nircur chay arguyllacunata chuscun
isquinaman churaran chay arguyllacunapa gueruta pdsarcachir wintunanpaj. ¢ Altarta
wintunan guerucunataga acacia guerupita ruraran. Chay rurashantaga intérunta run-
siwan chapyaran. 7 Chay ishcan-laduncho caycaj arguyllapa uchcunpa jatiran chaypita
wintunanpaj. Chay altartaga tablapita ruraran alayri uchcullata.

Runsipita paylata rurashan
8 Chaypita Bezaleelga ruraran juc paylata runsipita llapan jamanantinta. Chayta
ruraran toldu puncucho aroj warmicunapa espéjuncunapita.”

Toldupa guenchanta rurashan

(Exo. 27.9-19)

9 Bezaleelga Toldupa sawanninpaj télata rurachiran. Nircorga intéru cantunpana
finu linu télawan guenchachiran. Sur caj-ladunpa larguynin caran chuscu chunca pichga
(45) metrun. 10-11 Norte caj-ladunpapis larguynin caran chuscu chunca pichga (45)
metrun. Chaycunapdga cada ladunpaj ruraran ishcay chunca (20) tushacunata. Chay
tushacunapa jamanancunata cada lddunpaj runsipita ruraran ishcay chuncata (20).
Aushincunatapis, arguyllancunatapis guellaypita ruraran.

12Inti yaganan caj-ldpa anchuynin caran ishcay chunca ishcay metru medyan (22.5).
Chaypapis finu linu télawan guencharan. Chaypaj ruraran chunca tushacunata chunca
jamanancunatawan. Chay tushacunapa aushincunata, arguyllancunatapis guellaypita
ruraran. 13 Inti yagamunan caj-lapa ricaraycaj puncunpapis anchuynin caran ishcay
chunca ishcay metru medyan (22.5). 14 Puncupita jucaj-ladunman caran ganchis metru.
Chaypdpis ruraran quimsa tushacunata quimsa jamanancunatawan. 15 Puncupita
jucaj-lddunmanpis churaran ganchis metru télata. Chay télata charardnanpaj ruraran
quimsa tushacunata cada-linunta jamanancunatawan. 16 Guenchanpaj caj télacunataga
awaran finu linupitami. 17 Intéru cantunpa tumariraj tushacunapa jamanancunataga
runsipita ruraran. Tushapa aushincunata arguyllancunatapis guellaypita ruraran.
Tushapa puntanta chapardnanpdpis guellaypita ruraran. Sawanpa llapan tushancu-
napa arguyllancunatapis guellaypita ruraran.

18 Quiquin puncu yaycuna cajpana anchuynin caran isgun metru. Chaypaj awaran
caupusha finu linu jilupita, murdduman, aurdraman, pucaman tifiishapita. Chaytaga
cuyayllapaj burdaran. Chay télapa altuyninta ruraran ishcay metru ishcay chunca

* 37:29 Exo.30.22-38  38:8 Exo. 30.18

pichga (2.25) sentimetrunta. Waquin guenchapa altuynintano ruraran. 19 Chay pun-
cupdga ruraran chuscu tushacunata runsipita jamanancunatawan.

Chay tushacunapa aushincunata arguyllancunata guellaypita ruraran. Tushapa pun-
tanta chapananpépis guellaypita ruraran. 20 Toldu tuninanta chariraj istdgacunatapis,
Toldupa sawanninpa guenchanta chariraj istdgacunatapis runsillapita ruraran.

Tolduta imapita rurashanpis

21 Moisés nishanndllami clira Aaronpa wamran Itamarga cliracunata yanapaj Levi
runacunawan apuntachiran Tolduta imawanpis rurachishancunata. Chay Tolduga
caran babul churardnanmi. 22Judd tribupita caj Hurpa wamran Uripa wamran Beza-
leelga llapantami ruraran TAYTA Dios Moisesta nishannolla. 23 Bezaleeltaga rurdshiran
Ahisamacpa wamran Aholiab. Pay caran Dan tribupita. Chaynopis Aholiab caran
fyérruta tacay yachaj. Paymi yacharan tucuy-nirajta awayta, tucuy-nirajcunata burday-
tapis. Llapan casta télacunacho, muraducho, auroracho, pucacho, linu télachdpis burdayta
yacharan.

24Tolduta, Tolducho cananpaj caj cosacunata rurananpaj gori caran runacuna ofrenda
churashanmi. Runacuna ofrenda churashan gori llapanga caran isgun pachac sojta
chunca pichgan (965) quilu quimsa chunca (30) gramunwan. Chaycunata pésaran Toldu-
cho caj pésacunawan.

25 Sinsucoj cumuncunapita shuntashan guellayga pésaptin lasaran quimsa waranga
quimsa pachac chunca isgun (3,319) quilu pichga pachac ishcay chunca pichgan (525)
gramunwan. Chaycunataga pésaran Tolducho pésacuna cajwan. 26 Ishcay chunca (20)
watayojpita janaman cajlla runacuna sinsucuran. Paycunami caran sojta pachac
quimsa waranga pichga pachac pichga chuncan (603,550) runacuna. Chay runacunami
cada-linun péigaran pichga gramu medyan guellayta.” Tolducho caj pésacunawan pésaypa
churaran.™ 27 Chay shuntashan guellaymi quimsa waranga quimsa pachac (3,300) quilu
caran. Chay guellaywanmi Tincuna Toldupa marcuncunapa jamanancunata, ruricho
caj télata chararaj tushacunapa jamanancunatapis ruraran. Pachactami (100) chay
jamanancunata jundiran. Chaymi cada jamanata jundiran quimsa chunca quimsa (33)
quilu guellaypita. 28 Waquin caj guellay shuntashanwan ruraran tushacunapa aushin-
cunata, arguyllancunatapis. Tushacunapa puntantapis chaparan chay guellayllawan.

29 Tayta Diospaj apashanga runsipis ushajpéga caran ishcay waranga quimsa pachac
quimsa chunca sojta quilu medyan (2,336.5). 30 Chay runsipitami ruraran Tincuna
Tolduta rurashanpa puncun yaycurinacho tusha ichirajcunapa jamananta. Chayno
altarta, uchpa shicwananpaj uchcuyojtapis chay runsipitami ruraran. Runsillapitami
ruraran altarpa llapan cOsancunatapis. 3! Toldupa intéru cantunpa guencharaycajcho
caycaj tushacunapa jamanancunata, istdgancunatapis runsillapita ruraran. Chayno
guenchano caycajman yaycurinacho caycaj tushacunapa jamanancunatapis runsil-
lapita ruraran.

39

Cliracuna jaticunanpaj cajta rurashan
(Exo. 28.1-43)

1 Rispitddu Tolduman yaycunanpaj caj ropata ciira jaticunanpéga shuyni ruraran.
Chayta ruraran muradu télapita, aurQrapita, pucapita. Chaynollami Aaron rispitddu ropata
jaticunanpdpis ruraran. Moisesta TAYTA D10s nishannollami ruraran.

2 Bezaleelga efodta ruraran goriwan, caupusha jilupita rurasha finu linu télawan,
murdduman, auréraman, pucaman tiflisha télawan. 3 Goritaga tacaypa llapshacharan.
Nircur chayta cuchuran jilutandlla. Chay jiluno goriwanna burdaran caupusha jilupita

* 38:26 Mat. 17.24  38:26 Exo.30.11-16

awashan linu télaman, murdduman, aur6raman, pucaman tifiisha télaman. ¢ Efodtaga
ruraran ishcay télata. Ishcan-la puntancho ruraran umrunpa pasachir chaycunapita
watananpaj. S Efodta chegllanpa watacunanpédna wachcunta ruraran goriwan, cau-
pusha jilupita rurasha finu linu télawan, murdduman, aurdoraman, pucaman tifiisha télawan.
Efodwanga chay pésallami caran. Chaytaga ruraran Moisesta TAYTA D10s nishanngllami.

6 Achicyaycachaycaj Onice rumicunata churaran efodpa jananman goripita
caflichicunata rurashanman. Chay churashan rumicuna jananmannami sélluta rurajno
isquirbiran Israel tribucunapa jutinta. 7 Bezaleelga chaycunata churaparan efod watun
umrunpa pasardnan cajman. Chaura chaycunaga caycaran Israel tribucunata Tayta Dios
yarpdnanpami. Chaytaga ruraran Moisesta TAYTA D10s nishannollami.

8 Ciira péchunman churacur watacunan pectoraltapis ruraran efodta rurashannélla
goriwan, caupusha jilupita rurasha finu linu télawan, murdduman, auréraman, pucaman
tifiisha télapita. Chaycunataga cuyayllapaj burdashata ruraran. ° Pectoralta doblaran
bolsano chuscu isquinayojta, cuarta largun, cuarta anchuyojta. 10 Jananman lagaran
cuyayllapaj rumicunata chuscu filata. Rimir caj filacho caycaran cayno jutiyoj ru-
micuna: sardica, topacio, carbunclo. 11 Ur'gan filacho caycaran: esmeralda, zafiro,
diamante. 12 Mas ur'gan filacho caycaran: jacinto, dgata, amatista. 13 Ushanan caj
filacho caycaran: Berilo, Onice, jaspe. Chay rumicunaga llapanpis caycaran goripita
awaypano rurashacho cafiichisha. 14 Chay rumicunachdga caycaran Israelpa chunca
ishcay wamrancunapa jutincunami. Cada Ununpa jutincuna caycaran juc rumicho-
cama séllucho isquirbiraycajno isquirbisha.

15 Pectoralpaj curdunta ruraran goripita pilltaypa. 16 Chay pectoralcho ruraran
goripita ishcay arguylla-mallwacunata. Chayno goripita cafiichicunatapis rurachiran.
Chaycunataga churaparan pectoralpa jana caj ishcan-1a puntancunaman. 17 Ishcan
gori curduntana charichiran pectoralpa ishcan-l1d isquinancho arguylla caycajman.
18 Chay curduncunapa jucaj puntancunatana charichiran efodpa umruncho lagaraycaj
cafiichicunaman. 19 Yapay goripita ruraran ishcay arguylla-mallwata. Nircur chaycunata
churaran pectoralpa ura caj ishcan-la puntan rurinman. 20 Yapay goripita ruraran
ishcay arguylla-mallwata. Nircur churaran efodpa ishcan-ld cantunman, wachcu
aywanan faupanman. 21 Pectoralcho ishcay arguyllacuna caycajpita auréra curdunwan
wataran efodcho ishcay arguyllacuna caycajman. ChaynoOpami pectoralga efodpita
mana cuyucuranchu. Llapantapis ruraran Moisesta TAYTA D10s nishannollami.

22 Efodpa rurinman jaticunan soténata murddu télapita ruraran. 23 Chaupincho uman
yaycunanpaj uchcuyoj caran. Chay uchcu sinchi cananpaj awaypa awasha caran
ribétitano mana rachinanpaj. 24 Sotdnapa chaqui puntanmanna intérupa tumarej chu-
raran wallwata, aurora jilupita, muradu jilupita, puca jilupita, caupusha finu linu jilupitapis
rurarcur. 25 Chayno goripita ruraran tacsha campanillacunatapis. Chay campanil-
lacunataga sotdnaman churaran intéru chaqui puntan tumarejpa wallwacunatawan
tacuchiypa. 26 Chaura sotdnachtga intéru chaqui cantunpa tumarej caycaran juc wallwa,
juc gori campanilla, juc wallwa juc gori campanilla. Chayta ruraran Tolduman aroj
yaycur clira jaticunanpami, Moisesta TAYTA D10s nishannolla.

27 Aaronpaj wamrancunapdpis ruraran pdsaypa largu ropata finu linu télapita.
28 Chayno ruraran shucullpintapis, adurnuncunatapis finu linupita. Ruri ajliruntapis
caupusha finu linupita ruraran. 29 Labur wachcuntapis awaran linu jilu caupushapita,
murdadupita, aurdrapita, pucapita. Awarcur wachcumanga cuyayllapdcunata burdaran.
Chayta ruraran rurachinanpaj Moisesta TAYTA D10s nishannolla.

30Vinchatano goripita ldjallata rurachiran. Chayman isquirbiran séllucho isquirbejno.
Chaycho niycaran «TAYTA DIOSPAJACRASHA» nir. 31 Chayman murédu télapita watunta
churaparan shucullpin jananpa watananpaj. Chayta ruraran rurachinanpaj Moisesta
TayTA D10s nishannolla.

Tincuna Tolduta rurayta ushashan

(Exo. 35.10-19)

32 Tincuna Tolduta rurayta usharanna. Israelcunaga llapantapis ruraran TAYTA D10S
Moisesta nishanndlla. 33 Moisesman llapan rurashancunata apamuran, Tincuna Toldu-
paj cajta, Tincuna Toldupa llapan imancunatapis: aushincunata, marcuncunata, quin-
raypa chacaraj guerucunata, tushancunata, tushacuna jamanancunata, 34 Tincunata
gatananpaj caj mas alli garachacunapita rurashancunata, Tolducho pullanpita raquir
Dioswan contrdtuta rurar isquirbishan churaraycaj babulta chaparénanpaj rurashancu-
nata, 35 Dioswan contratuta rurashanta churananpaj rurashan babulta, chay babulpa
chapananta, wintunanpaj guerunta, 36 mésata, chaycho llapan imancunatapis, Tayta
Diospaj tanta rurashantapis, 37 goripita rurashan candiléruta, lamparinnincunata, can-
dilérupa llapan cosancunata, achqui ratananpaj asétitapis, 38 insinsuta rupachir gosh-
tachina altarta, acrar wifiapana alli asyaj asétita, alli asyaj insinsuta, Tincuna Tolduman
yaycunata chaparaj télata, 39 runsipita rurashan altarta, uchpa shicwananpaj runsipita
uchcuyojnincunata, wintucunanta, imancunatapis, runsipita paylata jamanantinta,
40 rispitana toldupa intéru cantun tumarejpa guenchano chaparédnanpaj awashanta,
télacunata, tushancunata, tushacunapa jamanancunata, guenchaman yaycunata cha-
paraj télata, Tincuna Toldupa llapan csancunata, 41 awaypa awasha ropata mas rispitadu
cajcho Diosta rispitar clra jaticunanpaj cajta. Chayno apamuran ciira Aaronpaj
rispitddu ropata, Aaronpa wamrancuna clira car jaticunanpaj rOpacunatapis.

42 Israelcunaga llapantapis ruraran TAYTA Di1os Moisesta nishannélla. 43 Llapan
rurashancunata Moisés ricaptin caran TAYTA D1os nishannolla. Chaymi Moisesga
paycunata bindisyunta goran.

40

Tincuna Tolduta ichichishan

1 Moisesta TAYTA DI0s niran: 2 «Mushoj wataman gallarej quilla rimir junajcho Tin-
cuna Tolduta ichichir camacéchinqui. 3 Chay Toldu ruriman churanqui isquirbichishé
churaraycaj babultapis. Nircur télata waguinqui babulta chapananpaj. 4 Mésata
yaycarcachir sumaj camacdchinqui. Candilérutapis yaycarcachir tiibuncunata camarir-
cur achquita sindinqui. > Insinsuwan saumachinayquipaj gori altartapis churanqui
Contratu Babulta chaparaj téla iaupanman. Tolduman yaycunata chapananpépis télata
churanqui.

6 «Nircur uywacunata pishtar rupachina altartapis Tolduman yaycuna flaupanman-niraj
churanqui. 7 Chaypita churanqui runsi paylata, altarpita Tincuna Tolduman aywaj
pullan chaupiman. Nircur chay paylamanga juntata yacuta wifianqui. 8 Chaycunata
camacdichiyta ushaycorga Toldupa faupanpa guenchano cananpaj intéru tumarej ichich-
inqui. Chayman yaycuna puncutapis chapanqui.

9 «Llapanta camacarcacherga acrar wifiapina asétita wifiapanqui Tolduman, chaycho
caycaj cOsacunamanpis. Chayndomi gamga ruranquipaj shuyni nogapéina cananpaj.
Chaura chaycunaga canga rispitdduna. 10 Chaynopis asétita wiflapanqui uywacunata
rupachina altarta, chaycho caycajcunatapis. Chayno ruraptiquinami shuyni nogapaj
canga. Chaura chayga canga rispitdduna. 11 Paylamanpis jamacunantinman rispitadu
asétita wifiapanqui. Chaynopami rispitddu car nogapdna canga.

12 «Nircur Aaronta wamrancunatawan pushay Tincuna Toldu puncu fiaupanman. Chay-
cho paycunata bafianqui labaturyucho caycaj yacuwan. 13 Bafiarcur Aaronta jatipanqui
rispitddu ropata. Nircurna umanman asétita wifiapanqui shuyni nogapéna cananpaj.
Chauraga nogata sirbimaj ciirdna caycanga. 14 Aaronpa wamrancunatapis chayno
gayarcur jatipanqui sotdnancunata. 15 Nircorga papédninta umanman wifiapashayquino

asétita wiflapanqui. Chauraga paycunapis canga nogata sirbimaj cirdcunana. Chay asétita
wiflapashayquiwanga paycuna casta ciira caynin imaycamapis mana ushaypana canga.»

16 Chaura Moisesga llapantapis ruraran TAYTA D1os nishanndlla. 17 Egiptupita llo-
jshishan ishcay wataman gallaycoj rimir junajcho camacachir ichichiran Tolduta guen-
chano caycajnincunatawan. 18 Moisés llapanta camacéchishpan Tolduta ichichiran.
Marcucuna jamananpaj churaparan jamanancunata. Chay jamanacunaman marcu-
cunata ichichishpan chacaraj guerucunata churachiran. Tushacunatapis ichichiran.
19 Toldupaj ichichishan tushacunapa jananman-jananman gataran tolduna cananpaj.
Llapantapis ruraran TAYTA D10s Moisesta nishannolla.

20 Nircorga contratuta rurar isquirbishantapis babulman churaran. Babulta wintu-
nan gueruncunatapis arguyllancunapa pésarcachiran. Chaynopis babultaga chapanan-
wan chaparcuran. 21 Llapanta camacarcachir aparan Toldupa masrurin caj cuchuman.
Nircur babul shuyni cananpaj faupanpa télata waguiran. Chaycunata llapantapis

ruraran TAYTA DIos Moisesta nishannolla. _ _ _
22 Chaypita mésatapis churaran Tincuna Tolducho jawa caj cuartuman norte caj-

laman. 23 Mésa jananman tantatapis camacéchiran TAYTA DIOSPA fiaupancho cananpaj.
Llapantapis ruraran Moisesta TAYTA D10s nishannolla.

24 Candilérutapis churaran mésapa fiaupanman. Chaura chayga caycaran cuartupa sur
caj-ladunchona. 25 Nircur lamparincunatapis sindiran TAYTA D10SPA fiaupancho. Llapanta

ruraran TAYTA D1os nishannolla. . .
26 Goripita rurashan altarta churaran Tincuna Tolducho téla chaparaycashan

fAaupanman. 27 Nircorga TAYTA D10s nishanndélla rupachishpan goshtachiran alli asyaj
insinsuta. 28 Chaypita waguiran Tolduman yaycunata chapananpaj awashan télata.

29 Nircur uywata pishtarcur rupachina altarta churaran Tincuna Toldu puncupa cay
ladunman. Chaypitaga rupachina sacrifisyucunata chay altarcho rupachiran, chaqui
micuy ofrendacunatapis. Llapantapis ruraran Moisesta TAYTA D10s nishannollami.

30 Chaypita paylata churaran altarwan Tincuna Toldu caycashan pullan chaupin-
man. Nircur chay labaturyumanga yacuta wifiaran chay yacuwan mayllacunanpaj.
31 Chaypitana Moisés, Aar6n, Aaronpa wamrancunapis maquinta chaquinta chay
yacuwan mayllacoj. 32 Paycunaga mayllacoj Tincunaman yaycur, chayno altar cajman
aywarpis. TAYTA D10s nishanndllami ruraj.

33 Chaycunata llapanta camacaycachir Moisesga Toldu faupanpa ichichiran guen-
chano cananpaj intéru tumarejpa. Nircorga télata waguiran puncu yaycunaman.

Tincuna Toldupa janancho pucutay cashan
(Num. 9.15-23)

Moisés llapanta camacdchiyta ushaycuptin 34 Tincuna Toldu jananpa pucutay cha-
pacurcuran. Chaura TAYTA D10spPA achicyaynin™ juntacurcuran mas fiyupa rispitadu caj-
cho. 35Moisesga Tincuna Tolduman yaycuyta mana puydiranchu pucutay pufiucuycusha
captin, TAYTA D10sPA munayninpis chaycho junta ricacuptin.

36 Pucutay chay Toldupita jogaricaptinraj Israelcunapis aywaycashanpa aywaj.
37 Pucutay mana jogaricaptenga paycunapis manami aywajchu. Chaypa ruquenga
jinallanch6émi goyaj pucutay jogaricdnanyaj. 38 Junajpami Tincuna Toldu janancho
pucutay caycaj. Chacaypanami Tincuna Toldu janancho nina rataycaj. Llapan Israel-
cuna ricaymi pucutaypis ninapis caran. Chaynollami caran Israel runacuna chunyajpa

purishancamaga.”

* 40:34 1Rey. 8.10-11; Isa. 6.4; Eze. 43.4-5; Apoc. 15.8 * 40:38 Exo. 13.21-22

Levitico
¢ImanOparaj juchasapa runaga chayanman Santo Tayta Diospa fiaupanman?
¢ImanOpataj Tayta Diosga tiyanman juchata ruraj runacuna tiyashancho?
¢Imataj caycan cay librucho? Leviticoninanga caycanlatin rimaycho «Levirunacunapa

librun» nishanpitami. Cay libruchdga caycan Exodo librupita siguej willapallami. Tayta
Diosga fiyupa munayninwanmi acrashan runacuna uyway car facaycajta Egiptupita
jorguran. Nircur Sinai jircaman pusharan. Chaychonami Tayta Diosga auniran Is-
raelcuna «shuyni acracushan runacuna» cananpaj, waquin nasyun runacunata ricas-
hanpita mas alli ricananpaj. Sinai punta chaquinchonami Israelcunataga juc wata
intéru goydchiran imano goyananpdpis yachachishpan. Chaypitardmi Canaan jutiyoj
partita charicoj aywanan caran. Egiptupita llojshej Israelcunaga jucpa munaynincho
uyway car sirbiyllatamiyachacasha caycaran. Chaura chay runacunatami Tayta Diosga
yachachiran acrashan runacunana cashanta tantiyachishpan. Chaura paycunaga
alli goyananpaj ishcayta yachacuran: Tayta Diosta rispitayta y runa-masinwan alli
ricanacuyta.

Cay librucho rimir caj partiga caycan tucuy ofrendacunata imano churananpapis,
sacrifisyu uywacunata imano rurananpdpis, Ciracunapa ropan imano cananpépis y
imata paycuna rurananpapis (1-16). Chaypita cajchonami willacuycan Tayta Dios mu-
nashanno runa-masinwan cuyay-munaypaj cawananpaj (17-27). Chaymi paycunaga
Tayta Dios acrashan runacuna car goyanga runa-masinta cuyashpan (19.18).

Rupachina sacrifisyupaj Tayta Dios willapashan

1 Tayta Di1osGA Tincunan Toldupita gayaycur Moisesta cayno niran: 2 «Israel-
masiquicunata willapanqui. Mayganpis ofrendata noga TAYTA DIOSPA] apamorga apa-
muchun wécata carpis, uyshata carpis.

3 «Rupachina sacrifisyupaj wécancunapita apamorga sdnu toruta apamonga. Tincuna
Toldu puncu pampaman apaycur faupdcho pishtanga. Chayndpami noga TAYTA DIOSPA
shongopino canga. 4 Chaychonami apamoj runa uywapa umanman maquinta chu-
ranga chay runapa juchancuna perdunasha cananpaj. 5 Nircurnami noga TAYTA
D10sPA flaupdcho chay toruta pishtanga. Aaronpa wamran cliracunana tOrupa yawarninta
apanga Tincuna Tolduman yaycunacho caycaj altarman. Chaychona altarpa cantun-
cunata chay yawarwan chajchonga. 6 Nircur rupachina sacrifisyupaj uywata apamoj
runami uywapa garanta jorguriycur aychata pedédsu-peddsu cuchonga. 7 Chaypitaga
clracunanami altarcho ninata ratarcachir yantata shancanga. & Chay jananmannami
cuchushan aychacunata, umanta, pacha wirantapis churanga. 9 Rupachina sacrifisyu-
paj uywata apamoga pishtashan uywapa pachantawan macshuncunata mayllanga.
Chaytapis ciiracuna altarcho llapanta rupachenga. Rupachishanpa jomuynin noga TAYTA
D10sPAga shongOpdnOmi canga.

10 «Rupachina sacrifisyupaj uyshata car u cabrata car apamorga sdnu orgu ca-
jta apamonga. 11 Chay uywataga fiaupdcho pishtanga altarpa norte caj wajtancho.
Aaronpa wamran cliracunana uywapa yawarninwan chajchonga altarpa cantuncu-
nata. 12 Nircorga chay uywata apamoj runa aychata pedasu-peddsu cuchonga. Chay
cuchushan aychata, umanta, pacha wirancunata ciiracunana altarcho nina rataycajman
churanga. 13 Chaypitana rupachina sacrifisyupaj uywata apamoj runaga uywapa
pachantawan macshuncunata mayllanga. Chay rupachishanpa jomuynin noga TAYTA
D10SsPAga shongOpdnOmi canga.

14 «Rupachina sacrifisyupaj dbita nogapaj apamorga palumata car u pushapa wampata
carpis apamonga. 15 Cliranami altarman apaycur chay dbipa cuncanta rachirenga.

Yawarninta altarpa fiaupanman ushajpaj juturcachir cuerpuntana rupachenga. 16 Abita
apamoj runaga manaraj rupachiptinmi abipa ucshintawan liimancunata jorgurir altarpa
faupancho caycaj uchpaman jitarenga. 17 Nircurna dlanpita charircur pullanpa ishcay-
man gasharenga. Ichanga ama ushajpéga pdsachengachu. Nircur altarcho rupachenga.
Rupachishanpa jomuyninmi noga TAYTA D10SPAga shongOpdno canga.

2

Chaqui micuy ofrendata garananpaj willapashan

1 «Pipis noga TAYTA D10ospA] chaqui micuy ofrendata apamorga apamonga fiuchu caj
jarinata. Chay jarinaman wifianga asétita. Insinsutapis churanga. 2 Nircur apanga
Aaronpa wamran cliracunaman. Paycunana mayganpis asétiwan tacusha caycaj jarinata
juc aptayta altarman apaycur insinsuntawan rupachenga. Chayno rupachishanga
canga ofrenda churaj runata yarpandpdmi. Chay rupachishanpa jomuyninnami noga
TAYTA D1ospAga shongOpdno canga. 3 Chay rupachishanpita puchoj cajnami fiyupa
rispitddu canga nogata garamashan ofrenda captin. Chaymi chay puchoj ofrendacu-
naga canga Aaronpaj, Aaronpita mirajcunapaj.

4 «Chaqui micuycunata ofrendapaj apamorga allinnin caj jarinapita asétiwan masarar-
cur lebadiiraynajllata apamunqui. Chayta mana apamorga lebadiiraynaj llapsha tantata
rurarcur asétiwan llushipashata apamunqui.

5 «Sartincho ancarcur chaqui micuy ofrendata apamorga alli caj jarinapita rurasha
tantata apamunqui. Ichanga lebadiiraynajllata asétiwan chapunqui. ¢ Chay ofrendata

achcaman paquirir asétita jananman wiflanqui. Chayga chaqui micuy ofrendami
caycan.

7 «Chaqui micuyta mancawan ancarcur nogapaj ofrendata churarga churanqui fiuchu
jarinawan rurashata, asétiwan ancashata. 8 Chaycunata rurarcorga flaupdman apa-
mungqui. Nircur clirata entreganqui altarman apananpaj. ® Paynami apamushayqui tan-
tataichicllata altarman apaycur rupachenga. Yarpandpaj rupachishayquipa jomuyninmi
nogapidga shongopdno canga. 10 Puchoj caj ofrendana canga Aaronpaj, Aaronpita
mirajcunapaj. Chay puchodga fiyupa rispitddumi canga nogata garamashan ofrenda
captin.

11 «Noga TAYTA D10sPA] churananpaj caj chaqui micuy ofrendacunamanga lebadurata
ama talluchengachu. Ama imaypis nogapaj rupachengachu lebaduratapis, abéjapa
mishquintapis. 12 Lebadiirata, abéjapa mishquinta noga TAYTA D1ospAJ churarga chu-
ranga rimir-punta shuntar raquishan chaqui micuy ofrendantawan iwal. Ichanga
altarcho ama rupachengachu jomuynin Nogapa shongdpano cananpa;.

13 «Nogapéga ofrendancunata llapantapis cachiyojllata apamonga. Nogapaj ofren-
dataga llapantapis churanga cachiyojta.* Cachiga imaypis yarpichin nogawan contrétu
rurashantami. Chaymiima ofrendamanpis cachita wifiapanqui.

14 «Rimir punta shuntar raquishan chaqui micuy ofrendacunata noga TAYTA DIOSPA]
apamorga agarir ancashata apamonga. 15 Chay chaqui micuy ofrendata nogapaj
churarga asétita wiflapanga. Insinsutapis churanga. 16 Cliranami chay ofrendapita
wallcallata machcatawan asétita, llapan insinsutapis rupachenga ofrendata apamoj
runata yarpéandpaj. Chayga nogapaj rupachishan chaqui micuy ofrendami canga.

3
Alli goyaypita sacrifisyuta garananpaj willapashan
1 «Alli goyaypita sacrifisyuta apamorga china wécata carpis toruta carpis sdnuta apa-

monga. 2 Apamoj runaga uywapa uman jananman maquinta churanga. Nircur Tin-
cuna Toldu haupancho pishtanga. Ciiracunana uywapa yawarninwan chajchonga altarpa

* 2:13 Mar. 9.49



LEVITICO 3:3 134 LEVITICO 4:12

cantuncunata. 3 Nircurnami alli goyaypita sacrifisyuta apamoj runaga rupachinanpaj
clirata gonga uywapa pacha wirancunata, 4 ruruncunata, mururupa fiaupancho caycaj
ruru wirancunata, fatinpa puntanta rurunnintinta. > Chaycunataga altarcho nina
rupaycashan jananman ciiracuna rupachenga. Rupachishanpa jomuyninmi nogapéaga
shongopéano canga.

6 «Alli goyaypita sacrifisyupaj uyshata apamorga apamonga chinata carpis orguta
carpis sdnuta. 7 Uyshata apamorga fiaupdcho 8 maquinta churanga uywapa uman janan-
man. Nircur Tincuna Toldu fiaupancho pishtanga. Cliracunana uywapa yawarninwan
chajchonga altarpa cantuncunata. 9 Alli goyaypita sacrifisyupaj apamushan uywa-
pataga nogapaj jorgonga wiranta, ushajpaj chupanta, pacha wirancunata, 10 ishcan
ruruncunata, mururupa fiaupancho caycaj ruru wirancunata, fiatinpa puntanta rurun-
nintinta. Rurunta jorgojnollami fiatinpa flaupancho caycaj wirancunatapis jorgonga.
11 Chaycunataga cliranami altarcho rupachenga. Rupachishanna nogapéga canga sumaj
alli micuy.

12 «0Ofrenda apamushan cabra captenga fiaupédcho pishtanan 6ra 13 chay cabrapa uman
jananman maquinta churanga. Nircur pishtanga Tincuna Toldu fiaupancho. Cliracunana
uywapa yawarninwan chajchonga altarpa cantuncunata.

14 «Chaypitanami nogapaj cabrata apamoga jorgonga chay uywapa pacha wirancunata,
15 ishcan ruruncunata, mururupa flaupancho caycaj ruru wirancunata, fatinpa pun-
tanta rurunnintinta. Rurunta jorgojnollami fiatinpa flaupancho caycaj wirancunatapis
jorgonga. 16 Chaycunataga cliranami altarcho rupachenga. Cabrapa wirancunaga
nogallapami canga. Rupachishanpa jomuyninpis Nogapédga shongodpéno canga.

17 «Maycho tiyarpis gamcunaga ama micunquichu wirata ni yawartapis. Chay
nishdcunaga imaycamapis laymi canga gamcunapaj gamcunapita mirajcunapépis.»

4

Juchapita sacrifisyuta garananpaj

1 Chaypitana Moisesta TAYTA D10S niran:

2 «Israel-masiquicunata willapanqui. Pipis mana yarpashapita laynéta mana cumlir
llutanta rurar cayno ruranga:

Juchapita sacrifisyuta ctira garananpaj

3 «<Mandaj clira juchata ruraptenga llapan runami juchayoj ricaconga. Chaymi man-
daj cliraga juchapita sacrifisyuta sénu tOru-mallwata apamonga noga perdunandépaj.
4Tincuna Toldu flaupanman apamonga. Nircur tfru-mallwapa uman jananman maquinta
churarcur faupécho pishtanga. 5 Quiquin mandaj cliranami tOru-mallwapa yawarninta
wallcallata charircur apanga Tincuna Tolduman. 6 Chaychomi dédunta yawarman
jatircur fiaupdcho ganchis cuti tapsipanga mas rispitddu cuartuta chaparaj téla cajman.
7 Insinsuta saumachicuna altar Tincuna Toldu ruricho caycajpa wagrancunatapis
chay yawarwan pichupanga. Puchoj yawartana jicharenga Tincuna Toldu puncucho
uywacunata rupachina altar caycaj chaquinman. 8 Nircur pishtashan téru-mallwapata
jorgonga pacha wiranta, ?ishcan ruruncunata, mururupa fiaupancho caycaj ruru wiran-
cunata, fiatinpa puntanta rurunnintinta. 10 Chayta ruranga alli goyaypita sacrifisyuta
rupachinanpaj wiranta jorgushannoéllami. Chaycunatami uywacunata rupachina altar-
cho ciira rupachenga. 11 Téru-mallwapa garanta, aychanta, umanta, macshuncunata,
pachanta, ashashninta 2 tiyarcaycashayquipita limyu partiman apanga. Chayga canga
uchpata gotucunayquipaj acrashayquimi. Llapanta aparcur uchpa goturaycajman
gaycurir yantata gotuycur ruparachenga.

Juchapita sacrifisyuta Israelcuna garashan

13 «Llapan Israelcuna mana musyayninpa llutanta rurarga juchayojmi ricaconga.
14 Llutanta rurashanta tantiyacurerga llapanpaj juc toru-mallwata apanga. Tincuna
Toldu fiaupanman apaycur 1> mayurcunana téru-mallwapa uman jananman maquincu-
nata churanga fiaupdcho. Nircur jinallancho pishtanga. 16 Mandaj ciirana téru-mallwapa
yawarninta wallcallata charircur apanga Tincuna Toldu ruriman. 17 Chaychoémi
dédunta yawarman ushmarcachir ganchis cuti tapsipanga mas rispitddu cuartuta
chaparaj téla cajman. 18 Insinsu saumachicuna altar Tincuna Toldu ruricho cayca-
jpa wagrantapis yawarwan pichonga. Puchoj yawartana jicharenga Tincuna Toldu
puncucho uywacunata rupachina altar caycaj chaquinman. 19 Téru-mallwapataga jor-
gonga llapan wiranta. Nircur altarcho rupachenga. 20 Chay toru-mallwataga ru-
ranga juchapita apashan toru-mallwata rurashannoélla. ChaynOmi cliraga ruranga lla-
pan Israelcunapa juchanta perdunanédpaj. Chauraga juchancunapita perdunashanami
canga. 21 Nircorga tiyaycashanpita juc-liman jorgurcur rupachenga imandpis jucaj toru-
mallwata rupachishanno. Chay juchapita sacrifisyu toru-mallwataga pishtanga Israelcu-
nata perdunandpami.

Juchapita sacrifisyuta mandaj garananpaj

22 (Juc mandajpis mana musyayninpa maygallantapis mandamintéta mana cumlir
juchayojmi ricacun. 23 Jucha rurashanta tantiyacurerga sdnu chibuta apamonga sac-
rifisyupaj. 24 Chay chibupa umanmannami maquinta churanga. Nircur pishtanga
Raupdcho, uywacunata rupachinanpaj pishtanan cajcho. Chay sacrifisyupis caycan
juchapita perdunasha cananpami. 25 Juchapita sacrifisyupaj pishtashan uywapa
yawarninman ciiraga dédunta tOpachenga. Chaywannami uywacunata rupachina al-
tarpa wagrancunata pichupanga. Puchoj yawartana rupachicuna altar chaquinman
jicharenga. 26 Alli goyaypita sacrifisyuta garamashannomi juchapita sacrifisyuta pish-
tashanpa llapan wirantapis altarcho rupachenga. Ciira chayno ruraptin mandaj runa
juchata rurashanga perdunashanami canga.

Juchapita sacrifisyuta cumun runa garananpaj

27 «Maygan cumun runapis mana musyayninpa laynéta mana cumlir juchayojmi
ricacun. 28 Jucha rurashanta tantiyacurerga sénu china cabrata nogapaj apamonga.
29 Juchanpa ruquin apamushan cabrapa uman jananman maquinta churanga. Nircur
pishtanga uywacunata rupachinanpaj pishtanan cajcho. 30 Cabrapa yawarninman
Clirana dédunta topachenga. Nircur uywacunata rupachina altarpa wagrancunata pichu-
panga. Puchoj yawartana altar chaquinman jicharenga. 3! Alli goyaypita sacri-
fisyutandmi llapan wiranta altarcho rupachenga. Rupachishanpa jomuynenga nogapa
shongdpanOmi canga. Cura chayno ruraptinrdmi chay runa juchata rurashanga per-
dunasha canga.”

32 Juchapita sacrifisyupaj cumun runa china uyshata apamorga apamonga sénuta.
33 Uyshapa uman jananman maquinta churarcur juchanpita perdunasha cananpaj
pishtanga. Juchapita sacrifisyupaj apashan uywataga pishtanga uywacunata ru-
pachina sacrifisyupaj pishtanan cajcho. 34 Cliranami dédunta tépachenga juchapita sac-
rifisyuta pishtashan uyshapa yawarninman. Nircur uywacunata rupachina altarpa
wagrancunata pichupanga. Puchoj yawartana altar chaquinman jicharenga. 35 Nircur
alli goyaypita sacrifisyupaj uyshata garamashanno llapan wiranta jorgurcur altarcho
rupachenga. Gayconga rupachiypa garaycdmashanpa jananman. Cura chayno rurapt-
inrdmi chay runa juchanpita perdunasha canga.

%)

Juchapita sacrifisyupaj masta willapashan

* 4:31 Num. 15.27-28

1 «pitapis ricashanta, wiyashanta cirananpaj gayachiptin mana cérarga paypis juchay-
ojmiricaconga.

2 «Pipis mana musyayninpa ganra cajcunata yatar ganranami ricaconga. Ganrami
ricaconga mana micuna wafioj uywacunata chucaruta manshuta yatarpis, garachaypa
purej curucunata yatarpis. Chaura ganra cajcunata yatarga juchayojnami ricaconga.

3 «Pipis mana musyayninpa ganra runata u ganra warmita u paycuna gan-
rayachishanta yatarga ganranami ricaconga. Yatashanta tantiyacurerga juchayojnami
ricaconga.

4 «Mana musyayninpa pipis allita mana allita rurananpépis jananta rurinta jurar,
juclla mana tantiyarpis cuentata gocurerga juchayojnami ricaconga.

5 «Pipis chaycunata rurashanta tantiyacurerga perdunta mafiacuchun. 6 Nircur
juchapita sacrifisyuta nogata garaménanpaj apamonga uyshata carpis cabrata carpis
chinata Clira garamaptinrami runapa juchan perdunasha canga.

7 «Uyshapaj mana aypashpanga garamanga ishcay palumata car u ishcay pushapa
wampata carpis. Jucaj canga juchapita sacrifisyuta pishtananpaj, jucajna rupachina
sacrifisyupaj. 8 Chaycunataga cliraman apanga. Ciiranami apashan cajta tipirenga.
9Yawarnintana wallcallata altarpa cantuncunaman chajchupanga. Waquin yawartana
altar chaquinman jutuchenga. Juchapita sacrifisyuta pishtashan uywaga canga apamoj
runa juchayoj cashanpita perdunashana cananpéami. 10 Jucajtami ichanga rupachina
sacrifisyupaj pishtanga willapashéno. Ciira chayno ruraptinrami jucha rurashanga
perdunasha canga.

11 «Ishcay palumata, u ishcay pushapa wampata rantinallanpdpis mana ayparga
juchapita sacrifisyuta garamanga ishcay quilu fiuchu caj jarinata. Juchapita sacrifisyu
captin ama tacuchengachu asétita, ni insinsutapis. 12 Cliraman apapanga. Paynami juc
aptayta altarcho rupachenga ofrenda apaj runata noga yarpdndpaj. Chayta rupachenga
waquin sacrifisyucunata rupaycéachishan jananchomi. Chay ofrendaga juchapita sacri-
fisyu garamashanmi canga. 13 Clira chayno ruraptinrdmi ima juchata rurashanpitapis
runaga perdunasha canga. Chaqui micuy ofrendata garamashannomi juchapita sacri-
fisyu garamashanpis puchoj céga clirapaj canga.»

Cutichina sacrifisyuta garananpaj willapashan

14 Moisesta TayTA D1os willaparan:

15 «Pipis mana musyayninpa TAYTA DIOSPAJ rispitddu cajcunata quiquinpaj
quédachicorga juchayojmi ricaconga. Chaura multata pdgar uyshanpita sénu carnita
TavyTA Diospa] apamonga. Chay carniga duyfiunman cutichina sacrifisyumi canga.
Tincuna Tolducho caj pésacunawan pésarcur chay carnipa risyunta clira tdsanga.
16 Nogapaj rispitddu cajta quédachicushantaga cutichinan. Chay jananmanna multata
pédgachun cada chuncapita ishcay mastaraj. Cutichina sacrifisyu carnita altarcho ciira
rupachiptinnami quédachicushanpita perdunasha canga.

17 «Mana musyayninpa noga nishdcunata mana cumlirpis juchayojnami ricaconga.
18 Chayno captenga uyshancunapita sdnu carnita apamonga ayca chaninta apananpépis
clra nishanno. Chay carniga cutichina sacrifisyumi canga. Chayta altarcho ciira
rupachiptinmijuchayojruna perdunasha canga. 19Chay runa mandamintcunata mana
cumlishanpitami juchayoj caycan. Chaymi apamushan carniga cutichina sacrifisyu

canga.»

1 Mastapis Moisesta TAYTA D10S niran:

2 «Pipis flaupdcho juchatami ruran runa-masin mafiashanta mana cutichir, ricapananpaj
paytacushanta mana cutichir, imantapis suwapar, firsapita guechur. 3 Juchatami
ruran taricushanta fiigar, u manacajpita rasunpami> nir jurarpis. 4 Chayno rurasha

carga duyfiunman cutichinan suwapashanta, firsapita guechushanta, paytacuyta mana
cutichishanta, taricushanta, > manacajpita <rasunpami> nir jurashanpitapis. Duyfiunta
cutichishanpa jananmanpis cada chuncapita ishcay mastaraj paganga cutichina sacri-
fisyuta garamashan 6ra. ¢ Cutichinan sacrifisyupdga apamunan sinu carnita imanéta
pdgananpdpis cashanpita. Carnitaga cliraman apapanga juchanpa ruquin pishtanan-
paj. 7 Chayrdmi yarpaypa flaupdcho maygan juchacunata rurasha carpis perdunasha
canga.»”

Rupachina sacrifisyupita masta willapashan

8 Moisesta TAYTA D10S niran: _ . _
9 «Aarontapis wamrancunatapis uywacunata rupachina sacrifisyuta rurananpaj

sumaj willapanqui: Pishtashan uywapa aychanga warayllata altar shanshacho ru-
panan. 10 Pacha wararcuptinna ciiraga linu rdpata jaticonga. Linupita rurasha
ajlrutapis jaticonga. Nircur altarcho rupachishan uywapa uchpanta shuntarcur al-
tarpa faupallanman churanga. 11 Nircur ciira car jatirdnan ropanta rucaconga. Chayno
rucacuriycur-rami uchpataga apanga uchpata gotunanpaj acrashan pachaman. Chay
partiga canga tiyaycashancunapita juc-lacho.

12 «Altarchbga imaypis mana upiypa nina ratachun. Cura cada tuta yantata yapanga
nina mana upinanpaj. Uywapa aychantana jananman churanga rupachina sacrifisyu-
paj. Alli goyaypita sacrlﬁsyupa] garamashan uywapa wirancunatapis rupachenga.
13 Altarchdga mana upiypa imaypis nina ratachun.

Chaqui micuy ofrendata imano garananpdipis

14 «Cananga willapanqui chaqui micuy ofrendacunata garaménanpaj: Clracunami
chaqui micuytaga flaupdcho altar cajman churanga. 15 ]Juc clirana asétiwan tacusha
jarinataga juc aptayta raquenga asétintawan insinsuntawan. Chayta altarman apaycur
rupachenga ofrenda apamoj runata yarpdndpaj. Rupachishanpa jomuyninnami nogapa
shongdpéno canga. 16Nogapaj ofrendata garamashan puchoj cajtaga lebadiiraynajllatami
Aaronpis wamrancunapis miconga. Miconga Tincuna Toldu puncun pampalla-
cho. 17 Altarcho rupachishanpita puchoj cajtaga ciiracunatami goycushcid. Chay
micuypis juchapita sacrifisyunomi, cutichina sacrifisyunomi fiyupa rispitddu. Chaymi
lebadiirayojtaga ama cancangachu. 18 Chay micuycunataga Aaronpita miraj ollgucu-
nallami miconga. Chay nishdtaga imaycamapis cdsucunqui gamcuna y gamcunapita
mirajcunapis. Chay micuyta pipis o imapis tOpashan cajcunaga rispitddunami canga.»

Cliracuna ofrendata churananpaj willapashan

19 Moisesta TAYTA DIOS niran:
0 «AarOn castacunapis ciira caymarn chayar nogapaj chaqui micuy ofrendacunata

apamonga Apamonga ishcay quilu jarinata. Pullantaga tutapa garamanga, pullantana
tardipa. Waran-waran chaynolla ruranga. 21 Nogapaj churananpaj asétiwan talluray-
cachir sartincho ancanga. Nircur tacsha tacshalla paquirir altarman churanga. Chay
garamashanpa jomuynenga nogapaj shongdpdndmi canga. 22 Aaronpita miraj mandaj
clira wafiuptin ruquin yaycojpis chaynollami ruranga. Ofrenda garamashantaga nogapa
captin ushajpami rupachenga. Imaycamapis chayno cananpaj noga TAYTA DIOSMI né.
23 Curacuna garamashan ofrendataga llapanta rupachenga. Pipis ama micongachu.»

Juchapita sacrifisyupaj willapashan

24 Moisesta TAYTA D10S niran:

25 «Jucha rurashanpita pipis uywata garaménanpaj apamuptin Aarén y wamrancuna
cayno rurananpaj willapay: Juchanpita sacrifisyu uywata apamur faupédcho pish-
tanga. Pishtanga uywacunata rupachinanpaj pishtanan cajcho. Chayga nogallata
garamdnanpaj apamushanmi. 26 Juchapita sacrifisyuta pishtaj clirami chay aychata

* 6:7 Ntm. 5.5-8

miconga. Ichanga miconga Tincuna Toldu puncun pampallacho. 27Imapis chay aychata
tOpaj caga rispitddumiricaconga. Yawarnin ropaman pillchiptenga chay ropata tagshanga
rejsisha rispitddu pachacho. 28 Aychata yanushan allpa mancataga paquirenga. Runsi
mancawan yanusha car ichanga sumaj jichcaypa mayllanga.

29 «Chay sacrifisyuga nogallata garaménanpaj apamushan rispitddumi. Chaymi
clracunalla miconga. 30 Uywapa yawarninta Tincuna Tolducho mas rispitddu cajmanna
apamusha carmi ichanga chay aychata clira ama micongachu. Micunanpa ruquenga
llapanta rupachenga.

7

Cutichina sacrifisyupaj masta willapashan

1 «Cutichina sacrifisyuta garamashanga nogallapaj car rispitidumi. Chayta apamorga
cayno ruranga: 2 Cutichina sacrifisyu uywataga pishtanga rupachinanpaj uywacunata
pishtanan cajcho. Yawarninwanna chajchonga altarpa cantuncunata. 3 Chay uywap-
ataga rupachenga wera chupanta, pacha wiranta, 4 ruruncunata, mururupa flaupancho
caycaj ruru wirancunata, fatinpa puntanta rurunnintinta. > Chaycunataga ciirami
altarcho nogapaj rupachenga. Chay uywaga cutichina sacrifisyuta garamashanmi
canga. 6 Aychataga ciiracuna miconga micunanpaj acrashan pachallacho. Chay aychaga
nogallapaj carmi rispitddu canga.

Cliracunapa deréchun
7 Juchapita sacrifisyuta garamashan aychapis, cutichina sacrifisyuta garamashan
aychapis chay Ora rupachej ciirapdmi canga. @& Rupachina sacrifisyupaj apamusha
captenga uywapa garachallanmirupachej ciirapa deréchun canga. ® Cuwasha caj chaqui
micuy ofrendacunapis, mancacho u sartincho ancashacunapis chay 6ra garamaj ctirapa
deréchunmi canga. 10 Ichanga ofrendapaj apamushan chaqui micuycuna asétiwan
chapusha cajpis, jinaylla cajpis Aaronpita mirajcunapimi iwalcama canga.

Alli goyaypita sacrifisyupaj masta willapashan

11 «Sumaj yachacuchun alli goyaypita sacrifisyuta garaménanpaj. Cayno ruranga:
12 Agradésicamar sacrifisyupaj uywata apamorga jananmanpis apamonga asétillawan
chapusha lebadiiraynaj tantata, asétiwan pichusha lebadiiraynaj llapsha tantata,
asétillawan chapurcur ancasha machca tantatapis. 13 Chay ofrendacunatawan iwalta
apamonga lebadirayoj tantatapis. 14 Llapan apamushan ofrendapita nogapéami
pagamajno jucta-cama raquenga. Chay raquishanga canga uywata pishtar yawarta
chajchoj ciirapa deréchunmi.

15 «Alli goyaypita sacrifisyuta agradésicamar pishtashan uywapa aychantaga chay
junajlla ushajpaj miconga. Waranninpéga ni juc pedasullatapis ama puchochengachu.
16 Aunircamar uywata apamur, y shongun shacyaptin apamushan uywata pishtar
ichanga puchuptenga waranninpis micunman. 7 Chay aychata ishcay junajta mana
ushar quimsa junaj cajchdga ruparachengana. 18 Alli goyaypita sacrifisyuta gara-
mashanta quimsa junaj cajcho micuptenga garamashanpis yangami canga; manami
chasquishanachu. Aychapis melanaypami canga. Chay aychata micoj cajpis juchayojna
ricaconga.

19 « <(Limyw> nisha runacunallami alli goyaypita sacrifisyuta pishtashan aychataga
miconga. «Ganra> nishdman topasha aychataga ama micongachu. Chaytaga ruparachen-
gana.

20 «Alli goyaypita sacrifisyuta garamashantaga «ganra> nishd runacuna ama micon-
gachu. Chay pishtashanga nogallapaj car rispitddumi. «Ganra> nisha caj runacuna
micorga tiyashanpita gargushami canga.

21 «Pirunapis «ganra> nisha runata, «ganra> nishd uywata, «ganra> nisha jirca animalta
toparga ama micongachu alli goyaypita sacrifisyuta garamashan uywapa aychanta.
Micoj caga tiyashanpita gargushami canga. Chay pishtashanga nogapaj car rispitddumi
caycan.»

Wirapaj yawarpaj willapashan

22 Moisesta TAYTA D10S niran: 23 «Llapan Israelcunata willapanqui: Ama micongachu
Waécapa, uyshapa, cabrapa wirancunata. 2¢ Ama micongachu aycha micoj animalcuna
wafuchishan uywacunapa wirantapis, wafiusha uywacunapa wirantapis. Micunanpa
ruquin chay wirataga imachopis manijanmanmi.

25 «Nogapaj rupachinanpaj garamashan uywapa wiranta micoj ciga gargucangami.

26 «Maycho tiyarpis ama micongachu uywapa yawarninta, pérejcunapa yawarninta.
27Ima yawartapis micoj ciga pipis tiyashanpita gargushami canga.»*

Cliracunapa deréchun cashan

28 Moisesta TAYTA D10s niran: 29 «Israel-masiquicunata willapanqui: Alli goyaypita sac-
rifisyuta garaméananpaj apamorga chay uywapa waquin aychanta fiaupdman apamonga.
30 Pipis quiquinmi nogapaj rupachinanpéiga apamonga uywapa péchu wiranta, quiquin
péchu aychanta. Chaychoénami cuyuchir ricachimashpan entregamanga. 31 Nircur
chay wirantaga curami rupachenga altarcho. Péchunmi ichanga canga cliracunapaj.
32 Alli goyaypita sacrifisyuta garamashan uywapa deréchu caj chancantaga cilirapa
deréchun captinmi payta goyconga. 33 Chay deréchu caj chancanga canga wiratawan
yawarta garamaj ciirapa deréchunmi. 34 Alli goyaypita sacrifisyuta Israelcuna cuyuchir
ricachiypa garamashan uywapa péchuntaga allinnin garamashantandmi acracushca.
Chancantanami pdgata-japuy chasquishca. Chaycunatanami Aaronta, paypita mirajcu-
nata goycushca. Chaura cliracunami imaycamapis chaycunataga chasquenga.»

35 Chaymi TAYTA Di1ospA] rupachinanpaj sacrifisyuta apashanpita raquishancunaga
canga Aaronpa, paypita mirajcunapa deréchun. Cilira cananpaj acrashanpita-pachami
paycunaga chasquenga. 36 Chayno Israel runacuna goycunanpdmi TAYTA D10s nisha.
Chaytaga niran cuira cananpaj churashan junajmi. Chay nishancunaga imaycamapis
laymi canga Israelcunapaj Israelcunapita mirajcunapépis.

37 Chaynomi willaparan rupachina sacrifisyupaj, chaqui micuy ofrendata garanan-
paj, juchapita sacrifisyuta rupachinanpaj, cutichina sacrifisyu cajpita, ciirata acraptin,
alli goyaypita sacrifisyu uywata garananpaj. 38 Israelcuna chunyaj Sinaicho caycapt-
inmi TAYTA D10SGA Sinai puntacho Moisesta willaparan imanépis ofrendacunata payta
garananpaj.

8

Clira cananpaj chu